
#ƘASAR COTE D'IVOIRE 

#Babbar asibitin Abengourou

A tsorace nake ƙara tushe kunnuwana ko zan samu sa'ar toshe ma'adanar sautina da ke zuƙo min wata murya mai cike da tashin hankali.Sai dai yaudarar kaina nake,domin kuwa toshe kunnen da na yi hakan bai canza zane ba .Na kai hannu da niyyar ɗaukar pilow ko shi Allah zai sa na dace,hasken ɗakin ne ya ɗauke ɗif wanda ya yi sanadiyar tsayawar na'urar da ke kore zafi.

Ƙaiƙayi na fara ji yayin da sauro da zafi suka ce salama alaikum,shegiyar muryar nan mai shegen naci sai ƙara ƙaimi take wurin roƙon abin da ban san mi take so ba “ku cece ni ! Ku cece ni don Allah babu kowa ne?” 

Na ja tsuki bisanin na lalubo wayata na kunna fitila,duk abokan aikina baccinsu kawai suke a gajiye.Na miƙe tare da nufar ƙofa,na murɗa handle na fito ,ga mamakina ko ina na asibitin akwai hasken wuta sai ɗakinmu da kuma wani ɗakin da ke can gabashi wanda akwai ƴar tazara tsakani.

Haka kawai na ji zuciyata na tunzura ni kan na je na duba tako ɗaya ,biyu,ina daɗa matsawa ina kuma daɗa jin sautin muryar nan mai neman taimako har na isa bakin ƙofar daidai nan hasken ɗakin ya dawo.Na kutsa kai,sai na tarar da nurse biyu da wani Dr a tsaye kan wata matashiyar budurwa ,gefe kuma wata jemamiyar tsohuwa ce zaune ta na kaɗa ƙafa.

Duk kallonsu ya dawo kaina,ni ma su nake kallo ɗin.

“Ayodele mi kike yi a nan? Babu aiki ne ɓangaren ku?” Dr ya tambaye ni,na buɗa baki da niyyar yin magana na tsinkayo wata murya kuma na ce min “Ayodele please ki taimaka min ban mutu ba!”

Inda sautin ya fito na duba,sai yanzu na lura da idon budurwar rufe suke ruf kamar mai yin bacci.Da mamaki nake tambayar kaina ‘dama mai bacci ya na iya yin magana?’

“Ta rasu ne! Ƙoƙarin cire duk abubuwan da ke jikinta ne muke amma sun ƙi fita” Dr ya katse min tunani.

“Amma yanzun nan fa ta min magana akan na taimaketa ba ta mutu ba” na faɗa .

Duk kallon mamaki suka bi ni da shi,hakan yasa na ci gaba da cewa “tun ɗazu fa ita ta hana ni bacci kururuwar ta ce ta tashe ni”

“Ayodeleee?” Dr ya kira ni da wani sauti,bisanin ya tambayi nurse ɗin “ku tun ɗazu da muke nan kun ji kururuwar ne?” duk kai suka girgiza alamun a'a.

Sai ya maido kallonsa gare ni “to kin ji ta yiyu kunnuwanki ne ba su jiye miki daidai ba”

“Mi sunanta?” ita ce tambayar da na yi,“Emeka” ɗaya daga cikin nurse ɗin ta ban amsa.

A hankali na fara taka ƙafata sai dai kafin na isa ga Emekar tsohuwar nan ta taso tare da tsaya wa a gabana “ina za ki je? Mi za ki yi?” ta jero min tambayoyi haɗi da jifata da wani mugun kallo mai ratsa ɓargo da tsoka don sam bai da daɗi.

Dakyar na fizgo numfashi tare da jarumtar kallonta cikin tsakiyar ido ,kawai sai na ga mugun razani a nata idon tare kuma da saurin ja ta bani wuri ba tare da na san dalilin yin haka ba.

Kai ga Emeka na yi tsaye bisanin na kai hannu kan fuskarta na ce “Emeka ?”

“Ayodele ta fa mutu,ya kike yi wa matatta magana kamar zautatta?” Dr ya tari numfashina.Ba tare da na dube shi ba na ce “ba ta mutu ba Dr ! Doguwar suma aka sa ta”

“Wa ya sa ta doguwar suma? Nan fa asibiti ce kuma mun san aikinmu ” 

“Dr ita wacce ta saka ta suman ta san kan ta! Ina iyayenta suke?” na tambaya.

“Daga ita sai Kakarta suka zo,kuma ga ta can ta fita” cewar nurse.

Na ɗago kaina sai na ga tuni tsohuwar nan ba ta nan,wato abin da na fahimta ita ce Kakar Emeka.

“Ayodele ki taimaka ki damƙa ni ga iyayena Kakata ba ta sona shi ne take son kashe ni,ta ɓoye ruhina cikin asusun ƙarfe ta lashi takobi ba za ta fiddo shi ba har abada” shiru na yi ina sauraren esprit ɗin Emeka da ke yi min magana ba tare da ni kaina na san shi ne ba.

“Dr yanzu ma ba ga shi ta na yin magana ba?”

“Mtsw! Ayodele fita! Fita na ce !” Dr ya yi min wata muguwar tsawa.

Tako ɗaya na yi na tsaya,cikin fushi ya kuma cewa “kenan ba za ki fita ɗin ba?”

Murya a raunane na ce “ba ka ga ta riƙe min hannu ba ne?”

Duk ido suka waro Dr har da ɗora hannu a kai ya ce “wai Ayodele haukata ni kike son yi? Ku kun ga ta riƙe ta?” ya tambayi nurse suka girgiza kai.

Da mamaki nake kallonsu bisanin na mayar da dubana ga Emeka wacce ta riƙe ni gam ta na girgiza kai idonta na shatatar da hawaye.

“Ke kaɗai ke jin abin da nake cewa da kuma ganin abin da nake don Allah kar ki biye su” cewar Emeka .

Cikin jin haushi Dr ya fizgo hannuna da niyyar fitar da ni da ƙarfin tsiya sai dai sam ya kasa sakamakon ɗayan hannun da ke riƙe da Emeka .

“Dr ni fa na fara jin tsoro! Ina ga fa gaskiya ne! Dubi yadda hannunta ke jone kamar a rinƙe shi ɗin kuma ....kuma gadon kamar ya na motsa wa” nurse ta faɗa.

Dr ya sake min hannu,ya ce “ba zan yi mamaki ba don Abeno cike take da ƴaƴan matsafa da Mayu....” bai rufe bakinsa ba Emeka ta fara shaƙuwa,da sauri duk suka nufeta tare da saita na'urar aiki a kanta.

Ni kuwa ganin numfashinta ya dawo kawai sai na sulale na koma can ɓangaren mu.Kasa bacci na yi sai zaune da na yi na rabka uban tagumi ina tunanin abin da ya faru.Gadon bayana ne ya fara yin ƙaiƙayi,tare kuma da  wata irin tsira wa tamkar ana nitsa wasu abubuwa gefe da gefen kafaɗuna.

Dishi-dishi idona ya fara,ban san ya aka yi ba na tsinci kaina a wata duniya wacce na fi kyautata zaton ta mafarki ce.

Wani ƙaton gida mai ɗauke da ɗakuna kashi-kashi,ruhina ya sallama.Babu wanda ya amsa min haka ba wanda ya ɗago ya dube ni sai tsohuwa wacce tun farkon shigowata na ji yaran gidan na ambaton sunanta da “Yaba” 

Mugun kallon nan mai cike da hassada,ƙyashi haɗi da baƙin ciki ta jefo min bisanin ta miƙe tsaye ta zo gare ni.“Mi kike so kuma yanzu?”

“Abin da kika ɓoye!” na bata amsa.

“Maganar ahali ce wannan bai shafe ki ba,kin dai yi naki ikon don haka ki....” ban bari ta dire ba na tari numfashinta da “ki bani cikin lumana ko kuma na ƙwata ta ƙarfin tsiya! Yin haka kuma babba asara ce gare ki domin duk abin da kika ɓoye zan fito da su ne”

Tsoro ne na gani shimfiɗe ƙarara a fuskar Yaba,bisanin ta yi gaba ni kuma na take mata baya har cikin ɗakinta na laka wanda aka yi ma rufin kara.

Ƙarƙashin gado ta duƙa ta fito da wani asusun ƙarfe tare da miƙo min shi,ban ɗauki lokaci ba wurin buɗe shi.Baƙin hayaƙi ya fito kamar fitar iska ya tashi sama,guntun ƙyallen atamfa na gani sai na ɗauke shi bisanin na aje asusun na fito.

Daidai nan kuma na farka daga baccina,na dafe gefen goshina da yake sara min bisanin na buɗe idona taram .Da sauri na tashi ganin Emeka a tsaye ta na min murmushi.

“Na gode sosai Ayodele,kin ceci rayuwata!” ta faɗa tare da ƙoƙarin karɓa wani abu daga hannuna da nake jin na jimƙe ba tare da na san mine ne ba sai da na kai dubana sai na ga ƙiren atamfar da na yi mafarki ne.

Emeka ta ci gaba da cewa “wannan zanen ankon bikina ce,Inna Yaba ta yi amfani da shi don kashe ni saboda kawai zan auri bare wanda ba cikin danginmu ba.Na gode!” ta na gama faɗar haka ta fice ta bar ni sake da baki ina tunanin kar dai ace mafarkin da na yi gaskiya ne? ??????

Har aka fara kiran asallatu  ban rumtsa ba,ina ta saƙa da warwara don gano ainahin abin da ke faruwa da ni sai dai ga banza wai an tsikari kakkausa.

Ƙarfe biyar na asubahi abokan aikina suka tashi don gabatar da sallah.Har suka ida ina nan zaune ina reto da ƙafafuna, A'ishah ta dube ni cike da kulawa ta ce “Ayodele lafiyar ki kuwa?”

“Ƙalau nake!” na bata amsa.

“Mi ya samu fuskar ki duk ta yi ja?” ta sake tambayata,ban bata amsa ba sai wata nauyayyar ajiyar zuciya da na sauke.

Fatima da ke jan casbi kusa da ita ta ce “ƙila mafarkin da ta saba yi ne yau ma ya sake zuwar mata”

Na ɗan harareta na ce “don ban da aikin yi sai mafarkin ɓoyayyen masoyi ko?” duk suka yi dariya bisanin A'ishah ta ce “Ya kamata dai ki tashi ki wanke fuskar ki tun da ba sallah za ki yi ba”

Na dube ta na ce “lokacin da nake tawa ibadar ki na ina ne?”

Ta taɓe baki ta ce “ibadar da kike yi marar alƙibila? Ke fa kan ki ba ki san wane ne kike bauta ma ba”

“Ubangiji nake bauta! Kuma na yi imani da shi,kamar yadda kuke bautar naku da ba ku taɓa gani ba” na bata amsa.

Fatima ta ce “don Allah ku bar zancen Addini! Mu je mu ida aikinmu mu kama gabanmu”

Hakan kuwa aka yi,bayan na wanke fuskata mu ka shiga fara duba maras lafiya ƙarfe tara na buga wa duk mu ka sauka daga aiki.

Kasancewar banda abun hawa yasa na zo bakin titi,dakyar na samu taxi ita ma wata tsohuwa ce.Gidan baya na zauna,mutum uku na taras a ciki hakan yasa duk mu ka matse.

“Mtsw ! ” ta kusa da ni ta ja tsaki a karo na uku,na kasa haƙuri na ce “ya dai?”

Kamar jira take in tanka ta ce “ah toh! Gari yanzu ya lalace ko ina ka je sai ka ji ana zancen Mayu ! Abun baƙin ciki har da yara ƙanana suke kama wa”

Ni kuwa na ce “kuma wallahi in kika bincika kaso casa'in na Mayun garin nan tsofi ne....” ban rufe baki ba motar ta yi wani ƙuuu! Ta tsaya.

“To shikenan kun yi sara da mutum sama sai ku fito!” shi ne abin da mai taxi ɗin ya faɗa ya na mai jan tsuki,sai kuma ya fita.

Ƴan dube-dube ya yi bisanin ya umarci kowa ya fito,duk mu ka sauka sai wani tsoho da ke gaba mai cin goro bakinsa duk yayi ja.

“Ka yi haƙuri ba su san da kai ciki ba ne shi yasa har suka tsokane ka” mai taxi ya faɗa cikin wata irin murya mai rauni.

Kamar wani sarki tsohon nan ya fito tare da tsirtar da yawu abun mamaki sai suka zuba ga jikina da kuma na matar da muke hirar.

Dariyar shaƙiyanci ya fara bisanin ya ce “halan ku baƙi ne a Abengourou? Na ce ku baƙi ne?” kamar wasu ƴaƴansa haka yake mana ihu,tuni wannan matar ta zube ƙasa ta na basa haƙuri.

Raina ne na ji ya ƙara ɓaci,zuciyata ta kawo min wuya.Ban san mi ya shiga kaina ba kawai dai na samu bakina da furta “dara ta ci gida !” sai tsohon ya ɗago da ƙarfi ya na kallona,jikinsa har rawa yake wurin ƙetara wa bakin kwalta ya karɓo ruwan leda ya zo ya fara wanke daidai inda ya tsirta min yawunsa masu ɗauke da jan goro.

Na lumshe ido ina jin zuciyata na ɗan doka wa tare da ƙoƙarin yaƙarta akan tafarfasa da take.

Cikin taxi mu ka koma don kuwa ta tashi,fafur tsohon nan ya ƙi shiga direba sai magiya yake.

Har za mu tafi na ce “ita kuma wannan da ka riƙe?” 

Jikinsa na rawa ya ɓallo goro ya bata,na dubeta na yi mata alama da ta karɓa hannunta na rawa ta amsa tare da kai goron baki,mai taxi yayi mata key.

Mun ɗan tafi kaɗan matar ta fara aman baƙin wani abu kamar ranta zai fita,a dole duk mu ka sauka daga taxi ɗin na tari wata sai gida.

“Washhh! Na gaji” shi ne abin da na furta ina mai zube wa kan tabarmar kaba wacce Momah ke zaune ta na gyaran wake.

Wani kallo take bi na da shi wanda yasa na tsargu na ce “Momah ya dai ?”

Sai ta ja wata doguwar ajiyar zuciya ta ce “wa kika tsokana a saman hanya?”

“Da aka yi mi fa?” na tambayeta.

“Idon ki na ga sun canza launi” ta ban amsa.

Na yi ƴar dariya tare da canza zancen “babu ruwan ƙanƙara masu sanyi?”

“Babu sai dai ki sha na tulu,ɗiyar Asabe ta rasu duk can aka saye ƙanƙarar ”

“Wace daga ciki?”

“Zeinab mana! Ai kin san dama ta jima babu lafiya”

Na dafe ƙirji na ce “tun yaushe a ba ta da lafiya? Ban sani ba”

“Eh to ba a fi sati ba! Don a gida aka yi jinyar ta ba kowa ya san da rashin lafiyar ba”

Jiki babu ƙwari na miƙe don sosai mutuwar ta dake ni a kaf faɗin unguwarmu gidansu kawai nake shiga.Ina tafiya sai na ji kamar ana take min baya na waigo sai dai ban ga kowa ba.Ɗaki na shiga na cire kaya,ɗaurin ƙirji na yi na fito na yi wanka.

Bayan na gama na zuba kunu a roba na fara sha kenan wayata ta ɗau ringing,na ɗauka ban kai ga magana ba na ji muryar A'ishah na ce min “Albishirin ki?An kawo kuɗin aurena yanzu haka har an tsayar da ranar buki?” cike da murna na shiga tambayarta “da gaske? A'isha kar fa a ce ƙarya kike min”

“Allah gaske ne! Ki zo Please ”

Na ja dogon numfashi na ce “sai dai zuwa gobe tun da yau akwai inda zan je”

“Ke dalla wacce magana kuma kike? Ko ma ina za ki je ki jingine tafiyar kawai ki zo nan kin ga fa Fatimah nan”

Jin haka yasa na ce “ok gani nan zuwa!” sai ta kashe ,ni kuma na miƙe na je na saka kaya ko mai ban shafa ba na fito na sanar da Momah.

“Masha Allah! Ki dai dawo da wuri kin ga zan shiga gidan mutuwa zuwa biyar na marice”

“To Momah!” na amsa tare da fitowa waje.Cak na tsaya ina kallon yadda unguwar ta ɗauki wani duhu har wani hayaƙi ke tashi.Cike da mamaki sai na ga na ƙofar gidansu Zeinab ya fi yawa,a fili na furta “to! Mi kuma ke faruwa?” kiran A'ishah da ya shigo shi yasa na watsar na nufi bakin titi na samu abun hawa sai gidansu.

Ai kuwa gaskiya ne an kawo lefen ,ina shiga na ta gani mutane masu zuwa yin barka.Bayan na gaishe da Mamarta na wuce ɗakinta,nan mu ka ta yin ihun murna tare da tsara yadda bikin zai kasance.Bayan mun ci abinci ne na yi tambaya “ A'isha wai wane ne za ki aura?”

“Cousin ɗina ne! Dama kin san tun farko ya nuna ya na sona sai kuma abun ya watse tun da ya tafi Lagos to ya dawo shi ne fa aka kawo lefe” ta ban amsa cike da murna.

“Aikin mi yake na ga lefen Masha Allah kamar matar gwamna” cewar Fatimah,na karɓe zancen da “ai kuwa dai! Ko bra da pant kawai abun kallo ne uwa uba sarƙoƙin da na gani har da na zinare”

“Na faɗa maku Lagos ya je wurin diga ya samo kuɗi sosai yanzu haka ya fara kasuwanci!” A'ishah ta faɗa .

“Fatimah saura ke! Ki cewa Nasir ya fito kawai mu sha biki!” na faɗa cikin zolaya,ta kai min dundu a baya ta ce “ Allah kiyaye min ni Dr nake so”

Duk muka fiddo ido waje , A'ishah ta ce “wannan masifaffen? Tabbb! Ayodele kin san kuwa ɗazu da na wuce ta gaban su na ji ya na bai wa Dr Jameela labarin ki wai kin ceci wata su sun yi zaton ta mutu”

Wani irin ras na ji,yayin da kaina ya sara kamar zai tsage.Ba don ace na yi ƙarya ba da zan iya cewa har mahudanar jinina ta sauya tsarin gudu.

Dakyar na iya cewa “bacci ma nake ji bari na kwanta kafin a jima na tafi gida”

“Munafuka yanzu da kika ga lokacin sallah yayi ko?” 

Na dubi Fatimah da idona da nake jin tamkar ana yi min masanye bisanin na lumshe su ba tare da na bata amsa ba.Ina jin lokacin da ta ci gaba da cewa “ A'isha ni kuwa lamarin Ayodele na ban tsoro idonta wani sa'in sai su koma kamar na damusa ”

Duniyar da na lula wacce take kusan zahiri ba mafarki ba yasa ban sake jin hirarsu ba.

Cike da tashin hankali na fara jijiga Momah haɗi da kiran sunanta sai dai ko motsi ba ta yi ba.Idona tuni sun fara zubar da hawaye,na ruga a guje na nufi hanyar fita sai mu ka yi kiciɓis ni da A'ishah.Ita ta fara yin magana ta na cewa “Ayodele yarinyar nan fa an wuce da ita asibiti sai wani shure-shure take ta na kiran sunan ki”

“Momah na ciki ta kasa tashi mu je ki taimaka min” na faɗa ina goge fuska da bayan hannu.Ciki mu ka koma , A'ishah ce ta yi azancin zuba wa Momah ruwan tulu masu masifar sanyi.Momoh ta ja ajiyar zuciya,idonta a rufe take yin wani Yare wanda ba Hausa ba haka ba French ba ne.

Mu ka kalli juna ni da A'ishah,ban sani ba ko ita ma tunaninmu ya zo ɗaya wato Momah ko aljanu gare ta? Ciwon kai mai tsanani da ya fara farmakata ya addabe ni a lokaci guda na nemi wurin da zan kwanta don idona tuni sun fara lumshewa.

A'isha ta riƙe ni ta na cewa “ina kuma za ki je alhalin mahaifiyar ki na cikin wannan hali?” ban bata amsa ba kawai da na janye hannuna tare da samun wuri na kwanta kan tabarma.

Momah ta dawo daidai, A'ishah ta ce “ya jikin?”

“Alhamdullah! Kin ga abin da ƙawar ki ta jindilo mini ko? Wancan baccin da take Allah kawai yasa masifar da zai haifar ” ba tare da A'isha ta san taƙamaimai abin da Momah ke nufi ba ta kalli inda Ayodele ke kwance har wani girgiza take ta na motsa baki kamar mai yin magana.Ba don ta so ba haka ta yi wa Momah sallama ta yi tafiyarta.

Kwanta wa ta ke da wuya,wani hazo ya rufen ido.Tsofi huɗu na yi tozali da su ,dukkansu na san su zan iya shaida su duk da ban san gidajensu ba amma ina ganinsu a unguwa.

“Mu za ki tona wa asiri? ”

“Mine ne ruwan ki da mu?”

“Ita Zeinab ɗin ƙanwar uwar ki ce?”

“Ya kuke ɓata lokaci wurin tambayarta? Kawai mu shaƙe shegiya mu kashe ta”

Kowacce daga cikin ta faɗa,ta ƙarshen abin da na lura ta na da zafi kuma tsafin maitarta ya fi na kowa ƙarfi shi yasa har take tunanin za ta iya ja da ni.

“Ban zo nan don na haɗu da ku ba ku dinga kawo min shirme,ruhin Zeinab nake so ku saki cikin salama kafin na ƙwata ta ƙarfi.Dukkanin ku babu wacce ban san sirrin maitar ta ba,in kuka cika ni zan rusar daular ku” na faɗa cikin kakkausar murya,duk sai suka sheƙe da dariya.

“Ke kuwa baiwar Allah miye na gudun ƴan uwanki Mayu?”

“Hhhh! To wai mine yasa kika karɓi maita in kin san ba mugunta ne burin ki ba?”

“Sannu mai son taimako al'umma,mu je mu yi farauta ke kuma ki zo ki karɓe.Kin san tun yaushe muke son naman Zeinab ? Tun ta na cikin tsumman goyo muke haƙonta sai yanzu da za mu sha romo za ki hana?”

Idona ne suka fara yin zafi,a take na ji wani abu na cika su.Na zube su kan tsofin Mayun nan,duk sai na ga sun razana a take su ma suka faɗi wani ɗalasiman tsafi nan take suka rikiɗa suka zama macizai.

Ko kaɗan ban son kashe rai,sai dai ɗaya daga cikinsu ta ja masu mutuwar kasko sakamakon shammata ta da ta yi ta cije ni a hannu.Bakina na buɗe na saki ihun azaba yayin da kuma idona ya fitar da wani tartatsin wuta duk sukama wuta su na ihu. 

Na ja wani dogon numfashi ina mai buɗe idona taram kan Momah wacce ke ta ƙoƙarin ɗaure min hannu da ƙyalle jini sai zuba yake.

Mafarkin da na yi ne a yanzu ya dawo min tarau a kwanya,abin da na fahimta kawai ba irin sauran mafarkai ba ne da duk ƴan Adam ke yi nawa ya sha banban.

“Tashi mu je na kai ki asibiti,jinin nan ba zai tsaya ba” cewar Momah ,ban tambaye ta komai ba na tashi.Takalmi kawai na saka a ƙafata muka fito waje,unguwar cike take da jama'a kowa mamaki shimfiɗe kan fuskarsa yayin da yake kallon makiran tsofin nan huɗu su na birgima a ƙasa tare da tona ma kansu asiri.Duk wanda suka taɓa kamawa sai da suka faɗa hatta Zeinab.

Da sauri Momah ta ja hannuna muka bar wurin,taxi muka tara sai asibiti.“Mine ne ya same ta ?” cewar likita ,da mamaki na dubi Momah jin ta ce “sarar maciji ne”

‘To ta ya aka yi ta sani?’ na tambayi kaina a zuci.

Allura yayi min tare da bani wasu magunguna , Momah ta biyasa bisanin mu fito.

Tafiyar ƙasa kawai muke ta yi,sam ban ga alamun Momah na da niyyar tarar mana da abun hawa ba ga shi kuma na gaji.

“Hum!” ta yi tare da dubana,na dube ta kawai.Sai kuma ta ja ta tsaya,bisanin ta ja ni zuwa gefe “zauna” ta faɗa tare da nuna min dakali.Na bi umarninta,wata tambaya ta jefo min da ban fahimce ta ba “mine ne haɗin ki da tsofin unguwa uhum? Duk yadda nake son liƙe ƙofofin nan sai da kika bi duk kika buɗe su ko? Ayodele rayuwar da kike so mu yi kenan kullum cikin sauya unguwa da ƙasashe?”

“Momah ban fahimce ki ba...” ko rufe bakina ban yi ba ta zuba min yatsunta biyar bisanin ta yi zaman ƴan bori a ƙasa ta fashe da kuka.Na rumtse ido don sam ban son ganin zubar hawayenta ko ba komai ita ce gatana,ban san kowa ba daga ahalina sai ita kaɗai.

Furucinta ya saka na ware idona kanta,“Ayodele ina roƙon ki daga yau kar ki sake shiga sabgar wani maye ko mayya,babu ruwan ki da su.Ki barsu su yi rayuwarsu,abu ɗaya na sani har abada babu wani daga cikinsu da zai samu zarrar kashe ki wannan ma da aka yi cikin rashin sanin ke wace ce suka yi miki illa”

Bakina na samu da tambayarta “Momah wace ce ni ?”

Ta min wani kallo bisanin ta miƙe ta kakaɓe jikinta,“tashi mu tafi ” ta umarce ni a doli na tashi ɗin.Sai a lokacin ta nema mana abun hawa muka isa gida,da labarin mutuwar tsofin nan huɗu muka ci karo yayin da Zeinab kuwa tuni ta samu lafiya ta dawo ras.

A ranar nan ko abincin dare kasa ci na yi,magani kawai na kora da farau-farau sannan na kwanta bacci.Nan na yi mafarkin wani farin tsoho jawur da shi ya bayyana gare ni,bandejin da aka laulaya min a hannu ya warware bisanin ya saka min wasu ruwa masu masifar sanyi sai kuma yayi tafiyarsa.

Washegari ko da na tashi hannuna ya warke kamar ma ban taɓa jin ciwo ba,cike da mamaki na fara ƙwala kiran sunan Momah ina mai fitowa waje “Momah dubi hannuna ya warke ” maimakon ta yi murna akasin haka na gani.Cikin tashin hankali take cewa “shikenan ashe su na biye da mu”

“Su wa?” na jefo mata tambaya,“je ki yi wanka lokacin zuwa aiki ya kusa”

Na turo baki cike da jin haushi,na cika bokiti na je na yi wanka.Bayan na shirya ne na lumshe idona,na fara yi wa abun bauta godiya kan lafiyar da ya bani bisanin na fito hannuna ɗauke da jaka.

“Momah na tafi sai na dawo”

“A dawo lafiya” shi ne abin da ta ce min.

Sai da ina cikin taxi ne na fara duba wayata ,nan na ci karo da miss call ɗin A'isha da Fatima .Na saki murmushi,har cikin zuciyata nake son ƙawayena.

A bakin asibiti na ci karo da su kamar kullum,Fatima na da babur ita ke ɗauko A'ishah tun da kusan unguwarsu ɗaya.

Gaisa wa muka yi, A'ishah ta so yi min zancen abin da ya faru jiya sai dai ban bata fuska ba.

Ta sauka daga mashin muka ƙarasa ciki,uwanda suka kwana nan suka sauka mu kuma mu ka hau aiki bayan mun ci abinci.

Lokacin hutu mu na zaune ana hira A'ishah ta ce “Mansur ya matsa akan lalle aurenmu nan da 2weeks yake son shi,da Mama ta so masa bayanin kan lokacin ba ta gama haɗa min kayan ɗaki ba ya ce babu damuwa duk shi zai yi burinsa kawai a aura masa ni ”

“Wayyo! Kin ji daɗin ki wallahi ina ma ace ni ce .Ya kamata mu je mu fitar da anko gobe in mun sauka daga aiki” cewar Fatimah.

“Eh dama hakan na raina” hira sosai suke su biyu kamar sun manta da ni,don ko kaɗan ni ban da bakina ba saboda haka kawai na ji na tsani lamarin auren nan da ace ina da iko da babu shakka na hana shi.

“Kin yi shiru tun ɗazu halan masoyin ɓoye ake tunani?” A'ishah ta tambaye ni cikin zolaya,na ɗan taɓe baki bisanin na miƙe na ce “ku dai tashi mu koma saura minti biyar” duk suka miƙe,nan mu ka ƙara hawa aiki sai lokacin sallah kawai suke tsayawa su yi ni kuwa da ban san taƙamaimai Addinina ba sai dai na zauna.

Zuwa ƙarfe takwas na dare duk mun gaji saboda aikin likitanci sai jajirtace.Ɗakin baccinmu duk muka nufa,mu ka bar stagiaire irin sabbin likitocin da ake kawo wa asibitoci don koyon aiki sai in matsala ta yi tsanani ne sosai suke tayar da mu.

A gajiya duk muka ɓingire bacci,babu ma kamar ni da nake jin kamar an min shegen duka.

Ƙyalƙyal! Haka nake jin sautin dariya na ƙara yawaita,y wasu muryoyi ke tashi sama yayin da kuma shashekar kuka ke ƙara ƙaimi.

Ba tare da na buɗe idona ba na tashi zaune,bisanin kuma na sauko daga bed.Ban buɗe ƙofa ba ita ta buɗe da kanta,wani haske ke yi min jagora ni kuma ina biye da shi kamar raƙumi da akala har na isa wani ɗaki.

Tsit suka yi,sai wata murya da ke tambayar “wane ne? Ba za ka yi magana ba? Ka bar haske mu ” daidai nan hasken da ke min jagora ya ɓace hakan ya basu damar ganina mu ka yi gaba da gaba.

“Kayiii! Mace a wannan lokacin? ” tako ɗaya na ƙara duk suka ja baya tare da ɓoye wa ƙarƙashin gadajen maras lafiya aka bar mai yi min magana.

Abu guda na yi nasarar gane wa,shi a siffar mutum yake yayin da sauran kuma innuwarsu kawai ake gani.

“Su wane ne ka gayyato mana a nan ana zaman lafiya?” na jefo masa tambayar .

Muryarsa na ɗan rawa ya ce “abokaina ne! Umm.Sun zo ganina ne”

Sai a yanzu na ƙare masa kallo,hannunsa na ɗauke da tiyon da ake yi wa mutum ƙarin ruwa.

“Don sun zo ganin ka shi ne za su hana mutane bacci? Ce maku aka yi nan gidan caca ne? ” na sake faɗa cikin tsawa.

Shiru ya ɗan yi bisanin ya ce “madam ke ɗaya ce kawai kika ji mu,amma normal mutum basa ji ”

“Ka sallame su maza kar na sake ganinsu a nan har lokacin da za ka bar asibitin nan in kuma ba haka ba zan yi mugun saɓa maku” ko gama rufe baki ban yi ba ya ce “an gama ranki ya daɗe!”

Har na juya zan koma sai kuma na tsaya tare da jefo masa tambaya “shashekar kukan wa nake ji a ɗazu?”

Kame-kame ya fara,can cikin ikon Allah idona ya sauka kan wani ɗan yaro da ke kwance kan gado.Esprit ɗinsa na gani a ɗaure ana tsoratar da shi haka kawai,“wane ne yayi masa haka?” na yi tambayar tare da shaƙe mutumen wanda aƙalla zai kai shekar sittin .

Cikin magagin wahala ya ce “abokina ne! Wallahi sai da na hana shi amma ya ƙiya”

Yadda yake magana zan iya hangen wani koren abu daga cikin bakinsa,ban san da me na yi amfani ba na ciro shi daga bakinsa bisanin na je na saki yaron nan da suke cutar wa sai kuma na koma ɗaki.

Ina kwanciya kan bed sai na ji nutsuwata ta dawo daidai saɓanin a ɗazu da nake jin kamar mu biyu ne a cikin gangar jikina.

Washegari

Da na tashi na yi zaton mafarki ne na yi wannan yasa ban bai wa abun muhimmanci ba.Ɗakunan maras lafiya mu ka fara shiga mu na duba su,na zo daidai gadon wannan mutumen na jiya da dare na ji muryarsa ya na cewa “madam don Allah ki taimaka ki bani kambuna”

Da mugun mamaki na dube shi na ce “mi kake magana a kai? Ko wani abu yake ma ciwo ne?”

Ya waro ido ya ce “kambun maitata da kika karɓe a daren jiya ”

Ras gabana ya faɗi,a fili na furta “kenan ba mafarki ne na yi ba?”

“Ki ban abina don Allah na yi miki alƙawari har na fita daga nan ba zan ƙara cutar da kowa ba” ya sake faɗa a karo na biyu,wani baƙin ciki ne ya turnuƙe ni nan take.“Wato ka ma taɓa cutar da wasu kenan?”

Muryarsa na ɗan rawa ya ce “wallahi yara biyu ne kawai na shanye ma jini bayan su babu wanda na cutar” 

Na lumshe ido,nan take abun da yake kira da kambun maita ya bayyana gare ni daga nan inda nake zan iya hango shi cikin jakata wacce ke can ɗakin baccinmu.

‘Duk wanda ya kashe shi ma a kashe shi,don haka kai ma dole ka bi su’ na faɗa a zuci ina mai juya wa zan fita hargaginsa ya tsayar da ni na juyo.

Duk hankalin kowa ya koma kansa,nishi kawai yake ya na zarar ido.

A'isha ta nufe shi ta fara dubasa,kafin wani lokaci ya ce ga garinku nan ya mutu.

Wani kallo na ga ta na jifata da shi na tuhuma,sai kuma ta fita babu jima wa suka shigo ita da Dr . Rubuce-rubuce aka yi bisanin a sanar da ƴan uwansa suka fita da shi.

Har muka sauka daga aiki A'ishah ba ta bar min kallon nan ba,tuni na tsargu.Ko da na je gida hankalina kasa kwanciya yayi,haka na wuni sukuku Momah ta yi tambayar duniya amma na ce da ita babu komai.

Da dare bayan duniya ta yi tsit na buɗe jakata na ciro kambun maitar nan,wata ƴar ƙaramar halitta ce mai rai sai motsi take.Sai da na ƙura idona da kyau sannan na fahimci Kunkuru ne,hannuna na rawa na ɗauko shi nan take ya ɗauki wani irin haske kamar an kunna ƙwan lantarki.

Muryar Momah na ji daga sama ta na mai cewa “kambun wane ne?” na juyo a razane ina kallon ta,sai dai abin da ya fi ɗaga min hankali shi ne iya muryar ce kawai ke ta Momah amma fuskarta ta canza .....

Fuskar Momah sak ta tsohuwa irin uwanda sun ga jiya da yau.Tuni tsoro yayi min dabaibayi ya ɗaure min zuciya,cikin wata irin murya wacce ba tata ba take shaida min “wannan halittar da ke hannunki ta na da matuƙar haɗari ki yi gaggawa mayar masu ita kayar su.Kin san kuwa mi ake kira da Kambun Kunkuru? Maita ce mai shegen naci masu ita za ki ga ko mutuwa suka yi sun dinga yin fatalwa kenan domin son duniya ba zai taɓa gushe wa ba daga zuciyarsa” Momah na gama faɗar haka kamar ƙyaftawar ido ainahin fuskarta ta dawo normal.

Wani numfashi na ga ta ja ta na mai kafe ni da ido,da sauri na mayar da Kunkurun cikin jaka ina mai cewa “Momah ke ce?”

Maimakon ta ban amsa sai kawai ta fashe da kuka,hankalina ya ƙara tashi na shiga tambayarta can ta tsagaita da kukan tare da yi min umarni na je na kwanta.

Ban musa ba na kwanta sai dai fa ko kaɗan babu ɗigon bacci a idona.Tunani kawai nake,zuwa yanzu na fahimci akwai wani ƁOYAYYEN SIRRI(MRS SADAUKI) da Momah ke ɓoye min sai dai ban san shi ba.

Kamar wacce take karantar zuciyata na ji saukar furucinta “Ayodele ban ɓoye miki tarihin ki ba don wani abu ba,sai don kiyaye ki daga mumunar ƙaddarar da mahaifin ki ke son ɗora ki a kai”

Da sauri na yunƙura na tashi zaune na ce “Momah don Allah ki faɗa min wane ne mahaifina? Sannan ya na raye?”

“Da ransa duk da na fi shekara ashirin da baro ƙasarmu ta gado,amma ina ji a jikina bai mutu ba”

“Mine ne dalilin ki na guduwa to?”

“Zan faɗa miki sai ranar da kika cika shekara ashirin da biyu cicif” 

“Nan da wata biyu kenan?” na faɗa don birthday ɗina ya kusa.Ta jinjina min kai alamar tabbatar wa,cike da farin ciki na kwana.

Washegari da zan tafi makaranta Momah ta jadadda min kan cewa na mayar da Kunkurun nan inda na ɗauko shi “to” kawai na ce mata ba wai don ina da niyyar yin haka ba.

Da na fito waje a ƙofar gida na yi rame daidai inda ruwa ke kwanta wa na saka Kambun Kunkuru na mayar da ƙasa,ina ganin yadda yake kallona da manyan idonsa amma Allah na gani ba zan barsa ba ya cutar da mutane.

Ko da na isa asibiti na tarar ana ta ɗaga ankon bikin A'isha ,ban ware kaina ba na shiga duba wa tare da tambayar inda suka fiddota.

Muna tsaka da aiki A'isha ta zo kusa da ni ta ce “Ayodele kin tuna mutumen da ya mutu jiya?” duk da na fahimci wanda take nufi bai hana ni neman ƙarin haske ba “wane fa?”

“Wanda kafin mu sauka ya mutu,gadonsa kusa da na yaron nan mai cutar sikila”

“Oh! Na gane shi”

“Hum!  In faɗa miki an sake maido shi asibiti”

“Bai mutu ba?” na tambayeta da sauri,har sai da ta min wani kallo bisanin ta ce “ya mutu! ”

Na sauke ajiyar zuciya,ita kuma ta ci gaba da cewa “sai dai fa gawarsa ta ƙi shiga kabari ” A'ishah ta faɗa cikin wani yanayi.

Dukkan nutsuwata na bata tare da tambayarta “ban gane ba? To ya su ka yi da gawar?”

“Sun maido ta mana! Ta na can MUTUWARE cikin sanyi”ta ban amsa.

“Can shi ya sani! Mugun halinsa ne yasa Ubangiji ya nuna masa ishara” na faɗa zan ci gaba da aikin cika takardu don mun ɗan tsaya hutu ne .

“Amma Ayodele na tambaye ki mana”

“Ina jin ki” na faɗa ba tare da na dube ta ba.

Ta ce “mine ne haɗin ki da shi?” na ɗago na zuba mata na mujiya sai na ga ta ɗan rikice da sauri ta ce “ah! Ina nufin mi ya haɗa ku,jiya da ina ƙoƙarin taimakonsa na ji ya na cewa ki yi masa rai kar ki muzanta ni ban shirya zuwa ɓoyayyar duniya ba”

“Sai kuma ya ce miki da ni yake?”

“Sunan ki na ji ya faɗa”

“To ki je ki tambayesa” na faɗa cikin fushi tare da tashi na barta ma wurin.

Wunin ranar haka muka yi aiki sam babu walwala har Fatimah sai da ta lura kamar mun samu saɓani.Ta yi tambayar duk muka ce mata ba komai,wurin cin abinci ma haka A'isha ke ta min kallon ƙasa-ƙasa ban san mi take zargi a kaina ba har mu ka zo kwanciya.

Addu'o'i na ga ta na ta yi na neman tsari,sannan alamu sun nuna a tsorace take don motsi kaɗan sai ta zabura.Kasa haƙuri na yi na ce “ A'ishah ina son yin magana da ke”

Fatimah ta kalla wacce ta sharar bacci bisanin ta ce min “to”

Na saki wani murmushi sannan na ce “ki na tunanin ko wani na gani zai cutar da ke zan bari ballantana ni da kaina na cuce ki? Ban san zargin mi kike yi a kaina ba,amma ki sani ruhin Ayodele tsarkake ne .Burinsa kullum ya kawar da mugunta da masu yin ta,na san abin da ya faru a unguwarmu da kuma na mutumen nan sun saka miki shakku a kaina”

Ta ja wani dogon numfashi sannan ta ce “wallahi ni lamarin ki ne ya fara bani tsoro,abubuwa kike kamar ƴar autar aljan.Idonki fa har canza kala suke,kuma ba zan ɓoye miki ba wallahi na fara jin tsoron ki”

Na ƙyalƙyace da dariya na ce “wallahi ba muguwa ba ce ni ! Kuma ban san mike faruwa da ni ba.Abu guda nake so ki saka a ran ki shi ne Ayodele amanar A'isha ce”

Wani gamsashen murmushi ta sakar min ta ce “har na ji zuciyata wasai,yanzu kam zan yi bacci cikin aminci” 

Sai da mu ka ɗan yi hira bisanin ta ɓingire bacci,na dube su cike da so da ƙauna irin ta jini.

Ina shirin yin kwanciya na ji an kira sunana “Ayodele?” na waiga ban ga kowa ba,sai na yi tunanin ko kunnena ne bai ji min daidai ba.Sai dai da mamakina haka aka sake kira a karo na biyu,kawai sai na fito.

Ci gaba da kiran sunan nawa aka yi,inda sautin ke fito wa na dinga bin direction ina ta tafiya har na ɓullo wata kwana.Nan na yi kiciɓis da allon sanarwa,sunan *GIDAN GAWA* ne ɓaro-ɓaro da manyan baƙi,a ƙasa kuma hoton gawa ne naɗe cikin farin likafani.

Waige-waige na fara ,har zan koma na ƙara jin sautin sunana,muryar ya ta namiji ce ba mace ba.Ɗakunan da aka tanada don ajiyar gawa na nufi na mazan,ƙofar da kanta ta buɗe hakan yasa na kutsa kai.

Ƙyalƙyal ! Aka kece da dariya,da sauri na fara dube-dube don tantance shin cikin wane akwatin ne ake dariya.

“Ga ni nan” na ji ya faɗa a bayana,na juya na yi tozali da mutumen da A'ishah ke ban labari an maido gawarsa.

Ido cikin ido muke kallon juna da shi,bisanin na ce “lafiya ka kira ni izuwa nan?”

“Kambuna nake so ki ban”

“Ba zan bayar ba doli ka mutu kamar sauran da ka kashe”

“Ki bani cikin lalama ko kuma na gayyato miki shugabanmu”

“Au! Har shugaba gare ku? Na tambaye ka mi yasa kuke son yin mugunta? Don me ba za ku zauna cikin duniya normal ba kamar kowa?”

“Saboda duniyar ɓoye ta matsafa ta fi daɗi,za ka sha jini ka yi ta siddabaru ka na tsoratar da mutane cike da nishaɗi ”

Hira ya fara yi min ta yadda suke kama kurwar mutum da kuma yadda suke yi in su na son bai wa mutum tsoro,hakan ya shagaltar da ni sosai sam ban fargaba sai mugayen esprit na ga duk sun cika ɗakin.

Ruhika ne na maras imani,wasu ma daga maƙabarta suka zo nan don taimakon ɗan uwansu.Kewaye ni suka yi,ba na ganin fuskokinsu.Wasunsu tamkar innuwa,wasu kamar dunƙulalen baƙin hayaƙi,wasu kuma cikin siffar fatalwa ne da farin likafaninsu.

“Auwushhh tangarrsinn,mahulujaaa.An yarhihum khaaaaa!” shi ne furicin da na samu bakina  ya na furta wa,duk a tsorace suka ja ba shi kuwa tuni ya koma cikin akwatinsa.Idona na rufe na ci gaba da yin wani Yare ina yarfa hannu,a take wani haske duk ya game ɗakin wanda rufe wa idona bai hana ni ganin halin da suke ciki ba.

Tuni duk suka tsere suka bar ni da shi,akwatin da yake ciki na ɗora hannuna akai ya fara ihu ya na “cewa ki yi haƙuri zan tafi wallahi na yi miki alƙawari gobe zan bar gidan gawar nan zan je na kwanta kabar....” bai ida kai furucinsa ba wani haske ya fito daga bakina ya daki goshinsa tsit ya mutu a yanzu kuma na tabbata ko fatalwar ba zai iya yi ba.

Kaina yayi mugun sarawa,na dawo garas da sauri na fito waje sai kuma na ci karo da mai gadin wurin.“Wace ce ke?” ya jefo min tambaya,murya na ɗan rawa na ce “dama... Dama!”

Sai ya saki murmushi ya ce “yi tafiyar ki”  ban san dalilin shi na yin haka ba amma sosai na ji,domin muddin maganar ta yi nisa ya tara min mutane dole a ɗora min Ayar tambayar mi ya kawo ni gidan gawa a wannan tsohon daren.

Ko da na koma ɗaki sai da na yi tunani bisanin bacci ɓarawo ya ɗauke ni.

Washegari bayan duk mun kimtsa na ga A'isha sai murna take,ban yi ƙasa da gwiwa ba na tambaye ta “wai farin cikin na mine?”

“Mansur zai zo ɗaukata,kin ga daga nan sai mu aje ki gida” ta ban amsa.

“Au haba? Fatimah ba ta zo da babur ba?”

“Ya samu matsala a jiya hanyar mu ta fiddo anko sai ta barsa wurin mai gyara”

Mu na tsaka da hira aka kirata,cike da murmushi ta ɗauka bisanin ta aje wayar ta ce “har ma ya iso mu je”

Sai da muka fito ne muka haɗe da Fatimah wacce ke zaune ta na shan love.Bakin ƙofar asibitin muka fita ,idona ya sauka kan wata ƙatuwar mota baƙa wuluk mai taya a baya.

A'isha ta buɗe mana gidan baya muka shiga ni da Fatimah yayin da ita kuma ta shiga gidan gaba.

“Baby ga ƙawayena da nake baka labari ka rage masu hanya” cewar A'isha .

“A gaishe ku fatan duk ku na lafiya?” ya faɗa cikin muryarsa irin ta siraran maza ,duk muka amsa da lafiya lau.

Ya dubi A'isha ya ce “ya maganar zuwa gidan abinci kenan?”

“Mu je mana ai su ma za su ji daɗi,ko ya kuka ce ƙawayena?”

Fatimah kawai ta amsa mata,ni kuwa na lula duniyar tunanin ta yaya ya samu kuɗi har haka cikin ƙanƙanen lokaci in dai yadda A'isha ta bamu labari ne Lagos ne ya je to tabbas akwai lauje cikin naɗi.

Ina cikin wannan tunanin har muka isa , restaurant ce ta sai wane da wane don ni ban ma san da zamanta ba.

Yadda aka tarbe mu kawai ya isa mu gane Mansur sananne ne a wurin.

Shi ya zaɓi abin da za a kawo ma A'ishah yayin da ya nemi mu zaɓa da kanmu,amma sai A'ishar ta nuna masa ko wurin aiki cikin plate ɗaya muke cin abinci don haka nan ɗin ma ba za a ware mu ba.

Shiru yayi ya na ɗan tunani,bisanin ya bai wa serveur ɗin umarni kan yayi yadda ta ce.Lafiyayen abinci ne,haka muka fara ci hankali kwance ba tare da wani tunani ba shi kuwa Mansur duk ya zama wani iri.

Tamkar wacce aka sa ƙugiya ana ƙoƙarin zaƙulo hanjin cikinta haka na fara ji cikina na min ciwo,da sauri na fidda hannuna na ce na ƙoshi.

Na tashi tare da tambayar masu kula da wurin ina ne toilet,aka nuna min na shiga.Amai na ta kwarara wa kamar raina zai fita,tsabar azaba har wata zufa ke tsatsafo min ina buɗe ƙofar toilet na yi kiciɓis da saurayin A'ishah....

*MUTUWARE ...*🧟‍♀️

     GIDAN GAWA🧞‍♀️🌬️

          Love

               and

                     Horror story

Na yi tunanin ko banɗakin zai shiga hakan yasa na ɗan yi saurin ja baya na basa wuri.Amma da mamakina sai na ga yayi tsaye ƙiƙam hakan yasa na ɗago na dube shi.

Kamar mai son tantance wani abu haka yake kallona bisanin ya ce min “fatan dai lafiya?”

“Alhamdullah!” na amsa masa a takaice “okay!” ya faɗa tare da koma wa baya yayi tafiyar shi.Na bi shi da kallon mamaki bisanin na take masa baya,ina zuwa sai na tarar ya zauna kujerata wacce na tashi kawai sai na yi tsaye.

“Ki zauna mana” ya faɗa cike da kulawa,ban sani ba ko bai lura ba ne ya zauna a nan ɗin oho amma dai haka kawai na ji ban ra'ayin zama inda ya tashi .

“Ke ma ki zauna mana ga kujera nan,ki yi tsaye kamar wata soja?”cewar A'ishah,ganin haka yasa na zagaya zan zauna kan kujerarsa ba don na so ba don haka kawai nake jin akwai makircin da ya shirya,cikin ikon Allah wayata ta ɗau ringing,ina duba wa sai na ga sunan Momah .

Ina ɗaga wa ta ce “a ina kika tsaya har yanzu ba ki zo gida ba?”

“Momah gani nan zuwa yanzun nan” na faɗa cikin rawar murya.

“Ki na ina na ce?”

“Tare da su A'isha Momah ” na faɗa tare da mayar da wayar a hand free ta yadda za su ji abin da Momar za ta ce sai kuma na yi masu alama da su yi magana,sai dai kafin su kai ga yi Momah ta ce “ki dai yi sauri ki dawo gida sam jikina na bani babu hairan a ind....” ban bari ta kai Aya ba na kashe kiran ina muzurai “zan tafi sai gobe in mun haɗe”shi ne abin da na iya furta wa bisanin na yi tafiyata ba tare da na jira cewar su ba.

Bayan na fito daga restaurant ɗin sai na yi tsaye turus,don rasa ta ina zan bi na yi.Tamkar an sauya hanyar, lokacin da muna cikin mota lafiyayyar kwalta ce saɓanin yanzu da na tsinci kaina cikin jeji.

Wurin babu gida ko ɗaya sai ciyayi,da na waiga ma hatta restaurant ɗin babu ta ɓace ma ganina.A nan take na fara jin tsoro duk da ni ɗin ba ma'abuciyarsa ba ce,tafiya na fara ba tare da na san inda nake jefa ƙafata ba har na isa wurin da hanya ta tsage ta rabu biyu.Wata irin ƙishirwa nake ji a cikin mintin da bai gaza goma ba,maƙoshina ya bushe ƙamas.

Idona suka fara ɗaukar caji,na lumshe su a hankali kuma bakina ya fara fitar da sautin wani Yare.Ban buɗe idona ba sai da na ji ƙarar motoci da zantukan mutane.

A bakin titi na tsinci kaina, Allah ya taimake ni na hangi wani gu ana sayar da ruwan leda na tsallaka na sayi leda huɗu a nan tsaye na shanye su.Na ja ajiyar zuciya kamar wacce aka dawo ma da ruhi haka na ji,daga nan na tari taxi sai gida.

A can restaurant kuwa sosai hankalin Mansur ya tashi,muryar Momah tamkar busar sarewa haka ta ratsa dodon kunnen shi.Ya so ya tsayar da Ayodele saboda hatsarin da ke da wurin,amma da ya tuna zuciyarsa ba ta aminta da lamarinta ba sai ya ƙyaleta tare da yaƙinin sai dai a yi labarin wata amma ba dai ita ba.

Bayan sun gama cin abinci ya ɗauki su a mota,sai da ya fara ajiye Fatimah sannan ya kai A'ishah.

“Wai wace ce ita? Wato abinci mai magani ba zai taɓa zama a cikinta ba shi yasa ta amayar da shi.Na tsane ki! Ita kuma uwarta ta wace ce? Ya aka yi har ta san na shirya plan akan ɗiyarta?” ya jero ma kansa tambayoyin ya na mai bugun sitiyarin mota a haka har ya isa tankaɗeɗen gidansa wanda ya ji komai na more rayuwa.Sai da yayi wanka ya sha madara mai sanyi sannan ya kira A'isha suka yi ta hirar soyayya a ƙarshe ya tambaye ta “ya labarin ƙawar ki?”

“Wace daga ciki?”

“Wannan mai siffar Inyamurai” ya bata amsa,ta yi dariya ta ce “don dai ta na da jar fata ne sosai amma ai ba ta kama da Inyamure ”

“Fatan ta je gida lafiya?”

“Wallahi ba mu yi waya ba”

“To ki kira ta mana,sam ban yi kirki ba da ban bata ko da kuɗin taxi ba ne”

“Jira na kirata to” cewar A'isha ta na mai kashe kiran,Mansur ya lumshe ido ya na jin zuciyarsa na ɗan dokawa burinsa guda A'isha ta kira ta ce masa ta mutu.

AYODELE

Ina isa gida Momah ta wani jawo ni a jikinta ta rungume bisanin ta fara duduba ni kamar wacce ke neman ko na samu wata illa ne.

“Daga yau kar na sake jin kin tafi yawo kin ji ko? ”

“To Momah ” na amsa.

“Ayodele ke ɗin ta daban ce,dole ki dinga taka tsantsan duk da ina da yaƙinin ababen bauta ba su taɓa bari a cutar da ke ba,domin su na tare da ke a ko ina amma ki dinga kulawa ba ko ina ba ne ake zuwa” Momah ta sake faɗa ta na mai kallona cikin ido.Kai kawai na jinjina mata bisanin na wuce ɗaki,kaya na cire na yi ɗaurin ƙirji na je na yi wanka .

Ina tsaka da cin dambun shinkafa da Moma ta girka kiran A'ishah ya shigo,gabana sai da ya faɗi a take duk abin da ya faru da ni ya dawo kaina,hakan yasa har kiran ya katse ban ɗauka ba . Lokacin da na biyu ya shigo kuma a daidai nan maƙociyarmu Asabe ta shigo ta na rangaɗa sallama.

Na amsa mu na gaisa wa,Momah ma ta fito .Godiya ta zo ta na ta faɗa mana yadda lamarin ya kasance da Zeinab nan muka yi ta hira kan Mayu da illolinsu.Sai bayan ta fita ne na duba wayata ,har zan maida kira kuma sai na fasa na tsunduma zancen zuci ‘tabbas da walakin goro cikin miya! In babu rame mi ya kawo zancen shi? Mine ne na biyana har toilet? Babu shakka akwai abin da ya saka a abincinmu,to shi kuma restaurant ɗin da ya zama kamar ɓatan wata? Hummm! Zan nutsu,na ankare komai sai na gano gaskiyar lamarin’

Abincin ma sai ya fita raina,tashi na yi na fiddo fararen rigunan da nake saka wa na likitanci na wanke su tasss bisanin na kwanta ina yin bacci don jiya mun sha aiki sosai.

Tamkar a mafarki na ga wasu mutane masu fararen kaya sun zagaye ni,idona sun min nauyin da ba zan iya ware su duka ba amma tabbas ina iya ganin abin da ke gabana.Kaina na ji an fara shafa wa yayin da sauran kuma ke yin hira cikin wani Yare wanda in ba zan manta ba shi ne na taɓa ji Momah ta yi.Cikin wannan yanayi na lula duniyar mafarki,yau ma kamar kullum sanye yake cikin kayan ƴaƴan sarakuna ya saka kayan yaƙi,daidai ƙugunsa kubai ne mai ɗauke da takobinsa.Gefensa kuma masu tsaron lafiyarsa ne a tsaye cikin shirin yaƙi akan duk wanda ya kawo masu farmaki.Murmushi yake sakar min ya na kallona daga nesa, cikin izzar da ban san yaushe na same ta ba na fara takawa izuwa inda yake muna facing juna.Da sauri na lumshe ido sa'ilin da ya tsaka ɗan yatsansa manuni ya dangwala min jininsa a goshi a nan take wani sanyi ya luluɓe ni yayin da kuma nake jin shigar wasu lamurran da ba zan iya fassara su ba su na ratsa ɓargo da tsokar jikina.

“Ayodele? Ayo....” a kasalance na buɗe idona na zube su kan Momah wacce ke faman jijigata da kiran sunana.

Ta sakiya wata nauyayyar ajiyar zuciya bisanin ta ce “daga yau kar na sake ganin kin yi bacci a daidai lokacin da tartatsin rana ke tsakiya ban so”

Dakyar na iya buɗa baki na ce “don me?”

“Lokacin babu wata albarka a cikinsa ,bacci ya haramta ga al'ummar  Victoria Falls ”

Da mugun sauri na ce “su waye kuma al'ummar Victoria Falls ? A wacce ƙasa ce? Mine ne haɗi na da su?”

Da mamakina sai na ga Momah ta rikice,abin da na lura ma kamar suɓutar baki ce ta yi.“Ki na ji Ayodele mu bar wannan maganar,ke dai kawai ki kiyaye abin da na ce.Am...na ce ... Ki taso na koyar da ke saƙar hannu” duk a rikice take,ni kuwa na zuba mata ido.Lokacin baya babu yadda ban yi da ita kan takoya min saƙar hannu ba ta ƙiya,amma yau sai gashi yau take son koyar da ni.

Fuskata na wanke,na gyara zama ta fara nuna min yadda ake fara aza zaren farko na Foundation ɗin sannan a fara zarga wa gabanin ta miƙo min ƙarafan saƙar.

Abu guda ya ban mamaki yadda na iya tafiya da takun saƙar kamar wacce tun can farko na taɓa koyon ta ,Momah na daga gefe ta ƙure ni da ido .Ko shakka babu ta zurfa sosai cikin tunani duba da yadda na yi mata magana sam ba ta ji ba.Ganin haka yasa na je na fara cika bokiti da ruwa,“oh! Har kin gaji?” na tsinkayo muryarta, murmushi kawai na sakar mata bisanin na ɗauki bokitin ruwan.

Ina kai soso fuskata na ji wani irin uban raɗaɗi tamkar na zuba barkono ,da sauri na wanke na fito direct ɗaki na shiga na ɗauki madubi.Ɗigon ja na gani a goshina mai ɗauke da wani ƙaramin tauraro.Shiru na yi ina daɗa kallonsa,“Momah???” na ƙwala kiranta ,ta na shigo wa na ce,

“Dubi wannan abun mine ne? Zafi yake min”

Cike da kula wa ta ce min “ki jira har ranar da kika cika shekaru ashirin da biyu duk zan yi miki bayani”

Na turo baki gaba na ce “ni dai ki faɗa min yanzu”

“Ke ban fa son sakarci ,wai haihuwata ma kika yi da za ki tsare ni da tambayoyi ? To ban sani ba” ta na gama faɗa ta shige ƙurya ɗaki.

Yadda na matsa wa kaina sanin mine ne har Allah yasa na tuna da mafarkin da na yi,wato na masoyin ɓoye.Har ban san lokacin da na saki murmushi ba,cike da nishaɗi na shirya cikin riga da wando na fita ƙofar gida.

FATIMAH

Tun lokacin da ta ci abincin da Mansur ya saya masu a restaurant take jin wani mugun sauyi a jikinta.Tamkar wacce ba da lafiya haka ta samu wuri ta kwanta,wani irin tsoro da shakkar saurayin ƙawarta take ji ba tare da ta san dalili ba.Ummarta har tambayarta ta yi abin da ke damunta amma ta ce babu komai.Ta rufe kanta cikin ɗaki kawai ,domin wani irin son kaɗaici ne ya zo mata.Wayarta ta ɗauka ta tura ma Nasir saurayin ta text ,duk da ba ta son shi haka ta ji ra'ayin kula shi.Da wannan ta ɗan rage faɗuwar gaban da take ji,har ta samu ta ɗan saki jiki.

A can ɓangaren A'ishah kuwa haka ta kira Mansur ta shaida masa ta yi ta kiran Ayodele amma ba ta ɗauka ba.Har ƙasan ransa ya ji mugun daɗi don dama ya na tabbacin fatalen da ke kan hanya kawai sun isa su kasheta da tsoro.

Washegari

A asibiti duk muka haɗu,ko kaɗan ban yi ma A'ishah maganar kiranta da ban ɗauka ba hasali ma ban so wata doguwar hira ta haɗa mu.

Ina ƙoƙarin saka wa wata mata tiyon fitsari A'ishah ta matso kusa da ni,ta ce “jiya Mansur na tambayar ki” sai na yi shiru kamar ban ji ta ba,ta sake maimaita min sai na ce “ki jira har mu fita mana,ki duba sauran patients ko akwai wanda ba a yi masa aiki ba ” na yi tunanin na rabu da ita kenan amma mu na fito wa ta sake tara ta da zancen “jiya sai da ya tambaye ni ,sam bai ji daɗi da bai baki kuɗin taxi ba”

Na ce “ba komai ana tare,ki tuna min don Allah zan baki kuɗin anko sai ki sayo min”

“Ok to babu matsala,amma Mansur ya ce min abokansa sun shirya party kin ga ya zama dole a sake fitar da wata ankon ”

“ A'ishah yanzu fa babu kuɗi ba lallai kowa ya iya sayen har anko biyu ba”

“Zan yi masa magana to,ƙila su abokan su saya maku”

“Hum!” kawai na yi,bisanin na ce “wai ita Fatimah ba za ta zo ta kama aiki ba ne?”

“Kanta ke ciwo ta na can baya wurin ƙofar emergency ”

Da sauri na kewaya ta bayan na sameta a kwance kamar ba likita ba.“Fatimah?” na kira sunanta,ta buɗe ido dakyar ta dube ni ai ban san lokacin da na yi zaune ba na ɗauko kanta na ɗora a cinyata.

“Mine ne taƙamaimai abin da ke damun ki?”

Murya na ɗan sarƙe wa ta ce “ A'ishah ce sai hirar mijin da za ta aura take yi min,ni kuma wallahi mugun tsoronsa nake ji.Ban so ko kaɗan ana kiran sunansa” shiru na yi na ɗan wani lokaci bisanin na ce “yaushe kika fara jin tsoron nasa?”

“Jiya”

“Bayan kun dawo daga restaurant ko kuma kafin mu je?”

“Bayan mun dawo” ta ban amsa ta na wani irin tari,na lumshe ido ‘ tabbas zargina ya zama gaskiya.Saurayin A'ishah ba mutumen kirki ba ne,to amma wace iri ce ɓoyayyar fuskarsa? Ban sani ba!’ na faɗa a zuci tare kuma da tunanin mafita.

Can dubara ta faɗo min na ce “Fatimah a Addinin ku ba a sanar da ku yadda ake karye asiri ba?”

“Mi ya kawo zancen Addini kuma?” cewar Fatimah don na santa sarai,ba tun yau take guje duk hirar da za ta kawo banbancin Addinai ba.

“Ke dai ki ban amsa” na sake faɗa,ta ce “eh an sanar da mu mana,gaba ɗaya Alkur'ani waraka ce akan dukkan ko wace matsala”

Ta na gama faɗa min na ce “ok jira ni” sai na sauke kanta kamar yadda na tarar da shi tun farko bisanin na koma can ciki.Direct office ɗin Dr Haleema na nufa,mace ce mai matsayi babba sannan ma'abociyar Addini ga ta kuma da sauƙin kai ba ta hantarar na ƙasa da ita.

A zaune na tarar da ita ta na duba wasu takardu ,da murmushi ta dube ni ta na mai cewa “Ayodele dama ke ce ke buga ƙofa? To zauna”

Na zauna tare da gaisheta bayan ta amsa na ce “Dr don Allah a Musulunce wane abu ne ina nufin addu'a ko kuma magani wanda yake saurin kare asirin da mutum ya ci”

Cike da kulawa ta ce “sanamaki! Ganye ne mai matuƙar amfani wurin kare tasirin asirin da mutum ya ci ,in an tafasa shi sai a yi addu'a cikinsa a sha”

“A ina zan same shi don Allah?”

“Wurin masu sayar da ganye ko kuma Islamique center,mike damun ki Ayodele?”

“Babu komai Dr na gode,jira ina dawo wa” 

Ina fito wa daga office ɗinta na je na shiga ɗakinmu inda na aje jakkata,kuɗi na ɗauko sannan na fita bakin hanya.Na samu mai taxi na yi masa bayanin inda zai kai ni,wata cibiyar sayar da maganin musulunci ya kai ni.A can na sayo sanamiki mai kantin ya haɗo min da zuma,sannan na dawo asibiti.

Tun daga nesa nake hangen Dr Jaleel ya na masifa,ina zuwa ya ce “daga ina kike? Wa ya baki izinin fita?”

“Ka yi haƙuri matsala ce ta ujila ” na furta ina mai sunne kai domin yin ladabi.

“Su majinyatan da kika bari fa? In wata matsala ta faru ki sani a bakin aikin ki” nan ya shiga yin min masifa kamar wata ƴarsa kafin yayi gaba.

Office ɗin Dr Haleema na sake komawa na nuna mata ,“Ayodele ki faɗa min abin da ke faruwa mana sannan ba ko wane lokaci ba fa ake shansa”

“Dr Fatimah ce babu lafiya,kuma na tabbata sihiri ne ke ɗawainiya da ita ki taimaka min ki yi min addu'o'in ciki na bata ta sha don ta galabaita sosai” shiru ta yi,bisanin kuma ta ɗauko moɗar ƙarfe wacce take dafa Lipton a ciki, da ita ta yi amfani wurin tafasa Sanamakin bayan nan ta zuba zuma ta shiga yin karatu ciki.Na yi mata godiya na karɓa,inda na bar Fatimah nan na same ta.Dakyar ta iya tashi zaune ta yi Bismillah ta sha,a nan take zufa ta karye mata.Sai ta fara sauke ajiyar zuciya bisanin ta ce “Ayodele cikina na murɗawa toilet zan shiga ” da sauri ta miƙe,na take mata baya har muka isa banɗakin da aka tanada don likitoci.

yi

A wannan wunin tun ina ƙirga adadin da Fatimah ta kewaya har lissafi ya ɓace min, zawayi kawai take mai ɗan uban wari don ko ni da ke tsaye bakin toilet ɗin ina jin warinsa.A ƙarshe dai har ni sai da na shiga toilet ɗin don ta galabaita sosai,idonta tuni sun faɗa ta  zuru.Ganin an ɗauki sama da minti ashirin ba ta samu wata murɗawar cikin ba,na taimaka mata ta yi wanka sannan mu ka fito.A ɗakinmu ta kwanta,sai a lokacin A'ishah ta san da ciwon yayi tsanani.Ƙarin ruwa na saka mata,bayan ta sha lemu exotic baiwar Allah sai bacci.

A'isha ta tsaya tare da ita ni kuma na fita na hau aiki don kusan ban yi komai ba.Sai ƙarfe tara na dare na nufi ɗakinmu,duk bacci suke.Na taɓa wuyan Fatimah na ji babu zazzaɓi ,na je na haye gado sai bacci.

“Yaanhun! Uhun ! Uhun!” shashekar kuka ta tashe ni daga bacci,na lalubo wayata na duba.Ƙarfe biyu ta gota,na ja tsuki tare da fita na nufi MUTUWARE don tuni ruhina ya lamunta da lamarin da ke faruwa da ni.

Ɓangaren mata na shiga inda ake aje gawa,kwaɗon kawai na taɓa ya buɗe kansa na ja ƙofar na shiga sanyi AC ya ratsa ni sosai bisanin na yi tozali da wata sabuwar gawa don ko wanka ba yi mata ba.Mu na haɗa ido da ita ta bar kukan,a gajiye nake hakan yasa nake jin haushin tashe ni daga baccin da ta yi.

“Sai ki tashi ki faɗa min abin da yasa kika jawo ni izuwa nan” na faɗa ina waige-waige don neman wurin da zan zauna,sai dai ban farga ba na ji wani hannu ya jawo ni da mugun ƙarfi na yi baya tare da faɗa wa cikin akwatin mutuwa.....

Kiciniyar fita daga cikin akwatin gawar na fara sai dai ga mamakina wata gawar na gani a tsaye kan ƙafafunta ta na ƙoƙarin danna ni ciki.Da dukkan alamu akwatinta ne,cikin wata irin murya ta maso duniya take cewa “ki zauna madadina don Allah na ga ke lamarin duniya bai sha maki kai ba,ban shirya zuwa can mazaunar fatale da ruhika ba”

Idona na ware sosai kan matar, datijuwa ce a ƙalla ta kai shekara hamsin da ɗoriya fara ce tasss sai tsagen fuskarta na kurmawanci da ya fito raɗo-raɗo.

Tabon goshina ne na fara jin ya na motsi,kamar almara sai gani na fito daga cikin akwatin na tsaya kan ƙafafuna.

Gawa ta fashe da kuka,cikin tsawa na ce “je ki koma makwancin ki,wato lokacin da malamai ke yi muku wa'azi kar ku biye ma ruɗin duniya ku na yawon dare amma kuka yi kunnen uwar shegu da su kuke fita cikin dare farautar bayin Allah.Yanzu kuma da zanzaro ya tonon gidan Rina gari ya kwaɓe miki za ki neman ki dawo duniyarmu?”

Idonta na zubar da hawaye ta shiga akwati ta kwanta wani haske ya fita daga goshina ya daketa tsit kake ji har esprit ɗin nata ya bar motsi,na maido dubana ga ɗayar wacce ke shashekar kuka na zuba mata Mayun idona masu masifar kaifi na ce “ ke kuma ina jin ki”

Cikin kuka ta fara yi min bayani  “wannan da kike gani mahaifiyata ce,ta ja ni izuwa wani ƙauye ne don yin shagali ita da ƙawayenta a can suka nemi da ta bada jinina su sha da ta ƙiya ne hanyarmu ta dawowa mu ka yi hatsari.Kin ga ban mutu ba sun ɗaure ni da azargagi ne,shirinsu shi ne in an kai ni maƙabarta su je su haƙo ni su tsotsen jini”

A ɗan takaitaccen bayaninta na fahimci mahaifiyarta ta na cikin wata ƙungiyar Mayu ce masu shan jini,sannan duk shekara su na gudanar da bikin ƙara danƙon zumunci inda a dole wata za ta bayar da kyautar jini daga cikin ahalinta,kamar ɗa,jika ko ƙane.

Kallon tsaf na yi mata,sai yanzu na lura da goshinta da gefen bakinta duk a fashe suke alamun buguwa.Tunani na fara ta inda zan taimakonta,sai dai na kasa samun mafita don ban san fuskokin masu son kaita ƙasa ba.

“Ki taimaka min kar ki bari a kai ni maƙabarta da raina ban mutu ba sun juyar da hankulan mutane ne kawai ake min kallon gawa ” muryarta ta katse min tunani.

Na ja dogon numfashi bisanin na ce “ki na ji na,a halin yanzu banda mafita amma na yi miki alƙawari zan cece ki ko bayan an haƙa miki kabari ne an saka ki ci to zan zo gare ki”

Fararen idonta ta zuba min uwanda sam ba su da ɗigon baƙin ciki,na jinjina mata kai alamar tabbatar wa kan ƙudirina.Ban sani ba ko ta yarda da ni ɗari bisa ɗari,amma a sannu na ga ruhinta da ke dabaibaye da wasu Kambu ya ɗan samu salama.

Sai da na shafi fuskarta bisanin na fito,direct ɗakinmu na wuce sai na tarar da Fatimah a zaune.

“Kin tashi? Ya jikin naki?” na tambayeta.

“Da sauƙi alhamdullah! Na gode sosai Ayodele,haƙiƙa ke ƴar baiwa ce.Da ace musulma ce ke da tabbas ba ƙaramin gudumuwa za ki bayar ba”

Na sakar mata murmushi na ce “duk Ubangiji muke bauta ! Banbanci kaɗan ne,sannan shi ke tsara komai iyakacinmu mu yi aiki da baiwar da ya bamu amma komai daga Ubangiji yake”

“Zance na hikima! Anya kuwa ruhinki ba na Musulunci ba ne gangar jikin kaɗai ke ta Yahudawa?” Fatimah ta faɗa,dariya na yi na canza zancen “ai yanzu dai kin bar jin tsoron komai ko?”

Ta ja tsuki tare da cewa “shi ɗin banza Allah na tsane shi ,amma yanzu ban ji shakkar shi .Wai daga ina kike ko an kawo sabbin patients ?”

Na ja ajiyar zuciya domin tambayarta sai ta tuna min da danbarwar da na baro a can MUTUWARE.“Ki koma ki kwanta don kin galabaita sosai ,ni ma baccin nake ji akwai aikin da nake son yi cikin bacci” na faɗa tare da kwanta wa kan gado,Fatimah ta waro ido bisanin ta ce “kin san kuwa a jiya ne ko yaushe da kika yi bacci gidansu A'ishah wallahi sai da kika bani tsoro don ba zan ɓoye miki ba shi ne dalilin da yasa na sulala zuwa gida”

Na lumshe ido ba tare da na bai wa abin da take faɗa muhimmanci ba,nan take bacci ya ɗauke.Duk a mafarki aka nuna min maƙabartar da za a rufe wannan baiwar Allah,da kuma duk abin da zai faru da yadda zan kuɓutar da ita.

Washegari muka hau aikin safe bisanin mu sauka,tuni Fatimah ta yi tafiyarta A'ishah kuwa a gabana ta kira Mansur kan ya zo ya ɗauke ta.Na taɓe baki don na lura har wani rawar kai take wanda yawancin amare ko kuma wanda za su auri mai kuɗi suke yi.

Kafin ya zo ne na samu tsure A'isha da ido na ce “bayan Mansur ya dawo daga Lagos halan kasuwanci ya fara?” shiru ta yi bisanin ta ce “wallahi ban sani ba,kin san in mutum ya je neman kuɗi da zarar ya dawo to fa hutu ne kawai yake,ina ga shi ma bai komi”

“To in kuɗin suka ƙare fa? Ke dai ki tambaye shi ƙila ya na kasuwanci ya ɓoye miki ne” na faɗa cikin son jawo ra'ayinta,don zuciyata ta fara aminta kan na rusar maganar auren nan .

“Wallahi ba zan iya ba,ƙwarjini yake yi min ba zan iya tambayarsa ba.Kin san kuwa yadda nake jin mugun tsoron Mansur? Wallahi yau da ya zo ɗaukata kasa kallon ƙwayar idonsa na yi”

“Hum! Wai dama ki na sonsa ko kuwa yanzu ne da ya zama mai kuɗi kike ra'ayin shi?”

“Sosai kuwa! Dama rashin kuɗi yasa ba a bari muka yi aure ba.Abbana ya ce sai na ida karatu duk don kar ran Mama ya ɓace kin ɗan Yayarta ne”

Kai kawai na jinjina ina tunanin wani babban al'amari,bisanin na ce mata “okay ni zan tafi in ya zo ki gaishe shi”

“Ki jira mana sai ya sauke ki gida”

“A'a na gode!” A'ishah ta riƙe ni ta na cewa “ wallahi babu inda za ki je dole mu aje ki gida”

Muna cikin wannan yanayi motar Mansur ta tsaya,fito wa yayi.Sanye yake da baƙaƙen suit idonsa manne da baƙin gilashi,cike da ƙasaita ya iso kusa da mu.

A inda yake tsaye zan iya hango tsantsar mamaki kan fuskarsa,wanda tuni na fahimci na gani na a raye ne.“sannu angonmu” na faɗa cikin raha,sai ya ɗan daburce ya na mai cewa “oh! Na shagala da kallon amaryata ne shi yasa,fatan ki na lafiya?”

“Garas nake!” na basa amsa ina mai kallon tsakiyar idonsa don tuni ya cire gilashin,ya kawar da kai ɓangaren A'ishah ya na mai cewa “amarya ba kya laifi! Mu je ko? ” ga mamakina kamar raƙumi da akala haka A'ishar ta bi bayansa ko kallona ba ta yi ballantana zancen yi min sallama ko kuwa ta yi maganar sauke ni a gida da ta ce.

Na rumtse ido tsabar takaici,ganin Mansur ya ci taya ƙura ta tashi duk ta baɗe ni.A hankali na buɗe su tare da bin motar da idon har ta ɓace ma ganina,jiki a matuƙar sanyayye na je na tsaya bakin hanya.Tsabar yadda ruhina yayi baƙi har ban san lokacin da na tsayar da wata farar mota ba madadin taxi,sai da na ji muryarsa ya na cewa “hanya zan rage miki?”

Cike da masifa na buɗa baki na ce “aka ce ma banda kuɗi ko na yi ma kama da irin ƴan iskan ƴan matan nan?”

Ya waro ido ya ce “keee! To ce miki aka yi motata taxi ce?”

Sai a lokacin na farga da mota ce,na yi baya ina cewa “ka yi haƙuri ”

“Na ƙi ɗin dole ki shigo na kai gida”

Zan kuma ƙara yaɓa masa magana sai na ga yayi min ƙwarjini don babban mutum ne mai cike da kamala zai kai shekara arba'in da biyar.Na haɗe yawu na ce “na gode” amma fafur ya ƙi tafiya ya nace a ƙarshe dai na yarda na shiga.

Mu na tafe ya mayar da volume ɗinsa,ƙira'a ce ke tashi ana karatun Alkur'ani.Ban san mi ya shige ni ba,amma sauraren sautin ya saka na fara jin sanyi a raina .“Wace unguwa za mu je”

“Unguwar ƴan tsofi” na basa amsa don haka ake kiran unguwarmu.Ya ci gaba da driving,ni kuwa sai sauke ajiyar zuciya nake ina jin nutsuwa na daɗa ratsa ni har mu ka isa layinmu.A ƙofar gida ya sauke ni,na masa godiya ina mai ficewa.

A'ISHA

Yanayin kallon da Mansur yayi mata ya saka duk wata gaɓa ta jikinta ta yi sanyi.Tamkar za ta shiɗe haka ta ji,ga wani tsoronsa da shakkarsa da ta ji sun ƙara dirar mata.Allah na gani sam ta manta da Ayodele na kusa da ita,hakan yasa ta bi bayan Mansur da take jin ko yanka kanta ya ce ta yi to babu shakka za ta yi tsabar biyayya.

Su na shiga mota ya kamo tafin hannunta,cikin salon yaudara yake mata magana “na tsani arniyar can mi ma sunanta?”

“Ayodele” ta furzo lafazin dakyar.Ya ci gaba da cewa “yawwa! Daga yau ina so ki nisanta kan ki da ita,kar na sake ganin ku na ƙawancen na yanke shi kowa yayi harakar gabansa ki na ji na ko?”

A'isha ta jinjina kai ta ce “in sha Allah ko magana ban sake yi mata”

“Yawwa my Ayush! Kar ki sake ce mata ko kanzil! Ki goge lambarta daga wayar ki kafin nan ki tabbatar kin yi blocking nata”

“Yanzun nan kuwa Oga!” A'isha ta faɗa tare da fiddo waya ta aiwatar da duk abin da ya ce.Ya saki hannunta,ya na canza akalar motarsa zuwa restaurant ɗin jiya.

A'isha na zaune Mansur ke cewa “gishiri bai kama kaza ba yadda nake so,ka san a jiya wasu sun ci da rabonta shi yasa na kawota yau ta yadda komai zai tafi daidai”

Wanda zai kawo abincin ya ce “an gama ranka shi daɗe!” can ya tafi ya kawo,tsabar mugunta ta Mansur shi ya dinga bata abincin da Allah kawai ya san adadin tsafin da aka yi masa,ita kuwa sai ci take.Bayan ta gama ya kaita gida zuciyarsa fal farin ciki,“na tsane ki Ayodele! Daga yau dai na yi ma takalme tubkar hanci” ya faɗa a bayyane ya na wata irin dariya.

FATIMAH

Tunanin kar Mansur ya tarar da ita ya saka ta yi tafiyarta tun da wuri.Addu'a neman tsari take kar Allah ya sake haɗa ta da shi,duk da ta na jin cutar da ya bata ta ci duk ta zawayeta amma hakan bai hanata jin normal tsoro a kansa ba tun da shi ɗin mugu ne.Ta na zuwa gida ta samu tuni ƙanenta ya karɓo mata babur ɗinta daga wurin gyara,sosai ta ji daɗin haka don ta na tunanin ta kaucewa shiga motar mugun saurayin A'ishah.

AYODELE

Ina shiga gida na tarar da Momah zaune kan tabarma ga wani akwati a gabanta ,ta na gani na da sauri ta rufe shi ta shige ɗaki,na bi bayanta sai na ga ta tura shi ƙarƙashin gado.

Ban damu ba don ko magana ban yi mata ba,kayan jikina kawai na canza na fito.Jikina na bani kan na je maƙabarta hakan yasa na fito na samu wata taxi na masa kwantace da inda zai kai ni.Kamar dai yadda na gani cikin mafarki tun daga hanyar da aka bi da ni har izuwa maƙabartar.

Daga nesa na yi tsaye,mutane sai bisa suke ido kawai nake bazawa ko Allah yasa na ga kabarin wannan baiwar Allah.

Wani ihu ya ja hankalina,da sauri na juya ɓangaren haguna,sai na ga ashe akwai wasu kaburbura ma ta nan.Idona ya sauka kan gawarta,mugayen tsofin nan kuwa jira suke a rufeta su far mata.Ban buɗe bakina na yi magana ba,amma tabbas na kira su izuwa gare ni.Duk da alamun tsoro a fuskarsu yayin da kuma suke ƴar kallon-kallon,ban basu isasshen lokaci ba na dirar masu ko kuma na ce esprit ɗina ya shiga yin faɗa da su har na ci nasara a kansu duk suka gudu.

Daidai nan na dawo cikin hayyacina,wasu daga cikin mutanen da ke ƙoƙarin turbuɗeta suka ja baya su na kiran “wallahi da ranta” ina jin haka na yo baya na yi tafiyata.

Lokacin da na iso gida na Momah na banɗaki ta na wanka,hakan yasa na yi saurin shiga ɗaki na jawo akwatin ina buɗe wa na yi arba da wani hoto da yasa kaina yayi bala'in sarawa ya na daɗa juyawa......

A cikin hoton zan iya gane Momah duk da ƙarancin shekarunta a lokacin,hannunta riƙe da baby girl an yi wa gashinta wani tozo daga gaba,gefenta kuma wani gawurtacen namiji ne dattijo amma ka na ganinsa ka ga jarumi.

Duk cikin hoton yanayin shigarsu ce ta fi ɗaukar min hankali,ba kaya ba ne irin wannan da muke saka wa ba.A'a nasu kamar fata ce aka sarrafa aka mayar da su kayan,su ma ɗin iya cinya ne a saman riga kuma wata rabaja ce kamar zaren kwakwa.

Kaina banda sarawa babu abin da yake,daga bayana na ji taku da sauri na mayar da hoton cikin akwati ina ƙoƙarin mayar wa.

“Ayodele mi kike a nan?”

Da sauri na miƙe na ce “babu komai Momah ” kallon tuhuma ta fara yi min amma na share tare da fito wa tsakar gida,zuciyata fal fargaba ‘wannan shi ne mahaifina? Wace ƙasa ce wannan ke shiga kamar ta arna? Sai yaushe Momah za ta kai ni gare shi? Ina son mahaifina’ duk a zuci na yi maganar kafin na zauna na kishingiɗa ga katanga.Wasu hawaye masu mugun ɗumi ne suka shiga sintiri a kumatuna, “na fita zuwa kasuwa sai na dawo” na ji muryar Momah ,na buɗe ido ina kallonta sarai ta ga ina hawaye amma ba ta tambaye ni ba ta fice.

Ko mi ta tuna oho,sai ga ta kuma ta dawo “tashi mu tafi tare ” na miƙe na ɗauko kallabina na saka takalmi,sai da na wanke fuska sannan na fito.Momah ta rufe ɗaki da gida mu ka wuce kasuwa,tun da mu ka shiga nake jin tsikar jikina na tashi.

Ina nan tsaye na ga wata yarinya na jaye da wani tsoho irin masu Bara a kasuwa,sai cewa take “a bamu sadaka saboda Allah da Annabi ” kafe su na yi da ido sun tsaya gaban wata mace mai sayar da busasar zogale.

Cike da azama na yi tako ɗaya zuwa biyu na damƙe hannunsa,cike da mamaki yake kallona idonsa da suke a rufe ƙarya ce ba makahon gaskiya ba ne.

“Mine ne za ka yi? Kan mi za ka saka hannunka cikin kwagirinta na kuɗi?” na tambaye shi,duk sai ya rikice ya ce “ki yi min rai ƴata,doli ce ta saka nake wannan ɗabi'ar ”

“Kake damfarar mutane ba! A yadda kake duk wanda ya ganka zai ji tausayin ka amma ka yi amfani da maganin rufa ido ka na cutar bayin Allah ”

Hawaye na ga su na zuba a idonsa ya ce “saboda na ciyar da iyalina ne amma ba da son raina nake hakan ba,amma na yi miki alƙawari daga yau ban sake wa”

Na sakar masa hannu,abu guda da na fahimta kaf uwanda ke kusanmu babu wanda ya gani ko ya ji tattaunawar mu.Dube-dube na fara can na hango Momah da ɗan saurina na ƙarasa gun ta.

Mun yi gaba kaɗan wani yaro ya faɗi gabana,cike da tausayi na miƙar da shi ina mai tambayarsa “mi kake ma kuka?” da hannu ya yi min nuni ya na magana amma ba ta fita saboda yadda kukan ya ci ƙarfinsa,hannunsa na ja mu ka shiga tafiya direction ɗin da yake nuna wa har mu ka isa wurin wani mutum.

Na buɗe baki zan ƙara tambayarsa kawai idona ya sauka kan ƴar ƙaramar baro mai ɗauke da doya.

Cikin dake wa na dubi mai sayar da doyar na ce “mi ka yi masa yake kuka?”banza yayi da ni hakan ya ban haushi na yi kururuwa duk mutane hankalinsu ya dawo kanmu wasu tuni sun zo su na tambayar lafiya.

“Faɗa masu abin da ya faru” na cewa yaron,cikin ikon Allah yayi bayani yadda kowa ya ji “mu na tafiya ne ni da twin ɗina sai wannan mutumen ya kira mu ya ce mu zo mu karɓi chocolat sai ni na ƙi zuwa Amra ta je ta karɓa shine ta zama doya”

“Laaaaha'ilah! ” duk kusan mutanen suka faɗa,amma mai doya ƙiri-ƙiri ya ƙaryata yaron ya ce “ka ji zai ƙulla min sharrin duniya,tun yaushe nake sana'ar sayar da doya a nan an taɓa kama ni ne? To nuna min ƴar uwar taka wacce na mayar”

Cike da yarinta yaron ya je ya nuna ɗaya da ke can ƙasa,shi kuma mai doyar ya ɗauki wuƙa ya yanka.

Da hannu na shiga taɓi na ce “a gaishe ka sarkin macuta na duniya,wato masanya ka yi to yanka wannan mu gani” na faɗa tare da nuna doyar da idona ƴar ƙaramar yarinya ce ƴar shekara huɗu.Muƙut ya haɗiye wasu yawu,cikin tsawa na ce “ka yanka aka ce ko kuma na kira ma ƴan sanda”

Ya ƙanƙance ido zai yi magana amma mutane ba su basa dama ba saboda hantarar shi da suka fara kan ya yanka ko kuma su kashe shi.Hannunsa na rawa yasa wuƙa zai yanka na ce “ba nan ba” sai dai tuni ya yi wulish ya yanka nan jini ya fara tsirta.Kawai sai ya fashe da kuka,wani ya kira ƴan sanda a nan cikin kasuwa ya mayar da ita mutum wurin da ya yanka kuma kusan idonta ne.

Ɗan kwalina na keta na ɗaure mata gun,ƴan sanda suka cabke shi kafin ƴan sanda su tafi da su suma don doli sai an kira iyayensu.

Neman duniya na yi wa Momah amma ban ganta ba ,a doli na dawo gida.

Bakin ƙofa na zauna ina zaman jiranta,kamar wacce aka mitsika na je na buɗe ramen da na saka Kambun Kunkuru.Har yanzu da ransa,sai dai ya ɗan gaji ya kuma ƙara girma.Na kuma mayar da shi a karo na biyu na rufe,ina nan zaune taxi ta tsaya .Momah ta fito,har muka sa kaya cikin gida ba ta ce min uffan wato fushi take da ni.

“Mom...”

“Yi min shiru! Wato ke ba za ki taɓa ganin abu ki yi shiru ba ko? Kaf kasuwa zancen ki ake ,ko kin yi tunanin ban san abin da kika yi ba? Na san yanzu zancen ya zo har nan unguwar shikenan sai a dinga kasa mu a faifai ana tallarmu duk irin gargaɗin da na yi miki amma kika yi fatali da shi  kin kyauta!” ta na gama ta shige ɗaki.

Duk jikina ne yayi sanyi,a fili na furta “in sha Allah daga yau ba zan sake shiga sabgar kowa ba,ko da kuwa ace ni ce za su cutar zan yi shiru su kashe ni ” 

Kamar yadda Momah ta yi hasashe kuwa hakan ce ta faru,zancen Ayodele ya cika unguwar tuni ma wasu sun fara zarginta da mayya.Dama ba su gama tantama akan al'amarin ceton Zeinab da ta yi ba.Yau kuma ta ceto yarinyar da aka mayar doya,tambayarsu ita ce inda a ce ba ta da ido uku ta ya aka yi har take fahimtar abubuwan da ke ɓoye wanda normal mutum bai gani? Wannan al'amari ya ƙara tunzura sauran Mayun da ke unguwar,tare da ɗaukar alwashin sai sun tozarta ta a bainar nasi.

★Washegari

Yau juma'a ce,da baƙin cikin abin da A'isha ta min jiya na kwana duk tun a jiyar na yi ƙoƙarin kiranta na wanke ta tasss amma ban same ta ba.

Ina isa asibiti na tarar da ita bakin ƙofa a tsaye jikin mota sai uban murmushi take zuba wa,da alamu sallamar Mansur ce za ta yi wanda shi kuma yake a zaune ya fiddo ƙafarsa ɗaya waje.

Na danne zuciyata na ce masu “sannun ku da hira” in dai ganye bedi na magana to su ma sun tanka ni,tunani na yi ba su ji ba sai na yi tsaye na ce “duk soyayyar ce haka?” Mansur kawai ya dube ni shi ma bai yi magana ba ,ita kuwa A'isha ko waiwaye .

Ganin irin cin kashin da suka yi min ya saka na shige cikin asibiti,na ja ƙyaci ina mai cewa “ai za ki zo ki tarar da ni ”

“Ayodele lafiya kike magana ke ɗaya” cewar Fatimah,na ce “ A'ishah ce wai don ta na gaban saurayi ta yi banza da ni ”

“Kai haba? Ni kuwa sai da mu ka gaisa har da shi Mansur ɗin”

“Hum!” kawai na iya yi bisanin na je na aje jaka na saka farar rigar likitoci.

Sai da mu ka yi nisa cikin aiki sannan A'ishah ta shigo,ina jin lokacin da Dr  Jaleel ke yi mata faɗa kan ta zo lati sai haƙuri take basa.

Cikin sigar wasa na zo daf da ita ina mai cewa “na zata har shi Dr Jaleel ɗin banza za ki yi da shi,ko da yake yanzu masoyin naki bai nan” wani kallo ta yi min ba tare da ta ce komai ba.

Ni ma na kama gabana,ko lokacin cin abinci haka A'isha ta ware kanta duk yadda Fatimah ta so ta ja ra'ayinta amma ta ƙiya.

Tun daga wannan rana mu ka fara takon saƙa da ita,tun mutane ba su gane ba har suka fahimta.Dr Haleema har zaunar da mu ta yi ta yi mana nasiha amma a banza ,haka zan yi ma A'ishah magana ita kuma ta basar.In muna zaune cikin jama'a sai ta bai wa kowa hannu in ta zo gare ni sai ta tsallake,tun ina yi mata uzuri har ni ma na aro rigar rashin mutumci na yaɓa ma kaina don dama can ni masifaffiya ce ta ajin farko.

Yau saura kwana uku bikin ta,ina ji ta na bai wa Fatimah labari “Oga dai ya matsu a yi aurenmu,kin san a baya ya sha wuya sosai wurin soyayyata yanzu lokaci yayi da zai cika burinsa”

Fatimah ta ce “ai ke ma ga shi sai zumuɗi kike,na matsu mu miƙa ki gidan Mansur ko hankalinmu ya kwanta”

“Ai fa dai na matsu wallahi ”

“Ayodele kin ji yaran zamani ko?” Fatimah ta sako sunana,ina jin lokacin da A'ishah ta ja tsuki.

Ina cika takardu na ajiye na kalle ta na ce “da wa kike?” shiru ta yi ba ta ban amsa,na miƙe a hassale Fatimah ta sha gabana ta na cewa “don Allah ki yi haƙuri! Kin ga dai ba ta ce da ke take ba”

“To da uban wa take?”

“Ba ta dai ce ke ba, A'ishah don Allah tashi ki yi tafiyar ki tun da lokacin tashi yayi” cewar Fatimah,kamar jira take ta ɗauki jakarta ta fice.

Sosai Fatimah ta yi ta danna zuciyata tare da roƙona kan na je bikinta na nuna mata ba komai ba ce duniya,bisanin ita ma ta tafi.

Sai da na gama cika takardu sannan na fito. “Ƴan mata?”

Da mamaki nake kallon shi na ce “kai ne?”

“Eh wallahi na zo wurin abokina,ashe wannan asibitin kike aiki ?”

“Eh! Wurin wa ka zo?”

“Dr Jaleel mana,kin san abokina ne yanzu haka shi nake jira za mu wuce gidana”

“Ok yayi”

“Ba ki faɗa min sunan ki ba,tun ranar nan dai da na rage miki hanya na ji kin burge ni” karon farko da na taɓa jin haka daga namiji,sai abun ya ban dariya ban kai ga magana ba Dr Jaleel ya fito hakan yasa na yi tafiyata.

Tun daga nesa nake tsinkayen yadda mutane suka yi dandazo a ƙofar gidanmu.Gabana tuni ya fara dakan uku-uku,ina iso wa wasu suka fara faɗin “Ga ta nan!” can kusan ƙyauren gidanmu na ga Momah a rakuɓe idonta sun yi ja jawur,kallon mutane kuwa tuni ya dawo kaina......

*MUTUWARE ...*🧟‍♀️

     GIDAN GAWA🧞‍♀️🌬️

          Love

               and

                     Horror story

```MRS SADAUKI💫✍🏻```

Dedicted to Ameera Adam

FCWA ☀️

_________________________

Ba kusan a mayar da labari gajere amma kuma ba kusan biya daidai hum! 

MUTUWARE book ɗin kuɗi ne 300 normal group,vip kuma 500 ba zan rage ko tamma ba ki zaɓi wanda kike so wacce ta san ba ta shirya ba don Allah kar ta min magana.Ki tuntuɓe Ni kai tsaye ta WhatsApp domin biyan kuɗin karatunki +22795045822

Da sauri na nufi Momah ina mai tambayar ta “mi ya faru? Lafiya kike kuka?” ba ta kai ga bani amsa ba na ji an wani jawo ni ta baya ,dakyar na iya miƙe wa kan ƙafafuna na juyo ina fuskantar shi.Namiji ne dattijo wanda ya ba shekara saba'in baya ,shi ne ya jawo ni yayin da sauran tsofin da suka haɗa maza da mata suka yo gaba.

“Yau dai asirin ki ya tonu,shegiyar yarinya ashe mayya ce ke shi ne kika fake da sunan ceto kike.Wancan Kambun maitar da kika rufe shi muke so ki tono kafin Sarkin Mayu ya ƙara so ” ya faɗa ya na mai yin nuni da inda na rufe Kambun Kunkuru.

Banda haske babu abin da wurin yake ,wanda a bayyane yake kowa na ganinsa har da normal mutane.A daidai wannan lokaci ba zan iya yin wani dogon tunani ba ballantana na samo mafita ,duk ma ba wannan ba halin da Momah ke ciki shi ya fi ɗagan hankali.

Tsofin unguwarmu sai zagi ne suke a gaban jama'a, miyagun kalamai wanda duk mai zuciya ba zai iya jura ba.Sosai na yi mamakin dalilin da yasa ban ji sarawar kai ba ,saɓanin sauran lokuta da nake harzuƙa na ɗauki ɓoyayyar fuskata.

A na haka har Sarkin Mayu ya iso,sosai na yi mamaki ganin mutumen nan da muka taɓa haɗuwa cikin taxi.Bayani suka fara yi masa,shi kuma yayi kamar bai taɓa gani na ba tare da umarta ta “je ki haƙo abin da kika ɓoye”

Sai a lokacin na juya na dubi Momah,jiki a sanyayye na duƙa na buɗe ramen tare da ciron Kambun Kunkuru.Haskensa ya ƙara yawaita kan lokacin da yake cikin ƙasa,Sarkin Mayu ya karɓe shi ya na cewa “kin ji kunya ƴar ƙanƙanuwar yarinya da ke amma kin zama muguwa mayya kawai” da mugun sauri na rumtse ido ina jin hawaye na min zuba.

Mutane ne suka fara suratai akan sai mun tashi mun bar masu unguwa,zagi kam ya fi cika buhu babu kalar baƙar maganar da ba a faɗa wa Momah.Ita kuka ni kuka,Sarkin Mayu ya ƙara ɗaukar magana inda yake cewa “na baku nan da awa ɗaya kacal ku tashi ku bar nan ko kuma na sa a ƙone ku da ranku”

Jama'a suka ɗau ihu,da mugun sauri Momah ta shiga gida na take mata baya.A ɗaki na tarar da ita ta na gangamar kaya,rasa abin da zan ce mata na yi kawai sai na faɗa jikinta ina kuka.

“Kukan mi kike? Ina ce ke kika saya mana wulaƙancin da kuɗin ki,tun ranar da kika zo da abin nan sai da na ce ki mayar mai shi abinsa amma kika yi kunnen uwar shegu da ni” ta ida faɗa ta na mai ture ni na yi baya.

Daga inda nake ina jiyo hargowar mutane sai juya suke mana cikin gida tare da zaginmu.Cikin ƙanƙanen lokaci Momah ta haɗa kayanmu,dakyar da siɗin goshi muka samu mu ka isa bakin hanya.Ɗaiɗaikun mutane ne kawai ke tausaya mana,ciki kuwa har da Asabe don a gidanta ma Momah ta kai ajiyar sauran kaya.

A wannan wunin mu ka bazama neman haya sai dai kamar abun tsiya ba mu samu ba,sai a wata unguwa mai ƙarancin mutane kamar za a fita gari shi ma ɗaki ne ciki guda.A haka dai mu ka share mu ka zauna bayan Momah ta kwaso sauran kayanmu.

★

Komai na ta tafiya cikin tsari, musamman bikin da ya kasance tuwona maina ne.Amayar da angon duk ƴan uwa ne,sosai abun ya tafi cikin tsari. A'ishah sai rawar kai take,abokanta kuwa duk sun haɗu wurin kanmu . Fatimah kuwa sai ƙoƙarin kiran Ayodele take a waya saboda rabonta da ita wajen kwana biyu wayarta ma ba ta shiga,cikin wannan zullumi dai ta yi shagalin bikin.

Ranar ɗaurin aure tamkar babu gobe haka aka yi abun hauka musamman ɓangaren Mansur da yake taƙama da Nera.Motocin ɗaukar amarya kaf ɗinsu babu tsohuwa sun jeru rasss sai wacce ranka ya yi ma za ka shiga.A haka aka miƙa A'isha tamfatsetsen gidan mai kama da aljannar duniya,duk yadda ta so Fatimah ta tsaya fafur ta ƙi don dama kan babur ɗinta ta je ko kaɗan ba ta saki jiki da abokan Mansur ba don ƴan magana kan ce sai hali ya zo ɗaya ake abota.

Bayan kowa ya watse Mansur ya shigo tare da abokansa.Kallo ɗaya za ka yi wa gizner jikinsu ka ga Nera ce ke magana,suratansu suka fara ita dai A'ishah ta na rakuɓe sai da suka matsa mata ne ta ɗan ɗage mayafinta.Amanar abokinsu suka bata bisanin yayi masu rakiya ya dawo shi ɗaya.

“Ki sauko mu ci abinci mana” ya faɗa ya na mai jawo hannunta,cike da mamaki A'isha ta bisa har suka baje kan capet.Ta sha ji daga abokaina abu na farko da ake yi in an kai amarya sallah ce domin nuna godiya ga Ubangiji,amma sai ta yi masa uzuri da tunanin ko yunwa yake ji shi yasa.Ba ta kai ƙarshen mamakinta ba sai bayan da suka cika tumbinansu Mansur ya fara aika mata saƙonnin soyayya har ya kai da ya kusanceta,ko Bismillah ba ta ji yayi ba ballantana wai addu'a.

Washegari

Tsabar gajiya da ta yi ya saka ta rasa sallar asubah,hasken rana ne ya daki fuskarta ya sa ta  yunƙura ta tashi zaune ta na kallon window.Gefenta kuwa Mansur ne ke ta sharar baccinsa,ta kai hannu ta na jijiga shi “Ogana ka tashi ka kai ni toilet ka min wanka please ba zan iya tashi ba” a shagwaɓe take fitar da harufan har ta ci nasarar tayar da shi.

Ya buɗe idonsa ya zuba mata su ,iya kallon da watsa mata kaɗai sai da gabanta ya faɗi.

“Mine ne?”

“Wanka za min ”

“Can a gidanku wa ke yi miki?” 

Ras gaban A'isha ya faɗi jin furucinsa sun yi hannun riga da wanda ya sha faɗa mata satin aurensu.

Dakyar ta ƙoƙarta ta je ta yi wanka ta zo ta gabatar da sallah.Ta na nan zauna har Mansur ya tashi daga bacci,direct wurin drower ya wuce ya fitar da kaya masu kyau ya saka.

“Ka manta ba ka yi wanka ba fa ” ta faɗa ganin bilhaƙi yake shirin,“uban waye ya faɗa miki manta wa na yi?” Mansur ya faɗa a zafafe ya na kallonta.

“Ka yi haƙuri ”shi ne kawai abin da ta iya furta wa.

“Ki tashi ki ɗora min breakfast!” ya faɗa ya na mai fesa turare.

“To” ta amsa tare da tashi.Tsabar takaici sai da ta zubar da hawaye ,amma a haka ta haɗa masa frite da gasashen kifi don ta ga kusan akwai komai.

Kan table ɗin cin abinci ta ajiye bisanin ta wuce bedroom,waya ta tarar da shi ya na yi sai magana yake cikin ladabi.Da ace mahaifinsa na da rai da to babu shakka za ta ce da shi ne yake waya.

Bayan ya gama ne ya zo ya rungume ta tare da cewa “har kin gama?” kai ta jinjina masa,“ok mu je”

Falo suka koma a tare suka ci abincin, Mansur na yi mata hirar soyayya hakan ya kuma ƙulle mata kai.

“Zan tafi wurin aiki,tun ɗazu shugaba ke jirana” ya faɗa tare da miƙe wa tsaye.

“Aiki kuma? A cikin satin aurenmu?”

“To sai aka yi mi? Kin ga ban so sakarci sai na dawo” ya na gama faɗa ya fice. A'isha ta zube kan salon ta na jin wata irin damuwa na dabaibaye ta,tun kafin aje ko ina auren Mansur ya fice mata a rai.“Babu wankan janaba ballantana a yi maganar sallah anya kuwa na auru? Mine ne ma ya hana shi ko fuska da baki ya wanke?” ta furta hawayen takaici na zubo mata bisanin ta ɓingire bacci.

Hayaniyar ƙawayenta ce ta tashe ta,sosai ta yi murnar zuwan su.Sauran kazar jiya ta ɗauko masu kafin a hau hira da girke-girke cike da nishaɗin ƙawarsu ta auri mai kuɗi kowacce ta sasaɓe zane ta ci abubuwa na kayan daɗi ta ƙoshi da za a tafi gida kuwa har da yin tsaraba.

AYODELE

Tun da muka dawo sabon gida Momah ke fushi da ni mai tsanani ,duk uban haƙuri da magiyar da na ta yi mata kanzil ba ta ce min ba.Hakan ya jefa raunatacen ruhina a cakwakiyar matsala,na bar cin abinci kan ƙa'ida,na kashe wayata aiki ma sam na bar zuwa.Amma hakan bai sa Momah ta tausaya min ba.

Kamar kullum wuraren ƙarfe takwas na dare na fito ƙofar gida na yi zaune,unguwar tsit take ko tsuntsu babu.

Wani mutum na ga ya bi ya wuce ta gaban ya nufi wani ɗan gangare,na bi bayansa da kallo kawai ina mamakinsa don yau kusan sau uku kenan da ina ganinsa.

Zuciyata ce ta raya min na bi bayansa,kamar aikaka haka na miƙe har da haɗa wa da gudu na take masa baya.Mun yi tafiya mai ƴar nisa bisanin na tsaya,domin ya kai wurin da ke da tsananin duhu ba zan iya shiga ba.

Idona ne ya sauka ga allon sanarwa mai ɗauke da sunan MAƘABARTA,gabana ya bada ras! ‘Ko shakka babu irin mutanen nan ne masu haƙo kabari don yi aikin asiri ko tsafi’ na faɗa a zuci ina mai ƙara ɗan yin gaba ina ɗigirgire ko Allah ya sa na hango wani abu.Daga bayana na ji an dafa kafaɗa,da mugun sauri na juyo muka haɗa ido a take hanjin cikina suka hautsana......

Ban jin daɗin jikina ina barar addu'ar ku🙏🏻

*MUTUWARE ...*🧟‍♀️

     GIDAN GAWA🧞‍♀️🌬️

          Love

               and

                     Horror story

```MRS SADAUKI💫✍🏻```

Dedicted to Ameera Adam

FCWA ☀️

_________________________

A lokacin da na juyo na fuskance shi,a sa'ilin ne kuma na tantance fuskarsa duk da ƙarancin haske da ke wurin.Fuskarsa baƙa ƙirin ce mai ɗauke da ƙwalayen idanuwa babu komai sai gurbinsu da ya bai wa jini damar gangaro wa kan lamutsatsun kumatunsa.

Zuciyata ta fara rawa,hankalina ya tashi farashin tsorona ya ninku ainun ina ta ƙoƙarin cira ƙafata sai dai bai bani damar  ba domin kuwa tamkar an dasa ni haka nake a tsaye ƙiƙam.

“Mi bil'adama yake a duniyarmu?” ita ce tambayarsa.

Gabana ya ƙara bada wani sautin rasss,tsabar firgici ban san lokacin da na furta “Ayodele yau kin ɗebo ruwan dafa kan ki”

“Ayodele? Ayodele?” ya maimaita sunan har sau biyu cike da mamaki,bisanin ya ci gaba da cewa “ƴar sarki Lassey?” A daidai wannan gaɓa  samaniya ta ɗauki wani irin rugugi da kuma wata irin walƙiya.

Da sauri na lumshe ido jin saukar ruwan sama,wanda suka zame min tamkar wankewar tsoron da ya aure ni.Ji na nake kamar ina kan gajiyar izzata wacce nake juya gawa tare da yin magana da su ba tare da na ji tsoro ba.

Na ji saukar hannunsa akan kafaɗa a karo na biyu,“barka da zuwa duniyar ababen bauta,haƙiƙa ƙarfin ruhinki da nacinsa ya jawo ki izuwa nan.Zo ki yi ziyara gun dangin kakannin ki”

Na ware idona,a yanzu kam ban san mi ya shige ni ba sam ba na jin tsoronsa haka fuskarsa ma ba na ganin muninta.

Tamkar raƙumi da akala ya yi min jagora izuwa tsakiyar maƙabartar wacce take maƙil da kaburbura.

Wasu sanaye ya shiga ambato dukkanninsu babu ɗaya na musulmi,kamar almara sai na fara ganinsu su na fito wa daga cikin kabarinsu su na yin zaune.

Gabatar min da su ya fara ɗai baya ɗayan har aka kawo kan wani tsoho ya nuna min shi da hannu ya ce “kin ga wannan shi ne kakan ki Sarki Octbar,shi ya haifi mahaifin ki Sarki Lassey,waccan kuma da kike gani Yayar baban ki ce sunanta Déborah bayan ta sauka daga mulki mahaifin ki ya hau.Je ki gare su na san za su baki saƙo ,bayan nan sai na kai ki gun ababen bauta” 

 Gun wanda ya kira da Kakana na je na yi tsayi,hannuna ya kama bai yi magana ba sai jimƙe shi kawai da yayi.Tamkar yadda ake turan abu a xender haka na fara jin sabbin abubuwa na ratsa jijiyoyin hannuna su na shiga magudanar jinina wanda don dole na lumshe ido.

Ya na sake min hannu ya shige ƙarƙashin ƙasa,“ungo wannan zoben ki saka shi,na san komai daren daɗewa za ki je Victoria Falls duk da mahaifiyar ki ba ta so.In kin je ki gaishe min da ƙanena ” Déborah ta faɗa ta na saka min wani tsobe a yatsana manuniya na hagun.

“Mu je” na ji muryarsa, “André kar ka kaita ko ina ka mayar da ita duniya,a halin yanzu akwai tazara mai ƙarfi ita da karagar mulkinta.In lokaci yayi ababen bauta su za su neme ta da kansu,amma mi zai hana ka nuna mata ababen tarihin shahararrun matsafa da kuma yadda suke wanzar da tsafin?”

Sai da ya dube ni da kyau bisanin ya jinjina kansa , Déborah ta ɓace ma ganina a kuma daidai wannan lokaci na tsinci kaina cikin wani hatsabibin daji.Na fara waige-waige,wani irin “wuhummm! Zummm!” nake jin ma'adanar sautina na zuƙo min ai kuwa na toshe kunne,ashe hakan shi ake kiran ainahin ga wofi wai harare cikin duhu don hakan da na yi bai canza zane ba.

“Haƙuri za ki yi da sannu za ki saba”cewar André ,bisanin ya shiga nuna min wasu itatuwa wanda suka fi ɗaukar hankalina su ne wanda suke jere su uku an yi masu ado na penti masu nuni da kalolin tsafi da asiri (mai son ƙarin bayani ya nemi littafina na ƳAN ƘUNGIYAR ASIRI)

Mun yi yawo sosai sai bayanin abubuwa yake min,cikin haka ne na shagala sai ji na yi na yi baya.“Kar ki bi ta nan...” yayi saurin faɗa sai dai tuni na ɗora ƙafata ɗaya wacce nake jin kamar a garwashin wuta take.Tsabar azaba ban san lokacin da na fasa ihu ba,kaina ya juya daga nan ban sake sanin abin da ya faru ba.

“Ayodele keee ?” muryar Momah ta daki kunnena,na ja ajiyar zuciya tare da buɗe idona dakyar da suka min nauyi.

“Lafiya kika kwana a titi? Wato ƙofar gida shi ya fiye miki kan ki kwanta a ciki?” Momah ce ke faɗa rai ɓace.

Kallon wurin da nake na yi,eh a dai ƙofar gidan ne nake zafin rana na haske ni.Dakyar na yunƙura na tashi tsaye,ƙafata ta dama ce na ji ta riƙe “washhh! Wayyooo Momah ” na faɗa hawaye na min shatata.

Abun ka ga uwa tuni ta haɗiye ɓacin ran ta fara taimaka min,dakyar na shiga gida kuka wiwi nake rera wa ita kuma ta na tambayata abubuwan da na yi jiya.Sam ban iya tuna wa ba,to ina ma na ga nutsuwar da zan tuna ɗin.

Jiƙe-jiƙen magani ta yi ta bani na yi wanka,babu laifi na ɗan ji dama musamman da ta saka min maganin massage abokini ta min tausa.Wunin ranar dai na dawo ƴar lelen Momah kamar can farko,duk fushin da take da ni ta janye.

“Allah sa dai ba jan magana ki ka je ki ka sake yi ba! Na sha faɗa miki ba komai ne mutum yake magana ba,haka ba kullum ya zama dole sai ka yi taimako ba.Amma ba ki ji,kunnen ƙashi ne da ke ! Duba ta dalilin ki inda mu ka dawo,da ace kin zauna ɗam da duk hakan ba ta faru ba”

Sama-sama nake jin furucinta don tuni na lula duniyar tunani,wanda ba na komai ba ne sai na mutumen nan mai suna André duk abubuwan da suka faru kuma suka dawo min daram a kwanya sai dai ban san ya aka yi na tsinci kaina ƙofar gida ba.

Na ja a jiyar zuciya ‘ta yi yu kuma mafarki ne na yi’ na faɗa a zuci bisanin na lalubo wayata,na kunnata saƙonnin Fatimah da kiranta ne barkatai na yi ta cin karo da su.

Kiranta na yi,har sai da ta yi ajiyar zuciya wacce nake kyautata zato ta murna ce.

“Wallahi duk kin tashi hankalina,kin kashe waya na je gidan ku kuma kun tashi har wasu sun shiga” cewar Fatimah.

“Yi haƙuri ƙawata tashin ne ya zo cikin wani yanayi,ya aiki kuma ku na ta zuwa?”

“Ina ta dai zuwa! A'isha yau wajen kwana nawa rabonta da aiki,kin san kuwa Dr Jaleel ya karɓi lambar ki wurina”

 “Hum! Wasa dai kike,kuma sai kika basa?”

“To ya zan yi?” ta faɗa cikin tausayi,tuni na fahimceta don na daɗe da sanin Fatimah na mugun son Dr Jaleel.

“Oh! Na gane yanzu haka abokinsa ya tambaye shi,ban faɗa miki ba wani ya rage min hanya kwanaki har ya ce na burge shi wai”

Fatimah ta saki ranta,ta ce “wai ne ma? Don Allah Ayodele ki yarda ki fara soyayya a yi mutum kamar jikar almutsutsai”

Shiru na yi ,tunanina ya koma duniyar da na je jiya sai na ce mata kawai “Fatimah zan sake kiran ki” ƙittt! Na kashe kiran.

So nake na tantance shin wai mafarki na yi ko kuwa gaske ne,ina ta tunanin hanyar da zan bi na gaskata cikin ɗaga murya na ce “Lassey!” 

 Ji kake kwacaaaa Momah ta saki kwandon kwanoni da ta gama wanke wa,dama da gangan na yi don na ga réaction ɗinta.

Da sauri kuma ta shiga kwashe su jikinta har rawa yake,na kuma furta “Lassey fa?” sai na yi tamkar waya nake,ina ankare da Momah a wannan karon ma sai da ta zabura.Na saki murmushi na ce “to Allah kyauta sai an jima” 

Duk motsin Momah a wannan ranar kan idona,ta yi wani irin sanyi liƙis abinci ma dai ban ga lokacin da ta ci shi ba.Sai na ji ta ban tausayi,kusa da ita na ƙarasa ina ɗingishi.Na kwanta tare da ɗora kaina kan cinyarta na ce “Momah gobe zan koma aiki”

“Allah kai mu” shi ne abin da ta faɗa ta na cire hullar kaina,“sabon kitso za a yi min?”

“Eh na gwara na rufa ma kan naki asiri je ɗauko mai da tsinke da kuma mashaci” 

Hakan kuwa aka yi, Momah na min kitso ina ji lokaci zuwa lokaci ta na ajiyar zuciya haɗi da “hum” can ta kasa haƙuri ta ce “Ayodele ɗazu ke da wa kuke wa?”

“Fatimah ce”

“Na yi tunanin musulma ce fa,sai kuma na ji ki na ambaton sunan mahaifinta irin na Kirista”

Na gane sarai da Momah wayo take son yi min don ta ji gaskiyar lamarin,amma da yake ni ma hatsabibiyar kaina ce sai ce mata na yi “wane suna kuma?”

“Wai ina A'isha ? Har an yi bikin?” Momah ta canza zance,na lumshe ido na ce “bacci nake ji” na yi hakan ne don ɓoye mata abin da ya faru tsakanina da A'isha don za mu iya shirya wa ko da yaushe ,amma in na sanar da Momah ta yi yu ta riƙe abun a rai.

★MANSUR

Ya na fita daga gida ya wuce can gidan ogansu,bayan ya gaishe shi ne ya gayyace shi can tamtsetsen falonsa mai ɗauke da hatsabiben aljannu.Ka na ganin wurin za ka gane babu rahama,saboda komai na ciki baƙi ne wuluk hatta da capet da labulaye da kujeru.

Bayan sun zauna sun nutsu ogan ya fara bayani “Mansur ƙarshen watan April za ka kawo sacrifice ɗinka,budurcin mata huɗu,sai zuciyar jinjirin yaro sabuwar haihuwa”

Hankali tashe Mansur ya ce “oga a ina zan samu jinjiri? Su ƴan matan ba matsala ba ne saboda ina da gumbar susa,ga shi kuma watan Valentin Day ne ba za su wuya ba amma oga saboda Allah....”

“Noooo! Bar kira min sunan shi cikin falo! Wa ya faɗa maka muna buƙatar rahama a nan da za ka kira abun bauta ?”

Mansur ya kalli ogan nasu da kyau,ƙaton Arne ne mai yaƙi da Musulunci abin da ya fahimta bai son jin sunan Allah tsabar taɓe wa.

“Sorry oga! Amma please a duba min a ina zan samu jinjiri?”

“Wannan ba matsalata ba ce,sannan abu na gaba ba za ka yi wanka ba sai ka tara janaba sau talatin da tara” ogan ya faɗa cikin bagwariyar Hausar shi.

Mansur ya waro ido,dama yau ɗin ya ƙi yin wanka da Sallah ne a bisa sharaɗin ogansu.

“A dai duba oga! Yanzu haka ji na nake duk a takure da ban yi wanka ba”

“To maganar kake so sai kuma ka je ka yi wankan ka ga abin da zai faru da kai! Tashi ka bani wuri”

Da mugun sauri Mansur ya fito,a kan hanya sai tunani yake kan mafita cikin haka kiran Momynsa ya shigo “Allo Momy?”

“Na ce sai yaushe za ka zo ka ɗauke ni ne tun jiya na haɗa kayana” ta faɗa daga can ɓangaren.

“Gani nan zuwa Momy ” sai ya kashe kiran ya je can gidan mahaifansa.

Bayan sun gaisa ta basa fura ya sha sannan ya ɗauki tulin kayanta ya saka bayan mota,wasu ma a gidan baya ya zuba su.Ta shiga gaba suka wuce gida,ya na parker mota A'ishah ta fito da ɗan gudunta irin na sabbin amaren nan amma sai ta tsaya cak ganin Mansur ya zagaya baya   na fiddo kaya ,Momy kuwa hannunta riƙe da uwar jaka sai ka ce mai biki.

Wani zungureren bido ta fiddo ta shiga yayafa ruwan da ke ciki a tsakar gida ta na yi ta na yin wasu surkullenta.

Babu shiri A'isha ta koma ɗaki jikinta na rawa,babu sallama duk suka shigo.Rasa mi za ta ce ta yi kawai ta yi tsaye su na ƴar kallon-kallon,“laaa! A'isha ko ba ki gane ni ba ? Ni ce Mairo Yayar Tani uwarki kin wani yi tsaye kin tare hanya ko ba ki so na zo ba ni da gidan ɗana ”

“Momy ai zuwan ne na ga kamar ba na lafiya ba har da kayan jiki sai ka ce wacce za ta dawo nan da zama?” ba ta rufe baki ba Mansur ya zube mata yatsunsa biyar tare da ɗora mata kwandon masifa.

Momy ta yi murmushi ta ce “yaro man kaza! Wato A'isha duk wulaƙanci da ku ka yi mana ke da uban ki duk kin manta? Bai da kuɗin aure ƴata karatu za ta yi ba zan sayar da Akuya ba ta dawo gida ta na ci min darni ba” Momy ta kwaikwayi muryar Abban A'isha .

Mansur ya ɗora da nasa furicin “daga rana irin ta yau doli ki yi duk abin da Momah ta saka ki saɓanin haka ki saka a ran ki kin ƙulla aure da ƙunci” ya na gama faɗa ya nufi ɓangaren da dama tun can na Momy ne,ita kuma ta take masa baya. A'isha ta faɗi gwaram ta yi zaman ƴan bori ta na jin wani matsanancin tashin hankali....

A'isha na nan zaune cikin halin ƙaƙanikayi Momy ta fito Mansur na bayanta.Kan salon ta hakimce ta sune ta tare da cewa “ A'isha ruwan gidan ma ba za a bani ba sai na roƙa ko kuwa ban isa ba ne?”

“Haba Momy ya za ki ce haka? Ai ko ban auren Mansur ke ɗin uwa ce gare ni domin ciki guda kuka fito ke da Mamana ” cewar A'isha ta na mai tashi da sauri har jikinta ke yin rawa ta nufi kitchen.

Drinks da abinci ta haɗo mata,ta dire su a gaban Momy sai bayan ta zuba mata komai ne ta tashi ta shige bedroom.Matsanacin kuka ya kubce mata,ta faɗa kan gado ta rusa shi cincin ƙarfinta.

Mansur ya shigo,“ A'isha?” ya faɗa cikin sanyin murya kamar ba shi ne ya ga ma yi mata tsawa ba.

Ba ta daina kukan ba ballantana ta kula shi,ya isa gare ta ya na mai jawo ta jikinsa ya shiga aikin rarrashi amma ta ƙi yin shiru .Sai da Mansur ya kai ruwa rana sannan ya shawo kanta,ashe shi ma da walakin wai goro a miya.Buƙatarsa ce ta kawo shi,kuma ko da ya samu abin da yake so ya bar ta nan.

Cike da baƙin ciki A'ishah ta isa toilet,abu ya tare mata goma da gomiya tara.

Kamar wata zararriya ta shiga dukan ruwa ta na cewa “da me zan ji? Wace rayuwa na tsoma kaina ni A'isha? Wayyo Allahna!” sai ta ƙanƙame dukkan jikinta jin tamkar ana kallonta .

Ƙoƙarin fita daga bawon wankan ta fara,sai dai tamkar wacce aka jone fatar jikinta da bawon haka ta ji ta liƙe gam.Cincin ƙarfinta ta buga wani uban ihu wanda ya karaɗe duka gidan,sai dai ko motsin wucewar ɓera ba ta ji ba ballantana Mansur ko Momy su kawo mata agaji.

Dakyar ta ci nasarar fiddo ƙafafunta waje,sai ta ga su yin wani ja ƙau jawur babu kyawun gani kamar jan nama.Hankalin A'isha bai ida tashi ba sai lokacin da Allah ya bata iko ta tashi kan ƙafafuwanta.Kaf shap ɗinta ya zube kamar an zuba sukari a ruwa,jikinta ne ya ɗauki wani irin rawa ganin ƙugunta kamar muciya saɓanin da can farko da take turbakallah.

Towel ta saka ta fito da mugun sauri,bayan Momy ta gani ta na mai fita daga ɗakinta ba tare da ta san mi ya kawo ta ba.

Bakin ƙaton madubi ta tsaya ta na kallon kanta,sai kuma ta ganta normal ba ta san lokacin da ta saki ajiyar zuciya ba.“Ashe gizau ne ban canza ba” ta furta cikin murna bisanin ta shafa mai da turare,ta saka kaya sai kuma ta fito falo.

Turus ta yi ta na kallon Momy na yayafa ruwa a duk wata kusurwa ɗaki,ba abin da ya fi bata mamaki irin sunanta da na Mansur da ta ji ta na ambato.

“In kin gama gulmar sai ki je ki yi abin da za ki yi” cewar Mamy ba tare da ta juyo ba.

‘Ko ya aka yi ta san na fito?’ A'isha ta tambayi kanta bisanin ta wuce kitchen.Girki ta ɗora ,bisanin ta dawo falo ta ɗauki wayarta.Fatimah ta kira,cikin sa'a ta same ta tamkar rariya haka A'isha ta buɗe baki ta na ba Fatimah labarin abin da ya faru da wanda ma ke kan faruwa ba tare da ta san babban kuskure ta aikata ba.

Da dare Mansur na dawo wa ya shiga ɗakin Momy,bayan ya gaisheta ne take ce masa “ɗazu matarka ta kira wata mai suna Fatimah ban san ya suke ba,amma kaf sirrin gidanka ta sanar da ita na mu'amalar ka da ita .Hum! Ni kuwa cewa ta yi jarababiyar tsohuwa ko amarci ba ku gama ci ba na zo na tare muku a gida”

Ran Mansur ne yayi bala'in ɓaci ,ya tashi da sauri ya fita.Ya na shiga ɗakin ya tarar da A'isha ta zanzare ta ci uban ado,tuni ya manta abin da ma ya kawo shi ya je ya rungumeta.

Gabanta ne ya faɗi lokacin da Mansur ke ƙoƙarin yi mata kiss saboda wani uban wari da bakinsa ke yi,warin hammatarsa kuwa ko bunsuru albarka .Amma a haka ta daure suka raya sunnah,cike da kula wa ya dube ta ya ce “daga yau kar na sake jin kin fitar da sirrina ,ko Momy ba ta faɗa min ba zan gane wa”

A'ishah dai ba ta ce komai ba ,zai lokacin da zai mayar da kaya ta ce masa “don Allah ka je ka yi wanka”

“Ba zan yi ba” ya bata amsa a takaice.

“Ko brush ka yi”

Mansur yayi saurin juyo wa ya na ƙare mata kallo cikin ido,‘ko dai maganin da na bata har ya karye ne da har ta ke iya faɗa min magana kai tsaye babu ɗigon tsoro?’ ya yi wa kansa tambayar a zuci.

“Ka yi haƙuri don Allah ” ta faɗa a ɗan daburce bisanin ta shiga toilet ta yi wanka.

Ɓangaren Momy kuwa shiru har yanzu ba ta ji ihun A'ishah ba ,ta yi zaton shegen duka Mansur zai lakaɗa mata.Ganin haƙar ta ba ta cimma ruwa ba yasa ta tashi ta rufe ƙofa da key,kayan jikinta ta cire ta ɗaura wani jan ƙyalle a ƙugu.

A cikin jakkar kayanta ta fiddo wata ƙaramar tukunyar laka mai ɗauke da layu da sauran abubuwan shirka sai kuma wani bokitin roba fari mai ɗauke da korayen ruwa,nan ta fara yin surkulle a nan take hayaƙi ya turniƙe ɗakin ba ka jin komai sai hucin narkeken kwaɗo da kukansa.

Ta ɗauki lokaci da dama bisanin ta tsaya,murmushin mugunta ɗauke a fuskarta ta ce “ A'isha tun da ki ka yi sanadin shigar ɗana ƙungiyar asiri wallahi ke ma sai na gulala miki,sai kin gwammaci kiɗi da rawarki.Da ni da ke shege ka fasa” ta gama faɗar haka ta buɗe bokitin nan fa kwaɗon nan ya yi tsalle ya fito kamar mai jira.

Shegun idonsa tulu-tulu sai faman juya su yake ya na ƙoto.Ba tare da jin tsoro ba Momy ta shafi kansa ta na mai cewa “na wakilta ka a matsayin mai ɗaukar fansata,ina so ka fitini A'isha cikin mafarki da kuma zahiri ka zame mata hawainiya ka na sauya kala kamar yadda aka bani Kambunka” ta na zowa daidai nan ta furta wasu surkulle a take ya ɓace bai bayyana ko ina ba sai a ɗakin A'isha.

Ta na zaune kan gado kunnenta maƙale da waya ta na cewa “wallahi Fatimah in faɗa miki har yanzu ma Mansur ya ƙi yin wanka,ban san dalili ba in kuma na yi magana ya yi fushi”

Can ɓangaren Fatimah ta ce “to ke kamar ba mace ba,ki rasa dubarar da za ta sa yayi wankan? Kawai ki bari sai ya na kwance ki cika bokiti da ruwa ki zuba masa ai doli ya yi wankan ”

“Katifata ta jiƙe?”

“Ai ta na da leda”

“Ok to zan jarraba na gani” sun yi hira sosai bisanin ta kashe kiran, lokacin ƙarfe takwas na dare bai gota ba.

A'isha ta sauko ƙafarta ƙasa da niyyar zuwa toilet sai ta ji wani bala'in sanyi tamkar ƙanƙara,“innalillahi!” ta fusrta da mugun sauri a take kuma ta ji normal .

Toilet ta shiga ,ta hau WC kenan ta fara jin kukan kwaɗo ta saki ihu ta fito a guje sai kuma ta ci karo da Mansur ya shigo.

Ko tambayarta bai yi ba lafiya take ihu ya zube kan bed,saboda ya gaji sosai ya sha yawo a gari ko zai samu ƴan mata huɗun da aka buƙata sai dai ko guda bai samu ba.

Baccin da ya fara da ninshari ya saka A'isha da ke can takure saurin dubansa,shawarar Fatimah ce ta zo mata a kai.Da mugun sauri ta fita waje ta ciko bokiti da ruwa ta malala masa a jiki.Hargowar da ya yi ya saka A'isha sakin bokitin ta na mai dafe ƙirji.

★AYODELE

Duk yadda na so in danne muradina akan sanin tarihina kasa wa na yi.Bayan mun gama cin abincin dare na ce “Momah wai mine ne sunan Abbana? Na ga ko lokacin da na yi makaranta Ayodele kawai ake kira na” shirun da ta yi ya saka ni ci gaba da cewa “ko dai shegiya ce ni banda uba?” 

“Da ubanki Ayodele! Jarumi mai zubar da maza ko a fagen yaƙin wasa.Ke ɗin sauraniya ce ɗaya tamkar dubu,a kaf cikin ƴaƴansa maza da mata,manya da ƙanana ke ce ƴar baiwa” Momah ta faɗa wanda a ƙarshe sai da ta saki murmushi.

“To ya na ina? Mi yasa ba mu rayu a tare ba?”

“Don na tseratar da ke daga uƙubar da ababen bauta ke shirin tsoma ki yasa na gudo” ta bani amsa ta na mai kallon cikin idona, ta ci gaba da cewa “ko da na ji kin ambaci sunan Lassey na fahimci lokaci ya yi da za ki san tarihin ki,sai dai fa ba komai zan sanar da ke a yau ba sauran sai ranar birthday ɗin ki”

Cike da jin daɗi na matso, Momah ta saki murmushi wanda a cikinsa ina iya hango tsantsar farin ciki wanda ban san mi ya wanzar da shi ba sai dai na fi alaƙanta shi ƙila ta na son mahaifina irin sosai ɗin nan.

Sai da ta jawo ni jikinta kamar wata ƙaramar yarinyar,kaina na kan cinyarta hannunta kuma na shafa ƙananun kitson da ta yi min.

Momah ta ce “kamar yadda na shaida miki ke sarauniya ce to mahaifin ki shi ne Sarkin Victoria Falls inda ya gaji sarautar ne a hannun Yayarsa na manta sunanta ”

Da mugun sauri na ce “ Déborah ” ambaton sunan ya saka ƙwan lantarkin ɗakinmu fashe wa ji kake ɗuuuu.

Momah ta zabura ta miƙe tsaye,“wa ya faɗa miki sunanta? Wa ya ce miki ana ambaton sunanta a ko ina? Da na ce miki na manta a tunanin ki gaske manta war na yi?”  Momah ke faɗa cikin wata irin murya wacce ba ita na santa da ita ba,idonta kuwa wani irin haske suke fitar wa kamar an kunna glov har wani canza kala suke.

Jikina ne ya ɗauki rawa ainun, musamman da ƙofofin gidanmu suka fara yin wata irin buga wa su rufe kansu su buɗe ji kake faaa-faaa!

Rufin ɗakinmu kuwa kamar zai kware har ɗaga wa sama yake,wata da ban manta inda na ɗora ta ba na lalubo tare da ƙoƙarin kunna fitila ita ma ta yi bindiga ta fashe har ɗiyan hanjinta da garin batirinta na ji a hannuna.

Tashin hankali,gobarar gemu Momah ta canza Yare ta shiga suratai.In ba gizau idona ke min ba wasu fararen siffofi ne ke faman shigo wa ɗakinmu tamkar duniyar fatale.........

Ban farga ba na ga fararen siffofin nan sun zagaye Momah,ita kuwa sai ƙara ɗaga murya take  ta na magana cikin Yaren da ban fahimci na mine ne ba.

Duk yadda na yi ƙoƙarin in ratsa ta cikinsu domin isa ga mahaifiyata abu ya cuttura,tsabar takaici da tunzura ya saka kaina mugun sara wa.Ɗayar siffata na ɗauka,cikin tsawa na ce “mine ne kuke yi wa mahaifiyata?”

Duk suka juyo kawunansu wanda suke iya juyawa ta ko wane ɓangare,hasken idonsu suka haɗe da na nawa har ya so ya kiɗima ni amma kamar a mafarki na nuna yatsana manuniya kamar walƙiya zoben da Déborah ta bani ya bayyana a yatsan tare da fitar da wani masifaffen hasken wuta.

Momah ta saki ihu,yayin da su kuma suka ɓace dukkansu ɓat.Daidai nan ni ma na dawo normal na durƙusa gaban Momah ina faman kiran sunanta,amma ko motsi ba ta yi.Tuna lokacin baya ta taɓa shiga irin wannan yanayi da kuma A'isha ta zuba mata ruwa ta tashi,hakan yasa ni ma na fita na ɗebo ruwan na zuba mata amma ko gizau.

Na nufi hanyar fita ina mai fashe wa da kuka,ina fito wa na ga André a tsaye kusan wata mota.A gabansa na tsaya ina mai yi masa nuni da cikin gida,ba tare da ya ce komai ba mu ka shi ni da shi mu ka ɗauko Momah.A cikin motar nan ya yi driving namu zuwa asibiti,taimakon gaggawa aka shiga bata.

Ina daga waje na kasa nutsuwa sai kuka nake a jikin André wanda ya manna ni a ƙirjinsa ya na bubuga bayana.

“Ki taso an samu numfashinta ya daidaita yanzu za mu kaita ɗakin hutu sai ki zauna da ita” cewar nurse ta na min alama da hannu.

“Na gode sosai! Ba don kai ba da ban san ya zan yi ba.Ka zo mu tafi mana ” na faɗa ina mai kamo hannunsa .

“Baiwar Allah ke da wa kike magana kuma?” na tsinkayo muryar nurse.

Na dube ta sannan na kalli André,ya saki murmushi ya na mai ce min “ba ta gani na fa! AYODELE har yanzu kin kasa yarda ke ta musamman ce,sannan baiwar da kike da sam ba ki bata wani muhimmanci ballantana ki san cewa fuska biyu gare ki ,ta zahiri da kuma ta ɓoye” 

“To Allah kyauta in kin gama shirmen naki kya nemi mahaifiyar taki,a to ƙila kuma ke ma ba ki da lafiya” nurse ɗin ta sake faɗa ta na shirin tafiya na yi saurin tsayar da ita ina mai tambayar ta “wane room ne za a kaita?” 

“Ki biyo ni ” ta bani amsa ,na kuwa bi bayanta ina mai waiwayen André da tuni sannu a hankali siffarsa ta fara ɓace wa.

Daƙi aka bamu, Momah sai bacci take.Na yi zaune kan kujera ina tunanin abubuwan da suka faru,kawai sai na lumshe ido ina sauraren bugun zuciyata da cikin wannan yanayi bacci ya ɗauke ni ban shirya ba.

Wuraren ƙarfe ukun dare kukan mage ya tayar da Momah,a hankali ta buɗe idonta.Ba ta yi wani dogon nazari ba ta fahimci ta na asibiti ne,gefen da magen ke kuka ta duba sai ta tsinkaye ta can kan window na wani ɗaki.Gaban Momah ya faɗi ganin tsohuwar mace cikin siffar mage,wato abin da ta fahimta mayya ce kuma halin da aka saba ne za a yi.

AYODELE da ke kan kujera Momah ta tsura wa ido,a tsanake take nazarin ta har ta fahimci esprit Ayodele na ta ƙoƙarin fita ne daga cikin gangar jikinta.Jikin Momah ne ya ƙara yin sanyi lokacin da ta ga esprit ya ci nasarar fita daga AYODELE ya fita izuwa ɗakin nan da magen take kan window.

Ko minti biyu ba a yi ba Momah ta fara jin kakarin azaba magen sai wani irin kuka take,haɗi da yin magiya.Tsawon lokaci bisanin ta ga esprit ya dawo gangar jikinsa.

Momah ta ja wani dogon numfashi ta na mai tunkuɗa tunaninta a wata shuɗaɗiyar rayuwar da ta yi a can farkon da.

#ZIMBABWE

Wani yaƙin ƙasa ne da yake kudu maso gabas, al'ummar cikinta sun kasance farar fata da kuma baƙar fata.

Victoria Falls ya kasance kuma ɗaya daga cikin gari mafi hatsari wanda tasirin tsafi da asiri ,da bautar ababen bauta maras kan gado suka yawaita.

A cikin wannan yanki akwai wata BAƘAR DAULA (Ameera Adam) wacce Zaƙaƙuren sarakuna suka yi kuma suke kan yi bahaggon mulki wanda babu wani haske a tattare da shi sai ƙara jefa al'ummar cikinta a duhun jahilci.

Sarki Lassey, dattijon sarki ɗan hamsin da ƴan kai shi ne ke mulkinta.Matansa biyu ko wacce da ƴaƴanta maza da mata masu yawa,sai dai kash kaf cikin ƴaƴansa babu wanda ababen bauta suka zaɓa matsayin magaji.Wannan ya jefa sarki Lassey da maƙarabansa cikin wani hali,maras misali.

“Sarki shirun nan ba zai haifa mana ɗa mai ido ba ya kamata a san na yi” cewar Majidaɗin sarki.

“Gaskiya dai kam don shekarun ka na ja,ababen bauta kuma sun ƙi su zaɓa a cikin ƴaƴan ka”

“Sarki ya kamata a duba lamarin nan kam tun wuri kafin ƙasa ta rufe ma ido,garin Victoria Falls ya shiga hargitsi”

Sai a wannan gaɓar mai girma sarki Lassey yayi magana“haka ba zai taɓa faruwa ba,ba zan zamo sarki mai rusa daularsa ba na yanke hukunci akan zan auri Sandra dama zuciyata ta daɗe da kwaɗaituwa a kanta”

“Sandra ƴar Sarkin Mayu?”

“Ita dai!”

“Iri mai kyau,ga kuma mahaifiyarta ita ce shugabar tawagar ƴan bori.Ina kyautata zaton wannan haɗi zai yi rumacen kura” 

Duk cikin murna suke tattauna zancen bisanin sarki ya zaɓi biyu daga cikin maƙarabansa zuwa neman auren Sandra.

Komai ya tafi a tsari kamar yadda suke fata,a daren ranar ma aka ɗaura aurensu cikin wani hatsabibin daji mai ɗauke da manyan aljanai da fatale.

Sandra matashiyar budurwa ce kyakkyawa son kowa,ƙwararriya kuma shaharariya a wurin fagen maitar ido.Da ace za ta kalli abu ta ji ya burge ta,cikin biyu ko ta same shi ko kuma ya lalace.Aurenta da sarki Lassey a yau shi ya fi komai yi mata daɗi wannan ya saka cike da zumuɗi ta ɗauki sabon walki da kuma kwalliyar wuya ta saka.Wani guntun abu ta saka ta ɗaura ta sutuce ƙirjinta,amma cinyoyinta da sauran da wasu ɓangarori na sassan jikinta duk a bayyane suke.

Mahaifiyarta da abokanta ƴan bori suka cika gidan da goge,wasu daga cikinsu suka jawo amarya domin tafiya da ita can sahihin dajin da tuni ake gudanar da shagalin biki.

Sarki Lassey na ganin amaryarsa ta shigo fagen ya ƙure ta da ido,tare kuma da tunanin yadda daren farkonsu zai kasance wanda za su yi shi ne a wani tsibirin Teku .

Baƙin ɗan Akuya aka yanka,Sandra ta ƙetara shi sau uku bisanin ta isa ga sarki ta zauna kusa da shi.Masayar abun sha suka yi ,Sandra ta fara bai wa sarki bisanin shi ma ya kai kofin jar laka a bakinta wani irin wari da ɗohi ne suka bugi hancinta amma haka ta daure ta sha.Ido ta lumshe,sarki Lassey ya zo daf da kunnenta ya na yi mata wasu ɗalasiman tsafi a nan take ta fara rawar sanyi kamar wacce aljanu suka taso ma.

Duk mutanen da ke wurin annuri ya turnuƙe fuskokinsu,har kuma ƙasan ransu sun ji daɗi.Maroƙa tuni sun fara yi mata kirari “ka matar sarki,uwar magajin sarki,ƴar Sarkin Mayu,ƴar basarakiyar ƴan bori.Takawar ki lafiya,gabanki aljanu,bayanki rafanai,sai ke sarauniyar aljanan ruwa ke ce da garin Victoria Falls ”

Abu guda ya ɗaga hankalin Sandra yadda aka dinga zayyano tarihin Sarki Lassey,duk wasu manyan aljanai na duniya su na da alaƙa da su.Shi kansa Sarkin ashe maita biyu ya haɗa ta ido da kuma ta ruhi.

Lokacin da taron biki ya watse ƙarfe biyun dare ta gota,kowa ya koma can masarauta banda amare da suka nufi tsibirin Teku.Bayan jinjina da ban girma ga aljanun ruwa ya mayar da Sandra cikakkiyar mace,ido da gangar jikinta a matuƙar jikace suke amma hakan bai hanata ganin fareren siffofin da suka zo suka taimaka ta kimtsa ba.

Asubahin farin suka isa masarauta ita da Sarki,a lokacin kuma duk ahalin gidan ba su fito ba.Barayarsa ya kaita duk da akwai sauran ɗakuna da babu kaya,Sandra ta ciri tuta a iya haka ma.

Sarki ya zauna kusan kanta ya na yi mata labarun da suka shafi masarauta,ita kuwa duk ta mayar da hankalinta gare shi su na cikin haka kwatsam sai ganin kishiyoyinta biyu ta yi.

“Lafiya mi ya kawo ku nan? Ku jira na neme ku mana”cewar sarki.

Anna shine sunan da ake kiran matar sarki a wannan daular,kamar yadda yaran gidan suke kiranta da Annna Babba ita ce ta fara yin magana “kenan gaske ne dai ka yi auren ? Ka rasa wacce za ka auro sai ƴar Sarkin Mayu? Ya lafiyar kura ballantana an ja ta? Ina ce ka na ji yadda ake yamiɗiɗi da ƴaƴanka a cikin gari Mayu ne su,kusan duk sun watsa Kambun maita ga al'umma shi ne za ka auro mai kankat?”

Anna ƙarama ta karɓe da “mu ma dai da ba Mayun ba ka na ganin irin ƴaƴan da muka haifa ma,ita kuwa mi kake fata daga gare ta? Wane ne bai san Sandra ba kaf faɗin garin Victoria Falls ? Yarinyar da ta cinye mai tsaron biƙin mahaifiyarta lokacin tun ta na cikin tsumman goyo,to yanzu ƙil ......” maganarta ce ta yanke sakamakon wani irin tsira da ta ji an yi mata a tsakiyar maƙoshi.

Hankali tashe Anna ƙarama ta mayar da dubanta ga Sandra ,wacce ta cika ta yi fam kamar za ta fashe idonta kuwa sun yi ja sosai tsabar ɓacin rai sam ta ƙi cire su kuma akan Anna ƙarama ɗin.

Ganin halin da ta shiga ya saka Sarki Lassey shafar fuskar Sandra,idonta suka lumshe sai a lokacin Anna ƙarama ta so fara yin magana sai mi ? Muryar ta ƙi fita ta zama baibai ko ta yi magana ba a jin abin da take cewa.

“Ku fita gani nan zuwa” cewar Sarki ,Anna ƙarama kawai ta fita yayin da Anna babba ta ce “ba za ka ɗaukar mataki ba? Ka na ganin abin da ta yi fa”

“Ki fita dai ina zuwa” sai da ta harari Sandra wacce har zuwa yanzu idonta a rufe suke bisanin ta fita.

“Mi kika yi kenan Sauraniya? ” ya furta cikin taushin lafazi,Sandra ta buɗe idonta ta zuba cikin nasa shi kansa Sarkin sai da ya razana amma ya dake .

“Mi na yi fa? Ko na yi wani abu ne? Kamar matan ka sun shigo nan ko gizau ne suka min?” Sandra ta faɗa a hankali kuma idonta da gangar jikinta su na washe wa su na dawo wa normal.

“Ki na nufin ba ki san abin da ya faru ba?” sarki Lassey ya tambayeta don sake tabbatar da zarginsa.

“Na rantse ma da aljana Gogori ban san komai ba” ta faɗi sunan aljanar ne saboda ita ce mahaifiyarta ke biya.

Ya ja wani numfashi,abin da ya fahimta ita kanta Sandra ba ta san ta na da wannan dafin na hatsabibiyar maita ba .

Fita ya yi ya barta nan cikin ɗaki,ƴaƴansa sama da ashirin duk sun fito sun hallara a babban falonsu.Gefe guda kuma Anna babba ce ke ta faman rarrashin Anna ƙarama,kallon tsaf ya yi masu ya fahimci duk jininsu ya hau duk wani mai kambun maita ya zo da abunsa domin ɗaukar wa Anna ƙarama fansa.

“Ina Sandra ɗin?” ɗansa babba ya tambaya a hassale,mugun kallo sarki ya watsa masa ya ce “daga yau ina sake jin ka furta sunanta gatsal na rantse maka da jaruma Déborah sai na gintse ma halshe ” jin furucin sarki ya saka shi saurin koma wa ya zauna.

“Duk tsuntsun da ya ja ruwa shi ruwa yake duka! Da ace ba ki faɗi mugayen lafazai a kanta ba da hakan ba ta faru da ke ba,sannan ina mai sanar miki ko za ki yawace duniya wurin neman magani ba za ki taɓa samu ba saboda haka sai ƴan baya su ɗauki darasi”

“Saboda ita Sandra ita ta ƙyarƙyaro maitar ido ko? Ina ce duk yarenmu su na da ita don haka za su haɗa ƙarfi su ɗauki fansa” Anna babba ta furta.

Sarki Lassey ya ce “daga yau kar na sake jin wanda ya kiran sunanta,in za ku yi magana a kanta ku ce Sarauniya ita ɗin zaɓi ce daga wurin ababen bauta”

Ya na gama faɗa ya koma can ciki wurin Sandra,sai ya tarar tuni ta tashi ta sake sabon shiri cikin shigarsu ta gado.Ɗaya daga cikin hullunansa wacce aka yi da fatar damusa ya ɗauko ya saka mata a kai,ai kuwa ta yi matuƙar yi mata kyau.

Ya sakar mata murmushi,ta ce “mu je a gabatar da ni ga ahalin gida”

“Kamar kin shiga raina abin da na zo yi kenan” cewar Sarki Lassey bisanin ya ja hannunta ya koma can da ita.

Kaf ƴaƴan nasa da suke taƙama da maita sai suka fahimci Sandra ta dame su ta shanye,duk suka zube kan gwiwoyinsu su na mai miƙa gaisuwa gare ta.Ita kuwa tamkar uwar da ta ga ƙananun ƴaƴanta haka ta shiga yi masu magana cikin wani Yare nasu na matsafa duk sun fahimceta in ka fidda matan sarki biyu da ba su da ɗigon maita.

Ko kaɗan yaran sarki babu wanda ya yi yunƙurin koma wa kan kujera ya zauna,duk ƙasa suka zauna.Sarki ya gabatar masu da ita tare da tsara wasu sabbin sharaɗi na gidansa bisanin ya wuce fada, Anna ƙarama ta ja dogon tsuki ta na mai cewa “aikin ɓurrr in ji tusa! Wane dare ne jemage bai gani”

Ba tare da Sandra ta ko dubi inda take ba ta ce “daren mutuwarsa” 

“Wai da wa kike?”

“Da wanda ya tsargu ”

“Ke ban son iskanci na haifi sa'an ki”

“Ni kuma shi ne abincina shi ne ruwan shana ”

Anna babba ta miƙe ta sharara ma Sandra mari,da gudu duk ƴaƴan sarki suka fice.

Sandra ta ɗago kai ta dube ta tare da cewa “ni kika mara?”

“Eh na mare ki ɗin ko za akwai abin da za ki yi?”

“Faɗi gamtsi! Wai an mari uwar lalatace aka tambaye shi in zai rama mata” Sandra ta faɗa tare da miƙe wa ,tsabar masifa Anna babba ta ƙara jan ta faɗa ta bangaje ta “na zata ai dukana za ki yi maras ta ido”

“Mi kike ci na baka na zuba? Ki zuba ido ki gani mi zai faru da ke”

“Ba abin da zai faru da ni matsiyaciya ! Duk barazanar ki ba zan taɓa jin tsoron ki ba,sannan ƙaryar maitar ki da ta ci kurwata” Sandra ba ta sake tanka ta ba ta yi gaba,ita kuwa Anna ƙarama sai alamu take da hannuwa ta na tambayar Anna Babba don mi ta yi haka? Ba ta jin tsoro ne? 

Tun da Sandra ta koma sashen sarki ta fara saffa da marwa,abun da Anna Babba ta yi mata yayi bala'in yi mata ciwo.A fili ta furta “na yarda ina da Kambun maita amma mi yasa ba na fahimtar komai a tattare da ni ? Ina so daga yau in zan cutar da wani na yi shi cikin sani na .” sai kuma ta yi ƙyaci.

Ta na nan cikin wannan hali wasu bayi biyu suka shigo,guda babbar mace ce ɗayar ce matashiya.Cikin girmama wa suka gaishe da Sarauniya Sandra bisanin su fara yi mata hidima,abinci aka zuba mata ta na ci ana yi mata firfita.

Bayan ta gama ta kwanta tare da bada umarnin a yi mata tausar ƙafa,cikin isa ta cewa babbar baiwar “ina son ki bani labarin masarautar nan,da yadda duk komai yake gudana ”

Ba tare da tsoro ko shakka ba ta shiga bata labari,halayen matan sarki da ƴaƴansu a nan ne Sandra ta fahimci Anna Babba na gadara ne da ƙarfin sihiri saboda mahaifinta babban matsafi ne.

A can fada kuwa,lamurra na ta tafiya yadda ya kamata.Ƙarar da aka kawo ta maita har ba ta ƙirguwa,haka sarki zai yi Shari'a wacce take cike da zalunci saboda a Victoria Falls Mayu na da lasisi fiye da normal mutane haka ma matsafa.

Da dare

Bayan sarki ya samu bacci Sandra ta tashi zaune,ta dube shi da kyau.Dattijo ne amma haka Allah ya ɗora mata son shi,ta shafi gemunsa bisanin ta koma falo.Ƙarfin fitalar aci balbal ta ƙara hakan yasa hasken ɗakin ya ƙara yawaita,tangajejen hoton da ke manne a bango ta ƙura wa ido ta na kallo tare da tambayar kanta ko su wane ne?

Daga bayanta ta ji an ce “duk sarakunan da suka mulki wannan daular ne,tun shekaru ɗari huɗu da saba'in da suka shuɗe in kika duba akwai Sarkin ko wane ƙarni.Wannan shi ne Kakana ,bayan ya mutu ne mahaifinmu ya hau” Sandra ta dubi sarki Lassey har za ta tambayar shi ashe ba bacci yake ba sai kuma wani abu ya ɗauki hankalinta,kaf cikin jerin sarakunan hoton mace ɗaya ne.

“Ya aka yi wannan ta shigo ?” ta tambaya ta na mai ƙoƙarin ɗora yatsanta akai da mugun sauri sarki Lassey ya riƙe mata hannu ya na mai cewa “kar ki taɓa! Basarakiya Déborah ce! Yayata ce bayan ta rasu ne na hau karagar mulki”

“Mace ɗin?”

“Eh! Kuma ki yi ƙoƙarin tsabtace halshen ki ba komai ake faɗa akanta ba.Ta mutu amma aljanai na gadin sunanta saboda namijin ƙoƙarin da ta yi na bin dokarsu da kuma hidimarta gare su.Basarakiya Déborah ,mace ce da ta gudanar da mulkin da ba a taɓa yinsa ba a wannan daular,ba kuma za a sake yinsa ba sai ranar da madadinta ta hau karagar mulki ”

Haka kawai Sandra ta ji tsoro ya kamata,ta ce “wacce irin hidima ce ita Débor...”

“Shuuut!” sarki Lassey ya rufe mata baki tare da baza ido ya na dube-dube,can yayi ƙasa da murya ya ce “masu gadin sunanta na jin ki,tun shekarun baya suka haramta faɗar sunanta a lokacin da rana ta ɓuya musamman ga wanda ba jinin sarauta ba” Sandra ta waro ido wani tsoron na sake rufe ta ,sarki Lassey ya ci gaba da cewa “ki yi hattara daga yau ! Mu je ki kwanta ina son na fita na basu haƙuri”

“Su wa ?” ta tambaya da mugun sauri.

“Fararen aljanu mana! Ko ba ki ji su na ƙoƙarin shigo wa nan ɗin ba?” Sandra ta riƙe hannunsa gam ta na mai cewa “please kar ka fita”

“Fita ta zama dole in ba haka ba,za su zo miki ko da ta mafarki ne su hukunta ki sam ba sa da tausayi” a dole ta sake shi ya fita.

Sarki na fita ya samu maƙaraban Déborah sun yi tsaye cirko-cirko,cikin lafuza na kauce wa hanya ya fara basu haƙuri.Dakyar suka haƙura suka tafi tare da gargaɗin duk lokacin da ta sake furta shi tabbas za su amsa gayyatar ta.

Sarki na ƙoƙarin koma wa ciki Anna babba ta zo gare shi ,“ya dai ?” ya tambaye ta.

“Ita matarka fin kowa ta yi da za ta zauna a baraya? Mi yasa ba za a bata ɗaya daga cikin ɗakunan da ke ɓangaren mu ba?” 

Kamar wacce ta asirce shi sai cewa yayi “to babu matsala zan sa a gyara mata shi gobe da safe” ya na gama faɗa ya shige ciki.

Anna babba ta buɗe ledar maganin da mahaifinta ya saka aljani ya kawo mata,a bakin ƙofa ta barbaɗa shi bisanin ta koma ɓangarenta.

Ɓangaren Sandra kuwa mugun tsoro ya haifar mata da ciwon kai,ba ta san lokacin da bacci ya ɗauke ta ba.A cikin baccin mai kama da mafarki ta samu kanta a ɗakin Anna Babba,“daga ina kike?” Sandra ta jefo mata tambayar,tsabar tsoro ya saka Anna sakin ledar da ke ɗauke da ragowar maganin ta na kallon wata innuwa mai siffar mutum a gabanta.Ba ta iya yin magana ba,Sandra ta kai ta shaƙe maƙogoronta ta ce “wato magani kika zuba a ƙofar ɗaki saboda in na taka na zama gurguwa? To ki sani ke ce za ki rasa ƙafafun ki” ta na gama faɗar haka ta ɗaga sama ta yi ta wurwura ta bisanin ta cillata kan gado.

Garin maganin Sandra ta ɗauka ta yi masa wani surkulle sannan ta zube ma Anna babba shi a ƙafafu,ita kuwa ta saki wani azabatacen ihu mai tsanani.

Sandra ta fito ta barta nan,ta sa abun kwashe shara ta kwashe maganin .

Ihun da Anna Babba ta ƙwala ya sauka kan dodon kunnen sarki,da azama ya fita.Ya na isa can cikin ɗakinta ya tarar da wasu daga cikin ƴan gidan har sun kai ɗauki,sai dai duk sun yi turus su na kallon yadda ƙafafun Anna babba ke kumbura kamar ƙaron turmi.....

Sarki Lassey ya ida isa gun Anna babba,ƙafafun kawai ya ƙura wa ido ya fahimci sihiri ne ake yi mata mai masifar ƙarfi wanda cikin an yi namijin ƙoƙari a ƙalla zai ɗauki fiye da shekara talatin kafin ya kare.

“Mi ya faru da ke? Garin yaya hakan ta faru?” ya jero mata tambayoyin a jere.

Banda kuka babu abin da take iya yi,duk kowa ya watse saboda kallon da sarki yayi masu.

“Ina jin ki a yanzu mine ne ya faru?” ƙin faɗa masa ta yi,don da kunya ta ce kogo ne ya juye da mujiya.Ganin ta ƙi yin bayani ya saka Sarki fito wa,ya saka kuma a yi sanarwa ya na neman masu bayar da magani a nan fadarsa.

Shelar ta zage gari,masu bayar da magani sai dafifi suke a ƙofar gidan Sarki.Bayan sun taru ne sarkin fada ya isar da saƙon rashin lafiyar Anna babba.Ɗaya bayan ɗaya suka fara shiga sai dai dukkansu da razani a fuska suke fito wa.

“Ya mai girma Sarkin Victoria Falls, wannan hatsabibin sihiri da ke jikin uwar wannan masarauta bai yi kama da na wannan ƙasar ba sam.Bayan surkulle akwai gingima-gingiman aljanai da suka yi zaune kan ƙafafun su ka ƙulle su tamau.Iya sihirin kaɗai zai ɗauki shekaru masu yawa, ballantana kuma fitar aljanun ” shugaban masu bayar da magani na garin Victoria Falls ya faɗa cike da girmamawa.

Sarki Lassey kuwa murmushi kawai yayi ya basa damar yayi tafiyarsa shi ma kamar sauran.

Bafaɗen sarki ya ce “al'amarin nan ya bani tsoro! Amma mi yasa ba ka ce su ɗan yi aiki a kanta ba?”

“Saboda ba za su iya ba! Dara ce ta ci gida! Mu bar ma zancen nan”

“Ko a sanar da mahaifinta ko zai samu damar yin tattaki ya iso nan ɗin ?”

“Ya kamata ka nemo masu gyara a ƙara ƙawata ɓangaren da Sarauniya Sandra za ta zauna,sannan da kayan da za a zuba ” sarki ya faɗa ya na mai yin tafiyarsa.

Wurin Sandra ya nufa,a yau ma tsaye take gaban hoton tarihi ta ƙura wa fuskar Déborah ido ta na kallo.

“Ya kamata ki warware abin da kika yi,duk da cewa burin duk wani maye ya mayar da mugunta kan mugunta amma uwar yara ba ta cancanci haka daga gare ki ba .”

“King mi kake magana akai?” Sandra ta tambaya ta na mai juyo wa.

“Babu komai! Ki shirya za ki koma ɓangaren ki”

“A nan nake son zauna wa”

“A'a zaman ki a nan ba zai yiyu ba”

“Hum”

Duk yadda sarki ya so nuna wa Sandra muhimmancin komawa can ɓangarenta ƙin fahimta ta yi.Cikin fushi da ƙunar rai ta koma can bayan an ƙawata shi an zuba mata komai,masu yi mata hidima ma sai da aka ƙara su.

A daren ranar ta shirya ziyararta  Anna babba,cikin siffar mage ta je gare ta.

A jibge ta tarar da ita kamar kayan wanki,ƙafafu a kumbure kamar ka saka allura su fashe.

Sandra ta yi tsalle ta dira kan fuskar Anna babba,cike da tsoro ita kuma take kiciniyar cire magen amma ta kasa .Fuskarta sarai ta yayage zuwa wuyanta bisanin ta barta,Sandra na dawo wa ɗakinta ta tarar da sarki.

“Daga ina kike ?” ya tambaye ta cikin kakkausar murya,wacce ba ta taɓa tsammanin ya na da irin ta ba sai a yanzu.

Wani mugun tsoronsa ne ya shige ta,ashe duk ƙarfin ikonta laɓuɓuwa ce a gaban sarki sai yanzu ne ta go ɓoyayyar siffarsa.

“Daga yau sai yau! Kar na sake ganin kin yi fitar dare ! Sannan ki adana muguntarki in ma cutar wa za ki yi to ba ga alhalina ba.Don kin ga na yi shiru na ƙyale ki a tunanin ki kin fi kowa ne?” tsabar yadda yake ɗaga mata murya ya wanzar mata da zazzaɓi,ya kuma fice ya barta a nan ta na kuka.

Tun daga wannan rana Sandra ta ƙulla aure da baƙin ciki,sam sarki bai sakar mata fuska.Ita da ahalin gidan kuwa basu magana kowa harakar shi yake.Mahaifin Anna babba ya zo yayi ta bakin ƙoƙarinsa akan karya asirin da shi ne ya haɗa don cutar da ƴar wani sai ga shi tasa ƴar ce ke cutuwa.

Cikin wannan bahagguwar rayuwar cikin Sandra ya bayyana,a nan ne ta fara ganin sauyi a wurin mutumen da sonsa ya zarge numfashinta.Sabon shafi ya buɗe mata na soyayyarsa ya ɗanɗana mata garɗinta,wanda hakan ya ƙara hura wutar gaba tsakaninta da kiyoyinta da ƴaƴansu .

A halin yanzu cikin Sandra ya shiga watan haihuwa,tun lokacin ya na da wata takwas ta lura da wasu baƙaƙen mujiya da ke zuwa kan window ta su zauna su na kallonta.Ba ta da tsoro shi yasa ba ta damu da su ba.

Kwance take ta na bacci amma yadda yaron cikinta ke bala'in motsi ya na halbinta ya saka ta tashi .Idonta a lumshe ta fara jin kukan tsuntsaye,a saman ɗakinta kamar za su fasa rufin su shigo.

Ta sauka daga gado,ta fita zuwa ɗakin sarki ga mamakinta sai ganin tsuntsayen ta yi su na biyarta sai shawagi suke a sama.

Ta na ɗora ƙafarta a ɗakin sarki ta ji wata irin naƙuda ta zo mata,ta saki ƴar ƙara ta na mai dafa bango sai aka yi rashin sa'a hannunta ya sauka kan hoton tarihi daidai kuma Déborah .Wani irin abu mai masifar zafi ya ratsa jijiyar hannunta tare da ratsa ta ,a daidai nan ta zube ta na nishin azaba haɗi da yunƙurin haihuwa.Ba ta sake sanin halin da take ciki ba saboda azaba ga wasu ababe masu kama da fatale da suka zagaye ta,kukan da jariri ya karaɗe masarauta wanda hakan kawai ya isa ya shaida masu an haifi magaji.

Jakadiya ce da sauran manya faɗa suka shiga barayar sarki,bayan sun kimtsa mai jego da baby sannan sarki ya shigo.

Babyn ya karɓa,kallo ɗaya ya yi mata ya ga tsantsar kamar ta da shi.

“Ayodele shi ne sunan ki!” ya furta ya na mai busa ƙananun idonta da suke kallonsa,kamar magie sai ga baby ta na wani irin murmushi har dimple ɗinta na lotsa wa.

Sarki ya fita da Baby AYODELE ya nufi su Sarkin fada da sauran maƙarabansa,“kamar yadda tsari yake ya kamata ku gaggauta kai babyn nan ɗakin sirri ababen bauta su saka mata albarka”

Sarkin fada ne ya karɓi Baby Ayodele,sauran suka take masa baya shi kuwa sarki gun Sandra ya koma wacce har zuwa yanzu ba ta dawo normal ba.

Ɗakin sirri shi ne suke kiran wurin bautar ababen bauta,ɗakin ya kasance can cikin wani ƙasurgumin daji wanda fatale da aljanai ne adonsa.Su Sarkin fada na isa wurin baby Ayodele ta shiga canyara kuka,bakin dajin a rufe yake kukan nata ne yasa ƙofa ta tsaga kanta suka wuce.

Ɗalasaman tsafi ya fara ya na mai ɗaga babyn sama,yayin da su kuma duka sauran mutanen suka lumshe ido.Ba a ɗauki lokaci ba wani haske ya baibaye baby Ayodele tare da ƙwaceta daga hannun Sarkin fada hasken ya ƙara yin sama da ita.

Duk suka buɗe ido,cike da murmushi da murna suke kallon juna.“Hankalinmu ya kwanta,daga ƙarshe dai an samu wacce za ta gaji sarki” 

“Sai dai ina tsoron al'ummar da za ta mulka saboda tarihi ne zai maimaita kansa ”

“Tabbas littafin taswira ma ya nuna cewa mulkin da za ta yi har sai yayi na Yayar sarki (Déborah )tsanani”

“In dai za a bai wa ƴan uwanmu Mayu lasisi,to ni ban damu ba ko a yau sarki ya sauka ya bai wa sarauniya karagar mulki”

Shi ne abin da suka dinga tattaunawa bayan ababen bauta sun tafi da Baby AYODELE.Su na cikin zantawar dajin ya ɗauki wani irin duhu mai tsanani ko na kusan ka ba ka iya gani,a kuma daidai wannan lokacin fatale da manyan aljanai su na can sun kwantar da Baby Ayodele cikin jinin baƙin kare su na yi mata wanka da shi bayan sun tsaga goshinta.

Kukan azaba kawai take canyara wa,amma hakan bai sa sun ƙyaleta ba sai ƙara tsafata ma da suke da manyan-manyan aljanai.

Wankin ido aka yi mata ta yadda za ta dinga ganin ƴan uwanta Mayu a duk ko ina ta shiga a bangon duniya.

Wuni guda wannan lamari ya ɗauka bisanin su maido ta wajen su Sarkin fada.

Ko da suka koma masarauta sun tarar da Sandra na ta kukan a kawo mata babynta saboda ta na ji a jikinta ta na cikin wani hali marar daɗi.

Sarki Lassey ya karɓo babyn tare da ɗora mata ita akan cinya,cike da tausayi take kallon ƴarta wacce ka na gani ka san ta sha azaba sai ajiyar zuciya take zufa na yi mata tsatsafi.

Kumatunta ta fara shafa wa,“tun da aka haife ta ba ta sha komai ba,dubi yadda fatarta ta yi ja” Sandra ta faɗa cike da rauni.

“Kar ki damu ababen bauta na tare da ita,sun bata abinci babu buƙatar sai kin shayar da ita” cewar Sarki Lassey.

Tun da aka haifi Baby AYODELE sai da ta kwana uku sannan ta farka daga baccin da ta yi tun dawowarta daga daji mai ɗauke da ɗakin sirri.

Yanayinta sam bai kama da na jarirai ,tun yanzu in ta motsa za ka ji alamar ƙarfi irin na jarumai.In dare yayi kuwa sam ba ta yin bacci haka za ta yi motsa ƙafafu ta na wasa haɗi da dariya ita ɗaya.Ɗaya bayan ɗaya Sandra na ankare da ƴarta,ba ta yi nauyin baki ba ta sanar da sarki Lassey ya kuma shaida mata da AYODELE na da ƴan rakiya masu gadinta.

Har aka yi biki kishiyoyinta babu wacce ta bayar da saƙon a gaida baby.Zuwa wannan lokacin Sandra ta yi da na sanin mugun halinta da har ta zama sanadiyar masakantar da kishiyoyinta,domin dai Anna Babba ana ta magani amma shiru ƙafafun dai sun rage kumburi sai dai ba ta taka su.Ita kuwa Anna ƙarama babu baki.

Cikin shiri Sandra ta je ta kai wa mahaifiyarta ziyara,cikin jimami take cewa “Amma na gaji da halin nan na masu fuska biyu! Sam ba na so AYODELE ta kasance mayya ban so.Ki na ga tun yanzu da take jinjira ta na yin wasu ababe na manya,in ta na dariya har da ƙyalƙyata wa sannan in ta riƙe abu duk da ta na cikin tsumman goyo sai ki kasa karɓarsa ”

Amma ta ce “hum! Wasa farin girki! Kin kuwa san mi ake kira da sarauta? Dukkan alamomin zama basarakiya sun tabbata ga AYODELE don kuwa a cikin abubuwan ban al'ajabi ko 0,01 cikin ɗari ba ta samu ba.Duk bayan ko wacce shekara sai an kaita ɗakin sirri ta na haɗuwa da ababen bauta da kuma magabatanmu sarakunan da suka shuɗe”

Cike da razani Sandra ta dubi mahaifiyarta ,ta na shirin yin magana AYODELE ta fara canyara kuka.Jikin Amma har wani rawa yake wurin cewa “tashi ku tafi” ko rufe bakinta ba ta yi ba sai ga maƙaraban sarki sun zo.

Sandra ta ɗauke ta suka fice,dama ba wani nisa ne da su ba.

Kai ta sunne ganin irin mugun kallon da sarki ke yi mata,“daga yau kar ki sake fita da gimbiya wajen masarauta! Wannan haramun ne ga duk wanda zai gaji sarauta,yin haka ya na illata su sannan ƙarfin ikon/pouvoir da aka  saka masu zai ragu fiye da ƙima” 

Shiru Sandra ba ta ce komai ba sai ma tunanin zuci da take ‘kenan dama tsafata ɗin dai ake? Ba zan taɓa bari a cutar da ƴata ba .Baƙin pentin da ke bibiyar ahalinmu ba zai bi ki ba AYODELE ’

★Lokaci na ta tafiya,kwanaki na ta shuɗe wa.Ababen almara na ta bayyana wurin gimbiya AYODELE.Ta na cika shekara biyu aka sake mayar da ita ɗakin sirri, lokacin da aka maido ta sai da aka yi kwanaki sannan ta warware don har Sandra ta fidda rai za ta rayu .

Ganin ta dawo normal ya saka ta shirya ɗan ƙaramin shagali,an ci an sha an yi hotuna.A wannan ranar ce kuma Sandra ta kudirci za ta yaƙi zuciyarta da maitarta,abu na farko da ta yi shi ne ta sakar wa Anna ƙarama muryarta,haka ma Anna babba sannan ta nemi yafiyarsu.Nan suka ɗauki son duniya suka ɗora mata ita da ƴarta,don kusan kullum Ayodele ta na can wurinsu.Ɓangaren ƴaƴan sarki kuwa sun mayar da Ayodele tauraruwa haka suke tarairayarta.Amma duk wannan ba su saka Sandra ta ake ƙudirinta ba,cikin taletalen dare ta zame jiki ta gudu ita da ƴarta bayan ta yi dogon shiri na ɓoyayyar duniya.

Ta na fita daga garin Victoria Falls,ta shaƙi iskan da ba na duniyarsu ta Mayu ba sai ta ji nutsuwa ta zo mata.Daga nan ta buɗe shafin sabuwar rayuwa ita da ƴarta wacce ta yi namijin ƙoƙarin hana aljanai bibiyarta ,ta yi nasarar kaso hamsin na abubuwan da ke jikin Ayodele sun rage tasiri.Ita kaɗai ta raineta,tarbiyya ,karatu da duk wata ɗawainiyarta har zuwa yanzu da take kwance kan gadon asibiti saboda ɓallo ruwan da AYODELE ta yi ta ambaci sunan Déborah .

Hawaye suka zubo kan idon Momah bayan ta tuna tushenta,ta waiwayi ƙasƙantatar rayuwar masarautar Victoria Falls.

“Momah?” na furta da sauri lokacin da bacci ya bar idona,na taso na zo dab da ita ina mai cewa “kin tashi? Ya jikin naki? Mi kike ji a yanzu?” na jero mata tambayoyin.

“Na ji sauƙi!” shi ne abin da ta faɗa min cikin sanyin murya,duk sai na ji ba daɗi don duk laifina ne da ace ban takurata ba da tabbas ba za ta ban labarin ba.

“Bari na kira likita ya duba ki” na faɗa tare da fita,na je na kirawo shi bayan ya yi mata tambayoyi ya tabbata ma na zuwa safiya sai mu tafi gida.Kamar wata baby haka na je jikin Momah na ɗora kaina kan ƙirjinta,ita kuma ta fara shafar gashin kaina.

★

Wani uban ihu Mansur ya runtuma ya na mai zabura ya tashi ya fara cire kayan jikinsa.Soshe-soshe ,haɗi da kyarma kawai yake.

A tsorace A'isha ta saki bokitin hannunta,“mi kika zuba min A'isha? Wayyo! Momyyyy! Ta kashe ni! Na mutu! Wayyo oga ! Wayyo oga! Ka taimake ni” ya faɗa tare da faɗuwa ƙasa a sume.

Jikin A'isha har rawa yake,a rikice ta nufi hanyar fita sai kuma ta dawo.Sosai ta yi ƙoƙarin janyo doguwar riga ta saka masa jallabiya bisanin ta fita zuwa ɗakin Momy.

Bubuga ƙofar ta shiga yi ta na kiran sunan “momy? Momyyyy?” amma shiru ta ƙi buɗe ƙofar, A'isha ta sake koma wa cikin ɗakinta sai dai wayam babu Mansur a inda ta barsa..........

A'isha ta shiga toilet amma babu Mansur ,har falo da tsakar gida ta duba amma ba ta gansa ba.Hasali ma motarsa na ajiye,idonta na zubar da ƙwalla ta koma ciki sai suka yi kiciɓis ita Momy ta fito daga ita sai ɗaurin ƙirji.

“Da ina bacci na ji kamar ana buga min ɗaki lafiya?” Momy ta tambaya ta na ƙure A'isha da jajayen idonta kamar na tsohuwar mayya.

“Dama Mansur ne! Kuma ban gansa ba” ta faɗa ta na goge hawaye.

“Mi ya samu Mansur ɗin?”

Bayani A'isha ta yi mata, Momy ba ta ce komai ba ta koma ɗakinta.Kan tabarma ta zauna,cike da ƙware wa wurin iya bokanci ta fara neman network ɗin da zai sada ta da shugan ƙungiyar su Mansur.Kamar almara sai ga ruhinta ya fita izuwa can duniyar,Momy ta kalli Mansur wanda yake a kwance shamɓal kamar gawa tun fitar A'isha yayi ɓatan dabo ya iso nan ga ogansu.

“Baƙuncin wa na samu ba tare da sanarwa ba?” ogan ya faɗa ya na shan sigari,idonsa a lumshe suke amma jikinsa ya basa akwai baƙon ruhi a wurin.

“Yanr Mairo ce!” ta basa amsa ,da sauri ya buɗe idonsa jin ta ambaci sunan da sai babba mai matsayi a duniyar ɓoye ake kira da shi wato Yanr.

Kallo ɗaya ya yi mata ya fahimci abin da ya kawota,“hum! Yaron ki ya aikata babban zunubi shi yasa doli ya karɓi hukunci”

“A basa dama ta biyu! Ba don shi ba sai don ni,sannan ina mai baka tabbacin daga yanzu lamurransa za su tafi daidai ni nan zan tsaya masa” Momy ta faɗa .

“Na ji! Amma ba zai dawo gida ba sai bayan kwana uku”

“Na gode!” ta faɗa tare da yin wani surkulle ta maida esprit ɗinta cikin gangar jikinta.

Washegari

A'ishah ta shirya domin zuwa asibiti,ta na tsaka da haɗa abincin breakfast ƙawayenta suka shigo ko wacce da uniforme ɗin makaranta.Sosai ta yi murna,suka baje a falo ta kawo masu abubuwan ciye-ciye sai hira suke da shewa.Su na daf da tafiya Momy ta fito,kallon masheƙan aya ta yi masu bisanin ta fita waje ko gaisuwar da suka yi mata ba ta amsa ba.

“ A'isha wannan fa mai kama da Mamar ku?” Khadijah ta tambaya.

“Uwar mijin ce mana,kin san yayar mamarsu ce” Rukkaya ta bata amsa.

Rayyanatu ta karɓe da “to kuma mi ya kawo ta nan ko nan ta dawo da zama?”

Duk surutun da suke hankalin A'isha ba tare da su,duk a tsorace take yanayin Momy yayi bala'in ɗaga mata hankali.Can ta ja ajiyar zuciya ta ce “ƙarfe nawa za ku shiga aji?”

“Yanzu za mu tafiya,ƙarfe tara ta kusa ku tashi kar mu yi lati ” cewar Rukkaya wacce dama ita tun tuni a tsaye take.

“ A'isha mu tafi da sauran abincin ko? Ki bamu leda” Khadijah ta faɗa.

“Sai dai na juye muku cikin kwano” ta juyo frite da sauran kazar cike kwano mai murfi ta basu har ƙofa ta yi masu rakiya bisanin ta dawo ciki.

“Zo nan ” ta ji muryar Momy, A'isha ta dawo ita sam ba ta yi lura da Momyn ba ma.

“Su wane ne uwancan?”

“Ƙawayena ne,makaranta ce za su sai suka biyo kasancewar babu nisa” A'isha ta faɗa cike da ladabi.

Momy ta jinjina kai ta na wani girgiza ƙafa ta ce “ke mai miji mai kuɗi sai suka zo ki haɗa masu breakfast tun da iyayensu sun kasa ciyar da su”

“A'a Momy! Wallahi ba haka ba ne kawai zumunci ya kawo su,ni kuma da na ga kyautatuwar na zuba masu su ci”

“Uhum! Na gani ai har da guzurin wanda za su ci in an fito shan iska to sannu fa! Ni ina nawa?” Momy ta faɗa ta na tsure ta da ido,gaban A'isha ya faɗi don kuwa ba ta rage ba.

“Yan...yan.zu zan yi!” ta faɗa a ɗan daburce.

“a'a bari na yi da kaina ki je ki kwanta ki huta ” cewar Momy ta na mai nufar kitchen,ko kaɗan A'ishah ba ta yi yunƙurin hana ta ba.

★

Tun da safe aka sallame mu daga asibiti,ganin Momah ta warware da kyau ya saka na shirya tsaf na tafi wurin aiki.

Office ɗin Dr Jaleel na fara zuwa don shi ne masifafe ko cikin mutane bai shakkar tozarta ka.

Da mamakina kuma sai na ga ya amsa min cikin sakin fuska ya na cewa “kwana biyu kin ɓuya kin saka Alhaji Asheer na ta matsa min ”

Na ɗan yin murmushin yaƙe,Dr Jaleel ya ci gaba da cewa “har lambar ki na karɓa gun A'ishah amma ya ce ya kira bai same ki ba”

“Momah a ba ta lafiya shi yasa duk na yi watsi da komai,amma yanzu ta samu lafiya”

“Ayya! To bari na baki lambarsa,don Allah Ayodele ki tsaya ki nutsu ki saurare shi a yadda ya nuna min son ki yake yi kuma zai aure ki”

Ban ce komai ba,Dr Jaleel ya bani lambar na yi saving da sunansa na yanka bisanin na fito.

Kayan aiki na canza bisanin na shiga ɗakin da muke duba patients wanda na tarar cike da maras lafiya ko wane gado akwai mutane amma gado ɗaya na samu idona da tsaya wa ƙyam kansa.

“Ayodele Allah yau nufa yau kin zo” muryar Fatimah ta daki kunnena,maimakon na bata amsa kan abin da take zance sai tambaya na jefo mata “Fatimah wa yayi zama kan wancan gadon kafin a ɗora wannan?”

Shiru ta yi bisanin ta ban amsa da “wata mace ce mai hawan jini,ko minti talatin ba a yi ba da ta mutu”

Da mugun sauri na dube ta na ce “kin tabbata kuma ta mutu ɗin?” yanayin kallon da na ga Fatimah na min ya saka na dafata na ce “ina nufin duk wasu alamomin mutuwa sun bayyana a kanta ko kuwa kin ga wani abun zargi”

Ɗan waiwaya wa ta yi bayanta,bisanin ta dube ni ta na rage murya ta ce “tun da asubah da na taso dai na ga wata nurse ta fita da sauri kuma ban yarda da ita ba,ina shigo wa sai na tarar matar na ta fizge-fizge da na kira Dr Jaleel ne yake cewa wai ta rasu”

“Hum! ” shi ne abin da na iya cewa,ina shirin yin gaba Fatimah ta ce “amma fa har yanzu ta na MUTUWARE ”

“Da gaske?” na tambayeta,ta jinjina min kai “mu je ki nuna min ita”

Ba ta yi gardama ba ta yi min rakiya zuwa GIDAN GAWA, mai gadi na ganina wani farin ciki ya mamaye shi wanda ban san na mine ne ba.

Hannunsa har rawa yake wurin buɗe min ɗakin, Fatimah uwar tsoro kasa shiga ta yi.

Ina shiga ciki gangar jikina ta min iso gun wata gawa,na kai hannu na buɗe zanen muka haɗa ido da ita.

Na sakar mata murmushi,bisanin na waigo na ce “ba ta mutu ba da ranta,allura bacci aka yi mata mai ƙarfi” sai a lokacin Fatimah da mai gadi suka shigo.

“Ga ta nan babu rai fa” cewar Fatimah.

Mai gadi ya ce “Ƴata ki bari ta yi aikinta mana,tun da kika ji ta ce ba ta mutu ba to haka ɗin ne”

Furucinsa ya sa na fahimci ƙila ya fahimci ina da wata baiwa ta daban.

Na shafi fuskar gawar ina mai cewa “mine ne sunan ki?”

“Hajiya Baraka ” ta bani amsa.

“Haƙin su wa kika shiga da har suke miki fatan mutuwa su ke son rufe ki da ranki?” na sake jefo mata tambaya,sai hawaye suka zubo mata tace “ƙanena ne yake son rayuwata saboda ya gaje dukiyar da iyayenmu suka bari,da farko ya bi hanyar asiri da bai ci nasara ba ne ya min turen aljanu suka riƙe min hannu da ƙafa daga ƙarshe ma har magana ban iya yi sai aka danganta rashin lafiyar tawa da hawan jini suka kawo ni asibiti”

Bayan na gama jin jawabenta na ƙara matsa wa na gwale cikin idonta, abubuwan da na gani sai da suka saka min bugawar zuciya.

Duk yadda take tsammanin abun ashe ba haka ba ne,ƙanenta ya sayar da ruhinta ga ƳAN ƘUNGIYAR ASIRI (MRS SADAUKI) ta na da yawon ambaton Allah sun ci wuya kafin ma asirin ya kamata cire ruhinta izuwa duniyarsu ne ya gagare su shi ne suke son kaita maƙabarta inda a can mattara aljanai ne iya fatale kawai sun isa su ruɗar da ita ta mance yadda ake addu'a.

Duk sanyin AC bai hana goshina tsatsafo zufa ba,na ɗago na dubi mai gadi sunansa nake son tambaya amma bakina ya yi nauyi.Kamar ya karanci tunanina ya ce “sunana Garba”

Na haɗiye wasu yawu bisanin na ce “Baba Garba ina neman wata alfarma,ko da ƙarfe goma ta buga kar ka bari a tafi da gawar matar nan zan so a ce sai yamma ta yi lis”

“Wanda ya cika forum ɗin gawar nan ya na da matuƙar haɗari Madam ,anya zan iya?”  da damuwa a fuskar shi ya furta haka,wanda kuma tabbas ban ga laifinsa ba.

Na ce “zan baka lambar wayata,da zarar ka gan shi sai ka min flashing ”

“Yawwa hakan yayi” na basa lambata ni ma na karɓi tasa sannan mu ka fito.

A hanya Fatimah ke cewa “Ayodele wai mine ne ke damun matar ? Kin ce ba ta mutu ba kuma ko motsi ban ga ta yi ba”

“Fatimah ba za ki gane ba,da ace ki na da ido na uku da tabbas kin ga irin tashin hankalin da na gani .Mutumniyar kirkice,kusan ma kirkin nata ya jaza mata masifa,hum haba! ” na yi ƙyaci bisanin na ɗora da “zan gamu da shi sai dai su ɗauki nasa ran”

“Su wa?”

“Uwanda ya sayar wa da ruhinta mana”

“Wai har siyar da ruhi ake?”

“Sosai ma! Ita ba ga shi an sayar da nata ba,maganar da nake yi miki tuni sun fara shagalin tarbensa za su ci su Mayu ” 

“Ayodele ni fa na fara jin tsoro,komai ke kin san shi.Wai kin san da mijin A'ishah bai taɓa wanka ba tun da suka yi aure ?”

“Ina ruwana can ta matse masu! Ai kwaɗayin mabuɗin wahala”

“Ya za ki ce haka? Ita ɗin fa ƙawarmu ce”

Na yi tsaye sannan na bata amsa da “Fatimah kuɗin halal da kin gansu ki na gane wa,ta yaya mutum zai zama milltimaloniya a cikin ƴan watannin da ba su taka kara suka karya ba? Zuwa Lagos shi ke kawo arziki? Wa Mansur ɗin ya fi da zai dawo da wannan uwar dukiyar”

“Amma fa kamar sai na ji ta ce sun jima su na soyayya ƙila ma neman kuɗin...” na yi saurin katse da “har kin mata bala'in da ya baki kika ciki ki ka kusan mutuwa ko? To an gaishe ki kyauta mai kwanyar kifi”

Ta yi dariya tare da kai min dukan wasa ta ce “ni ce mai kwanyar kifin?”

“I mana! Tun da komai sai an yi miki dalla-dalla ke ba za ki iya gane wa ba”

“Jiya A'isha ta kira ni in ba ta shawara wai ya za ta yi ta saka Mansur yayi wanka,ni kuma na ce kawai ta jiƙa shi da ruwa” Fatimah ta faɗa ta na dariya,wani uban burki na ƙara yi na ce “ke kika bata shawara? ”

“Mi aka yi kuma?”

Zan bata amsa sai ga Dr Jaleel don tuni mun iso bakin wurin aikinmu,“daga ina kuke?”

Babu wacce ta basa amsa sai ya ci gaba da cewa “Ayodele mu je ga Alhaji Asheer can ya zo ganin ki,ke kuma Fatimah ki koma bakin aiki akwai sabbin ƴan koyo da suka zo yau ki koya masu yadda ake saka tiyon fitsari da kuma saka ƙarin ruwa”

Fatimah ta yi gaba,ni kuma na bi bayanta da kallo ina tuna mafarkin da na yi a jiya.Domin kuwa kamar yadda ta faɗa min ta bai wa A'isha shawara sak haka na ga abun cikin mafarki da kuma abin da zai same ta ita da A'ishar.

Jiki a sanyayye na bi Dr Jaleel har office ɗinsa.Alhaji Asheer ya saki ƙayatacen murmushi ya ce “my Ayo tun ɗazu nake zaman jiran ki wayar ki kuma layin ya ƙi shiga”

“Ina kwana?” shi ne abin da na ce,ya amsa cikin sakin fuska ya na mai nuna min kujera na zauna tare da yin shiru ina jin bugun zuciyata na sauya tsarin gudu.

Dr Jaleel ya fita ya barmu mu biyu, Alhaji Asheer ya kamo hannuwana dukkan biyun da sauri na zame su ina mai kallonsa cikin ido.

Sai ya sauke ajiyar zuciya ya na mai cewa “ Dr Jaleel yayi min bayanin ki,ban damu ke ɗin Kirista ce ba kawai auren ki nake son yi don har ga Allah kin yi min”

“Shi yasa ka kama hannuna? Ko an ce ma uwanda ba Muslim ba su basu da aƙida?” na tambaye shi a jere don na fa ji haushi.

Da sauri ya girgiza kai ya ce “wallahi ba haka ba ne! Sam hakan ba tabi'ata ba ce,amma ki yi haƙuri kar ki yi fushi da ni.Ina son ki shin za ki aure ni ?”

Wani irin rasss! Na ji tuni yawun bakina sun ƙafe.Na girgiza kai na ce “ai shi aure ba kayan wasa ba ne da za a ɗora su lokacin da duk aka buƙata,gina shi ake kan turba mai kyau tare kuma da fahimtar juna”

Ya saki murmushi ya ce “to na ji fasiyiyar matata,in kin tashi daga aiki gobe ki kira ni zan kai gida da kaina”

Na tashi tsaye ina mai cewa “okay to in sha Allah ”

“Kika ce kuma ba Musulma ba ce amma kike kiran sunan Allah ”

Na saki murmushi na ce “to ai komai na duniya sai da yardarsa yake tabbatuwa,sannan ka sani Kirista da Musulmi duk Ubangijinsu ɗaya ne .Kuma ƴan magana na cewa zama da maɗaukin kanwa shi ke sa farin kai,tun da na tasa cikin Musulmai na gan ni ai doli na saba da wasu tabi'unsu”

Shi ma ya miƙe tsaye ya na cewa “tun da haka ne,zan je kuwa kasuwa na ɗinka miki hijabai don Allah yayi ni da shegen kishi ina jin takaicin ganin ki a haka duk abu a kalle min ke”

Ina dariya na fita daga office ɗin,a ƙasan zuciyata kuwa ina jin wani yanayi da ban san mine ne ba amma kawai na danganta shi da sabon al'amari kasancewar yau namiji ne ke faɗa min ya damu da ni.

Ina shiga ciki na tarar da A'isha da Fatimah sun daddage sai nuna wa stagiaire yadda ake yin aiki.Fito wa na yi na koma ɓangaren gidan yara,ashe da rabon na yi babban kamu ne na shigo.

Wani yaro na gani ya rame ƙamas babu komai jikinsa sai fata bisa ƙasusuwansa.Za ka iya ƙirga awwazun shi,jijiyoyinsa duk sun fito dai ƙaton kai kamar ɗan ruwa.

Likitar da ke ƙoƙarin saka masa ƙarin ruwa na dakatar ina mai cewa “ko kin cake shi nan ba za ki samu jijiya mai kyau ba,barsa ya huta ruhinsa duk ya galabaita” ban sani ba mi ya ji a cikin muryata da ya saka shi yunƙurin kamo ni.

Na tara masa hannu ya ɗora shanyen hannunsa cikin nawa,na kuwa jikinƙe shi ina kallonsa cikin ido na ce “da mi da mi kake ji?”

“Ciwon baya” yaron ya ban amsa wanda ba zai wuce shekara uku zuwa huɗu ba,na saki murmushi na ce “daga yau zai bari ka ji ko? Mi sunan ka”

“Faisal” wata mata wacce nake kyautata zaton uwarsa ce ta ban amsa ,bisanin ta ce “tun da mu ka shigo asibitin nan lamarin ya ida caɓe wa,bai ƙara yin magana ba sai yau”

“Tun yaushe kuke nan?”

“Satinmu uku,wannan babbar likitar har za ta tura mu  Asibitin référence sai kuma wata ta ce a'a abarmu nan”

“Dr Haleema ce ko? Wata fara ?”

“Eh ita!”

“Ita kuma wacce ta hana ɗin fa? Ta tsufa sosai?” na sake jefo mata tambayar shiru matar ta yi ta na mai kallon ƙofa,hakan yasa na waiwaya baya.

Majore ce! Ita ma ta na da babban matsayi sosai a asibitin nan,kusan ma zan ce iyayen iyayenta da su aka kafa asibitin.

Ido cikin ido muke kallon juna da ita,kallo ne take min mai cike da tambayoyi kamar su “yaya za ki min haka? Mine ne dalilin ki na shigo wa gonata? Na taɓa takura ki tun zuwan ki asibitin nan?”

Dubana na maido da yaron ganin Majore ta fita,na gyara masa kwanciya sai a lokacin na kira nurse na ce “je ki kawo min allurar bacci” “ita ce dama zan yi masa,tun ɗazu Majore ta ce a yi”

Na saki murmushi na karɓi allura,na ƙura wa ruwan ciki ido bisanin na ce “a ina aka samu wannan ɗin? A bani wacce ba a fasa ba” jikinta na ɗan rawa ta bani,na yi masa allurar ban fito ba sai da yayi bacci.

Direct office ɗin Majore na nufa sai dai a rufe,raina ne na ji yayi mugun ɓaci.Tuni kaina ya fara juya wa,Majore na tsinkaya can cikin wasu Flowers da ke ɗan nesa da office ɗinta.Cikin ƙwarin izzata na nufe ta gadan-gadan sai dai wayata ta ɗau ringing ina duba wa na ga sunan Baba Garba,gabana ya faɗi wato aiki biyu sun faɗo min lokaci guda.

Ban karaya ba na isa gare ta,cikin bayar da umarni na ce “Majore ki bani abin da kike ƙoƙarin adanawa,kar ki min garmda kin san da na san da zaman ki .Ba sai mun yi jayayya ba”

Ta miƙe tsaye ta na cewa “mi zan baki? Ke ban son iskanci Ni sa'ar ki ce?”

Yadda Baba Garba ya matsa min da kira ya saka na ɗaga kiran muryarsa na ji cikin rawa ya na cewa “madam na kasa hana shi,tuni sun shiga an fara yi mata wanka please ki taimaka” na yanke kiran,na maido dubana ga Majore tabbas in na ƙara mata ko da minti biyar ne za ta iya kashe shi don saura ƙiris ta shanye jinin jikinsa,haka kuma in na bari aka fita da gawar matar can shi ma na jefa ta cikin cakwakiyar matsala.

Ni kaina ban san ya na yi ba,kafin na hura ma Majore iskan bakina ta faɗi nan.Da sauri na nufi MUTUWARE,tun daga nesa na tsinkayi wani mutum  wanda nake kyautata zaton shi ne ƙanen Hajiya Baraka sai waya yake yi .

Baba Garba na gani na ya min alama da ido,ɗakin na buɗe na tarar da wasu mata biyu na yi mata wanka “wa ya bada izinin bayar da gawar da ba ta kai awa biyar ba? Ku dakata da wankan nan a ƙa'ida sai lokacin da aka ɗiba ya cika” kamar wanda na yi wa asiri suka kuwa tsaya tare da fita.

“Keee?” na ji muryarsa daga bayana,“mun zo yin wanka ne kawai amma bisa sai da marice ” ya faɗa lokacin da na juyo mu ka haɗa ido da shi.

“Ok su zo su ida wankan” na faɗa ni ma,matan suka shigo suka yi mata sutura ina nan a tsaye sai roƙona take akan na taimake ta.

Ina fitowa na gansa a zaune dafe da kai ,ɗaya daga cikin matan ta ce “Rabilu ko ciwon kan ne? Ka je ka sayi magani ka sha ,sai haƙuri kowa bai wuce lokacin shi” ɗayar ta karɓe da “wannan uban kuka da yayi ta rusa wa a doli kai yayi ciwo”

Da mamakinsa na koma can ciki,wato duniya sam ba abar yarda ba ce.Ya kasheta kuma ya fi kowa kukan mutuwarta ɗan adam kenan mai abun ban mamaki.

A ɓangaren Majore kuwa tun da Ayodele ta saka ta doguwar suma ta faɗi nan yashe ga ƙasa.Kurma mai bai wa Flowers ruwa ne ya ganta ya je ya shaida aka zo aka ɗauketa.

Dr Jaleel da Dr Haleema sai ƙoƙarin ceto Majore suke,amma abu ya cuttura.Duk wasu likitoci da aka yarda da aikinsu sun taru duk a kanta amma banza ma ya fi ta,Fatimah da A'isha ana ta dube-dube can Fatimah ta ce “Dr ina ga a kira Ayodele ” 

“Wai ma ta na ina? Ta zo yau ne? ” Dr Haleema ta tambaya, Fatimah ta amsa da “eh bari na je na kirawota” sai ta fita.

Na dawo daga can MUTUWARE na gamu da Fatimah,ta ce min “kamar na sani dama na ce ki na can ko da na ga goma ta buga.Kin ga zo ki ga Majore ce kwance an rasa gane matsalar ta”

Na saki murmushi na ce “okay!” muna shiga ciki ruhin Majore da ya fara gajiya ya fara zubar da hawaye tare da roƙona kar na tona mata asiri kurwar yaron na can rufe a inda na ganta.

“Au! Kin saduda? Zan maido ki normal sai ki je ki maida masa abarsa tun da ba ni na kamota ba” cikin kuka ta ce “na yarda”

“Ayodele ya kuma kika yi tsaye?” Dr Jaleel ya tambaya,da sauri na lumshe ido don a bakin ƙofa na tsaya mu ka gane da Majore a ɓoyayyar fuskar.

Kusa da ita na ƙarasa,cike da dubara na hura mata iska a baki nan take ta ja ajiyar zuciya bisanin ta buɗe ido.Ta na yin tozali da ni ta yi kukan kura ta shaƙe min wuya ta na zagina “shegiya mayya! Wato kashe ni kika so ki yi to Allah ya toni asirin ki doli ki bar asibitin nan tun da ba ta uban ki ba ce”

Cikin jin haushi na lalabo maƙogoronta na jimƙe ina shirin ciro shi, Dr Haleema ta fashe da kuka ta na roƙona akan na bari don sun kasa ɓanɓare ni.Na sake ta na koma gefe,munafuka sai ta dire ta fice Dr Jaleel sai faɗa yake min “ita sa'an ki ce? Ko ba a aiki ba ai ta haife ki ko kuma na ce ta yi jika da ke,shine za ki wani maƙure ta?”

Duk masifar da yake ban ce komai,mu na nan tsaye sai ƴan sanda sun shigo wanda ko shakka babu Majore ce ta kira su.

Daga baya ta shigo ta na mai nuna ni da yatsa “ga ta can” suka saka min ankwa tare da yin gaba da ni.Har na shiga motarsu ban ji alamun kuka ba sai da na tuna ta yi yu ta kashe yaron nan.Murya na ɗan rawa na ce “don Allah ina neman alfarma ku jira na sanar da ƙawata da kuma Momana” 

“An baki minti biyar” da mugun sauri na fito har ban san ina murmushi ba,na ja Dr Haleema gefe na bata labarin komai tare kuma da Fatima “ki kula da shi Fatimah kar ki bari kowa ya sake yi masa allura ki zama ganina kafin na zo”

“Yaushe za ki dawo?”  Fatima ta tambaye ni,“zuwa dare dai” na bata amsa tare da koma wa can cikin mota suka tafi da ni police station.

Tambayoyi suka min kan ana zargina da maita,na ƙaryata tare da cewa “mi yasa ita ba ku tawo da ita ba?” sai kawai ɗan sandar ya kwashe ni da mari tare da cewa “ku saka ta raga ” suka ja ni da ƙarfin tsiya suka kulle ni.Na rumtse ido ina tunanin mafita,a yau ina son yin amfani da damata na fara fitar dare kamar yadda Mayu da matsafa ke yi.

★

A ɓangaren Mansur kuwa ya azabtu sosai bisanin oga ya barsa.Bayan ya samu ƴar nutsuwar ne ogan ke masa “ka taka sharaɗi! Ba don ka na son matarka ba da na ce ka kawo min kanta! Jibi za ka koma gida kafin nan yau ka je MUTUWARE ka yi jima'i da sabuwar gawa wacce aka yi ma wanka da kuma wacce ba a suturta ba.Sannan abu na gaba kasan yadda za ka yi ka kawo min zufar gawa da kuma guntun likafanin da aka rufe ta da shi.Abu na gaba da za ka yi shi ne za ka kwana a maƙabarta a tsakiyar kabari biyu,in ka tashi da safe ka kawo min ƙasar daidai inda ka kwanta ɗin”

Mansur da ya galabaita sosai dakyar ya buɗe baki ya ce “to oga”

“Yawwa kar kuma ka manta da sacrifice ɗinka na ƴan mata huɗu.”

“Oga kamar abun ya min yawa”

“Hhhh! Ai saboda ma mahaifiyarka ta zo nan ne na sassauta ma”

“Momy? Ka na nufin ta zo nan?”

“Ƙwaran gaske! Ashe Yanr ce a ɗayar duniyar,za ta taimaka maka sosai a tafiyar nan.In ka je gida ka zauna ku yi magana ”

Mansur ya jinjina kai ya jin abun wani iri.

★Duk yadda Majore ta so ta ida ƙarasa yaro Faisal abu ya cuttura saboda Fatimah da Dr Haleema sun kasa sun tsare.Wani mummunan ƙuddiri ta ɗauka kan Fatimah ,goshin magrib cicif na yi nasarar yin bacci ta wannan hanyar ce na fita daga cikin gangar jikina nufi asibiti a cikin mintinan da ba za su gaza biyu ba.

Esprit ɗina ne ke nan,gangar jikin kuma ta na can a kulle cikin raga.Offishin Majore na shiga,na tarar da ita ta na tsakiyar bidiri.Duk yadda ta yi zatona ba ta san na wuce nan ba sai yanzu da ta gan ni.Mugun naushi na kai mata kan fuska nan take ta amayar da duk jinin da ta tsotse na Faisal ,ban ji tausayinta ba na tisa ƙeyarta ta tono kurwarsa ta mayar masa da abarsa sai kuma na lakaɗa mata shegen duka don hakan ne ya dace da Mayu.

Fatima na gani sai gyangyaɗi take kan kujera,na kira sunanta ta buɗe ido sai dai ba ta gani na.

A zuci na ce ‘ta haka ne miyagu ke samun dama su yi ta cutar da al'umma ’ daga nan na wuce MUTUWARE.

Ni da na tafi don warware matsala sai kuma na ci karo da wata lukutar masifa,mijin ƙawata na kama da gawa hakan ba ƙaramin ɗaga min hankali yayi ba.Tunani na fara ta yaya zan hora shi? Zuciyata ta bani shawarar na yi abin da zai laƙe ga gawar har sai kowa ya gansa asirinsa ya tonu.Sai kuma na girgiza ina tuna cewa shi ɗin ko ba komai mijin ƙawata ne na rufa masa asiri,sai dai kash tsabtataccen ruhina ya ƙi aminta da haka doli na hukunta shi kamar saura mutane.

Hasken ɗakin na ɗauke ɗifff wurin ya zamana ko huda babu inda haske zai shigo.Na jaki na naɗa wa Mansur na jibge shi da kyau bisanin na cilla shi can jejin nan da ke da restaurant.

Daga nan ban zame ko ina ba sai maƙabartar,ina shirin shiga daga can inda gangar jikina ke kulle na ji ana jijigata a doli na koma ba don na so ba.

Na buɗe idona taram kan ɗan sandar,“ki tashi ki yi tafiyar ki ashe ba ki da laifi” ban ce komai ba na fito.

Hankalina sukutum ya na can maƙabarta,ko kuɗi banda ballantana na hau abun hawa.Tafiya na fara  da ƙafa na shigo wani layi mai tsananin duhu na ga mota tsudum a gabana,murfinta ya buɗe nan na yi tozali da André kawai sai na shiga.

Mun yi tafiya mai ɗan tsayi bisanin na ce “ya aka yi ka san ina nan?”

“Ayodele mi yasa kike taimakon mutane alhalin cutar da su?” shi ma ya jefo min tambaya,shiru na yi na kasa basa amsa daga nan bai ƙara ce min komai ba har ya kawo ni maƙabarta wacce a cikin duniyar mafarkina ita ce na gani.

“Ki kula sosai su na da matuƙar haɗari” shi ne abin da ya faɗa min lokacin da na sauka,na sakar masa murmushi kawai bisanin na shiga can ciki .Ɗan yatsana manuniya ne ya fara fitar da haske,na kai dubana sai na ga zoben da Déborah ta bani ne.Tamkar fitilar hannu haka hasken ke min jagora har na tsinci kaina can ƙurya sosai,maƙabartar na da girma.

Na yi tunanin mutane ne zan gani sai dai a'a wasu halittu ne gajeru kamar batirin rediyo,tare da wasu maguna baƙaƙe ƙirin sai kiciniyar buɗe kabarin suke .Ban farga ba sai gani na yi sun zagaye ni daidai nan kuma wani darjejen inyamure ya diro cikin cercle ɗin,wutar da ke zobena ya bushe haɗi da tofa min yawunsa a fuska.A nan take na fitilun idona haɗi da bama-baman sautina sun ɗauke ɗiffff......

Na ja wani dogon numfashi jin saukar ruwa masu sanyi a jikina.A hankali na buɗe idona,ina mai kallonsu ɗaya bayan ɗaya har idona ya sauka kan Hajiya Baraka wacce take zir babu sutura a jikinta.Ido na sake lumshe wa gogagen kilishen abun da ya faru ya dawo min a kai,sun buɗe kabari sun fitar da ita don dama ba mutuwar ta yi ba hatta likafanin jikinta cire shi suka .

Tunanina ne ya tsaya lokacin da na ji saukar ruɓaɓar muryarsa,“wane ne kai mai ƙarfin hali da za ka zo ka hana mu abun da mu ka saya da kuɗinmu?”

Ban basa amsa ba duk da na san da ni yake,sai ƙoƙarin kwance igiyar da aka ƙulle ni da ita nake.Ya gagaɓa wata dariya wacce ta saka dajin amsa wa bisanin ya ci gaba da cewa “komai za ka yi ba zai buɗe ba,igiyar tsafi ne ba irin wanda ka sani ba”

“Anaalena? Ashukhafa rugujun?” na samu bakina da furta wa,da wani sauri ya ja baya ya na nuna ni da yatsa bakinsa ya kasa furta komai .

Na game fuska ina wani yamutsata bisanin cikin ƙaraji na fara yin Yare ,tartatsin wuta ya bada wani fatseeee duk igiyar da aka ɗaure ni ta narke ta zama gari.Na miƙe tsaye cikin wani ƙarfi da ban san ina na same shi ba na fara faɗa ni da maƙaraban Inyamuin nan ,sam shi ya kasa kataɓus ya na dai tsaye ya na kallona na zubar da ƙattin banza.

Na kai bayan hannuna na shafe bakina da ke fitar da jini,“ka gane ni ko ba ka gane ni ba?” da sauri ya zube gabana ya na cewa “ki yi haƙuri yanzun nan zan goge sunanta daga cikin kudinmu zan rubuta na ƙanenta” ya na gama faɗa ya yi wasu ɗalasiman tsafi,sai ga Hajiya Baraka ta fara jero atishawa ta na kuma buɗe baki da “alhamdullah!” hannunta na je na kama,na tayar da ita tsaye.

Ta gaban wutar kara da suka hura muka wuce bayan na bata rigata ta bisa .

Hajiya ta riƙe hannuna gam ta na cewa “ki na ganin abin da nake gani?”

Na ce “fiye ma da yadda ke kike ganin,kar ki ji tsoro ba komai ne ba” muna tafiya sai mu ga abu ya wuce da gudun bala'i,haka daga nesa za mu tsinkayi hasken wuta sai mun zo mu tarar babu komai.Ba tare da mun shirya ba duk muka ja burki mu ka tsaya sakamakon gudun ƙowatai da muke ji ya na tunkaro mu.“Kar ki motsa ” na faɗa cike da kula wa ina nazarin gudun,ido na lumshe sai na hango wani ƙaton doki da kai irin na saniya da ƙawo uku.Direction ɗin da muke yake tunkaro wa ,ya zo dab da mu yayi sama kamar leda ta tashi.

Na ja ajiyar zuciya ina mai buɗe ido na ce “mu je” haka muka yi ta tafiya,da na lura Hajiya Baraka na da matuƙar jin tsoro sai na ce ta rufe idonta zan yi mata jagora .

Mun yi tafiya mai nisa kafin mu tsintsi kanmu a maƙabarta,mu na fito wa na ga motar André .

Gidan baya na buɗe mata na ce ta shiga,ba ta musa ba ni kuma na shiga gaba.

Mun yi tafiya mai nisa bisanin mu tsaya wani ɗan madaidaicin gida mai kyau,sai kawai na ga Hajiya Baraka ta fita ba tare da ta ce komai ba.Asibiti André ya kai ni,na dube shi na ce “na gode sosai ” sai kuma na fita na shiga asibitin.

Da zuwana na tarar duk sun yi bacci sai uwanda suka hau aikin dare,gidan ƴan yara na wuce.Sosai na yi farin ciki ganin Faisal ya ɗan ciko ba laifi jininsa ya wadaci gangar jikinsa,sai da na duba shi  ko ina bisanin na je ni ma na kwanta.

Washegari

Bayan duk mun kimtsa Fatimah ke ban labari “wai kin wani ikon Allah? Jiya ana kiran sallar magrib wani bacci ya sauko min”

Na saki murmushi na ce “sharrin Mayu ne! Kin san babu abin da ba su shirya wa don su cimma burinsu.Aikin Majore ne ita ce ta turo miki bacci don ta ci karenta babu babbaka ba ta san da sauran rina a kaba ba.Na zo nan ai ki na ta gyanɗi”

“Haba! Ashe ba mafarki ba ne nake ni fa na ji muryar ki kuma da na buɗe ido sai ban gan ki ba”

“Fatimah zan tafi gidana sai kuma gobe,ko ki tashi mu tafi” A'isha ce ta tsoma bakinta muna hira,ban ko kalle ta ba.

“Ayodele mu tafi don Allah dama ba ki je kika ga ɗakinta ba” cewar Fatimah.

Waya na ɗauka na shiga dadanata ,na kira Alhaji Asheer sai ya tabbatar min da tun ɗazu ya na cikin asibitin.Na miƙe na ce “Fatimah ki bar wayar ki a buɗe don akwai labari, Alhaji ya zo ɗaukata ”ban jira cewarta ba na fito,sai da mu ka ɗan taɓa hira a office ɗin Dr Jaleel bisanin mu fito murmushi kan fuskata sai dai ya ɗauke jin furucin A'ishah “don na auri mai kuɗi shi ne ta yi shige da fice ta samo mai kumbar susa mtsw uba ne ma” na kalli inda take a tsaye na watsa mata wani mugun kallo sai kuma na tsirta mata yawu a gabanta na ce “har yau ban ga abun da za ki yi har na yi gasar shi ba,ballaga matsiyaci ƴar ƙaramin gida”

Ban san na kama hannun Alhaji Asheer ba har sai da mu ka zo kusan motar shi,“lafiya mine ne wai? ”

“Babu komai” na basa amsa,ban san ko ya ji abin da A'isha ta ce ba amma na ji zafi sosai.Da kansa ya buɗe min mota na shiga na zauna,sabon gidanmu na faɗa masa muna tafe ya na yi min nasiha kan ba a son mutum da zafin rai.Sannan ba komai ba ne ake tanka wa ba,na dinga yin haƙuri akan lamurran duniya.Har ƙofar gida ya aje ni,ya fito ya ɗauko wata ƙatuwar leda ya bani na yi godiya sannan na shiga cikin gida.

“Momah na gaji wallahi mi kika dafa mana?” na faɗa ina mai rage kayan jikina, Momah wacce ke zaune ta na saƙa ta ce “ban yi komai ba! Yau ke za ki yi girki saboda na lura kamar ma ba ki san ciwon kan ki ba.Sam ba ki damu da ki ƙware ta fannin da aka fi saye zuciyar miji”

“Momah ya kike magana haka kamar wacce ke shirin ɗaura min aure?”

“Ai kuwa haka kawai na ji a jikina kin kusa yin aure”

“Hum! Har yanzu fa ban taɓa ganinsa ba sai dai a mafarki”

“Ban son shirme je ki yi wanka ki ɗora girkin rana” da “to” na amsa mata na je na yi wanka.

Ko da na tarar da Momah ta buɗe ledar  ta na duba hijabai kaloli-kaloli.

“Ina kika same su?”

“Wani ne ya saya min wai sona yake”

Na zata Momah za ta ji haushi sai na ga ta washe baki,“ah abu yayi kyau! Aikin mi yake?”

“Wallahi ban sani ba! Amma na fi tunanin ɗan kasuwa ne”

“Bai komai tun da dai ya na da aikin yi ai shikenan,gwada mu gani”

“Momah ni fa ban iya zama da hijabi sai nake ganin duk takura ni zai yi”

“To tun da shi ya na so sai ki saka”

“To! Bari dai har na ci abinci ”

Sai bayan na gama komai sannan na shiga gwada hijaban duk kuwa sun min kyau, Momah ta min hotuna .Karon farko da na ji sha'awar buɗe app na WhatsApp,na sauke shi sannan na kira Fatimah ta kwatanta min komai.Sai na fita na sayo kati can bakin hanya,na sayi data na shiga cikin ikon Allah kuwa  duk lambobin da nake da na abokaina wanda muka yi karatu duk sai na gansu.Kafin na kai ga tura masa hotunan yayi min message,na duba hoton dp ɗinsa.Alhaji Asheer babu laifi ya na da kyau bakin gwargwado,arzikinsa kuma sai ya ƙara yi masa ƙawa.Hira mu ka fara yi ina sanar da shi tuni na shaida ma Momah.Tsabar murna ya min alƙawarin zai zo da dare.

★Mansur kuwa bayan ya sha na jaki,dakyar ya iya koma wa can masaukinsa inda ogansu ya ajiye shi.

Kallon tsaf ogan yayi masa bisanin ya ce “ayirrr ɗin ka da har ka kasa tare farmakin wani ruhi,kai ɗin kuwa mine ne ma amfanin ƙarfin ikon ka? To zuwa gobe da safe ka koma gida.Ina so bayan sacrifice ɗin da za ka yi na ƴan mata,ka kawo min gift wanda zai sauke fushina”

Mansur dai bai ce komai ba,don duk jikinsa tsami yake yi masa.

Washegari kuwa yayi sammako gida , Momy ya tarar a falo ta na kallon tv.Ta na ganinsa ta tashi da sauri ta fara tambayar shi “mi ya same ka haka?”

Bai bata amsa ba ya wuce ya kwanta kan salon.Da mugun sauri Momy ta shiga ɗakinta,wasu itatuwa ta saka a tukunya ta tafasa su ruwan ta zuba a kofi ta dawo falo “tashi ka sha” Mansur ya buɗe ido dakyar ya dube ta ,kansa ta tallabe ta fara ɗura masa maganin dakyar yake haɗiye wa.

Ya na gama sha sai bacci, Momy ta fita maƙota ta samo garwashin wuta.Wani turare ta zuba,nan take ɗakin ya turniƙe da hayaƙi.

A'ishah wacce shigowarta kenan ta fara tari ,ta na son yin magana amma ta kasa da sauri ta fito waje idonta tuni sun yi ja.Kakari take kamar ranta zai fita,bisanin ta zube nan kamar wasu kayan wanki.

Can cikin ɗaki kuwa Momy sai ci gaba take da tsafinta ta na kiran sunayen aljanan da take yi wa bori,an ɗauki lokaci bisanin hayaƙin ya ɓace.

Mansur ya fara tari,sai kuma ya tashi zaune ya na jin duk ƙarfinsa ya dawo.Tamkar wani ƙaramin yaro haka Momy ta jawo shi a jiki ta na yi masa magana cikin taushin murya “kar ka damu ka ji yarona,maganar sacrifice akwai wasu ƙawayen A'ishah da ke zuwa nan su uku .Da zarar sun zo kawai ka cabke ƴan banza,ko da a ce ba ka nan zan kira ka”

Mansur ya washe baki ya na cewa “wallahi Momy kamar kin san damuwata.Am.. oga ya ce min kin je can”

“Eh na je! Zan so ka yi komai a tsanake,ka dinga lura da mutane ka gane su wane masoyan ka su wa kuma ke haƙon ka”

“To Momy ” ya furta ya na murmushi, Momy ta ci gaba da shafa gashin kansa.

“A'uzibillah!” A'isha ta furta lokacin da ta shigo a karo na biyu,Momy ta juyo ta kalle ta tare da tambayarta “lafiya?”

A'ishah ta kasa furta komai sai Mansur da take kallo wanda ya sake lafe wa a jikin Momynsa.

Ɗakinta ta nufa,ta buɗe wa ta shiga hancinta ya shaƙo mata wani irin ƙarni marar daɗin shaƙa.Da mugun sauri ta nufi dressing mirror ta ɗauki tuarare ta feshe ɗakin ,kayan jikinta ta rage bisanin ta nufi toilet daga bayanta ta ji tamkar an yi mata rumfa.Ta na waigo wa kuma ba ta ga komai ba,bakin shower ta tsaya ruwa suka fara dukanta.Ta na fito wa ta hangi Mansur kwance kan bed,ta kawar da kai ta na jin duk ba ta da wani ra'ayinsa.Mai ta shafa da turare ,ta saka doguwar riga.Ta nufi hanyar fita ta ji muryasa “ina kuma za ki je? Ko ba kin gan ni ba? Yanzu A'ishah ba za ki tambayata lafiya ba alhalin kin san cikin mawuyacin halin da kika saka ni”

“Zan ci abinci ne ” ta basa amsa tare da fita,a kitchen ta tarar da Momyn ta na girki.

“Sannu da gida Momy ” 

“Yawwa ma'aikaciyar gwamnati sai yanzu aka yi niyya dawo wa ko kuwa an yi biye-biye ne?” Momy ta faɗa ta na motsa miya.

“Yanzu dai mu ka sauko! Kawo na ƙarasa girkin ” A'isha ta faɗa ta na mai kai hannunta za ta karɓe ludayin miyar.

“Na ƙi ɗin! Jiya ke kika dafa min abin da na ci ? Sai yau za ki zo ki min gwalgi? To je ki ban wuri ba zan bayar ba”

Shaaa idon A'ishah ya kawo ruwa ta ce “haba Momy ya kike min abubuwa haka kamar dai ba jinin ki ce ba! Kar fa ki manta ke Yayar Mamana ce ko mabiyi babu tsakanin ku”

“Na gode sosai da tuni! Sai ki je can ki girka mata ni dai ban so.Kin ga fita kin wuri kar na saɓa miki”

Cikin suɓutar baki A'isha ta ce “Momy kar fa ki manta nan fa gidana ne ni ke da ƴancin yin....” ɓarin makauniyar da ta ji ne ya hana ta ƙara sa abin da ta so faɗa ,ta dafe kumci ta na mai fasa ihu.Tuni gefen fuskarta ya kumbura ta nufi ɗaki,maimakon Mansur ya rarrashe ta sai kuma ya bijiro mata da tasa buƙatar.

Baƙin ciki biyu ya taru ya danne zuciyar A'ishah,ta na samun kanta ta shiga toilet ta na ta kelaya amai.Warin bakin Mansur kaɗai ya isa ya juya mata hanji.Jikinta ta tsabtace,sannan ta fito tuni Mansur ya fice.Waya ta ɗauka ta kira Mamarsu,duk da Mamar ta ji alamun damuwa a muryar A'ishar bai sa ta tambaye ta ba.Haka ta kashe kiran,ta lumshe ido ta na tunanin yadda suka rabu da Fatimah .Sun ɗan yi tsiyar gumi akan abin da ta yi ma Ayodele Fatimah ta kasa jure wa ta yi mata magana kan ba ta kyauta ba,ta ji haushi ta yi tafiyarta ga shi kuma zuwanta gida ta ƙara cin karo da wani baƙin cikin.

“ A'isha? A'isha?” ta ji muryar Mansur a can falo ya na kiranta,ƙin zuwa ta so yi amma sai ta fita.

“Ki zo ki ci abinci” ya faɗa ya na mai kallonta.

“Ba dai nan ba” cewar Momy,da sauri ya dubeta ya ce “don mi Momy?”

“Saboda ni na girka! ”

“Duk da haka dai ta zo ta ci tun da ta na da haƙi.Ke kuma ki zo ki zauna kika yi tsaye” Mansur ya faɗa ya na nuna min wuri kusa da shi.Allah na gani wata muguwar yunwa take ji hakan yasa ta je ta zauna kusa da shi ta fara ci,tuni Momy ta cire hannunta tare da miƙe wa ta ce “tun da mata ta fi uwa ai shikenan bari na bar muku gidanku”

“Haba Momy ya za ki ce haka? Kafin na san wata A'isha ai ke ce komai nawa” 

“Tun da yanzu za ta iya maye ma gurbin uwa to ni zaman mi zan yi .Dama can na san an rina,kawai gidana nake so ni ɗaya” Momy na gama faɗa ta shiga ɗaki sai ga ta jaye da jakkar kayanta,“in ta ga dama ta bar ka sai ka kai min sauran kayan nawa” ƙiiii ta fice.

Sosai A'isha ta yi mamakin yadda Mansur bai tashi ya bi bayan Momy ba,har ƙasan ranta kuma murna take ta na jin daɗi Momy ta tafi bare da ta san yanzu Momy ta fara wasar ba .Duk wannan ya na cikin tsarinta,ita ta shirya komai ta hana Mansur bin bayanta.

A'ishah ta aro jarumta ta fara yi wa Mansur hirar soyayya,ya na ɗan amsa wa a haka har suka gama cin abinci.Ya fita a mota,ita kuma ta kunna data nan ta ci karo da status ɗin Fatima ta ɗora hoton Ayodele har ƙasan zuciyarta take jin tsanarta na feso wa.

★AYODELE

Yau ni na yi girkin dare,farar doya da miyar albasa na yi ta sha naman rago.Ana gama sallar magrib na yi wanka na shafa mai,karon farko da na taɓa tunanin yi wa fuskata kwalliya sai dai ko hoda banda ita in ka cire man leɓe.Ai kuwa na shafa shi laɓana suka ɗauki sheki,sam na kasa sukuni sai tunanin yadda hirar tamu za ta kasance nake.

A na cikin haka ya kira ni ya shaida min ya na ƙofar gida,na fita na yi masa iso.Har ƙasa ya duƙa ya gaishe da Momah bisanin ya fita.Momah ta tsayar da ni,cikin ƙasa da murya ta ce “kar ki saki ki shiga motar shi ku yi hirar a waje ban yarda da wannan zancen ba” da “to ” na amsa mata bisanin na fito.

Tsaye yake a jikin mota ya harɗe hannuwa,“ina wuni?” na sake gaishe shi.Bai amsa ba sai hannu da ya saka cikin aljihu ya fiddo waya bisanin ya fara min hotuna har sai da ya gaji don kansa.

Kan dakali mu ka zauna shi ya fara gabatar min da kansa,“kamar dai yadda na faɗa miki sunana Asheer matana biyu amma Allah bai bani haihuwa ba har yanzu,ina fatan auren ki shi ne ƙarshen matsalata”

“Allah sarki! Taka ƙaddarar kenan! Ka yi haƙuri wata rana sai labari” na faɗa cikin jimami ,duk dama ban ji zan iya aurensa ba sai kuma maganar rashin haihuwarsa ya ƙara nisanta min burin.

Hira sosai yayi min,irin ta wajen aikinsa,da yadda matansa ke mugun shiri da junansu sam ba su faɗa .Shiru na yi ina sauraren shi kawai amma hankalina bai gare shi,ido na ƙura da kyau tabbas ba gizau ba ne masoyina na mafarki nake gani a tsaye can nesa bisa hanyar maƙabarta.

“Ayodele? Ayodele? Ayooo????” 

Ba tare da na dube shi ba na ce “uhum!”

“Ki na na ji na kuwa?” ya sake faɗa,na maido dubana gare shi na buɗe baki zan yi magana motarsa da ke parker ta bado wuta da kanta kuma ta shiga horne .A tare muka miƙe muna ƴar kallon-kallon,Alhaji Asheer ya ce “Ayodele motar nan kamar ta na tafiya ko idona ne?”

“Ni ma haka nake gani” na basa amsar dakyar,a tare muke kallon ikon Allah mota na tafiya da kanta.Yadda take nufar direction ɗin maƙabarta ya fi komai ɗaga min hankali,Alhaji Asheer ya yi tako biyu da sauri na ce masa “kar ka tafi” bai ji ni ba ya ci gaba da take mata baya tamkar ana jawo hankalinsa ne .

Da mugun sauri na bi bayansa ina mai riƙe masa hannu gam,a daidai kuma wannan lokaci na fara jin kaina na mugun sara wa yayin da idona suka fara ƙaiƙayin da suka saba tuni na fahimci ɓoyayyen masoyi na so fallasa ni ne gaban saurayina na farko.Bayyanar shi gabana ya tabbatar min da zargina,da sauri na busa idon Alhaji Asheer na saka shi suman doli.

Wuyana ya shaƙa ya na mai cewa “amanata za ki ci?” na yi namijin ƙoƙari wurin kai masa naushi da ƙafata,ashe ban san na taro match ba faɗa da aljan.Ƙafar tawa ce ta sandare a nan take kuma na ji duk na rasa ƙarfina,ya kai hannu ya fara jan ƙafar Alhaji Asheer da ke nan yashe da ƙasa,wani tunani ya zo min hirarmu da Dr Haleema inda ta shaida min banbanci abun bautana da nata shi  ne shi Ubangijinsu ya na karɓa kiran duk wanda ya kirasa a nan take muddin ya yi shi da ataƙawa.

“Ya Rahaman!” na furta cikin wani amo mai amsa kuwa,ya saki wata ƙara tare da fashe wa tamkar balan-balan.

Da rairafe na ƙarasa gun Alhaji Asheer,taimakonsa nake son yi sai dai ruhina yayi matuƙar rauni sosai kawai sai na kwanta kan ƙirjinsa ina mai lumshe ido.Muryar André na fara ji sama-sama,da kuma ta Momah ta na faman kiran sunana......

“Ayodele mi ya kawo ku nan?” Momah ce ta tambaye ni ta na mai jawo ni izuwa jikinta.Ban iya yin magana ba,ina jin muryarta sama-sama ta na tambayar “wane ne kai? Cutar da su za ka yi?” sai a lokacin na ɗan ware idona sai na ashe da André take wanda ke kiciniyar saka Alhaji Asheer cikin motarsa,ba tare da ya bata amsa ba ya shige tare da yi mata key.

Na ja dogon numfashi kawai zuciyata na dokawa, Momah ba ta iya ɗaukata hakan yasa ta yi ƙoƙarin miƙar da ni tsaye da taimakonta har muka isa gida.

Kan shimfiɗa ta kwantar da ni,ba bacci ba nake hakan yasa ina jin duk motsinta wani abu mai kamar mai ta dinga shafa min sosai kuma na ji daɗi tare da jin kuzari.

“Tashi zaune” Momah ta faɗa tare da ƙoƙarin tayar da ni,na ce “na gaji Momah ki bar ni na huta kin ji?”

“Ina son sanin abin da ya faru ne ba wai gobe ba”

“Babu abin da ya faru”

“Ita kuma fatalwar da na gani fa,wane ne shi mine ne alaƙar ki da shi da har ya taimaki Alhaji Asheer ?”

“Wai André kike nufi? Ko wa?”

“Bayan shi akwai wani ma kenan?”

“Eh! Ɓoyayyen masoyi wanda kusan kullum sai na yi mafarkinsa ”

“Ya kamaninsa suke?”

Shiru na yi bisanin na fara zayyano mata siffarsa da yadda yanayin tafiyarsa da murmushinsa yake.

“Fatan dai babu abin da ya taɓa shiga tsakaninku ko a mafarki?”

“Babu!” na bata amsa .

Momah ta ja wata doguwar ajiyar zuciya bisanin ta ce “zuwa gobe doli mu tashi daga nan mu nemi wani gun ”

“Saboda me?”

“Ba wurin zama ba ne,rayuwar ki na cikin hatsari gwara na nisanta ki da shi daga yau kuma kar ki sake kiransa da masoyi” 

“Momah ina wayata ina son kiran Alhaji Asheer na ji halin da yake ciki”

“Hum! Fatalwa ta je yi masa rakiya,shi André ɗin ina kika san shi?”

Ban bata amsa ba,saboda guje ma ambaton sunan Déborah don muddin hira ta yi tsayi na san sai an zo wurin.

#Gidan Mansur

Tun bayan tafiyar Momy A'isha ke cikin walwala don har Mama ta sake kira suka sha hira ta bata sauran ƴan gidan, A'isha ta yi ƙorafin rashin zuwan ƙanenta amma Mama ta ce sai an ƙara kwana biyu.

Mansur kuwa na can ɗaki kwance,ba tabi'ar shi ba ce baccin rana amma yau haka ya dinga jinsa.Ya fara baccin kenan aka fara basa tsoro bisanin wata mata ta yi amfani da shi tamkar aljanar dare haka abun ya zo masa.

A'ishah kuwa ta kira Khadijah ta su na cikin wayar ne take cewa “yau Momy ta yi fushi ta yi yafiyarta,ni kuwa na ce gaba ta kai ni gobarar titi .Ina ta shanawa abina babu takura ”

“Haba ai kin huta zaman Uwar miji cikin gida ai ba ƙaramar jarabawa ba ce,da mu ka tashi daga makaranta sai da na so na biyo na kawo miki kwanon ki amma na ji tsoron zuwa”

“Hhh! Ya karatu ku na ta fama! Allah sa dai wannan shekarar ku samu”

“Amen! Gobe in sha Allah za mu biyo”

“Ok to babu damuwa zuwa ƙarfe nawa?”

“Da safe”

“Ok to Allah ya kai mu”

“A saka abincin breakfast da mu please don ba za mu jima ba muna da exam”

A'ishah ta ce “to na ji” bisanin su yi sallama.

Ɗaki ta koma gun Mansur ,a tsakiyar gado ta tarar da shi sai wani haƙi yake kamar wanda yayi gudu.

“Na ce na haɗa ma ruwan wanka masu ɗan gumi ko?” A'isha ta tambaye shi.

“A'a” ya bata amsa,ta ɗan ɓata rai ta ce “saboda me?” kallonta kawai yayi ta shiga hankalinta,mugun tsoronsa yayi mata dirar mikiya.Tsabar furgice har sai da zuciyarta ta bada wani das.

Toilet ta nufa,bawon wanka ta cika da ruwa ta shiga.Har da wani lumshe ido gumin ruwan na ratsa ta.Daga can ƙasa ta ji kamar ta laɓe wani abu mai taushi, ta ɗan ɗaga kaɗan tare da kai hannunta cikin ruwan ta tsamo shi.

Uban ihu ta ƙurma ta na mai yarɓi da shi da ƙasa,ya bada sautin timmm ! A firgice A'isha ke kallon narkeken kwaɗon mai wani irin baya kamar kakin soja sai huci yake ya na ƙoto yayin da idonsa ƙurrr kanta.

Kasa fita ta yi don da zarar ta yi ƙoƙarin fitar da ƙafarta sai yayi tsalle ɗaya, A'isha ta ririƙe bawon wankan ta na mai ƙwala kiran sunan Mansur.Daga can yake tambayarta “mine ne?” 

“Zo don Allah kar ya cije ni, wayyooo zan mutu”

Yadda take ihun cikin fitar hayyaci ya saka Mansur shigo wa,daidai nan A'isha ta ga ikon Allah.Kwaɗon ya fara sauya kamani ya koma fari sol kamar carreau ɗin toilet .

Ta waro ido ta na kallonsa ya na dumfaro inda take,ta yi tsalle ɗaya daga cikin ruwan ta haye jikin Mansur.Ɗuwawunta ta ji an cabko ta baya ana jansu tamkar wata cingam.Ta ɗan waigo kanta a tsoroce sai ta ga kwaɗon ne ya ƙara girma da tsayi,a daidai wannan gaɓar Mansur ya ga farar hallitar don ya cira daga ƙasa.Ya kai hannu yayi masa bugun tsiya,shi kuma ya wuntsila can gefe ya na fitar da numfashi.

Mansur ya ƙankance ido,sai ya fahimci kambun tsafi ne ko na maita amma bai san wane ne daga ciki ba.

A gaban idonsa kwaɗon ya ɓace duka,sai a lokacin ya lura da A'isha fa ta suma sam babu numfashi a tattare da ita.

Cikin bawon ya sake mayar da ita,ta ja numfashi ta na mai fashe wa da kuka.Ya tsura mata ido ya na kallonta, bisanin ya ja tsuki ya ce “ko ma dai mine ne ke kika jawo wa kan ki shi,don in ba shi sagbar shi kika yi ba na tabbata ba zai biyo ki har gida ba” ya na gama faɗa ya nufi ƙofa,da mugun sauri A'isha ta fito ta take masa baya ko towel ba ta tsaya ɗaura wa ba.

Wunin ranar a tsorace ta yi shi,ko motsi ta ji yanzu ta zabura.Yau ɗin ma Mansur bai yi wanka ba sai fuskarsa da ya wanke,haka kuma bai yi brush ba ya fice.

Dakyar A'ishah ta yi girkin dare,da za ta yi wanka kuwa banɗakin waje ta nufa.Ita ma akwai shower hakan yasa ta buɗe shi ta fara wankanta hankali kwance bisanin ta fara jin kukan mage daga can saman rufin.Gabanta ne ya bada daram! Dadadam! Jin kukan magen kamar ana kiran sunanta “ A'ishmiyau! Minyau A'ishaaaa!”  pampon ta rage ma ƙarfi don ta ji ko dai kunnenta bai jiyo mata daidai ba.Jiƙittt! Ta ji faɗowar abu a ƙasa,ta na kai idonta ta yi tozali da baƙar mage idonta jawur da su.

Muƙut! A'ishah ta haɗiye yawu,ta nufi ƙofar fita kenan ta ji tsayuwar motar Mansur yayin da kuma magen ta ci gaba da kukan kiran sunanta A'isha dai tun da ta ga ta fito waje ta yi hamdallah.

Kasancewar gidan ko ta ina ƙwayaƙwan lantarki ne yasa Mansur ganin A'isha.

Cikin masifa ya ce “uwar mi kika fito yi nan ? Banɗakin da mai gadi ke shiga ke ma nan kika shiga?” 

“Ka yi haƙuri Allah tsoro nake ji ” mangare ta yayi tare da tisa ƙeyarta gaba,ya na biye da ita ya na mata masifa.

Da suka shiga falo ya ce “ki zubo min abincina na ci”

“Wai da ka fara yin wanka”

“Wai mine ne damuwar ki da yin wankan da zan yi?”

“Ni ɗin fa matar ka ce,in can farko ka zauna da dauɗa yanzu kuma ka yi aure akwai buƙatar...” shiru ta yi ganin kallon da yake jifarta da shi,a doli ta haɗa masa abincin da za ta tafi kuma ya tsayar da ita.

Ya na cin abinci ya na faman kallonta,“wai kin san kin fi kyau da ɗaurin ƙirji fiye da in kin saka kaya”

“Haka ne! Zan je na kwanta kaina ke ciwo ” A'ishah ta faɗa don guje wa komar Mansur ,ba ta san ya fahimce ta ba.

“Ki jira mu kwanta a taren,baccin zai fi daɗi” ya faɗa tare da tashi tsaye,gabanta har faɗuwa yake da suka nufi bedroom.

Karo na biyu ta ce “mu je don Allah na taya ka ...” ya tari numfashinta ya ce “ ke ba fa zan yi wanka ba” ya faɗa tare da rage kayan jikinsa ya je gaban dressing mirror ya fesa turare.

A'ishah ta girgiza kai a zuci ta ce ‘Allah wadaran naka ya lalace! Raƙumin gida da ya ga na daji!’

Ji ta yi kawai ya rungumeta, A'ishah ta yi gum da bakinta don ko giyar wake ta sha ba za ta bari yayi kissing nata ba.Iya hamamin hammatarsa da na jikinsa ma kawai sun isheta,da ta san yadda za ta yi ta ɗauke numfashi ta yadda ba za ta cutu ba da har sheɗar ta tsayar.Turaren da ya fesa kusan ga banza,duk yadda A'ishah ta ka so ta jure kasa wa ta yi nan kan bed ɗin ta kelaya amai duk ta ɓata jikin Mansur .Takaici ya rufe shi ya lakaɗa mata shegen duka bisanin ya goge jikinsa ya koma falo, A'ishah kuwa kukan takaici ta yi tare da na sani marar amfani.

Ta na son wanken zanen gadon amma ta na tsoron shiga toilet kawai sai cire shi ta shimfiɗa wani.

Ta na kwanta wa ta fara jin motsi ƙarƙashin gado tamkar ana faɗa ,ta jawo pilow ta ƙanƙame a tsorace bacci ya ɗauke ta.Nan ɗin ma ba ta tsira ba,Momy ta ci karo da ita a mafarkin ta yi ta bata tsoro.

Washegari

Sai da A'ishah ta yi ta maza ta shiga toilet bayan ta yi addu'a,wanka ta yi ta wanke zanen gadonta.

Sai da ta fita ta shanya sannan ta zo ta gabatar da sallah,ta na salamce wa babu wasu Azkhar ta miƙe ta nufi kitchen.Duk don ƙawayenta su yaba mata ta yi girki kala biyu,har da yi masu lemun tsamiya ta saka a frigo don yayi sanyi.

Ba ta ga Mansur ba wanda ta fi kyautata zaton ya na cikin tsohon ɗakin Momy.Can ciki ta koma ta sake shirya wa,ko da ƙarfe bakwai da rabi ta buga ta ji sallamar su Khadijah.

Cike da murna suka shiga gaisa wa, A'isha ta ce “ina Rayyanatu?”

Rukkaya ce ta bata amsa da “cewa ta yi ba za ta zo ba,ta na son ƙara ɗaukar lesson kafin mu shiga exam”

Khadijah ta ce “ki zuba mana abincin breakfast sauri muke,ita kuma ƙanwar boko ko a leda ne sai ki zuba mata”

Cikin kuri da isa A'ishah ta gabatar masu da abincin su na ci su na hira,har suka gama. Cikin leda kuwa A'isha ta zuba ma Rayyanatu,suka yi mata sallama suka fita.

Mansur da ke laɓe tun ɗazu ya fito,direct waje ya fito ya ɗauki mota mai gadi ya buɗe masa gate.Da gudu ya cimmar masu,ya sauke glass ɗin mota ya ce “ku shigo na kai ku ƙawar ku ta turo ni akan dole na je na kai ƙawayenta makaranta tun da dai yau an yi sa'a ina nan gida ban fita”

Babu wani tunani suka shiga baya, Mansur ya ci gaba da cewa “kun san lamarin amare sai a hankali nan in ban je ba na yi laifi”

Duk dari suka yi yayin da suka biye masa su na ta cacabke wa,Rukayya ce ta lura da glass ɗin motar ya ƙara rinewa yayi baƙi ta yadda ba ka ma iya ganin na waje ballantana ka fahimci a ina kake.

Murya ƙasa-ƙasa ta ce “Khady wai kin lura da abin da nake gani,a ina ne muke dubi ba a ganin hanya”

Khadijah ta ce “ke fa baƙauya ce,glass ɗin motar ne ke baƙi ”

“Sama da minti goma fa mu na gudu kuma a ce har yanzu ba mu kawo makaranta ba?” sai a lokacin Khadijah ta farga wani tsoro ya kamata,murya na ɗan rawa ta ce “ina ne za ka kai mu? ”

“Inda za ku je mana” ya bata amsa,“wace hanya ce wannan?”

“Hanyar mutuwa!” Mansur ya bata amsa tare da ƙara ma motarsa gudu,tuni ido ya raina fata suka fara yi masa magiya haɗi da koke-koke amma bai saurare su ba har ya isa can gidan ogansu.

“Ku fito” ya faɗa ,ƙin fita suka yi har sai da wasu ƙatti biyu narka-narka suka zo suka fito da su.

Wayoyinsu suka amshe bisanin su shiga da su ciki,oga na ganinsu ya saki murmushi tare da nuna ɗakin da za a saka su ciki.....

“Duk laifin ki ne da shegen kwaɗayin ki duk ya ja mana,yanzu haka ya kawo mu nan ne don a hukunta mu saboda abincin gidansa da muke ta banzatar wa” Rukkaya ta faɗa.

Khadijah wacce tuni ido ya raina fata ta ce “ke banza don Allah ki yi min shiru! Uban waye ya ce ki biyo ni ko na yi miki doli ne”

“Da wannan surutun ki nema mana hanyar fita mana kafin ƙattin nan su zo su jibge mu ”

“Allah sa ma dai iya bugun ne,ni na tsorata da lamarin mijin A'ishah ” Khadijah ta faɗa ta na goge ƙwallar da ta zubo mata.

“Kar dai a ce ɗan mafiya ne?”

Daidai nan aka turo ƙofa,Mansur ne da manyan ƙattin nan biyu.Kallon tsaf yake yi musu,duk suka rairafo su na basa haƙuri cikin kuka sai dai sam Mansur bai ji ɗigon tausayinsu ba burinsa kawai yake so ya cika.

“Ku kimtsa min su ina zuwa” ya faɗa tare da fita,su kuwa suka nufi su Khadijah banƙarar tsiya suka yi masu tare da ɗaure su.

Mansur kuwa gun oga ya tafi ya karɓo wata hora da ƴar ƙaramar aska mai baki biyu sai wani abu mai kama da butar shayi.

Cikin bayar da umarni ogan ke cewa “ka yi komai a nutse kar a samu matsala,na dai faɗa ma abubuwan da nake so ka cire daga ƙarshe kuma ka yi rapping nasu”

“To oga” Mansur ya amsa kafin ya fita zuwa can inda tuni su Rukkaya sun fita hayyacinsu.

Babu tsoro ba imani Mansur ya yanki wasu abubuwa a jikinsu sai ihu suke da ransu tare da kukan azaba,amma da yake ba zuciyar tausayi ba ce haka ya bi ɗaya bayan ɗaya yayi amfani da su a ƙarshe kuma ya kashe su.

A daidai wannan gaɓar wani irin al'amari ne ya faru da Mansur,tamkar wani maye haka hancinsa yake jiye masa ƙamshin mutum.Oga ya shigo ya jinjina masa ya na cewa “ƙarfin ikon ka ya ƙaru sosai,da zarar ka gama kawo sauran biyun shikenan za ka tafi izuwa level na gaba”

Cikin tsantsar farin ciki Mansur ya zube gaban oga ya na godiya.

Oga ya zuba wata farar hoda a jikinsu Rukkaya nan take duk suka ɓace,ya aika gangar jikinsu a ɓoyayyar duniya sai an gama scanning bisanin a maido su.

Mansur ya dawo guda,a lokacin ƙarfe takwas har ta gota.

A falo ya tarar da A'isha cikin shirinta na zuwa asibiti.Kallo ɗaya ta yi masa gabanta yayi wata mummunar faɗuwa,tsoronsa da shaƙarsa suka ƙara huda ɓargon jikinta suka samu mafaka fiye da can farko.

“Ina kwana! Dama..dama ka nake jira ina son zuwa aiki ne”

Mansur ya saki ƙayatacen murmushi ya na jin daɗin yadda A'ishah ta ƙara kiɗeme wa a tsoronsa ya ce “ok jira na zo na kai ki da kaina,bani minti biyar”

Kasa kallonsa ta yi ta dai ce “to oga a fito lafiya” 

Mansur ya shiga ɗaki kaya ya sauya ya fesa turare bisanin ya fito, A'isha ta saci kallonsa ka na ganinsa ka san ruwa ba su ga gangar jikinsa ba amma bakinta yayi nauyin da ba za ta iya yi masa ƙorafi ba.

A haka ta je ta shiga mota ya ja ta,yau ƴar hirar da take yi masa ma kasa wa ta yi.Tsoronsa duk ya dabaibaye ta,hakan kuma ba ƙaramin citta ya yi wa Mansur ba.

Sai da ya kaita har cikin asibiti ,ta na shirin sauka ya riƙo hannunta ta waigo suka haɗa ido ta na son kawar da nata amma babu dama Mansur ya yi amfani da tsafinsa ya riƙe ta.

“Ina mai sake jaddada miki ban son ƙawance ki da arniyar nan ,ita kuma ƙawar ki Fatimah ki san yadda za ki yi ki ƙara jawota a jiki kullum ta na zuwa gidanmu kin ji ko?”

A'ishah ta jinjina kai ta ce “na fahimta”

“Yawwa ga wannan sai ki sayi abin da kike so” ya bata kuɗi masu yawa bisanin ta fita.

★Alhaji Asheer

Sai da André ya kaisa har cikin gidansa bisanin ya fito ya barsa nan.An ɗauki tsawon lokaci bisanin ya farka,sosai yayi mamakin yadda aka yi ya zo nan.Abubuwan da suka faru da shi kuwa tuni ya mance,fita yayi ya shiga cikin ɗakin.Falon tsit sai tv da ke wano images amma babu magana,ya ɗauki abun kashe wa ya latsa sai dai abun mamaki tvn ta ƙi mutuwa sai ma maganar da ta dawo da ƙarfi kamar ɗakin zai rushe.Har sai da Alhaji Asheer ya tsorata,kamar an jefo su haka matansa suka fito da alamu ƙarar volume ya jawo hankalinsu.Daidai nan kuma hasken ɗakin ya ɗauke sai tvn wacce ta canza shannel zuwa zumbi irin horror film inda ake cin hanjin cikin mutum.

Habsat wacce ita ce amarya ta buga ihu tare da rungume Hajara uwar gida,sai dai ga mamakinta sai ji ta yi Hajarar ta kafa haƙoranta kan kafaɗarta ta na ƙoƙarin cizonta haɗi da wani gurnani kamar dabbar daji a nan take Habsat ta suma,daidai nan hasken ɗakin ya dawo.

Alhaji Asheer ciki da tashin hankali yake kallon uwar gidan nasa wacce fuskarta ta ɓare gida biyu jini na yi mata zuba.Sai wani buɗe baki take kamar zakin da ke jin yunwa,kansa ta nufa gadan-gadan tsabar tsoro ya saka shi yin tsalle ya riƙe pankar sama .Ita kuwa Hajara wata irin girgiza ta yi ta ƙara girma da tsayi kanta har ya na taɓo rufin ɗakin.

Alhaji Asheer bai san lokacin da ya saki pankar ba ya faɗo ƙasa a sume,sai a lokacin kuma Hajara ta dawo normal.Cike da tashin hankali ta nufi mijinta ta fara kiran sunansa “Alhaji? Alhaji?” shiru ko motsi bai yi ba ta nufi Hafsah ita ma shiru kake ji.

Daga bayanta ta ji kamar irin ana son jawota,da sauri ta juya a cikin tv ta ga wani namiji a tsaye cikin kayan yaƙi fuskarsa ba annuri sam.Ta ja tsuki tare da tafiya ta cire wayar da ke bai wa tvn wuta gaba ɗaya sai dai ga mamakinta ya ƙi ɓace wa.

Tsoro ne ya kamata,ta nufi hanyar fita a guje sai gani ta yi ƙofar ta gusa ta koma can gefe.“Ba za ki taɓa guje ma komata ba,kar ma ki ba kan ki wahala.Ke ce innuwata da ke zan yi amfani wurin hargitsa wannan gidan” ta ji muryarsa na fita sala-sala.

Hajara ta juyo dafe da ƙirji sam ba ta san lokacin da ta ce “ni kuma? ”

“Eh ke! ”

“Wane ne kai? Mine ne dalilin ka na shigo wa nan?” Hajara ta tambaya cikin tsoro.

“Sunana Ranvir! Sarkin mayaƙa na daular Victoria Falls.Ki bar wani nuna ki na jin tsoro na san duk wani tarihi naki,ke ɗin muguwa ce ta aji na musamman.Wacce aka haƙa kabari ta shiga cikin akwati ta kwana da gawa to tsoron mi za ta ji don ta ga fatalwa?” Ranvir ya faɗa tare da fito wa daga cikin tvn ya na ɗingishi.

Duk da ita ɗin hatsabibiya ce lamba one hakan bai hana bayyanar furgice a fuskarta ba jin wai shi ɗin fatalwa ce.

“Amma mine ne alaƙata da kai? Ni ban san ka ba”

“Babu buƙatar ki sani,mugun halin ki ya saka na zaɓe ki domin ki zama innuwata da wannan hanyar zan ɗaukar fansa” yayi maganar ya na dariya tare da nufo Hajara wacce ta yi tsaye kamar an shuka ta .

Tamkar yadda in an zuba ruwa suke shige wa ƙarƙashin ƙasa haka Ranvir ya ratsa ta jikin Hajara ya shiga gangar jikinta ya zauna daram .Wani canji ya dirar mata a nan take,jinta take tamkar wayar da aka saka ma mémory.

Ruwa masu sanyi ta je ta ɗauko ta zuba masu,Alhaji Asheer ne ya fara tashi bisanin Hafsah.Duk zaune suka yi tare da ƙura ma Hajara ido,wacce duk ta tsargu.“Lafiya kuke kallona?” a tare suka toshe kunnuwansu saboda madadin muryarta ta namiji ce ta fitar da amon.

“Allahumma ajirni fee musibati....” Hafsah ta fara addu'a sai kuma ta yi shiru jin tamkar an kwarara mata ruwan zafi a maƙogoro,Hajara ta yi atishawa bisanin ta nufi Alhaji Asheer ta ce “mai gida wai don Allah mike faruwa?”

Jin muryarta ta dawo daidai ya ce mata “babu komai duk ku je ku kwanta” ya na gama faɗa ya wuce ɗakinsa,alwala yayi ya fara jero sallar nafila sam bai rumtsa ba har garin Allah ya waye.

Bayan ya dawo daga sallar asubah ya yi wa wani malami waya ya shaida masa duk abin da ya faru.

Wuraren ƙarfe tara malamin ya zo har da almajiransa biyu,Alhaji Asheer ya fito falo bayan sun gaisa malam ya ce “ka kirawo su matan naka”

Tashi yayi ya je ya kirawo su,baiwar Allah Hafsah har yanzu a tsorace suke.Suka zo suka zauna,sai dai Hajara ta ƙi yarda su haɗa ido da malam.Duk sun lura da haka,karatu malam ya fara cikin muryarsa wacce ta manyanta.Ya na tsaka da karatun ya fara yin tari tun ya na iya fiddo harufan har ya kai ya kasa tarin ma ya ɗauke sai wani kakari.

Almajiran nasa biyu ne suka ci gaba da karatu,wani abun al'ajabi ya faru duk wani abu na kwalba na gidan ya shiga fashe wa ji kake “ɗuuu! Tatseee! Fafatseeee !” hatta ƙwayaƙwayin fitila duk sun fashe.

Malam ya ce “ku dakata haka nan!” duk suka yi shiru da karatun.

“Alhaji Asheer mu za mu tafi, wannan fatalwa mai mugun ƙarfi ce ko kwana za mu yi muna yin karatu ba za ta bayyana ba.Ta na da matakan tsaro wanda in ba a fili ta fito ba karatun da za mu yi ba zai yi saurin tasiri a kanta ba” ya na gama faɗa duk suka miƙe suka fita, Alhaji Asheer yayi masu rakiya tare da sallamarsu.

Ko minti goma ba a yi ba da fitar malam aka kira Alhaji Asheer kan sun hatsari su na can babba asibiti.Hankali tashe ya ziri key ya fice, Hafsah kuwa waje ta fita a tsakar gida don tsoron idon Hajara take.

★Ayodele

Duk yadda Momah ta so na yi mata bayani yadda za ta gane da kyau ƙiya wa na yi.Washegari kusan a tare muka shirya da ita,ban san inda za ta je ba amma bayan mun ci abinci muka fito tare.Na so mu shiga taxi ɗaya da ita amma ta nuna min a'a doli na samu tawa ita ma ta shiga wata.Da tunanin abin da ya faru jiya na isa asibiti,direct office ɗin Dr Haleema na nufa kamar kullum yau ma sautin karatu na tashi a wayarta yayin da take duba takardu.

Na gaisheta,da murmushi kan fuskarta ta ce “Ayodel an tawo? Ya gida”

“Alhamdullah!” na amsa mata ni ma ina mayar mata da martanin murmushin.

“Kamar da magana a bakin ki? Zauna!” ta nuna min kujera,zama na yi tare da cewa “Dr jiya na ga abun mamaki ashe dama abun bautar ku haka yake da sauri kamar magie ina yin kiransa ya amsa”

Da ɗan murmushi mai sauti ta ce “Ayodele ba a danganta Ubangiji da magie domin ya fi ƙarfinsa,masu yin tsafin ma sai in ya yarda ne tsafin ke yin tasiri.Shi ɗin Alhayyu ne wato rayayye sannan Alƙayyum ne danwwamame.A duk lokacin da kika kirasa ya na ji babu dare babu rana,sannan kafin ki furta abu ma ya san abin da ke zuciyar ki”

Cikin salon burge wa da jan hankali take maganar,na ce “ki na nufin ya san dama zan zo wurin ki?”

“Sosai ma kuwa! Har abin da zai faru nan da wasu shekaru duk ya sani”

“To amma mi yasa mutane ba su bauta masa shi kaɗai sai aka raba ababen bauta alhalin duk ya fi su ƙarfi?”

Sai da ta ɗan yi shiru bisanin ta ce “Ayodele ina son ki da Rahama,da ace za ki musulunta da tabbas zan yi matuƙar farin ciki.Faɗa min mine ne ya ja ra'ayin ki har kike min hirar Allah subhanahu wata'ala?”

Na sauke gauron numfashi sannan na ce “jiya na shiga wani matsatsi ina kiran sunansa Ya Rahman! Kawai sai ya cece ni,Dr wallahi na ji daɗi sosai ina son Ya Rahaman ɗin nan” na ƙarashe maganar cikin wani shauƙi da nake jinsa har ƙasan raina.

Hawaye na ga su na zuba kan idon Dr Haleema,ban ce komai ba sai kallonta da nake.

Ta taso daga kujerarta ta zo gare ni,sai na tashi tsaye.Jawo ni ta yi ta rungume ni tsam a jikinta ta na yi min wasu dogayen addu'o'i Hausa da larabci duk da ban fahimce su ba sosai amma na ji a raina amincin Allah da shiriyarsa take nema min.

Can ta sake ni,ta ce “in lokacin hutu yayi ki zo ki same ni kin ji akwai abin da nake son tattaunawa da ke” na jinjina kai tare da fita.

Ina ƙoƙarin shiga ɗakinmu na asibiti na tsinkayi Alhaji Asheer da sauri na isa gare shi ina mai tambayar shi “wa ka kawo asibiti na ga duk hankalin ka a tashe?”

Alhaji Asheer ya juyo,ganin Ayodele kawai ya saukar masa da farin ciki bai san inda damuwar tasa ta nufa ba har samu annurin fuskarsa ya dawo “my Ayo! Ina kuma hijabi haka kika tawo?”

Na ɗan sosai ƙeya na ce “zan saka ,am...ka san ban saba ba”

“Ok don Allah gobe ki saka kin ji?”

“To! Wa a bai da lafiya?” na sake tambayar shi.

Cikin yanayin damuwa ya bani labarin abin da ya faru da shi da matansa,da kuma malamin da ya kira.Gabana ya faɗi rasss! Na ce “yanzu su na ina?” 

“Ɗakin ƴan matsala,su na can ana duba su”

Ina shirin magana sai ga A'isha ta zo kamar za ta bangaje ni ta wuce,wani baƙin hayaƙi na ga ya na bibiyar kanta ya na tashi sama amma na share.

“Ayodele mi kike a nan tsaye lokacin aiki fa ya soma” Dr Jaleel ya faɗa ya mai nufo inda muke,da sauri na bar gun na je na shirya na hau aiki.

Fatimah wacce na tarar ta gaishe ni da halshen French “Bonjour”

“Yawwa ina kwana kin tashi lafiya?”

“Alhamdullah! Ya aikin?”

“Ga shi mun fara! Zo ki duba min wannan tun ɗazu nake ta ƙoƙarin saka masa ƙarin ruwa amma ban samu jijiya ba” Fatimah ta faɗa.

Na karɓa ina duba hannunsa sam babu alamar jijiya ma,cike da mamaki na ce “tun yaushe kuke nan?”

Fatimah ta ce “bai fa yin magana”

“Ina wanda suka kawo shi?”

“Bai da ƴan rakiya!” Fatima ta sake ban amsa.Tsakiyar idonsa na kalla ban san lokacin da na ce “hum!” sai kuma na fita,Dr Jaleel na kira gefe na ce “ta yaya ake yin sakaci har haka Dr ? Mutum bai ciri takarda ba amma a basa gado?”

“Kamar ya? Wa kika ga an ba gado?”

“Ga shi can ciki mana”

“Mu je ki nuna min”

Ciki muka shigo,na nuna ma Dr shi “wane ne kai?” shiru yayi bai bada amsa ba.

Dr Jaleel ya cewa Fatimah “ke wa ya baki kudinsa da har kike ƙoƙarin saka masa ƙarin ruwa?”

Fatimah ta yi shiru sai jikinta da ke rawa,Dr Jaleel ya daka mata tsawa kawai Fatimah ta fashe da kuka.

Na ce “Dr ba fa laifinta ba ne,tunaninta aka shiga!”

Dr Jaleel ya juyo gare ni,“ban gane ba”

Na saki murmushi na ce “Ina Majore take?”

“Ba ta zo ba!” ya bani amsa ,“to shi wannan wakilinta ne” na nuna mutumen wanda zai kai shekara talatin da ƴan kai.

Jin haka yasa shi saurin sauka daga gado ya na cewa “ku yi haƙuri ” Dr Jaleel ya waro ido ya ce “au! Ka na magana dama?” riƙe shi yayi gam tare da fita da shi waje .

Dr Jaleel ya masa mafi biyu ya na tambayar shi uban mi ya zo yi nan,duk mu ka fito mu da sauran likitoci,maza daga cikinmu ne suka kama Dr wurin bugunsa da ya ga ajalinsa sai saurayin ya rikiɗa ya koma Majore duk suka yi baya cike da tsoro.

Kowa mamaki kan fuskar shi in ka cire ni don dama ni tun da na kalli idon na fahimci aron gangar jikin aka yi,amma mace ce.

“Innalillahi wa'inna ileyhi raji'un!” kawai kake ji,yayin da wasu ke kiran sunan Majore wacce ta dunƙule wuri guda ta na kuka.

Na yi tako biyu zuwa uku na isa gare ta na ce “wannnan ba sabon al'amari ba ne wurin Mayu! Domin ko hawainiya albarka in dai canza siffa ce”

Cikin hargowa Majore ta ce “burin ki ya cika Ayodele kin tozarta ni gaban al'umma sai dai ki sani wallahi ni ce ajalin ki”

Na ce “Shi yasa kika ɗauki siffar namiji don ki kashe ni? Hhhh! To kin makaro Ayodele ta fi ƙarfin maitar ki,kuma kunya ba ki gama jin ta ba sai ma na yi miki tere-tere na tona asirin duk mutanen da kika cinye ciki kuwa har da mijin ki da ɗansa babba”

Nan fa wuri kancame don akwai dangin mijinta masu aiki a asibitin,tuni an kira ƴan sanda gudun kar su kashe ta.Raina fari ƙal saboda ƴaƴan mutane maras lafiya da aka kawo asibiti,uwanda Majore ta kashe Allah kawai ya san yawansu.

Ina dab da shiga cikin room na ji muryar A'ishah “ita ma ai mayyar ce in ba haka ba ta ya aka yi ta san Majore muguwa ce? Ai kamata yayi a tafi da ita,ni sam ban yarda da ita ba”

Cikin azama na dawo idona a rufe na wanke A'isha da mari biyu lafiyayyu wanda nake da tabbacin tabbas ganinta zai ɗauke na wuccin gadi,na nuna ta da yatsa na ce “tsuntsayen ki su kiyayi gawona! Ina guje miki kiwon kyalla ki na Akuya ta haihu! Bari ki ji A'ishah ko duban ki za su tauri kan su gaskata zargin ki a kaina ba za ku taɓa nasara kaina ba,domin ni ɗin murucin kan dutse ce ban fito ba sai da na shirya.Haka KABEWAR KAN KABARI (MRS SADAUKI) nake baƙin cikin mai taushe kuma daki bari takalman ƙarfe” ina gama faɗa wurin ya kwashi taɓi da shewa ana jinjina min ,don kusan ina da farin jini a asibitin nan kuma zaune nake ƙalau da mutane.

A'ishah ta fashe da kuka,Fatimah ta ce “ga irin ta nan! Abin da nake guje miki kenan! Dama ki guji fushin mai haƙuri,ko da yake Ayodele na da zafi amma ba ta yi sai an ƙure ta ko an ja ta.Yanzu ai sai ki je ki samu wuri ki kwanta dama tun da kika zo na lura gefen kumcin ki a kumbure” Fatimah na gama faɗa ta bar ta nan a kunyace,duk mutane suka watse suka barta nan.

Da baƙin ciki ya ishi A'ishah ta kamo hanyar gida a ƙasa idonta har dishi-dishi suke mata,maimakon ta tafi gidanta sai ta wuce gidan Mama.

Mama na ganin A'ishah gabanta ya faɗi,sai ta ga ta rame a sati guda kacal da ta yi a gidan miji.Tambayoyi ta fara yi mata amma A'ishah ta ɓoye damuwar gidan aurenta sai labarin faɗan su da AYODELE.Mama ta yi ta yi mata faɗa,da za ta tafi ne ƙanwarta Balkis ta laƙe mata har da ɗaukar kaya kala biyu bisanin su wuce.

A asibiti kuwa tuni magana ta bazu kowa sai zancen yake,ƴan malati su kansu ba a barsu a baya ba don wasu tsoro ma suke ji yayin da wasu ke ganin gwara su koma gida da zama asibitin.

Lokacin hutu da yayi na so zuwa gun Dr Haleema sai dai kuma hirar da Fatimah ke min dangane da A'ishah ta ɗauke min hankali.

“Don Allah Ayodele ki taimake ta wallahi ta na cikin wani hali,wai ba ki fahimci yadda duk ta sauya ba? Yadda take cikin ƙaton gida ai kamata yayi mu ga ta yi ɓul-ɓul da ita amma damuwa ta hana.Ina ga wannan shegen mijin nata bai bar ta a banza ba shege ” Fatimah ke faɗa ta na juye mana dukunu cikin plate wanda za mu ci .

Sai da na ɗauki wutsiyar kifi sannan na ce “ke kike kallonta har kika fahimci ta na da damuwa amma ni ina ruwana da ita” na faɗa kai kace har ƙasa' zuciyata ban son A'ishah nan kuwa ina jin ta sosai kawai na zuba mata ido ne na ga gudun ruwanta,sannan shi mijin nata akwai plan ɗin da na tsara masa na musamman.

“Ke ni ban ma faɗa miki ba! Kin ga kuwa mutanen da suka yi hatsarin mota ɗazu?” Fatimah ta faɗa ,sai yanzu lamarin ya sake dawo min a rai,sai na ji duk ban jin son abinci yunwar ma na neme ta na rasa.

“Mi ya same su?” na tambaye ta a sanyayye.

“Hum! Ke dai lamarin kamar na aljanu! To jinin jikinsu sai zuba yake amma babu inda ya fasa ko ya gurje,ta tsiran gashinsu ne yake zuba duk an yi ta ƙoƙarin tsayar da shi abu ya cuttura ”

Wani irin sanyi ne ya luluɓe ni ina jin kamar laifina ne,can na ce “ban jin daɗin jikana zan je na kwanta” na faɗa tare da tashi,“abincin fa?” Fatimah ta tambaya ban bata amsa ba na je na kwanta ina jin wani yanayi,bacci ne yayi awon gaba da ni mai cike da mafarkan ban tsoro na ɓoyayyen masoyi wanda can farko nake jin daɗi da nutsuwa in na gansa amma yanzu kuwa akasinsa ne ƙoƙarin kashe ni ma yake.A furgice na farka na yi zufa sharkaf,mafarkin da na yi ya dawo min kamar yadda Fatimah ta shaida min tsoho ne da matasa biyu haka na gansu wai duk sun mutu an yi bisar samarin sai shi tsohon yayi saura.

Na fito waje, ɓangaren ƴan hatsari na je na yi tambaya aka kuwa shaida min sun rasu tun ɗazu.Da mugun sauri na nufi MUTUWARE, Baba Garba na gani na ya taso gaishe shi tare da ce masa “ina gawar uwanda suka yi hatsarin nan?”

“An ɗauki ta matasan shi kuwa tsohon sai zuwa gobe kasancewar babban mutum ne sai an shaida wa al'umma”

“Ok buɗe min ina son ganin shi” na faɗa a sanyayye,bai musa ba ya buɗe min ɗakin gawar.Na shiga,idona suka yi tozali da shi zaune kan akwatin gawa tamkar mai jiran zuwan nawa dama,ƙiiiii! Ƙofa ta yi ƙara tare da bada gammm! Na yi saurin lumshe idona ganin yadda ƙwan fitila ya fara rawa yayin da muryar tsohon ta daki dodon kunnena.......

“Ayodele!” tsohon ya furta ya na kafe ni da idonsa da suke farare ƙal,har wani madara-madara suke kuma duk tsabar duhun ɗakin bai hana ni ganinsu ba,a nan take kuma nawa idon suka fara fitar da wani haske mai saiti tamkar an kunna fitilar hannu.

“Na'am Baba! Saboda kai na zo nan,alamu sun nuna da magana bakin ka”

“Ranvir ya ban saƙo wurin ki tun da ke kin toshe hanyar da za ta sada ki da shi.” ya sake faɗa.

“Wane be Ranvir?” na tambaya,ban ga tasowar shi ba sai hannunsa da na ji ya shaƙe min wuya bisanin cikin wata irin murya ya ce “ki tambayi mahaifiyar ki! Ita ta san waye shi tun da ita ta yi masa alƙawarin aura masa ke! Sannan ki sani auren ki da Asheer babban tarzoma ce za ki haɗa don sai na tarwatsa ku”

Yadda yanayin maganar ya canza salo kawai yasa na fahimci,ɓoyayyen masoyi ne ke magana ba wai gawar tsohon ba.

Dukkan ƙarfina na tattaro tare da yi masa ɗunguzar tsiya ina mai sake ambaton sunan Ar-Rahman,faɗu wa yayi  ji kake timmm! Hasken ɗakin ne ya dawo.

Da mugun sauri na nufi gawar malamin wacce take a yashe da ƙasa,daidai saitin zuciyarsa na danna sai ya shiga yin tari yayin da jini ke masa zuba.

Baba Garba ya shigo ya na mai cewa “alhamdullah! A gaishe ki da aiki Madam!” 

“Zo ka taimaka masa ya tashi” na faɗa tare da fito wa,ina tafe ina zancen zuci ‘wato sunansa ne Ranvir! Ya haɗa tuggu ne don ya kashe ni shi yasa ya haɗa masu hatsari su biyun suka yi mutuwar gaske,yayin da ya bar alamar sawu ta yadda zan gane in shi babban malamin bai mutu ba.Tabbas nufinsa shi ne ya kashe ni,ya tsara komai kan tsari’ duk a zuciya na yi zancen bisanin na je na shaida ma Dr Jaleel abin da ya faru.

Cikin ikon Allah sai ga malam ya ƙara samun wata kulawar daga likitoci.Sosai yayi nadamar zuwa gidan Alhaji Asheer,don shi ya kasance irin maluman nan masu mugun kwaɗayi,sannan malamin tsibbo ne ya na magana da aljanu.Amma a yanzu da yake kwance kan gadon asibiti yayi Allah wadai da abota da aljani,don su ɗin ma ba komai suke iya yi ba.Ya gane bin Allah kan Shari'a shi ne samun tsira,hakan yasa ya ƙudura a rai ya bar malam ta boka.

★

A'isha na zuwa gida ta saka Balkis shara da goge-goge yayin da ita kuma ta shiga kitchen ta ɗora girki.

Bayan Balkis ta yi komai ta yi wanka tare da yin sallah, Azkhar ta fara da yatsun hannunta ta nan zaune A'isha ta zubo abincin rana .

Su na tsaka da ci tamkar an jefo shi haka Mansur ya shigo gidan idonsa ƙurrr kan Balkis,cike da ladabi ta ce “ina wuni ”

Bai amsa ba sai kallonta kawai da yake yi bisanin ya fita ya na mai jan tsuki,cikin motarsa ya shiga wacce ya bar ta a ƙofar gida ya bugi sitiyarin mota ya na mai furta “aikin banza na zata Fatimah ce ta zo mtws! Ta ya zan ɗaukar ƙanwarta ko ba komai cousine ɗina ce.Mtsw asirina ma ai sai ya tonu” ya na shirin yi mata key sai ga kiran oga ya shigo,da sauri Mansur ya ɗaga “ka tawo da yarinyar nan,kar ka saki ka bar gidanka ba tare da ka zo min da ita ba.Alƙawari ne duk wanda ya zo gidanka a wannan lokaci ya zama namu muddin dai ba ka cika sacrifice ɗin ka ba” oga na gama faɗa ya kashe kiran,zuciyar Mansur banda dukan uku-uku babu abin da take yi.

Mafita ya fara tunani,can ya tuna cewa zai iya ɓoye fuskarsa ta zahiri ya fito da ɓoyayyar wannan ya saka shi yin wani murmushi irin na an ci nasara bisanin yayi horne mai gadi ya buɗe masa gate.

A'ishah wacce ta yi ta mamakin dalilin da yasa Mansur bai amsa gaisuwar ƙanwarta ba,ta na jin ƙarar shigowar motarsa ta fita.

Cikin sakin fuska ya rungumeta ya na mai cewa “wai har hankalina ya kwanta! Ɗazu fa duk a rikice nake”

“Mi ya faru?”

“Babu komai mu je ciki tun da komi ya daidaita” Mansur ya kama hannunta,su na shiga ya fara jan Balkis wasa duka-duka shekarunta goma sha uku ne hakan yasa ta saki ranta sam ba ta riƙe abin da yayi mata na ƙin amsa gaisuwar ta.

A'ishah ta zuba masa abinci ta kai masa ɗaki,“zauna nan” ya faɗa tare da nuna mata gefensa,warin jikinsa da hamami su suka sa A'ishah cewa “ina son yin wani abun ne”

“Guduna kike?” kai ta girgiza masa,ya ce “to zauna” cikin tsoronsa ta zauna ɗin.

Abincin shi ya fara ci a hankali tare kuma da yin tsafinsa a kanta,nan take bacci ya suri A'ishah .Mansur ya fito da sauri ,falo ya tarar da Balkis ta na kallon tv.

“Keee?” ya ce da ita,ta ɗago ta dube shi ya aika mata sandarin tsafi ta yi saurin dafe kai ta na mai furta “hasbunallahu wani'imal wakil!” can ƙasan maƙoshi ta fitar da lafazin.

“Taso ki biyo ni” cikin bayar da umarni ya faɗa tare da fita,ita kuwa Balkis ta take masa baya duk da tsafinsa bai yi wani tasiri a jikinta ba.

Cikin mota suka shiga tare da fita, Balkis na baya sai addu'a take yi a zuci ta na ambaton Allah.Sun yi tafiya mai tsayi bisanin su zo layin gidan oga,motar Mansur ce ta mutu ta ƙi gudu.Duk nacinsa wurin ya sake kunna ta ƙin yi ta yi,ya ja tsuki tare da cewa “fita mu je” jikinta har rawa yake wurin buɗe motar don tuni idon Mansur sun canza launi wani tsoronsa take ji wannan kuma yasa farashin addu'arta ya sake hauhawa.

Da ƙafa suka fara tafiya,haka kawai Mansur yake jin faɗuwar gaba har suka isa gidan ogan.Su na shiga ciki masu gida suka fara gaishe shi,idon Balkis taf da hawaye ta yi tsaye bakin ƙofar da za ta sada ka da babban falon,cikin wani Yare ta fara yin kwaratsi haɗi da ihu .

Abin da ya jawo hankulan kowa kenan.

Mansur ya waro ido ya na kallonta,Oga wanda tun shigowarsu layin yake ta ƙoƙarin kiran Mansur amma layin bai shiga ya fito rai ɓace.

“Mi yasa za ka shigo mana da su nan? Mansur ba ka da hankali ne ko kuwa?”

“Ban gane ba oga! Su wa kake magana?”

“Wannan yarinyar,ko ba ka ga ta na da manyan aljanai ba a jikinta? Mtsw! Ku fita!” ya daka wa Mansur tsawa,a doli ya ja hannunta suka fito ita kuwa sai tirjiya take dakyar ya samu ya kawo ta inda motarsa take .

Da mamakinsa ya na tada motar sai kuma ta tashi,baya yayi da ita suka koma gida.

Tuni Balkis ta yi bacci,dama duk lokacin da iskokanta suka motsa da zarar sun sauka bacci ne ke biyo wa baya, sannan ba su bijiro wa sai in an cuce ta ko kuma ranta ya ɓace.

Mansur na ƙoƙarin fiddota sai ga Momy ta shigo gidan,direct wurin motarsa ta nufa.

“Momy ke ce?” Mansur ɗin ya faɗa ,ba ta basa amsa ba sai wani abu mai yauƙi da ke tafin hannunta ta shafa a goshin Balkis bisanin ta ce “bar ta za ta tafi da ƙafarta ne” ko rufe baki ba ta yi ba Balkis ɗin ta farka daga baccin,kuma da kanta ta taka zuwa ciki yayin da suka take mata baya .

Momy ta cewa Balkis daga yau kin dawo nan gidan da zama,sannan ɗakin baccina shi ne naki.Furucin Momy ya saka ta yin tsaye cak ta na jin wani irin yanayi tamkar kwanya biyu,Momy ta je ta buɗe ɗakinta tare da bai wa Balkis umarnin ta shiga ciki.Ba ta musa ba ta shiga ɗin,tashin hankali ne bayyane ƙarara shimfiɗe a fuskarta.A zahiri za ka ɗauka babu kowa a cikin ɗakin,amma a baɗini tarin mugaye ne zaune su na cikin duniyarsu bisa tsinke.Momy ta mayar da ɗakin nan mattara sheɗanu da Mayu ,duk wani meeting a nan ciki suke yinsa.Sunan ta bar gidan ne amma ruhinta na nan bai je ko ina ba duk abin da ke faruwa ta sani.

Da mugun sauri Balkis ta rumtse ido ganin ababen tsoron sun nufo ta,ba ta san lokacin da ta buɗe baki da niyyar yin addu'a ba amma Momy ta masa wani mugun naushi a doli ta yi shiru.

Ɗakin ta rufe,ba tare da ta yi duba cewa wannan jinin ƴar uwarta ba ce ta fara tsoratar da Balkis ta na canza siffa iri-iri.Tuni ita kuma baiwar Allah hankalinta ya fara yin ƙasa ta na jin memorynta na goge wa kamar yadda ake shafe waƙoƙi a wayar hannu.Sai da Momy ta ga Balkis ta galabaita sosai bisanin ta fiddo ta falo, Mansur wanda tun ɗazu yake zaune ya nufi Momyn ya na mai tambayar ta “Momy ya aka yi kika san da wannan zancen?”

Ba ta basa amsar tambayarsa ba sai cewa ta yi “je ka tashe da matarka,ka ce ta fito ta ɗora min ruwan zafi”

Jikin Mansur har ɓari yake wurin tafiya ya tada A'ishah.Jiki a mugun kasalance ta farka,ta na mamakin yadda bacci ya sureta.

“Je ki ɗora wa Momy ruwan zafi”

“Wace Momyn?” A'ishah ta tambaya hankali tashe,Mansur ya haɗe rai ya ce “wai yaushe na fara wasa da ke ne? Momyn ce ba ki sani ba ko me?”

Murya na ɗan rawa ta ce “don na ga ta tafi ne”

“To ta dawo” 

A'ishah ta fita,gaishe da Momyn ta yi.Dakyar ta amsa mata, kitchen ta shiga ta ɗora tukunya a gas sai da ruwan suka tafasa sannan ta fito ta ce “Momy a ina za a juye ruwan”

“A bokiti sai ki kai min ɗakina ” Momyn ta bata amsa ta na karkaɗa kai kamar wani ƙadangare.

A'ishah ta koma ciki ta juye ruwan,sai dai ko da ta fito babu Momy a nan hakan yasa ta nufi ɗakinta don kai mata ruwan .

Muryar Balkis ta ji ta na cewa “anty kar ki shiga tar... tar..taaa!” sai kuma ta kasa idawa, A'isha ta juyo da mugun sauri sai ta ga idon Balkis ɗin a rufe kamar bai bacci sai kawai ta ɗauka ƙila kunnenta ne bai ji mata daidai ba.Handle ɗin ta kama tare da tura ƙofar ciki,babu shiri A'isha ta saki bokitin ruwan zafin nan suka bungile mata a ƙafa amma tashin hankalin da take ciki bai sa ta ji zafin sosai ba.

Momy ce tsaye ɗaure da farin zane ta yi ɗaurin ƙirji,fuskarta zuwa ƙugu na mutum ne yayin da gwiwa zuwa ƙasa kuma na baƙin doki ne har da ƙowato.Duk wannan bai isa ba har da wani ƙaton gumki wanda tsabar girmansa kai kace zai iya yin magana .Bakinsa jini ke zuba kamar an kunna pampo yayin da kuma wasu ƙwayaƙwayi ke tashi sama su na yawaita ɗakin har ya kusa cika.

A'ishah ta faɗi a sume jin Momy na ambaton “na bayar da jinin Balkis fansa ga manyan dodani ya kai abun bauta”

#Asibiti

Tsoho da ake tunanin ya mutu ashe da ransa, wannan ya saka bayan an gama yi masa magani aka sallame shi .

Fatimah ta same ni a kiɗime ta na nuna min wayarta,muryarta har rawa take wurin cewa “Ay..yodelee duba min uwannan kamar uwanda mu ka yi ƴan matan amarya A'isha ” 

Na duba ina mai cewa “to ai ni ban je shagalin bikin ba mi ya faru? ”

“Wai sun mutu! Tsaya na nuna miki gawarsu ” Fatimah ta sake faɗa tare da yin gaba,nan idona yayi tozali da gawarsu fuskarsu da kuma uniforme ɗin makarantarsu duk jini ne.

“Hatsari suka yi?” na tambaye ta ina mai shirin miƙa mata wayar sai dai tamkar yadda in an yi tsaye cikin rana sannan aka haska madubi yake bayar da dodo irin hasken nan da bai da daɗi a fuskar mutum,haka na ji wani fiyauuu! Tamkar an ɗauki kwanyata hoto.

“Tsaya na gani!” na sake faɗa tare da fara yin zoom ɗin hoton,daidai nan kuma Fatimah ta ɗora da zancenta “an tsinci gawarsu ne a bakin ƙofar makaranta ko minti talatin ba a yi ba”

“Fatimah tabbas da lauje cikin naɗi! Kamar kashe su aka yi” na faɗa ina ƙura idona,sai dai jiniyar ambulance haɗi da motar ƴan sanda ya saka na ɗago ido.

Dr Jaleel ya fito daga office alamu sun nuna ya samu kiran gaggawa ne,motar ya tunkara bisanin kuma a buɗe bayanta a fito da gado biyu mai ɗauke da gawa.

Dr Jaleel ya waigo inda muke a tsaye ni Fatimah don duk hankalinmu ya koma can, musamman Fatimah wacce tuni ta fara tambayar “ko mi ya kawo ƴan sanda nan? Ko sojoji aka kashe”

Dr Jaleel yayi mana alamu da hannu,da sauri mu ka je.

“Ayodele bincike za ku je ku yi min kan gawar wasu ɗalibai da aka tsinci gawarsu, please ki aje hankali ku yi aiki mai kyau.Gwamna da kansa ne ya umarci haka,zan so ku yi aiki tuƙuru ta yadda asibitinmu za ta samu lambar yabo don kusan abin da ke ta faru ne a gari”

Dr Jaleel na faɗar haka muka kalli juna ni da Fatimah kafin mu take masa baya yayi mana iso ɗakin da aka ajiye su.

Ƙafata ɗaya kawai na saka a ciki sai na ji duk tsikar jikina ta tashi,yayin da kuma kaina ke fara dare wa ya na yin kamar zai rabu biyu don ciwo.

Na lumshe ido tare da buɗe su ina sake yin tozali da gawar ƴan matan biyu,wanda tsautsayi ya hau ta kansu.Fatimah ta ce “ni wallahi tsoro nake ji” 

Ban saurare ta ba na je na fara aikina a likitance,yayin da kuma gefe guda wacce ta ce min sunanta Khadijah ke bani labarin abin da ya faru da su,ita ɗayar ma ruhinta ya galabaita sosai ta yadda ko maganar ba ta iya yi sai dai kallona.Kallo ne mai cike da neman ƴanci da kuma roƙo,na jinjina mata kai.

Muryata wacce na ɓoye babu mai ji na sai su da ita na yi amfani wurin ce masu “a halin yanzu ba zan iya yin komai a kan ku ba, lokaci ya riga da ya ƙure sun yi galabar yin amfani da sassan jikin ku tun tuni.Abu guda zan yi muku shi ne zan taimake ku na hana su amfani da esprit ɗin ku,shi ɗin ma sai kun bani yardar ku”

“Mun yarda ki yi abin da ya dace,sannan don Allah ki san yadda za ki yi ki ceci A'ishah yanzu haka ta shiga komarsu,ƙanwarta Balkis kuwa sun mayar da ita mahaukaciya don kar ta tona masu asiri” ruhin Khadijah ya faɗa ya na mai zubar da hawayen nadama.

“Ayodele har yanzu ba ki gama ba?” Dr Jaleel ya tambaya,na ce “na kusa saura ƙiris!” ina gama faɗar haka na kai hannuna kan goshin kowacce daga cikinsu,na lumshe ido tare da fara karanta wasu abubuwa da in ka tambaye ni ko kashe ni za ka yi ban san a ina na koye su ba.

Tsawon minti biyu bisanin na janye hannuna ina murmushin nasara, takardar shaidar binciken na bai wa Dr Jaleel bisanin na fito.

Kiciɓis na yi da André fuskar shi ɗauke da wani irin yanayi.Hannuna ya ja zuwa can wurin banɗakunan asibiti,sai kuma ya sake ni ya na mai ƙure ni da ido......

“André lafiya? Ko da wata matsala ne? Ka jawo ni nan kuma amma ka yi shiru” na faɗa ina kallonsa cikin idon nan nasa maras kyawun gani.

“Ayodele ki na ji na ko? In kin je gida Momarki ta baki jus kar ki sha ,ta na son raba ki da mu ne hakan kuma ba ƙaramin haɗari ba ne a rayuwar ki.Ababen bauta za su iya yin fushi da ke,su ga duk matakan tsaron da suke baki ba ki gode masu ba” André faɗa .

“Jus kuma? Ok to babu damuwa,zan iya komawa can bakin aikina?”

“Eh amma ki kula sosai, musamman yanzu da kika tsoma rayuwarki cikin cakwalkwali na san za su farmake ki”

“Kar ka damu André , Ayodele sam ba matsoraciya ba ce sannan ina da laƙani mafi rinjayen komai wato Ar-Rahman!” ko bakina ban rufe ba André ɓace ko birbiɗinsa babu.Cike da mamaki na fara duba shi amma fa alamu sun nuna yayi tafiyarsa bai cikin asibitin.

“To shi kuma lafiya zai tafi ba tare da mun yi sallama ba?” na tambayi kaina ina mai bin hanyar dawowa.

Ina zuwa na tarar da ƴan jarida birjit a bakin office ɗin Dr Jaleel sai bayani yake yi masu akan binciken gawar inda yake cewa “kamar yadda kuka sani wannan ba sabon abu ba ne a garin Abengourou ba,ya jima ya na faru kashe mutane tare da cire wasu sassan jikinsu.To uwannan ƴan matan ma ma'aikatan da suka yi bincike a gawarsu sun gano cewa an cire wasu abubuwa a jikinsu daga al'aurarsu,sannan kuma an yi masu fyaɗe.Wa'iyazubillah! Abun dai babu daɗin ji”

Tambayoyi sosai suka yi masa bisanin su fara yi ma Fatimah tambayoyi ita ma dai kusan maimaicin abin da Dr Jaleel ya faɗa ne ta gayi.

“Za ki iya faɗa mana sunan ki?” wani ɗan jarida ya tambaye ni tare da dungura min micro.

“Sunana Ayodele ma'aikaciyar jinya ce a wannan babban asibitin” na basa amsa.

Ya ce “babban Dr Jaleel ya shaida mana ki na daga cikin uwanda suka binciki wannan gawar,to mi za ki ce a kai?”

“Babu abin da zan ce sai dai na ce su masu aikata wannan babban zunubi da su ji tsoron Allah.Shi ɗin Alhayyu ne kuma Alƙayyum duk abin da suka aikata daidai da second ɗaya duk ya na ganinsu ba labari ake basa ba,sannan su kwatanta abun in su ne aka yi ma ƴaƴansu,ƙannai ko yayyu za su ji daɗi?”

“Ayodele wannan jawabi naki ya tabbatar mana da cewa haƙiƙa ke ɗin shaida ce akan tabbas an yi hakan,ko za ki ƙara mana haske akan abin da abokiyar aikin ki Fatimah ta faɗa ko mine ne dalilin da yasa criminels ɗin suke aikata haka?”

Lokacin da wata ƴar jaridar ta jefo min wannan tambayar har sai da na ji tsikar jikina ta tashi kamar wacce aka zuba ma ruwan sanyi.

“Aikin asiri ne ko tsafi!” na faɗa da babbar murya bisanin na ci gaba da cewa “irin wannan duk sun fi faruwa da uwanda ke son kuɗi,maimakon su yi aiki tuƙuru su ci da gumin halak ɗinsu sai su zaɓi hanya mai sauƙi wurin sayar wa ko kashe rayukan al'umma,ba tare da sun yi dogon tunani da hangen nesa ba.Duk wata hanya maras kyau ba mai ɓulle wa ba ce sannan su ma za su mutu su je can su yi ta bautar ababen da suka yi wa tsafin ”

“Cikin wannan magana taki kamar kin ɗaureta ta yadda masu kallonmu da saurarenmu ba za su iya gane mi kike nufi ba”

Na saki murmushi na ce “su masu aikata laifin sun san mi nake nufi” ina gama faɗar haka na yi tafiyata duk da kuwa sun yi ƙoƙarin tsayar da ni amma na ƙi sauraron su don in na biye ta su za mu kwana a nan.

“Fatimah lafiyar ki?” na tambayeta tare da ƙarasa wa kusanta ina mai taɓa gefen wuyanta,yayi zafi sosai .

“Ayodele tsoro nake ji! Wallahi sam ban ji daɗin yadda Dr ya kirawo ƴan jaridar nan ba,a fa tv za su baza kuma kin san yadda garin nan yake ciki mugu bai da kama yanzu cikin asibitin nan ma ba za a rasa wasu ba” ta na maganar ne hawaye na yi mata zuba.

Tabbas ta na da gaskiya,ni kaina na san sai ta fuskanci ƙalubale amma ba ta kai kamata ba.Don na san duk matsafin da ya kalla ko ya ji bayanin da na yi sai ya fahimci na san wani abu dangane da ƁOYAYYAR DUNIYA (MRS SADAUKI)

Cikin son kwantar mata da hankali na ce “ke kar fa ki damu,na tabbata duk ƙarfin su ba su kai ga Ar-Rahman ba”

Fatimah ta ce “wane ne shi?”

Na dubeta sake da baki bisanin na ce “abun bautar ku mana,Dr Haleema ta ce min ya na da sunaye da yawa amma in ka na son ya yi ma aiki sai ka kira sunansa na Ya Rahman ”

“Haka ne!” Fatimah ta faɗa,sai na ga ita tamkar ba ta ɗauki lamarin babba ba.

Pharmacie na je ta cikin asibiti na karɓo mata magani,har da allura guda na yi mata bisanin na hau aiki.

★

A'ishah ta tsinci kanta a wata duniya,wacce ta kasance duniyar jini ce.Turɓayar da ke gurin duk jini ya jiƙa ta ba ka ganin hasken komai sai jan jini.A wannan duniya da ta je ta gamu da abubuwa na ban mamaki,mace da kan sabuwar,ko namiji da kan kare ko jaki.Wasu kuma rabi mutum rabi maciji,ko kuma mage mai magana.

Sam ta kasa sanin shin wai gangar jikinta ce ke nan ko kuwa ruhinta ? Kawai dai ta samu kanta ta na tafiya ,ga gajiya da ƙishirwa na ƙara dabaibaye ta.

Wata bishiya ta gani,da sauri ta ƙarasa ta zauna ta na huta wa,ba ta san ta ina ta ɓullo ba kawai dai ta ga bafulatana a gabanta ta na miƙo mata ƙwaryar nono.Hannun A'isha har rawa yake ta karɓa,ta na ƙoƙarin kai wa baki ta ga wani hannu ya kwaɓe ƙwaryar duk nonon ya zube.

A'ishah ta ɗago ido tab hawaye don muguwar yunwa take ji,Ayodele ta gani ta na sakar mata murmushi bisanin ta ɓace ma ganinta.

Bafulatanar nan ta kai hannu ta shaƙe wuyan A'isha,idonta duk suka fito waje sai a yanzu ne ta ga fuskarta ashe ba mutum ba ce wata ƙatuwar tsuntsuwa ce mai manyan ido .

Tari A'ishah ta fara kamar ranta zai fita,idonta da suka yi mata nauyi ta buɗe.Da fuskar Momy ta fara cin karo,gabanta ne ya faɗi ganin yadda idon Momy ke juya wa kamar na ƴar tsanar roba yayin da fuskarta ke rine wa ta na zama baƙa ƙirin.

Da dukkan ƙarfinta A'isha ta fasa ihu,hakan yasa Mansur shigo wa ɗakin.

“Ke lafiyar ki? Duba ƙafafun ki yadda suka kumbura”

Sai a lokacin A'isha ta tuna abin da ya kawo ta ɗakin da kuma abin da ya faru da ita,sai ta ji tamkar yanzu ne ruwan suka zube mata.Kuka ta fara wiwi kamar ranta zai fita, Mansur ya fitar da ita ya sata mota zuwa wata private hospital.

Ya shaida masu abin da ya faru da ita,magani suka fara shafa mata sai dai tamkar wacce aka zuba wa acide haka suka ƙara kumbura su na bado ruwa.Hankalin likitocin yayi mugun tashi,ga A'isha sai ƙara fita hayyacinta take.A doli suka yi mata allurar bacci,bisanin su fara bata taimakon da suke tunani za ta samu rangwame.

Har ƙarfe taran dare A'isha ba ta farka ba,Mansur na zaune kan kujera hankalinsa ne ya koma kan tv inda ake labarai sai wano gawar su Khadijah ake yi tare da bayanan da likitoci suka yi.Idon Mansur ƙurrr kan Ayodele yadda take bayani sai ya ji tamkar da shi ne take ko kuma ma ta gane shi ne sila.

Da mugun sauri Mansur ya fita a harabar asibiti,wayar ogansu ya kira ya na mai cewa “Oga ka kalli tv ka ga abin da ke faruwa kuwa?Yanzu na gani a na nuna wa ”

“Mansur sai yanzu ka ga damar kirana? Ni ai tun a Labaran ƙarfe shidda na gani kai nan maimaici ne,ka duba kafafen watsa labarai tuni zancen da ake yi kenan.A wani New da na gani wai za a yi hira da ita wannan Kiristar a wani gidan tv ”

“Oga mine ne mafita? Na fa san wannan shegiyar yarinyar,ƙawar matata ce har ita musulmar na santa”

“Ban damu da musulmar ba don ita ba ta san komai a kai ba, wannan ɗin dai nake son a kawo min ita fadata ina son yi mata tambayoyi”

Mansur ya ja dogon numfashi bisanin ya ce “oga ko kawai na kawo su matsayin sacrifice ɗina?”

“Wancan ɗin ma da ka yi an samu tangarɗa,don an binne ruhikansu Esprit ɗinsu bai isa ɓoyayyar duniya ba.Tabbas wannan Kiristar akwai abin da ta sani dangane da duniyar da ba a gani”

“Shi yasa na tsane ta,na nisantata da matata”

“Ka je ka kawo min ita ko kuma wallahi na kashe ka” oga ya faɗa tare da kashe kiran.

Mansur yayi tsaye ransa na masa ƙuna,inda ma ace kashe ta ne ya fi yi masa sauƙi kan ya kawo ta.Ya ja tsuki ya na mai nufar motarsa,sam ya manta ma da wata A'isha.Gida ya dawo,tun kafin ya shiga yake jin hucin azaba na Balkis,ya tura ƙofar sai ya tarar da Momy kai gare ta sai lasar Balkis ɗin take cikin kunne.Bai san amfanin hakan ba tun da shi ba maye ba ne,ɗakinsa na sirri ya wuce yau ne karon farko da ya shige shi tun zuwan A'ishah.

Komai na ciki baƙi ne ƙirin babu kyawun gani,dodon tsafinsa wanda shi ne sirrin arzikinsa ya fara yi wa kirari ya na neman yardarsa kan ya taimaka masa.Ɗakin ya ɗauki wani irin nishi da huci,can cikin wata murya marar daɗin sauraro aka ce masa “jinin da ka bani yau an gurɓata shi don haka babu wani taimako da zan yi ma fita ka bani wuri.” 

Jiki babu ƙwari Mansur ya fito,mafita guda ce yanzu ta rage masa shi ne ya je asibiti ya sato Ayodele sai dai bai san ta yaya ba.

#Asibiti

A gajiye na nufi ɗakin baccinmu ganin dare yayi ,na tura ƙofa na shiga da zan rufe sai na furta “bismillahi” sai kuma na saki murmushi ganin sannu-sannu hanyar da Dr Haleema ke ɗora ni sai biyar ta nake ta ce min komai zan yi na yi shi da Bismillah wai Ubangiji na son haka .

Ko da zan kwanta sai da na yi Bismillar na haye gado sai bacci,duk halin da A'isha ke ciki sai da aka nuna min a mafarki.Ban san ya aka yi ba na fita daga cikin gangar jikina na tafi can asibitin da aka shimfiɗe A'isha.Na zo zan shiga ɗakin sai kuma na laɓe ganin wani baƙin ruhi na yi mata mugunta.Ido na ƙura sosai har na ci nasarar binciko ainahin gangar jiki da kuma mai fuskar sai na ga wata mata mai kama da Mamar A'ishah.

Cikin azama na shiga mai riƙe hannunta da ke ƙoƙarin zuba wa ƙafafuwan A'ishah wata guba,ta ɗago ta dube ni cike da firgici.Iskan bakina na hura mata a fuska,nan take ta ɗauki wuta tare da fara ƙone wa da gudu ta fita ta na ihu.

Cike da tausayi na dubi A'isha ,duk wani abu da ya danganci tsafi na shiga zuƙe shi daga gangar jikinta.Ƙafafun tuni sun sace,amma ciwon na nan don toye wa ta yi da ruwan zafi a gaske ba tsafi ba.

Lokacin da na koma can asibitinmu sai na ga Mansur na ta zagayen ɗakuna,da dukkan alamu ni yake nema.Na saki murmushin mugunta,ban san yaushe ma ruhina ya fara yin haka ba amma haka na tsoratar da shi tare da zane shi babu shiri ya bar asibitin.

Ina shiga cikin ɗakin na tarar da Fatimah a gaban gangar jikina sai jijiga ni take ta na kiran sunana ,“na shiga uku kar dai ace mutuwa kika yi? Ayodele don Allah ki tashi! In kin ka bar ni ya zan yi” sai hawaye shaaa sai duba numfashina take.

Cikin sauri na koma cikin gangar jikina ina mai buɗe idona kuma suka sauka cikin nata, sai na ga ta ja da baya a tsorace .

“Lafiya? Gudun mine ne har haka?” na tambaye ta ina mai lumshe idona da suke ƙaiƙayi alamun su na so su koma normal.

Da na sake haɗa ido da Fatimah sai cewa ta yi “Ayodele idon ki kamar na mage kullum cikin rikiɗa suke,irin wannan sai ki sa zuciyar mutum ta buga”

“Kwanta ki yi baccin ki dai matsoraciya ” na faɗa ina mai juya mata baya don samun damar tunani sai dai Fatimah ta hana“Ayodele mafarki na yi za a cire min kai, Allah duk tsoro ya kama ni.Kuma ina tashi daga bacci na ji kamar ana taɓa handle ɗin ƙofa”

“Babu abin da zai same ki,in kuma kin ga wata matsala ko ba na kusa ki kira ni” 

“To bari na tashi ko raka'a biyu ce na yi na kai wa Allah kukana ” toilet ta shiga bisanin ta fito ta saka hijab,dukkan hankalina na maido gare ta musamman da na ji ta na karatun Alkur'ani cikin nutsuwa sautin na fita ya na shiga har kwanya.

Wata irin nutsuwa ce na ji ta saukar min,ban san mi yasa ba amma karatun littafin musulmi na sa na ji wani bala'in daɗi.

Duk yadda take duƙe-duƙen ina ankare har ta yi sallama sai kuma na ga ta ƙara kai goshi ƙasa,sama da minti goma Fatimah ba ta ɗago ba.Hankalina ya tashi da sauri na sauka daga gado ina mai taɓa ta “Fatimah? Ki na ji na ko dai kin mutu ne ban sani ba?” ɗago wa ta yi ido shaɓe-shaɓe da hawaye,na saki baki ina kallonta bisanin na ce “kukan mine ne kuma?”

“Ayodele ina duba girman tarenmu da A'isha amma mun yi shiru da bakinmu alhalin mun san cewa mijinta mugu ne.Wallahi haka kawai nake jin zarginsa akan mutuwar su Khadijah da Rukayya,dama rawar kai ne da su”

Na ja dogon numfashi ina mai cewa “zan taimaka mata kar ki damu,ai komai ma ya kusan zuwa ƙarshe”

“Allah ya sa”

“Amen!”

Duk kuma sai mu ka yi shiru,ƙofar ɗakinmu ce aka bubuga “wane ne?”

“Wata ce aka kawo shi ne Dr Jaleel ya ce a miki magana” na ji muryar wata alamu stagiaire ce.Har zan miƙe Fatimah ta riƙe ni ta na cewa “yau fa kamar na ji Dr ya ce a gida zai kwana,kar ki buɗe”

“A'a ya na nan mana,mi zai sa ya tafi gida alhalin yau shi ne da kwana asibiti”

“Amma fa na ga Dr Haleema ita ma ba ta tafi ba”

“Ƙila akwai dalilinta na ƙin zuwa gida,bari na je na gani” Fatimah ta yi saurin miƙe wa,na buɗe mu ka tafi tare.Ashe kuwa Dr ne ya aikota ,murya ƙasa-ƙasa na cewa Fatimah “yau fa mijin ki babu dama ki na ga ko rigar likitancin bai saka ba”

Murmushi ya cika fuskarta ta bani amsa da “Ayodele kar fa ki sa na zauce”

“Mi kuke yi a nan? Ku zo mana ku fara aiki ga sabbin patients an kawo” muryar Dr Jaleel ɗin ta katse mu,wani kallon ƙasa-ƙasa na ga ya na yi wa Fatimah bisanin ya ce “da hijabin za ki yin aikin?”

“Oh ! Na manta ne da na yi sallah ban cire ba” Fatimah ta faɗa ta na mai fidda hijabin abun mamaki sai Dr Jaleel ya karɓa ita kuwa ta zo mu ka fara aiki.

“Allah sa dai wannan karon kin samu shiga har da riƙe miki hijabi” na faɗa cikin halshen French don kar a ji hirarmu,Fatimah ta yi dariya ta ce “amen! Na ga kamar kwana biyu ya na ɗan kula ni ”

“Ke ma sai ki dinga yi ba wai ki yi shiru ba”

“Hum!”

Daga nan ba mu sake cewa komai ba sai aiki,sai kuma mu ka fara yin zagaye sai wuraren ƙarfe biyar mu ka koma ɗaki.Kan gado na zube a gajiye,yayin da Fatimah ta ce min ta tafi ta karɓo hijabin ta.

Fatimah

Direct office ɗin Dr Jaleel ta nufa,sai da ta nemi izini bisanin ta shiga.Kan tapis yake ya na jan casbi,ta ɗan sunkuyar da kai yayin da shi kuma ya ɗago ya na ƙare mata kallo.Bai san mine ne dalilin da yasa yake ta ɓoyen soyayyar da ke naƙarƙasar ruhinsa ba wannan sallar ma da yayi neman zaɓi ne yake wurin Ubangiji.

“Fadimah ya aka yi?” ya furta cikin wata murya mai sanyi.

Fatimah ta yi saurin ɗago wa ta dube shi jin kuma yau ya sauya mata suna,sai dai yadda mayun idonsa suka wani fesa mata dafi sai ta ji kamar an zuƙo jinin jikinta.

Dr Jaleel kuwa miƙe wa yayi tsaye ya ce “kin yi shiru”

Ta ce “hijabina”

Ya sauke ajiyar zuciya ya ce “zo ki ɗauka ga shi kan kujera ” ƙin tafiya ta yi ,haka kawai ta ji zuciyarta na wani irin buga wa.

Ya ɗauko da kansa ya miƙa mata,hannu na rawa ta karɓa ta juya za ta tafi ya tsayar da ita ta hanyar kiran sunanta.Ta tsaya cak ba tare da ta juyo ba,ya tako har gabanta ya ce “kin tabbata shi kaɗai ne manufar zuwan ki nan”

Fatimah ta saka idonta cikin nasa,a haka ma kawai ya na hange zallar sonsa da take amma ita ma ba za ta iya furta masa ba ne.Sam ya ƙi bata damar janye idon nata,hakan yasa suka cika da hawaye “je ki kawai!” ya furta ya na furzar da huci, Fatimah har tuntuɓe take wajen barin office ɗin.

“Tashi na baki abin da ya faru” na ji muryarta a kunnena,dakyar na ce mata “bacci nake ji” ba ta saurare ni ba ta fara koro min labari,a doli na tashi zaune ina kallonta na ce “amma dai ke an yi banza wallahi! Kika kasa faɗa masa ki na sonsa? ”

“Ni wallahi tsoronsa na ji duk ya kama ni,ya min ƙwarjini dayawa”

Na ja dogon tsuki bisanin na fita na barta ta na shirin yin sallah.

Office ɗin Dr Jaleel ɗin na je,a yadda na tarar da shi da dukkan alamu ya na cikin damuwa.

Gaishe shi na yi tare da ce masa “Dr ka sa an tado ni da asubah farin”

“Mi aka yi Ayodele?”

Na gyara murya na ce “dama Fatimah ce ta aiko ni wurin ka” da sauri Dr Jaleel ya canza yanayin fuskarsa har da yin wani murmushi,na ci gaba da cewa “ta ce na baka haƙuri sannan na shaida maka zuciyarta na ɗawainiya da son ka wannan dalili yasa duk ta rikice da ta same ka a nan”

Murmushin fuskarsa ne ke ta ƙara fafaɗa,ya ce “wallahi Ayodele na daɗe ina sonta,amma ina jin tsoron ta ce ba ta son mai mata”

“A'a ba ta da matsala da matar ka in dai ka na sonta ”

“Yawwa na gode sosai,bani lambarta ”

Ai kuwa na basa,kafin na fito sai da na tabbatar da eh shi ɗin ma fa na sonta ɗari bisa ɗari.

Da na koma wurinta na bata labarin komai, Fatimah sai da ta yi min dundu tare da rufe fuska wai ita ala doli kunya take ji.

Bayan mun gama komai muka sauka daga aiki Dr Jaleel ya ban katin gayyata wanda aka basa tun a jiya.Fatimah ta hau babur ɗinta yayin da ni kuma na hau taxi sai gida.A gajiye nake,wanka na fara yi bayan mun gaisa da Momah.

“Ga abincin ki nan cikin kwano,akwai ƙanƙara kuma wacce za ki saka ma lemu” Momah ta faɗa ta na kallona,cike da murna na zauna na fara cin abincin amma ban shan jus ɗin ba saboda André ya gargaɗe ni.

“Momah zuwa ƙarfe biyar na marice zan tafi gidan tv za a yi wani shiri ne na likitoci,to an gayyace ni” na faɗa ina mai gurgurar ƙashi,Momah ta washe baki ta na cewa “ah abu yayi kyau kin ga abin da nake faɗa miki ko? Sai an dinga yin kwatance da ke”

Hira sosai mu ka shiga yi da Momah,can ta ce “ki zuba jus ɗin ki sha”

“Ban ra'ayin lemu Momah na fi son dai ruwa,amma bari na aje shi har zuwa yamma”

Ba ta ce komai amma yanayin fuskarta ya nuna ba ta ji daɗi ba.

A ɓangaren Fatimah kuwa zuciyarta fal farin ciki a yau ta samu za ta fara soyayya da mutumen da zuciyarta ke marari.Tuƙi take hankali kwance,sam ba ta yi lura da motar da ke bin bayanta ba sai da ta shiga wani layi ta ga mota ta parker a gabanta.Ko kafin ta yi tunanin juya kan babur ɗinta wani ƙaton mutum ya fito hannunsa riƙe da bindiga,tsabar tsoro ya saka Fatimah dire wa ta na mai ɗora hannu aka.

Ya tisa ƙeyarta cikin mota bisanin ya yi mata key,“Su wane ne ku? A ina za ku kai ni ? Don Allah ku ƙyale ni tun da ban yi maku komai ba” Fatimah ke faɗa ta na fizge-fizgen ƙwatar kanta,wani ƙyalle ya saka mai ɗauke da wata gubar ibilis ya shaƙa mata.Daga nan ba ta sake sanin inda kanta yake ba,sanyin ruwan da ta ji a jikinta ya dawo da ita duniya.Idonta jin su take kamar wacce ta yi maye,a hankali take buɗe su har ta zube su kan Mansur wanda yake tsugune a gabanta hannunsa riƙe da sharɓeɓiyar wuƙa.........

Cike da tsoro Fatimah ke kallonsa zuciyarta na wani irin buga wa tamkar za ta ɓallo allon ƙirjinta ta faɗo.

Mansur ya saki wani murmushi bisanin ya ce “masu bayar da shaidar kan an yi amfani da sassan jikinsu ne don yi asiri ko tsafi,ya na ga kuma tsoro kan fuskar ki ko dai can dama ba jaruma ba ce” Mansur ya faɗa ya ciro wata ƴar siririyar reza ya kai goshin Fatimah,bai yi jinkiri ba ya tsaga shi yarrr tuni jini ya fara zuba.Ta rumtse idonta da mugun ƙarfi ta na jin farashin tsoronta na sake hauhawa,hancinta ya kama ya masa muguwar matsa Fatimah duk ta fiddo ido waje don ta kasa numfashi sai shure-shure take.

“Mansur!” wata murya ta kirasa da ƙarfin tsiya,da sauri ya sake ta.Oga ya ƙara cewa “in ka kashe ta a haka ka sani ka yi banzar don sacrifice ɗin bai yi ba”

“A yi haƙuri oga! Ita ce ƙawar Ayodele ɗin nan”

Oga ya ƙara tirɓune fuska ya na kallon Fatimah wacce ke kuka bilhaƙi tun da ta ji su na zancen sacrifice.

“Mine ne kamota alhalin ba ita na ce ma?”

“Oga ta hanyarta ce kawai zan iya samun Ayodele ta zo nan” Mansur ya faɗa 

“Okay ku kai ta can ɗakin  ƙaddamar wa” Oga ya faɗa ya na mai fita.Wani ɗakin aka sauya wa Fatimah,kamar wata kayan wanki haka suka yarɓata ita da jakar ta.

Wani irin tashin hankali wanda ba a saka masa rana, wannan ɗakin da take ciki ba sai an yi mata bayani na mine ne ba.Yanayin ababen da aka yi masa ado ma kawai sun isa su saka mutum ɗan ƙaramin hauka.Manyan labulaye ne jajeye kai kace da jini aka yi su,a jikinsu kuma an yi zanen ƙwanƙwama ta kan mutum ,a wani ƙaton allon bangon ɗakin kuwa hoton wani narkeken dodo ne ya buɗe baki jini na masa zuba.

“Huuu!” Fatimah ta ji wani sauti a bayan,da mugun sauri ta juya sai ta ci karo da wasu zanen a jikin allo na duk wasu dabbobi masu dafi.Macijin da ke manne da bango sai idonta suka fara yi mata gizau kamar ya na fiddo halshe,ai kuwa ta saki uban ihu tare da nufar ƙofar fita sai dai a rufe take.

Ihun da Fatimah ta yi shi ya saka duk halittun da ke a zane suka fara motsawar ta gaske ko wane na yin takensa.Kukan kwaɗo shi ya fi na kowannensu sauti,ido cikin ido suke kallon juna da shi sai wani ƙoto yake ya na cika ya na batsewa tsabar firgici da tashin hankali Fatimah ta zube nan a sume babu numfashi.

AYODELE

Ko da  marice ya fara na tashi daga baccin gajiyar da ya ɗauke ni,wanka na yi na shirya tsaf cikin riga da wando jeans da rigar blue.Sosai ni kaina na ji na yi kyau,hakan yasa na ƙi saka hijabi.Takalmi da jaka na zaɓo masu kyau na saka bisanin ba fito na yi wa Momah sallama,ina fito wa sai na ga motar André a parker a ƙofar gida.Da murna na shiga,shi kuma ya fara driving can na ce masa “jiya sai ka tafi ka bar ni”

Bai bani amsa ba,na ƙara cewa “ka yi haƙuri ”

“Ki dai kula da kyau,don farkon shiga ƙalubalen ki ne zai soma tun da kika ce kin ji kin gani za ki iya.Tun kafin a yi shirin nan wasu sun tanada miki tuggu iri-iri,ciki kuwa har da tsofin unguwarku inda kuka taso.Sannan yau za ki yi fito na fito da wata ƙungiya,ina so ki nuna masu ke ba sayen taki maitar kika yi ba .Da abar ki aka haife ki,sannan kar ki ji tsoro ko shakkar kashe ko wane ne yayin kawo miki farmaki”

“Kenan ni mayya ce?” na tambaye shi ina jin zuciyata na min rawa,André ya juyo muka haɗa ido sai kuma ya mayar da hankalinsa ga driving.Mun yi nisa sosai bisanin ya kawo ni gidan tvn,“ba zan zo ɗaukar ki ba,za su zo su tafi da ke na sani .” shi ne abin da ya faɗa min lokacin da na sauka,bai bani damar tambayar shi su wane ne za su zo ɗin ya figi motar shi ya tafi.

Na ja wani dogon numfashi bisanin na shiga ciki,tamkar wata CELEBRITY (MRS SADAUKI) haka na samu tarba mai kyau,kafin a fara shirin sai da muka sha café mai zafi.

Shirin ya fara ne da gabatar wa,sannan shi mai jagorantar shirin ya kawo jigon da za mu tattauna wato na satar ƴaƴan mutane.

“Madam Ayodele ko za ki yi mana fashin baƙi dangane da satar yara da manya da ake ta faman yi ? Shin mi ke kawo haka sakaci iyayen ne ko kuwa criminels ɗin ne sun fiya wayo da dabaru?”

Sai da na gyara zama sannan na dubesa da kyau na ce “Satar mutane dai ya zama ruwan dare a wannan gari na Abengourou,wasu sukan sata ne don su sayar da su ga ƙasashen ƙetare ,wasu kuma su na yi ne domin yin tsafi kamar dai ƴan matan nan biyu da aka tsinci gawarsu.A binciken da mu ka yi an cire wasu sassan jikinsu,wanda ko shakka babu sharrin matsafa ne....” ban kai ga idawa ba ya katse ni da cewa “amma wasu ko gangar jikin ba ka gani in sun tafi sun tafi kenan,wasu kuma sai ki ji wasu  su na cewa sun ga wane a wuri kaza ƙila da aka tsafe shi ne abin bai yi tasiri sosai ba ya dawo to ya zancen yake?”

“Bari na amsa tambayar ka ta wata hanya mafi sauƙi.In matsafa suka sace mutum kusan abu biyu ne ke faruwa,wasu matsafan ɓangaren jikin ɗan Adam kawai za su cira shikenan sai su yar da gangar jikin,wasu kuma duka gangar jikin suke da buƙata shine za ka samu mutum ya ɓata har abada kuma ba zai dawo ba.In mun ɗauki misalin ƴan mata biyun nan,ka ga an cire masu sassan jikinsu,sannan bayan haka alamu sun nuna har tsafe gangar jikin an yi duba da yadda alamun gawar ta jigata ga kuma tambarin addini a goshinsu da aka yi mai nuni ko bayan an rufe su za su iya fuskantar ƙalubale.” na faɗa tare da ɗan tsaya wa na yi hutun maƙoshi sai kuma na ɗora da “akwai wata ƙebaɓiyar duniya da masu asiri ko tsafi ke da ita,wacce ana yin rayuwa ne kamar yadda ka ga muna yin wannan.Mu je mu ci abinci da sauransu,banbancin nan da can shi ne ruhi da esprit ne kawai ke iya rayuwa a can banda gangar jiki....”

“Kin rikita ni fa,na fara ruɗe wa ki na nufin akwai wata ɓoyayyar duniya bayan wannan?”

“Sosai kuwa! Yanzu ai ka yi min tambayar cewa ana samun matattu masu dawowa a nan doron ƙasa.To hasali ba su ba ne, esprit ɗinsu ne ke ɗaukar tsohuwar siffarsu wani sa'in ma sai ka samu sun sayi gangar jikin wani sun shiga da ruhinsu”

Ɗan jarida mai suna Usman yayi dariya mai cike da ban al'ajabi ya ce “suna da wani littafin MRS SADAUKI wai shi RUHIN ALJAN.Wato dai gangar jikin suka ara?”

“Yawwa ka fahimce ni tun da har ka kawo misalin littafin nan don ni ma na karanta shi.Mu ci gaba kan maaudu'inmu,in an tsafe mutum za su kai shi can duniyarsu su koya masa mugunta irin sosai ɗin nan bisanin su maido su duniyarmu su na cutar da al'umma.Ka ga maitar da ake cewa ana sayar wa ta asiri ko? To duk ta wannan hanyar ce suke amfani.Sai ka ga yara duka-duka ba za su wuce shekaru goma zuwa sha biyu ba ka ji an ce an saya masu maita,to a zahirin gaskiya ruhi ko esprit ɗin wasu tsofin Mayu ne masu son duniya aka shigar a gangar jikinsu.Shi yasa suka fi son ƙananan yara ta yadda ko maitar suka yi ba za a yi saurin zargin yaro ba,za a ce bai son mine ne duniyar ba ma”

Usman ya ce“ wannan abu na ban mamaki ka ga yaro ƙarami da maita,amma Madam Ayodele an ce ma maita iri-iri ce mi za ki ce a kai?”

“Eh to gaskiya wacce dai aka fi sani ita ce ta ido da kuma baki,za ka samu mutum zai cutar da kai ta hanyar kallo kawai,wasu kuma in suka furta ma kalma to ka ga ta kanka”

“Mu a Musulunce muna ce masu ayn,da kuma kambun baka.Amma wanda ya fi yawa shi ne na bakan,amma Madam Ayodele ko zan iya sani ta ina kika samo ilimin nan ganin ke ɗin ba Musulma ce ba ballantana ace kin yi zurfi ne a karatun addini,na san masu kallo ma su na son sanin haka. Amma kafin ki amsa mana za mu tafi ɗan hutun takaitaccen lokaci,ku shaƙata da tallar labaran ban al'ajabi na rubutacen  labari mai suna FATALWA CE wanda jaruma MRS SADAUKI ke kan tsara shi da izinin Allah zai zo muku ne a sabuwar shekara ta dubu biyu da ɗari biyu da huɗu”

Bayan Fage 

Usman ya dube ni ya ce “mu je ki sha Coffe kafin a gama tallah”

“A zai ɗauki lokaci kenan?”

“Eh kusan minti goma”

“Na ji ka ce takaitaccen lokaci kuma”

Ya saki murmushi ya ce “eh saboda masu kallo su zauna ,in mun ce mai tsayi ne za su iya gusa wa mu kuma ba ma son haka”

Na ce “wannan ai ba tabi'ar musulmi ba ce,da ace mu muka yi ba zai zama matsala ba”

Bai ce min komai ba har mu ka isa kan wani teburi da aka tanadi komai,wata ƴar matashiyar budurwa ce ta zo ta fara haɗa mana Coffe ɗin.

Ina nan zaune ina kallon ikon Allah,an zuba wata guba a cikin kofina na gani tabbas hayaƙi na tashi amma ban san dalilinsu na son cutar da ni ba.

Hannunta har rawa yake yi wurin miƙa min na karɓa tare da ce mata “na gode” sai kuma na yi Bismillah na sha ba tare da tsoron komai ba,can ƙasan zuciyata kuwa Ar-Rahman ne nake ta ambato don na yi yaƙinin zai cece ni kamar kullum da nake kiran nasa.

Ina shan coffee amma jin idon mutane nake yi a kaina duk da daga ni sai Usman ne a wurin ,amma tabbas na san akwai masu kallona wanda na fi tsammanin masu ido uku ne ba normal mutane ba.

Bayan mun gama ne mu ka koma can inda ake shirin,tunani na fara ‘mi yasa ma ba a kawo Coffe ɗin nan ba sai da mu ka shiga wani ɗaki ? Mi hakan ke nufi? To wai mi yasa ma suka gayyace ni ita Fatimah ko Dr Jaleel don mi ba su kira su izuwa nan ɗin ba?’

Tunanina ne ya katse da na ji muryar Usman na ce min “Ayodele ki nutsu za mu koma cikin shirin”  murmushi na saki ya ce “madallah da malam mai inji,masu kallonmu za mu ɗora daga inda mu ka tsaya Madam Ayodele ni da masu kallon ki a daidai wannan lokaci duk mun ƙagu mu san a ina kika samu wannan ilimi naki?”

Sai da na ja wata ajiyar zuciya,a zahiri ban san ya zan ce ba.Amma lokaci guda maganar André ta faɗi min a rai,na saki murmushi ina jin ƙaunarsa a zuciya wato ya san za a min wannan tambayar shi yasa ya ban satar amsa.

“A haka aka haife ni ” na basa amsa a takaice,yadda farin ciki da kuma émotion ɗin Usman sai na fahimci kamar don wannan tambayar kawai suka gayyace ni .

“Ki na nufin tun ki na jaririya kike da wannan baiwar?” ya jefo min wata tambayar,ban kai ga basa amsa ba wayata ta ɗau ringing ko ban duba ba na san mai kiran saboda waƙar ```Sarauniyata gimbiyata mahaifiyata abun fahari,wallahi kin zama uwar ƙwarai kin bani tarbiyya tagari.Mama sanyin idaniyata ......```

Ban san mi ya kai ni ɗaga kiran ba kamar wacce aka ingiza,sannan abun al'ajabi wayar a hand free hakan yasa muryar Momah ta fito ɓaro-ɓaro “kar ki saki ki amsa wannan tambayar,ki dawo gida yanzu nan da na san gidan tv za ki je da ban bari kin tafi ba saboda shiryayy....” kafin ta ida Usman ya karɓe wayar ya kashe kiran.

Sai kuma ya saki murmushi ya na mai cewa “hohohoooo! Masu kallonmu a daidai wannan lokaci kun ga wacce ake kira da asalin ƴar baiwa kenan,Ayodele Abengourou na alfahari da ke.A daidai wannan gaɓar kuma nake ce muku ma'asalamu aleykum sai kuma a wani shiri in Allah ya haɗa mu”

Ko sallama bai bani damar yi da mutane ba kamar yadda tsarin shirin yake.

Ina ƙoƙarin karɓar wayata kuma wani mutum ya shigo bayansa wasu mazan biyu ne masu suit baƙaƙe alamu masu tsaronsa ne.

Gabana sai da ya faɗi da na gansa,cike da ladabi Usman ya ce “barka da zuwa ranka shi daɗe.” sai kuma ya juyo gare ni ya ce “Ayodele shugaban gidan tvn nan ne Alhaji Mandari ”

“Ina wuni?” na gaishe shi, Usman ya ban wayata yayin da kuma shi Alhajin ya tsure ni da ido ya na kallo.

Wayata ta ɗau ringing, Fatimah ce na ɗaga,muryarta cikin tashin hankali take cewa “Ayodele don Allah ki taimake ni wallahi za su kashe ni in ba ki zo ba”

A rikice na ce “Fatimah ki na ina su wane ne za su kashe ki? Hello? Hello? Ki na ji na ? Yi magana don Allah ”

“Za su kashe ni”

“Su wa? ” ta kasa magana sai kukanta da nake ji,a rikice na kama hanyar fita ina ta daman cewa “Fatimah ki na ji na? Ki kwantar da hankalin ki babu abin da za su yi miki” wata murya ta katse ni wacce na ji kamar na santa “in ba ki so na yanka wutan ki fito waje akwai baƙar mota da ke waje ta na jiran ki shiga a kawo ki nan”

Maganar André ta sake dawo min a kai,“ok kar ku cutar da ita” na faɗa tare da fita da guduna,ina fito wa na ga motar Ba tare da wani tunani ba na shiga.

A can ciki kuwa Usman ya dubi Alhaji Mandari ya ce “Daddy ya kuma ka barta ta tafi? Ko ba ita ba ce?”

Cikin wata murya Daddyn ya ce “tun lokacin da ta fara shan wannan coffe ɗin na ji a jikina ita ce, maganar mahaifiyarta da kuma amsar da ta bada su suka sa na ida gaskata wa kan ita ce dai wacce na yi shekara da shekaru ina nema”

Jin haka Usman ya fito da gudu,sai dai tuni motar da ta ɗauki Ayodele ta bada iska ta tafi.

Wani irin yanayi Usman yake ji a ransa,ga ƙoshi ga kwanan yunwa.Jiki a saɓule ya koma ciki,“Daddy har ta tafi”

“Za ta dawo gare mu,domin ita ɗin tamu ce”

“Sai yaushe kenan? Ko lambar wayarta ba mu amsa ba”

“Ka manta mun san asibitin da take aiki? Nemanta ba zai min wuya ba tun da har na gano sunanta da fuskarta ”

“Ko ya Ameer zai ji kenan?” Usman ya tambaya.

“Yanzu zan tafi gida! Zan kwantar masa da hankali” Daddy ya faɗa tare da fita, Bodyguard ɗinsa suka take masa baya har izuwa mota.

Katafaren gidansa aka kai shi inda yake zaune shi da iyalansa.Ya na shiga babban falon Ammy ta nufe shi, idonta taf hawaye ta ce “na ga duk hirar da aka yi da ita,Ameer ma ya gani.Ta na ina?”

Daddy ya ce “ta tafi!” sai kuma ya nufi inda Ameer ne zaune kan kujerarsa weelshair.A gabansa ya tsugunna,hawayen da ke zuba kan idon Ameer ɗin yasa hannunsa ya goge bisanin ya ce “ka yi haƙuri yarona! Za ka samu lafiya bakin ka zai buɗe ka koma magana kamar farko haka ciwon ma zai warke ”

Ameer wanda idonsa ke ta shatatar hawaye banda kallon mahaifinsa babu abin da yake,ya sani sarai mugun halin mahaifin nasa ne ya ja masa.Bai iya yin magana,wuyansa ya ƙage yayin da kuma maƙoshinsa yake a ɗaure ,fuskarsa kuwa tamkar wanda aka tsoma cikin dafafen suga haka ya ta zama har wani ƙyallin jar wutar murhu yake.Hannunsa ɗaya na dama kuma ƙaton bandeji ne a laulaye wanda aka rufe ciwon da ya fi shekara goma har yanzu bai warke ba.

Daddy ya miƙe tsaye tare da zagaya wa baya ya fara tura Ameer zuwa ɗakinsa,sai a lokacin Ammy wacce tun ɗazu ta yi suman tsaye ta  samu damar cewa “ina kuma za ka kai shi? Sake min ɗana tun da ka kasa kawo masa maganin mu za mu fita neman yarinyar.Ina ce a gaban ka malamin duba ya ce muddin muka yi ɗigil yarinyar nan ta suɓuce mana a ranar farko da mu ka fara ganinta to tabbas sai an yi shekaru biyar bisanin ta dawo gare mu shi ne don shashanci ka barta ta tafi”

Daddy ya juyo ya kalli Ammy,ransa a ɓace ya ce “kin san cewa ba don ruwa sun daki babban Zakara ba ko giyar wake kika sha kin yi kaɗan ki tsaya a gabana ki na faɗa min magana....”

Daga can ƙofar shigo wa muryar wata tsohuwa tuguf ta ce “in mage ta makance mi zai hana ɓera fito wa gabanta yayi rawa? Mandari kai jikana ne,sannan kai doguwa ta zaɓa domin ci gaba da kula wa da ita,ina ce kan wannan tsanin mahaifin ka ya ɗora ka amma daga samun larurar shegen yaron can mai kama da ɗan ruwa duk ka ja baya da lamarin nan.Ita kuma wannan shashar har take da bakin faɗa ma magana,ka sake ta muddin ta na cikin wannan gidan ba za ka taɓa samun ci gaba ba”

Ammy ta ce “ya ina magana ka na kallon ƙofa?” ta faɗi haka ne saboda ita ba ta ganin Babah wacce ita ɗin ta kasance matatta tun shekarun kusan ashirin da biyar amma tsabar son duniya ya sa take zuwa lokaci zuwa lokaci.

Daddy ya kalli Ameer wanda ya kafe Babah da ido,don sarai ya ji abin da ta ce haka kuma ya na ganinta.Daga inda yake a zaune ya fiddo halshe kamar wani maciji ya laulaye wuyan Babah har sai da idonta suka fito waje.

Duk yadda Daddy ya so Ameer ya sake ta ƙiya wa yayi sai da ya gana mata azaba sosai sannan ya sake ta nan take ta ɓace,yayin da kuma gidan ya fara yin duhu sai kukan wata halitta mai kamar an kunna inji “yinnnnn! Yinnnn! ” Ammy ta saki wani ihun tsoro jin aljanar gidansu wacce suke kira da doguwa ta mijinta na kuka hakan kuma na nuni da akwai matsala.

Hannun Ameer na rawa ya danna wani abu a wulshair ɗinsa nan ta ruga ya je kamo Ammynsa da hannunsa ɗaya mai lafiya.

Daddy kuwa a ruɗe ya fara taka bene wanda a can ne aljanar take a ɓoye a keɓaɓen wuri.Ya na shiga ɗakin wata farar hallita fara sol ta yi tsalle ta haye jikinsa,da ƙaton bindinta ta fara laulaye Daddy yayin da kuma take mai ci gaba da yin kuka.

Idon Daddy ne suka fara sauya kala su na zama kore,an ɗauki tsawon lokaci bisanin ta sake shi ya fito daga ɗakin.Tuni komai ya koma normal hasken gidan ya dawo,ta falo Daddy ya ratsa ya wuce Ameer ya bisa da kallon tsana saboda ya san yanzu farautar jinin mutum zai je ya samo ya kawo ma doguwa.

A can ɓangaren Fatimah kuwa tun da ta suma ba sake sanin inda kanta yake ba.Ana fara shiri gidan tv oga na tsaye ya na kallon yadda Ayodele ke fallasa sirrinsu,ya ja tsuki ya ce a je a kawo masa Fatimah.A sume aka aje ta gabansa,duk yadda suka so ta tashi cikin ƙaramin lokaci abu ya cuttura sai da suka yi da gaske.Shi ma da ta dawo sam ba ta cikin nutsuwarta.

“Mansur sai da na ce ma kar ka bari yarinyar nan ta isa gidan tv amma ka barta ta tafi mtws!”

“Oga motar da ta shiga tabbas ba mutum ba ne ke driving ɗinta,cikin biyu ko dai fatalwa ce kuma mutum da rigar aljan”

Wani mari mai kyau oga ya ɗauke Fatimah da shi ya na cewa “ki kira ƙawar ki a waya ki ce ta zo! Mansur ai haka ne ka tsara ko?”

Mansur ya gyaɗa kai bisanin ya buɗe jakar Fatimah ya fiddo wayarta ya miƙa mata ya ce “ta na gama shiri sai ki danna kiranta,ku kuma ku ɗauki mota ku tsaya can jiranta” 

AYODELE

Ina shiga motar na ci karo da manyan ƙatti duk fuskokinsu a rufe,a haka har mu ka isa gidan.Ɗaya daga cikinsu ne yayi min jagora har mu ka isa ciki.

Yanayin da na ga Fatimah duk fuskarta ta kumbura ga busashen jini,yasa hankalina ya tashi na nufe ta da sauri ba tare da na damu da mutanen da ke wurin ba.

“Yi shiru gani na zo kin ji,ba zan bari komai ya dame ki ba”

Daga bayana na ji ana dariya tare da cewa “a gaishe ki Ayodele ƴar baiwa wacce aka haifa da Kambun maita ”

Ina juyo wa mu ka haɗa ido da shi,tamkar wacce aka yi wa wankin ƙwalwa haka na fara tunanin inda na taɓa ganinsa.

Na dafe goshi,hotunan abubuwan da duk suka taɓa faruwa da ni suka dinga dawo min a kai na buɗe baki na ce “Ovni? Ovni? Ba ka mutu ba?” furucina ya saka shi wani irin razani tare da nuna ni da yatsa,tabbas na gane shi a lokacin da na ziyarci maƙabarta na gansa yanzu kuma ga shi a duniyarmu.

“Wai ke ce?” ita ce tambayar da yayi min.

“Mi matace ya zo yi a duniyar bil'adama?” na tambaye shi tare da miƙe wa tsaye.

Cikin Yare ya fara yi min magana “kar ki yi min hauka a nan a ina kika taɓa ganina?”

“Na gan ka mana a maƙabarta,wato ka san in ka je kama ni da kan ka zai kawo ma matsala na mayar da kai duniyar ku shi ne ka aiko wani?” na faɗa da Yaren duk kowa zai gane ai kuwa duk tsoro ya kama su .

Ovni  ya ɗan rikice tare da cewa “kar ku yarda da ita ba gaskiya take faɗa ba”

Idona kawai na juya hasken ɗakin ya ɗauke ɗif,Ovni ya shammace ni ya kawo min naushi ya na mai cewa “wallahi sai dai mu tafi tare amma ba za ki mayar da ni ba,na yi alƙawarin yadda na ɓata rayuwata cikin mugunta sai na saka mutane da yawa a ciki” 

Wuyansa na riƙe da hannuna na hagun,nan take zobena ya ɗau haske duk suka saki ihu ina ganinsu hatta Mansur duk suka nufi ƙofar fita Fatimah dai na kwance.

“Awunshhhh!” na furta da mugun ƙarfi sai labulayen ɗakin suka tashi sama tare janyo ƙafafuwan su Mansur tare da wuwulniya da su tamkar fanka.Sai da na ga dama sannan na furta lafazin da za su faɗi ƙasa,sai kuma na maido hasken ɗakin.

Mansur ya nufi Fatimah tare da cewa “in ba ki tsayar da abin da ke faruwa ba zan kashe ta”

Yawun bakina na tofa masa a ido nan take suka juyo suka koma farare ,ganinsa ya ɗauke na yi wani tsalle tare da dira gun da Fatimah take.

Ovni ya nufo ni da wata sarka wacce suke amfani da ita a can duniyarsu wurin cutar da mutane,na rumtse ido don na sallama ƙarshena ne ya zo.

Tsudum sai ga André ya bayyana,shi ya tare Ovni ya na mai cewa “Ayodele ɗauki ƙawar ki ku fita in kika ƙara minti biyar a nan da matsala”

Tamkar wata baby haka na saɓi Fatimah na fito,sai yanzu na lura gidan a jeji yake.

Na yi tafiya mai nisa bisanin na fara jin wannan yanayin na ƙarfin ikona na sakina,wato na dawo ni ɗaya a gangar jikina.Ai kuwa na saki Fatimah don ta yi min nauyi ba zan iya ɗaukarta ba.

Cikin ikon Allah ruwan sama ya fara sauka,Fatimah ta dawo cikin hayyacinta.Kallon-kallon muke bisanin duk mu duba baya ,gidan nan ne ke yin sama tamkar an ɗaga kwano sai kuma ya koma ya zauna kan ƙugunsa.

Baƙin hayaƙi sai tashi yake tamkar ana kashe wuta nan kuwa aljanai ne ke ta faman didima.

“Na gode ” cewar Fatimah ta na mai saka hannunta cikin nawa,“kin ga tashi mu tafi nan ba wurin zama ba ne alamu sun nuna ma tsohuwar maƙabarta ce” 

A tsorace ta miƙe ni ma haka,mun yi tafiya mai nisa bisanin mu kawo bakin titi.

“Ayodele ni kuwa a ina muke?”

“Wallahi ni ma ban sani ba,kuma kin ga har yanzu babu motar da ta wuce”

“Anya kuwa nan Abengourou ne,dubi fa yadda garin yake safiya ce kuma ai mu lokacin zafi muke ya ake ruwa a nan” Fatimah ta sake faɗa.

Shiru na yi ina tunani,can na ce “alamu sun nuna yanzu gari ya waye shi yasa mutane ba su fara fito wa ba.Amma kuma kamar ƙarfe shidda na marice muka gabatar da shiri gidan tv.Yanzu kenan bai wuce a ce sallar magrib ba”

“Ayodele kin ga wani mutum nan ya na sayar da fruits mu cimma shi sai mu tambaye shi” 

Da sassarfa muka ƙarasa,sai lema yake baza wa ta yadda ruwa ba za su zubar masa ba.

“Assalamu aleykum don Allah bawan Allah tambaya ce da mu”  Fatimah ta faɗa ,ya ɗago ya dube mu.

Ya amsa sallamar kafin cikin halshen larabci yayi mana magana .Na waro ido na ce “Fatima mi ya ce na ji kamar da larabci ne”

Ta ce “ina zan sani ke kuwa”

“Na ke musulma ce”

“Banda mazha ɗin da ya faɗa a farko ban gane komai ba”

Mai sayar da fruits da ya ga alamun kamar ba mu jin larabci sai yayi English,sai Fatimah ta ce “yau na ga ikon Allah mace da sunan Isah! Ayodele kin ji kuma ya koma English maimakon French ”

“French?” ya tambaya muka gyaɗa kai,sai ya ce “laaa! ”

Ni abun ma dariya ya ban na ce “ke Fatimah da English in za a tambayar wuri anya ba where ne ko mi ake cewa ba?”

Ban sani ba ko ya fahimci abin da na so faɗa ba sai ya mayar mana da cewa “Maroc”

Duk muka waro ido ,a tare muka ce “Maroc ne nan?”

Ya ce “yes! Yes!”

Fatimah ta ce “mun shiga uku! To mi ya kawo mu nan?”

Ban kai ga bata amsa ba na ga motar André wacce har abada ba zan taɓa manta ta ba,na saki murmushin jin daɗi.Hannun Fatimah na ja muka shiga baya duk da ta so ƙin shiga,na lura kuma a tsorace take.

Abu na farko da ya faru da mu shine kayan jikinmu sun bushe ƙamas kamar ruwa ba su taɓa su ba,ban sani ba ko Fatimah ta lura da haka ba. 

A haka muka yi ta tafiya har mu ka fara ganin titunan da muka sani, Fatimah ta riƙe ni gam na juyo na dubeta sai ta min nuni da hannunta.

“Mi?” na tambayeta,“jakkata ce fa kin ganta wacce na baro gidan can” ta ban amsa ƙasa-ƙasa,shiru na yi kawai ban ce komai ba don ban san amsar da zan bata ba.Har ƙofar gidansu Fatimah ya kaita tsoro ƙarara kan fuskarta ta fita,sai a yanzu na ji muryar André “dawo gaba”

Ban musa ba na fita,sai na ga Fatimah a tsaye ta yi turus ta na kallon babur ɗinta da ke a ƙofar gida.........

Na ƙarasa gaban Fatimah ina mai cewa “ya dai lafiya?”

Ta dube ni fuskarta ɗauke da mamaki ta ce “kin ga fa mashin ɗina ne,kuma fa a can saman hanya na barsa a inda su Mansur suka ƙwamishe ni.Amma abun mamaki ga shi a ƙofar gidanmu,kuma ma ....” na yi saurin katse ta “kin ga Fatimah ki bari gobe za mu yi maganar yanzu dai kam ina sauri” ina gama faɗa na zo na shiga mota André yayi mata key.

Sai da ya hau kan titi sosai sannan ya ce “mi za ki faɗa mata goben game da ni ?”

“Kamar ya fa?”

“Eh ina nufin asalina ”

“Zan ce kawai ɗan uwana ne” na basa amsa

“Hum! Ni da ke fatalwa ke da ke mutum”

“Wai André na tambaye ka mana,ya ake ku na dawowa duniyarmu?”

“Tsafi ne! A zahiri aljani ne ke tafiya da rayuwarmu a cikin gangar jikinmu,tare da sauran esprit ɗinmu ”

“Ni dai ban gane ba gaskiya,mi kake nufi?” na tambaye shi .

“Kin ga Ayodele bar zancen nan,fara tunanin abin da za ki cewa Sandra in kin je gida”

“Ashe ka san sunan Momah?” na faɗa ina murmushi.

“Wace fatalwa ce za ta ce ba ta san matar sarkin Victoria Falls ba?”

“Wai ka na nufin Abbana sarki ne dai da gaske? To yaushe za ka kai ni?”

“Ke za ki kai kan ki mana kamar yadda littafin taswira ya faɗa”

Ban sake ce masa komai ba har muka isa gida ,ina fita sai na ga André ya nufi hanyar da za ta sada shi da maƙabarta.

Ina shiga gida na tarar da Momah zaune kan kujerar roba ,da dukkan alamu ni take jira.Na gaisheta sai ta yi banza da ni,duk sai na ji babu daɗi.Wanka na je na yi,ina son cin abinci amma kunya ta hana ni tambaya ko mi aka dafa.

“Kin kyauta!” na tsinkayo muryarta,na dubeta daga inda nake a tsaye ina goge fuska da haɓar zane.“Ki yi haƙuri Momah”

“A'a haƙurin mi za ki ban tun da kin ji ki na iya wa? To ai ga fili ga mai doki nan ci gaba da shiga lamarin matsafa ki ga in hakan ta haifa miki ɗa mai ido”

Ni dai ban ce komai ba ,haka ta yi ta banbaminta ina saurare a ƙarshe kuma na shige ɗaki na yi kwance ina tunanin rayuwa.

A can ɓangaren A'ishah kuwa,duk a mafarki ta ga zuwan Ayodele da taimakon da ta yi mata.Bayan ta farka ne sai ta ji duk hankalinta ya tashi,tunani fal zuciyarta yayin da kuma duk abin da ya faru da ita ya dawo mata sabo dal a kai.

Hawaye suka zubo kan kumatunta,tabbas ta san akwai shiga tsakani da aka yi mata da ƙawayenta.Ta fahimci kuma Mansur azzalumin miji ne,likita ya shigo ya dubata tare da rubuta mata takardar sallama tun da ƙafafun sun saɓe sai ƙonewar kawai wacce ita ma ta kame.Dakyar A'isha ta iya taka ƙafa ta fita waje,abun hawa ta samu sai gidanta lokacin ƙarfe bakwai ne duka na safiya.A tsakar gida ta tarar da Balkis ta na shara ka na gani ka san ta gaji saboda girman gidan,“Balkis lafiya wa ya saka ki shara?”

Ta ɗago kawai ta dubi antynta ba tare da tace komai ba,ciki A'isha ta shiga a falo ta tarar da Momy a hakimce kan salon ta na cin naman kaza sai ido da ta ƙura ma TV.Wuce ta kawai ta yi ta shiga ɗaki ta ɗauko kuɗi da wayarta,sannan ta fito har yanzu dai Momy na yadda take don yi ta yi kamar ba ta ga A'ishar ba don ta ga iya gudun ruwanta.

A'ishah na fito wa ta kama hannun Balkis suka fita waje inda mai keke napep ke jiranta kamar yadda ta ce ya tsaya ta shiga ta fito.

Tamkar wata sokuwa haka Balkis ta koma,hatta shiga adaidaita sai da A'isha ta taimaka mata.Anguwarsu ta sanar da shi tare da kuɗin da za ta basa bisanin ya ja keken ya tafi, A'ishah sai addu'o'i take duk wanda suka zo bakinta har suka isa gida.Ta ja hannun Balkis suka shiga ciki bayan ta basa kuɗinsa.A yanayin da suka shigo ya saka Mama yin saurin tarar su ta na cewa “ke lafiyar ku? Mi ya samu ƙafar taki kike tafiya haka?”

A'ishah ta faɗa jikin Mama ta na mai fashewa da wani matsanancin kuka,dakyar ta iya tsagaita shi ta fara korowa Mama bayani tiryan-tiryan tun daga rashin ƙin yin wankan Mansur har izuwa abubuwan da Momy ta yi mata.

Mama ta ce “innalillahi wa'inna ileyhi raji'un! ” sai ita ma ta fashe da kukan,Balkis ma na tsaye sai hawaye ke yi mata zuba babu bakin magana a ƙasan zuciyarta kuwa hailala ce take ga Ubangijinta.

Dakyar Mama ta yi namijin ƙoƙari ta kira Abbansu ta ce ya zo gida .Hankali tashe ya zo, Mama ce ta zayyano masa komai.Ido kawai ya lumshe ya na mai furta “alhamdulllah! Allah mun gode maka da ka kuɓutar min da ƴata ”

“Abba ina ga fa kamar sun tsafe Balkis ka ga ba ta yin magana” A'ishah ta faɗa .

Abba ya shiga ɗaki ya fito da ruwan zam-zam ya juye su cikin kofi, addu'o'i yayi sosai ya na mai yin imani kan koma dai mine ne da yardar Allah zai warware .

Ya kai bakin Balkis amma fafur ta ƙi sha,sai da suka danne ta suka ɗura mata shi.Tsafi da addu'a tamkar ruwa ne da wuta sam basa haɗuwa wuri guda hakan yasa Balkis fara fitar da gumi da yunƙurin amai.

An ɗauki tsawon lokaci ta na yin haka bisanin Allah ya bata sa'in amayar da wani baƙin abu kamar jini.Ta galabaita sosai,sai dai har yanzu muryar nata bai washe ba.

Mama ta kira sauran dangi ta shaida masu abin da Momy ta yi kamar A'ishah ba jininta ba ce.Dandanan suka haɗa meeting ɗin gaggawa,tare da zuwa can gidan Mansur.

Sallamar duniya sun yi amma Momy ta ƙi amsa wa,kawai sai suka kutsa kai ciki.Duk baya suka yi su na jan salati sakamakon ganin Momy na tsaka da tsafinta,masu jarumta a cikinsu suka fara yi mata magana amma ta yi banza da su doli suka barta suka koma suka shaida wa Mama komai .

A'ishah sai ƙoƙarin kiran Fatimah take amma wayar ba ta shiga,a doli ta haƙura.

#GIDAN MANDARI

A can gidan Alhaji Mandari kuwa,Ammy ce ta kai Ameer ɗakinsa bayan ta yi ta yi masa nasiha bisanin ta baro shi.

Maimakon ya kwanta ya huta kamar yadda Ammyn ta buƙata,a'a Ameer kujerarsa ya ja zuwa ƙaton madubin ɗakinsa.Jan ƙyallen da aka rufe shi ya ja da hannunsa mai lafiya nan madubin ya bayyana sai ƙyalli yake kamar wanda aka yi wa wanka.

Baƙar fatar jikinsa ya fara ƙare wa kallo wacce take kamar chocolat tsabar hutu.Ya shafi sajensa da ya yi wa doguwar fuskarsa mai ɗauke da siririn hanci ƙawanya.Baƙaƙen laɓansa ya cija ya na jin wani takaici na taso masa har ƙasan ransa,yayin da kwanyarsa ke ta gudu cikin gajimare ta na tsatsafo masa shuɗaɗiyar rayuwarsa da ta wuce a baya.

Ko da ya yi wayo ya samu kasan a matsayin nakasashe,amma hakan bai taɓa damunsa duba da yadda ya samu uwa ta gari take yi masa nuni da kowa Allah ne ke hallitarsa ba tare da neman shawararsa ba.

A lokacin da yake ɗan shekara bakwai a duniya mahaifiyarsa ce ta yi fafutukar kaisa makarantar Islamiyya yayin da Daddynsa kuma boko ce a ransa.Wannan ya saka ya haɗa duka biyun ya na yi,cikin iko na Ubangiji sai kuma ya kasance ɗan baiwa mai ilimi don a ko wanne fanni shi ke zuwa na farko a ajinsu.

Bai sha wuya wurin karatu ba tun daga primary har University inda ya karanta médecine,wato likitanci.A lokacin da aka basa shaidar kammala karatunsa ya na ɗan shekara ashirin da bakwai,Daddy ne ya gina masa asibiti ta kuɗi wacce ya zaɓo ƙwararrun likitoci ya zuba don taya shi aiki.

Wulshair special Daddy ya saya masa wacce za ka iya ƙara wa tsawo da kuma gajarta da ita domin ya ji daɗin aikinsa.Cikin shekarar farko asibitin ta yi suna sosai saboda yadda ake kula da majiyanta kafin daga bisani ta canza zane zuwa ƙunci da cutar mutane.

Ameer na zaune cikin ofishinsa,idonsa manne da gilashi ya na duba wasu takardu.Gefe guda kuma ɗan ƙaramin bluetooth ne ke kunne sautin ƙira'a na ta tashi.

Sosai kansa ya ɗau zafi har bai san lokacin da ya fara magana ba “ta yaya za a ce adadin mutanen da ke mutuwa sun fi uwanda suke samun sauƙi a wannan asibitin? Rashin ƙware wa ne ko kuwa lokacinsu ne duk yayi?” ya tambayi kansa bisanin kuma can ya latsa wani makunni da ke bisa hannun weelshair ɗinsa,nan kujerar ta fara tafiya da kanta.Ƙofa ya buɗe tare da fita,bai zarce ko ina ba sai ƙaton ɓangaren da aka ware wa MUTUWARE.

Mai gadin wurin na ganinsa ya taso cike da girmamawa ya gaishe shi tare da cewa “yalaɓai mi kake da buƙata?”

“A buɗe min ina son shiga ” cewar Ameer.

Mai gadin yayi shiru bisanin can ya ce “ka tambayi shugaba ne?”

Da mamaki Ameer ɗin ya dube shi bisanin ya ce “akwai wani shugaba a asibitin nan bayan ni ?”

Mai gadi ya haɗiye wasu yawu bisanin ya ce “eh to! Da yake babban yalaɓai shi ke kula da wannan yankin,kai kuma na ɗauka iyakar ka kula da maras lafiya amma da zarar sun mutu sun fita daga hannun ka”

Shiru Ameer yayi ya na nazarinsa bisanin ya ce “yanzu dai buɗe min ina son shiga daga baya mu yi magana”

“Ok to bari na tambayi babban yalaɓai ” mai gadin ya sake faɗa .

Ameer ya daka masa tsawa “na ce ka buɗe min ko kuma na tsire ka daga aiki”

Jikin mai gadi na rawa ya je ya buɗe ɗakin,Ameer ya harare shi ya na mai shiga ciki.Sai da zuciyarsa ta kusan buga wa sa'ilin da idonsa yayi tozali da adadin gawarwakin da ke kwance a MUTUWARE ga wani irin wari marar daɗi na buga wa.Ya kai dubansa ga manyan ac da ke da kwai duk a kashe suke babu ko ɗaya wacce aka kunna,ya na shirin yin tambayar dalilin da yasa ba a kunna ba sai ga Daddy kamar wanda aka jefo daga sama.

“Ameer mu je” shi ne abin da ya faɗa tare da fara tura kujerarsa,“Daddy ka jira mana akwai abin da zan yi” Ameer ya faɗa muryarsa na rawa amma Daddy bai saurare shi ba har sai da ya mayar da shi ofishinsa.

“Umarni ba shawara ba,daga yau kar na sake ganin ka GIDAN GAWA,ban so ka yi zaman ka a nan in kuma aikin ya ishe ka sai ka sanar da ni na mayar da kai gida” Daddy ya faɗa ,ka na jin amon muryarsa za ka gane ya na cikin fushi .

“Amma Daddy sam hakan ba daidai ne ba! Kar ka manta kai ɗin mai taimakon jama'a ne wannan dalilin yasa duk mutane ke rububin asibitin nan saboda rashin saka farashi mai yawa.Yanzu kuma mine ne zai rage ka da shi in an kunna ac? Gawarwakin mutane za su iya samun matsala in suka ji zafi”

Daddy ya ja wata irin ajiyar zuciya,irin wacce mutum ke yi kamar na tsira!

“Dama shi ne matsalar? Ok in dai wannan ne bari na je na sa ya kunna” Daddy na faɗa ya fice,shi kuwa Ameer shiru yayi ya na nazari a zuciyarsa ya raya ‘tabbas akwai dala ƙarƙashin ƙadago! Kuma na yi alkawari sai na gano mine ne’.......

Alhaji Mandari na fita direct MUTUWARE ya yi tsinke,“daga yau kar ka sake barin Ameer ya shiga nan ko da kuwa kashe ka ya ce zai yi ba wai sallamar ka daga aiki ba.” ya faɗa wa mai gadi haka bayan ya shiga ɗakin gawar.

Ɗaya bayan ɗaya yake kallonsu murmushi kan fuskarsa,burinsa saura ƙiris ya cika.Yadda duk esprit ɗin gawawarkin ke ƙulle da akwatin gawarsu hakan bai hana wasu daga ciki yi masa magana ba,“ba na son shiga ɓoyayyar duniyar ka mayar da ni ta mu ko kuma ka kashe ni na huta da wannan azabar ”

“Ka kunna mana ac dubi yadda gangar jikinmu ke yin wari nan gaba ruɓe wa za mu yi”

“Duk ranar da na kwance sai na haukata mugu! Yadda kake rayuwa da ido uku shi ne bai ishe ka ba sai ka saka bayin Allah? Da sannu rayuwar ka za ta tarwatse”

A wannan gaɓar ne Alhaji Mandari ya ji mugun haushi ya je ya mari gawar mutumen,cikin ɓacin rai yake magana “yadda na tsara haka zan yi! Zuwa gobe duk zan sallami gangar jikin ku na riƙe esprit ɗin ku .Doli ku yi min aiki,ku ɗin nawa ne na kashe kuɗi masu yawa na bayar da jinin mutum da na dabba kafin a bani ƙarfin ikon da zan sarrafa mutum na kawo shi MUTUWARE da ransa ba tare da kowa ya farga ba...”

Wata tsohuwa ta katse shi da “ammai ai ba mu mutu ba da ranmu”

Alhaji Mandari ya juyo gare ta,sai da ya sauke mata mari biyu masu zafi bisanin ya ce “sa'an ki ne ni da za ki tsoma min baki lokacin da nake magana? Dama wa ya ce kun mutu? Ai na san ku na da ran”

Tsohuwar ta sake cewa “to don haka ya zame maka doli ka mayar da mu ga iyalanmu....” ba ta ida rufe baki ba Alhaji Mandari yayi wani siddabaru sai ga esprit tsohuwar ya kama da wuta bisanin ya koma hayaƙi murus babu ita babu labari,sai duk sauran suka shiga hankalinsu.

“Daga yau duk wanda bai bi umarnina ba ga makomarsa” ya na gama faɗa ya fice,bai zame ko ina ba sai inda amininsa abokin cin mushensa.Bayan ya je suka zauna suka tattauna yadda tsafin na ƙarshe da za a yi wa gawarwakin na ƙarshe zai kasance,bai koma gida ba har sai da ƙarfe goma na dare ya buga sannan ya je gida ya ɗauko wasu abubuwansa na tsafi.

Asibiti ya je, lokacin duk ƙafa ta tsana Alhaji Mandari sanye da baƙaƙen kaya ya shiga MUTUWARE.Wutar ɗakin ya kashe sannan ya kunna karen ashana guda haske ya bayyana amma ba yawa ba.

“Da sunayen manyan aljanai ! Kakani da iyaye matsafa da magajiya da ƙannai yau ni Mandari zan fitar da maƙaraban tsafina na farko,burina shi ne su zama mugaye maras sassauci ga jama'a.Shan jini shi ne aikinsu,da zarar na saka su aiki su yi” maganganu yayi ta yi sosai bisanin ya buɗe wata ƴar ƙaramar kwalba,wasu ƙananan ƙwari suka fito daga ciki suka shiga cizon gawarwakin wanda hakan ya hadasa masu yin ihu ga kururuwa haɗi wani gurnani,kafin wani lokaci duk sun rine sun yi baƙi yayin da esprit ɗinsu ke shan jinin jikinsu cikinsu na ta cika da mugunta.

Ganin komai na tafiya daidai ya saka Alhaji Mandari fita ya kara ƙofar ba tare da yasa key ba,mai gadi ya nema amma ya rasa.Can kuma ya ji motsi a toilet da ta kasance ta mai gadin.

“In ka fito ka sa key ka rufe gun,kar fa ka shiga zuwa gobe da safe zan dawo” Alhaji Mandari ya faɗa ta yadda zai ji shi,daga can cikin banɗakin ya amsa masa da to.

Duk abin da ke faruwa a gaban idon Ameer wanda yau sam ya kasa zuwa gida ya tsaya asibiti,sai kuma ya ji ƙarar shigowar mota da ya duba kuma sai ya ga ta Daddynsa ce wannan ya saka ya suɗaɗo da weelshair ɗinsa ya zo ya laɓe.

Jin furucin Daddy kuma ya ƙara jefa shi cikin son ganin ƙwaƙwaf,hakan yasa shi saurin danna madannin kujerarsa zuwa ɗakin kuskuren da yayi shi ne bai ambaci sunan Allah ba kai kawai ya kutsa ciki.

Kamar a fim ɗin Zombie haka Ameer ya ci karo da ruhikan nan sai faman buɗe baki suke su na kuka irin na jin yunwa . Lokacin da ya suka farga da shi kuwa duk sai suka tsaya su na mai zuba masa na mujiya,muƙut! Ya haɗiye yawu ko kafin ya yi wani yunƙuri sun yi masa ƙawanya.

A tsorace yake kallonsu,babu wanda ya fi basa tsoro irin wanda bakinsa ke zubar da jini.Kau! Ya kai wa Ameer mari a fuska tsabar yadda ya ratsa shi har sai da kansa ya juya,sai kuma wuyansa ya ƙage ihun Ameer har cikin dodon kunnen Alhaji Mandari wanda yake ƙoƙarin shiga motarsa.Da bala'in gudu ya dawo ,ya na shigo wa ciki daidai nan ya samu wani ruhin ya kafa bakinsa ga hannun Ameer ya na tsotse masa jini.

“Dakata!” Daddy ya furta da sauri,sai kawai ya janye bakinsa.A lokacin tuni Ameer ya suma daga nan zaune,Daddy ya jawo weelshair ɗin ya fita da mugun sauri ya nufi reception.

Tuni likitocin da ke kwana suka fito,ganin shugabansu a sume hannunsa na fitar da jini yasa suka ruɗe tare da basa taimakon gaggawa.Dakyar suka samu numfashinsa ya daidaita,hannunsa kuma suka yi masa bandeji.

Daddy na nan ya na faman saffa da marwa kawai sai ganin esprit ɗin da ya horar kan aikin maita sun bazo cikin asibiti.Duk wani patients da kuma likitan da suka ci karo da shi sai su cije shi zu ɗan zuƙi jininsa,dakyar Daddy ya yi nasarar korarsu suka fita can waje ga titi.

A washegari an samu mutuwa sosai,babban baƙin cikin ba majiyanta ba kaɗai har da masu tsaronsu da kuma likitoci.

Ammy ta zo asibiti don Daddy ya kirata ya shaida mata halin da Ameer ke ciki,sai dai yadda ƙananan maganganu ke tashi ya bata mamaki .Ga kuma mutanen da suka zo duk ɗaukar gawar ƴan uwansu don Daddy ya riƙe gawar ya ce sai ta yi kwana uku.

“Mine ne ya samu Ameer ɗin?” ta tambaya.

“Ki zauna da shi ina zuwa” shi ne kawai abin da Daddy ya faɗa ya fice.

Gidan gawa ya je,tuni duk an kwashe tsofin har an zuba sabbi.Takaici yake ji na taso masa har ƙasan zuciyarsa,dukkansu uwannan sun mutu har lahira babu rabonsa ko ɗaya hakan yasa ya bada umarnin zuwa da marice a ba kowa gawar ɗan uwansa.

Sai da Ameer ya kwashe sama da wata ɗaya kan gadon jinya,bai taɓa yin magana ba.Sai dai ya dubi mutum,mutuwar da ake asibitin ta ɗan tsana haka kuma wasu na samun sauƙi su tafi gida.

Zuwa yanzu Ameer ya gane mahaifinsa na cikin ƙungiyar shan jini ta Mayu,sai dai bai da wani ikon hana shi .

A ranar da aka sallamo Ameer suka dawo dawo gida a ranar kuma kakansa da ita kanta kakarsa suka rasu wanda babu wanda ya san dalilin mutuwarsu.A kuma wannan ranar ne aljana doguwa ta koma ƙarƙashin kulawar Alhaji Mandari.

A duk lokacin da ta buƙaci jini gidan ya kan cika da kukanta,tun ahalin gidan ba su san mike faruwa ba har suka sani.

Rashin lafiyar Ameer kuwa babu canji,tun Daddy na kawo malumai har ya gaji.Malamin da ya zo na ƙarshe ne ya zayyana wa Alhaji Mandari siffofin Ayodele ya shaida masa ita ɗin ƴar ƙabila ce ba bahaushiya ba,sannan kambun maitar zai kasance an haifeta da shi ba wai saya ta yi ba ko kuma wani ya bata sannan ya shaida masu zai gane ta ne a lokacin da take bayar da shaida kan lamarin da ya shafi maita ko kuma tsafi, wannan dalili ya saka Alhaji buɗe gidan tv inda a kullum yake baza mutane neman labarai na ban mamaki haka ana karanta labarun ban tsoro,cikin ikon Allah kuwa ya samo Ayodele wanda ahalin gidan suka shiga murna su na jin ƙarshen wahalar Ameer ta zo.A lokacin da idon Ameer suka sauka kan Ayodele ta na yin bayani tiryan-tiryan kan maita wanda zuwa wannan lokacin shi ma idonsa uku ne sai dai ba kullum yake iya sarrafa ƙarfin ikonsa ba.

Ameer ya lumshe idonsa da suke ta zubar da ruwa,yanzu da ya gama tunanin rayuwarsa sai yake jin farashin baƙin cikinsa ya ƙara hauhawa musamman da ya fahimci zuciyarsa na son yaudararsa ta kamu da soyayyar Ayodele.

Saurin gusa wa yayi daga  gaban madubin ya je ya hau gado ya kwanta,daga inda yake a kwancen nan ya na jiyo gurnanin aljana doguwa wacce a duniya babu wadda ya tsana sama da ita.

★ A can ɓangaren su Mansur kuwa tamkar gawayi haka gangar jikinsu ta ƙone ƙurmus don kuwa oga Ovni ya rantse ba zai koma mutuwar matattu ba shi ɗaya.Duk yadda André ya so ya cece su amma abu ya cuttura,a ƙarshe ya haƙura ya zo ya tafi da su Fatimah ya kai kowacce gidansu bisanin ya koma can maƙabarta.

AYODELE

Ina kwance ina tunanin abin da ya faru da mu,na san Fatimah doli ta shiga ruɗani kasancewar ba ta saba mu'amala da matattu ba.Waya na ɗauka da zumar kiranta sai kuma kawai na ji bari na kira A'isha don ina da lambarta har yanzu a kai,bugu biyu aka ɗauka a yanayin yadda ta yi magana kawai ya tabbatar min da ta yi kuka.

“ A'ishah!” na furta dakyar,“Ayodele ke ce? Alhamdullah! Yanzu na yi ta kiran Fatimah don ta turo min lambar ki amma ba ta ɗauka ba don Allah ki yi haƙuri ki yafe min ba yin kaina ne ba”

“Ya jikin naki?” na tambayeta.

“Da sauƙi! Gani nan gidanmu,Balkis ma ba ta lafiya yanzu haka ruƙiya ake yi mata”

“Na sani”

“Kika ce mi? ”

“Na san da Balkis ba ta lafiya! In sha Allah gobe zan biyo in zan tafi aiki”

“Ayodele Mansur ya cutar da ni” sai kuma ta fashe da kuka,ban hana ta ba sai da na bari ta yi mai isarta bisanin na ce “ki yi shiru tun da yanzu komai ya wuce,sai ki yi wa Allah godiya da ba su kashe ki ba”

“Ayodele jiya na yi mafarkin ki sai nake ji kamar gaske ne ma kika zo kika warware min ƙullin da suka yi min a jikina ”

Na saki murmushi na ce “au! Kin ɗauka mafarki ne kika yi?”

“Kenan da gaske ne? Haba! Ni fa na yi mamaki sosai,bari na zo gidan ku akwai abin da nake son shaida miki ” na katse ta da “mun tashi daga unguwarmu fa,ki bari gobe zan zo in sha Allah”

“Allah kau mu”

“Amen!” na amsa tare da yanke kiran,daidai wannan lokacin ne kuma ake ta faman kiran sallar isha'i.

Momah ta shigo ta aje tukunya da sauran kayan aiki,ina kallonta daga inda nake kwance.Ban son wannan yanayin,duk in ta na fushi da ni sai hankalina ya tashi na ji duk duniyar ta fice min a rai .Hawaye suka zubo min,kewar mahaifina nake ji duk da ban taɓa ganinsa ba amma na san da ace muna tare  da zai sa baki Momah ta bar fushi da ni.

“Karɓi ki sha” na ji muryarta kai gare ni,na tashi zaune ina kallon jus ɗin ɗazu da na ƙi sha yanzu kuma za ta yi amfani da fushin da take yi da ni don tursasa ni.

Na karɓa ba tare da ina niyyar sha ba, Momah ta yi ƙyaci bisanin ta ce “ko ba za ki sha ba?”

“Momah don mi kike son yin haka?”

“Mi nake son yi?”

“Wannan lemun da kika bani mana”

Shiru ta yi can kuma ta ce “sun tsara miki ƙarya da gaskiya ko? Wato ban isa da ke ba ,yanzu ba ki saurarena sai dai ki bi umarninsu”

“Su wa?” na tambayeta.

“Uwanda suka hana ki shan maganin da na baki ! Ko kin zata ban san da ki na alaƙa da fatalwa ba? Ayodele ki sani duk faɗi tashin da nake yi saboda gobenki nake yinsa.Shi wannan fatalwar kin ɗauka son ki ne yake yi? To ki sani cutar da ke yake ya na son ɗingiza ki cikin nadama da muguwar rayuwa”

Shiru na yi ina auna lafazunta,sai dai sam zuciyata ta ƙi yin amanna kan cewa André zai cuce ni,da ace wannan ne burinsa da tabbas ya baro ni can uwa duniyar da matsafan can suka kai ni.

“Ta ya dama za ki yarda da ni bayan sun tsafe ki,shikenan fatalwa ta fi son ki fiye da uwar da ta haife ki” Momah ta faɗa ta na mai fashewa da kuka,hakan kuma ba ƙaramin ɗaga min hankali yayi ba.

“Zan sha! Zan sha Momah! Don Allah ki bar kukan haka nan ga shi zan sha” na faɗa ina mai buɗe murfin na fara shan lemun ba tare da na yi ko da Bismillar da ta zame min jiki ba.

Tamkar ina haɗiye wasu ruwan tsafi haka na fara jin jikina na ɗaukar caji,yayin da kuma wani abu ke shiga ɓagona ya na ratsa jinina.Maimakon ƙarfin ikon nawa ya rage kamar yadda André ya shaida min,a'a farashinsa ne ya ƙaru ta yadda har nake iya jin ƙamshin Mayu muddin dai su na kusa da layinmu.

Ido na lumshe yayin da ƙofofin hancina suka shiga buɗe wa da kansu su na zuƙo min ƙamshin baƙin Mayu da suka kawo ziyara cikin layinmu.A sannu a hankali ƙamshin ke ƙara yin gaba ya na tunkaro ni har na ji ya cika min hanci,daidai nan kuma aka fara bubuga ƙofar gidanmu.

Momah ta miƙe ta na cewa “wane ne kuma ya zo cikin daren nan?”

“Ba wurin ki suka zo ba! ” na faɗa cikin wata irin murya wacce ni kaina na san ba ni ɗaya ba ce na furta haka.

“Wajen wa suka zo?”

“Ni suka zo nema! Momah zo ki zauna kar ki buɗe za su iya cutar da ke! Su ɗin special ne ba irin uwanda kika sani ba” na faɗa jikina na ɗaukar rawa sai kuma na ware idona kan Momah,da wani irin razani a fuskarta ta ja baya ta na zarar ido.

Wani irin ƙarfi nake ji ya na ratsa ni kamar saurayin doki.Ban san lokacin da na miƙe ba na fita tare da rufe Momah ta baya,ko da nake juyo wa tuni sun biyo ta katanga sun shigo gidan namu.

Cirko-cirko suka yi su na kallona,muryata na sake ƙara ma gwaɓi sannan na ce “ga ni ”

Duk suka gwalo ido waje ,su uku ne dukkansu mata ne sun girme wa Momah.

Ɗaya daga cikinsu ce ta yi jarumtar cewa “gun Sandra muka zo”

“Mi za ta yi muku?”

“A'a dama ɗazu ne muka haɗu a taxi ...” sai kuma ta yi shiru.

Cikin ƙwayar idonta na nitsa nawa nan take duk abin da ya faru na dinga jawo shi zuwa kwanyata.A jiya bayan mun fita ni da Momah kowa ya shiga taxi ɗinsa ta haɗu da matan nan ,sun yi babban kamu na maita yayin da suke masayan lafazi a tsakanin su ita Momah na sauransu kuma ta na fahimtar Yaren da suke.Hakan yasa ta ce “ni ina neman mararaba da duk abin da ya shafi maita su kuma haba-haba suke da ita” to a nan suka hankalta da ita suka bibiyi inda take shi yasa suka biyo sawunta,a yanzu kuma sun zo karɓar kambunta ko ta lalama ko ta tsiya sai kuma suka yi rashin sa'a ina nan gida.

Na yi wani murmushi bayan na gama fahimtar abin da suka zo yi na ce,“ku bani abubuwan da ke hannun ku”

“Mi za mu baki?” suka tambaya lokaci guda.

“Ba wasa nake yi muku ba ku bani”

“Ita ta ce za ta bamu fa” in ji ɗaya daga cikinsu,“ta fasa baku kuma har wanda kuke da zan ƙwace shi yanzu...” ban rufe baki ba suka nufi ƙofa a guje amma na hana su fita,sai da mu ka yi dambe sosai bisanin na ci galaba kansu na ƙwace kambunansu.

A cikin wannan daren na kunna wuta na toye su,har ƙasan zuciyata nake jin karkashin yaƙar duk wani mugu.

Ina shiga ɗaki na baje kan katifa,Momah ba ta ce min komai ba sosai na ji daɗin haka na yi bacci cikin salama.

Washegari

Ko da na farka ban ga Momah ba,wanka na fara yi sannan na shafa mai da turare.Cikin hijaban da Alhaji Asheer ya saya min na zaɓi wani pink na saka,na yi zaune sannan na latsa kiran Momah ta ɗauka ta shaida min ta fita ne amma yanzu ta na dawo wa na jira ta.

Ina nan zaune sai ga kiran Alhaji Asheer,na ɗaga muka fara gaisa wa ya ce  min “gani bisa hanyar zuwa gidanku fa”

“Wai da gaske?”

“Eh na kusa kawo wa ma,mi kika shirya min?”

“Ban yi komai ba! Dama Momah ce ke girka wa kuma ta fita”

“Ko zazafe babu?”

“Hum! Kai ne za ka ci kwananen tuwo?”

“Mi zai hana kuwa ? Zan ci wallahi sai dai in rowa za ki min”

“A'a ba yanzu ka bari zuwa gaba zan gayyace ka zuwa cin abinci ”

“Ok na ji yanzu dai ki fito ki jira ni” ya na gama faɗa ya kashe ni kuma na fito waje kamar yadda ya buƙata.

André na tarar kan dakali ya sunne kai, tsaye na yi bisanin na ce “tun yaushe kake nan?”

Ba tare da ya ɗago ba ya ban amsa da “yanzu na zo”

“Fatan dai lafiya?” ban rufe baki ba ya ɗago,sai na ga ƙwalayen idonsa da na sani tun can na farko sun canza yau ake ƙwayoyin idanun a ciki.Na ja wani dogon numfashi ina mai cewa “idanun wane ne?”

“Jiya na same su,na mijin ƙawar ki ne ”

Shiru na yi bisanin na ce “amma ai na makanta su!”

“Wannan dalilin yasa na zo ki ban hasken su”

“Wane irin haske kuma?”

“Madubinsu mana Ayodele,ki kalle ni sosai a ciki sai ki dawo min da su” ban ƙara cewa komai ba na nitsa idon nawa cikin nasa,abun mamakin da na gani ya saka ni saurin ware su da kyau ina kallo.

Mansur ne na gani shi da sauran abokan cin mushensa su na yin bauta kamar wasu bayi a can duniyar ruhi ,ga Ovni zaune an ɗaure shi da kaca Déborah sai sawa take ana dukansa saboda kuskuren fita da yayi ya tafi doron duniya ba tare da neman izini ba.

Murmushi na saki jin ta na ambaton sunana haɗi da ɗaga min hannu kai ka ce muna video call.

“Ayodele lafiyar ki kuwa? Mi kike kallo tun ɗazu?” muryar Alhaji Asheer ta katse ni,na maido dubana gare shi bisanin na kalli André wanda har yanzu yake zaune sai dai ya tunɓure fusaka.

“Tun ɗazu fa na zo nan,amma kin kafe wuri guda da ido sai dariya kike ke ɗaya” Alhaji ya sake faɗa ,André kuwa kamar walƙiya haka ya ɓace nan take.Na ja doguwar ajiyar zuciya na ce “ina kwana ka tashi lafiya?”

“Da dai dama! Tunanin ki ya hana ruhina saƙat! Wallahi Ayo in ban aure ki ba mutuwa zan yi kin san kuwa yadda nake wahala a kan ki”

“Aure ai lokaci ne,ka yi haƙuri ”

“To ki na sona?” na yi shiru kawai don har ga Allah ban taɓa jin komai game da shi ba,muna nan tsaye sai ga Momah.

Alhaji Asheer ya gaisheta,ta amsa ta na mai cewa “in dai da gaske kake to ka turo a yi muku aure don ban son yawan hira” tsabar murna Alhaji Asheer har ƙasa ya duƙa ya na godiya ,ni kuwa cike da mamaki nake kallon Momah wacce ta shige gida.

Bin bayanta na yi ina mai cewa “Momah ya za ki min haka? Ni fa ban son shi”

“To shi za ki aura dai ba riga da na yanke hukunci,ki je kar ki yi lati” Momar ta faɗa ta na mai shiga banɗaki.Ba don na so ba na fito na shiga mota Alhaji Asheer ya kai ni gidansu A'isha,a hanya sai zuba yake kamar kanya amma kanzil ban ce masa ba.

Ina shiga gidansu A'ishah Balkis ta yi wata irin kururuwa ta na kiran Wayyo Allah! Ko Mamarsu ban gaishe ba na yi tsalle na danne ta cike da zafin rai na shiga jibgatar,ni kaina kasa daidaita kaina na yi.

“Kin ci amanar Allah kin ci ta zumunci ƴar ƙanwar ki za ki hallaka! Uhum? Gobe ki ƙara in na bar ki kin ci gaba da cutar da mutane” sosai nake jibgar Balkis wanda a baɗini ba ita nake bugu ba Momy ce .

Mamarsu A'ishah sai ƙoƙarin ɓanɓare ni take ,kafin wani lokaci gidan ya cika da mutane.Juyin duniya na ƙi sakin maƙogoron Balkis sai nishi take,ni kuma sai jaddada mata nake “za ki yi magana ko sai na kashe ki?”

Da ta ga gaske zan iya kaita lahira sai ta fara magana cikin shaƙaƙar murya “ba zan yi kunya biyu ba” na gaggaɓe da dariya na ce “ai kuwa sai kin yi ta domin zan iya kai ki har gidan sarki a tara mutane sannan in faɗa masa mugun aikin da kike yi”

Daga bayana na ji wata murya “ga ni na zo kar ki cutar da ita” na waigo muka haɗa ido,na kalleta na kuma kalli Balkis nan na fahimci cewa nan laƙanin maitarta ne ke aiki a jikin Balkis ɗin.

“Ki rabu da ita na ce” Momy ta sake faɗa .

Mamarsu A'ishah ta ce “mi ya kawo ki gidana?”

“Ita wacce ta sa na zo ta san mi ya kawo ni” Momy ta faɗa a gajiye domin bugun da Ayodele ke yi wa Balkis ita ce ke jin zafin.

Ganin ta na son kawo min cikas yasa na yi amfani da ƙarfin ikona wanda ke cikin zoben da Déborah ta bani na danna shi ga wuyan Balkis, Momy ta saki ihu tare da faɗuwa ƙasa ta na birgima daidai nan Balkis ta fara aman baƙin jini,sai kakari take kamar ranta zai fita.

Sai a yanzu na dawo hayyacina, A'ishah ta zo ta rungume ni ta na cewa “mun gode Ayodele ” sai kuma ta juya ta na bai wa mutane labarin irin uƙubar da Momy ta gana mata wacce har zuwa yanzu birgima take a ƙasa.

Mamarsu A'ishah ta goge hawaye ta dube ni ta ce “ban san da bakin da zan gode miki ba amma don Allah kar ki cutar da Mairo ki barta haka kar ta je ta mutu”

Jikina ne yayi sanyi,wato duk yadda ta cutar da ƴaƴanta hakan bai sa ta manta cewa Momy jininta ba ce.

“Dakata!” na furta sai kuwa Momy ta tsaya da abin da take ta tashi zaune ta na muzurai.Idonta ne ya fara rikiɗa bisanin kanta ya fara taɓe wa,kafin wani lokaci a gaban kowa Momy ta rikiɗa ta zama kwaɗo duk ihu suka yi tare da arar na kare.

Momy na ta yin ƙoto ta na cika ta na batsewa,bakina na ɗan rawa na ce “ku ambaci sunan Ubangijinku ko kuma addu'ar kariya....” ban rufe baki ba kuwa Mamarsu A'ishah ta fara addu'a.Tsul! Tsul! Momy kwaɗo ta kama hanyar fita waje sai huci take,ni na take mata baya ina kiran sunan Ar-Rahman.

Ta na zuwa bakin ƙofar gida ta tsaya ta na kallon duban jama'ar da suka yi cincirindo.Hakan sai ya tuna min ranar da aka kore mu a unguwarmu,na yi kasaƙe ina tunani sai dai jifar da ɗiyan duniya ke yi wa Momy ta maido ni daga tunanin.Da sauri na fita ina yi masu magana kan su ƙyaleta amma ba su saurare ni ba,ci gaba da jifarta suka yi har ta fara fitar da jini a daidai wannan gaɓar ne kuma ta sake rikiɗa ta zama mutum.

Alhaji Asheer wanda a gaban idonsa abun ya faru ya zo da sauri ya jawo ni izuwa bayansa,ya na cewa “shine kika yi tsaye in fa ta cutar da ke mu je na kai ki asibiti” sai ya buɗe mota ya saka ni.

Sai da ya hau titi sannan ya ci gaba da cewa “wannan matar fa na santa,wallahi mayya ce ni shaida ne ranar sunan wani abokina haka ta kame jariri Allah ya yi sa'a akwai wata mai iskokai ta ceci babyn.Hum! Na zata ta tuba yadda ta nuna nadamarta a ranar ta sha kashi ba ƙarya”

Ban san mi yasa ba kawai sai na ji kuka ya kubce min,Alhaji Asheer ya samu wuri yayi parking addu'o'i yayi ta tofa min har da fita ya sayo ruwa ya masu addu'a su ma ya bani na sha sannan na wanke fuskata.

Gidan cin abinci ya kai ni,duk yadda na so ƙin ci sai da ya matsa min na ci sannan mu ka tawo asibiti.

“Zan turo miki wasu addu'o'i ki dinga karanta wa ko ba Musulma ba ce ke ina so ki dinga yi kin ji? ” kai na jinjina masa,kuɗi ya bani na ƙi karba kawai na fita.

Ina shiga asibitin Fatimah ta tarbe ni ta na mai cewa “ke yanzu aka kawo surukar A'ishah” ƙofofin hancina na fara buɗewa saboda ƙamshi abokan faɗana da na fara ji,tuni na fara dosar inda nake tsammanin zan same su yayin da Fatimah ta take min baya har mu ka iso ɗakin da take kwance yayin da wasu ke kewaye da ita,duk suka juyo su na kallona kowacce tsoro kan fuskarta.Ni da su mun san juna,domin su suka yi silar tozarta ni a unguwa wato yanzu sun zo kawo ma ƴar uwarsu kariya.

“Ta rasu!” shi ne abin da likitar ta faɗa ta na mai jan zane ta rufe Momy,cikin izzata na ƙarasa kusa da gadon ina cewa “a'a ba ta mutu ba da ranta buɗe ta ” a tare duk suka haɗe yawun tsoro.....

“Buɗe ta ba ta mutu ba! Sun saka ta doguwar suma ne” na sake faɗa ina tsare tsofin da ido.Daga bayana na ji Dr Jaleel na cewa “Ayodele zo nan da sauri” na juyo na dube shi,ba don na so ba haka na tafi gun shi.Sai yayi gaba ina take masa baya har muka isa office ɗinsa,tsaye na yi cak ina jin wani sanyi na luluɓe ni kamar kazar da aka tsoma ruwa.

“Alhaji ga ta nan ” Dr Jaleel ya faɗa ya na mai fice wa.

Kallona yake kamar yadda ni ma na kasa ɗauke idona a kansa,ban ce fuskar shi ba mutumen jiya ne wanda Usman ya gabatar min da matsayin shugaban gidan tvn da suka gayyace ni.

“Zo ki zauna mu yi magana ” ya faɗa cikin muryarsa irin ta zaratan maza.Ji na yi kamar na ce masa a'a sai dai yayi min ƙwarjini a doli na ja kujera na zauna ɗin kamar yadda ya buƙata.

“Ayodele ko?” ya tambaye ni,kai kawai na jinjina alamar eh.Ya ci gaba da cewa “tsawon shekara goma kenan ina zaman jiran ki. Na san za ki yi mamakin jin haka duk da dai na san kin fahimci ina da ido uku” shiru yayi ya na kallona,yawu na haɗe na ce “eh haka ne”

“Ina son za ki biyo ni gidana,akwai yarona da bai da lafiya.Esprit sun riƙe ruhinsa tamau ta yadda wani ƙaramin maye ko matsafi ba zai iya ƙwatar shi ba”

“Yanzu dai aiki nake” na basa amsa a takaice ina ƙoƙarin tashi don hankalina na can gun Momy da ƙawayenta Mayu masu son cinye namanta.

“Zauna!” ya faɗa cikin bayar da umarni,na kalle shi cike da mamaki jin ya ɗauko ɓoyayyar fuskarsa ya yaɓa.

Ni ma cike da taƙama da gadara na ce masa “ba a ɗaga min murya! Sannan ba doli ba ne sai na taimake ka ba don haka ka ga tafiya ta” na miƙe da mugun sauri ya sha gabana tare da zube wa kan gwiwoyinsa,“ki yi haƙuri yake mai girma Ayodele na yi kuskure ”

Na yi murmushin gefen baki bisanin na koma na zauna.

Kasa zama yayi sai ya tsaya a tsaye kamar wani haure,ban ce masa komai ba sai ma wasa da zoben yatsana na shiga yi.

‘Wato ashe duk yadda na ɗauki wannan yarinya ta wuce nan! Wato in fannin ɓoyayyar duniya ne ba ta da mutumci duk girman mutum za ta iya shiga ƙafar wando guda da shi’ Alhaji ya faɗa a zuci ya na mai sauke numfashi.

“Za mu iya tafiya?” ya jefo min tambaya,na ce “eh ! Amma sai na kammala wani aiki da nake yi yanzu”

“Babu damuwa zan jira ki,bari na kira Dr Jaleel ” ya faɗa tare da kiransa ɗin ,babu jimawa sai ga shi kuwa.

Yadda muka yi da shi ya sanar da Dr Jaleel,shi kuma sai cewa yayi “Ayodele ki tafi kawai tun da ga su Fatimah nan”

“Dr akwai wata mata da aka kawo to ina son warware ƴar matsalarta ne”

“Ki je kawai zan kula da lamarin yanzu haka tuni an tafi da ita gidan gawa”

Shiru na yi ina kallon shi,sai ya jinjina min kai alamun tabbatar min zai kula ɗin kamar yadda ya yi alƙawari.

Na miƙe,mu ka fita ni da Alhaji Mandari har mota Dr Jaleel ya yi min rakiya.

Gidan gaba na zauna ina mai ambaton sunan Allah,tsuki ya ja wanda ban san dalili ba kuma ban tambaye shi ba na dai waiga na kalle shi don ya na a gidan baya ne yayin da direbansa ya yi wa mota key.

Mun hau titi sai na ji kamar ba cikin mota nake ba,na taɓe baki na ce “hum!” don kuwa na fahimci kan wani abu nake zaune amma ba wai kujera ba.

 Da mu ka isa na sauka tare da kai dubana a gun da na zauna,Kunkuru na gani sai wani ziro kai yake.Muna haɗa ido ya noƙe, Bodyguard ya janye hannuna ya na mai rufe motar.Sai a yanzu na ƙare wa ƙayatacen gida kallo,ko ta ina Flowers ne masu shegen kyau da .

“Mu je” muryar Alhaji ta katse ni sa'ilin da na kafe can saman kwanon benen gidan da ido.Na ja wata ajiyar zuciya ina jin gudunta na ɗan tsananta,har muka shiga ciki ina yi wa kaina tambaya ‘wacce irin halitta ce wannan fara sol? Kuma wannan abun duk bindi ne ko me?’ a haka muka shiga babban falon gidan.

Maza biyu ne da mace guda a zaune kan kujera dukkansu su na kama da junansu,can gefe kuwa wata uwa ce dattijiwa ta na faman bai wa wani ƙato mai saje abinci a baki sai wani ɓata rai yake kamar wanda aka yi ma dole.

Baƙin sajensa mai ɗaukar ido yayi ƙirin-ƙirin sai sheƙi yake,yayin da kuma halshensa ke lasar baƙaƙen laɓansa.Shagala na yi sosai da kallonsu sam ban lura da kan weelshair yake ba sai da uwar ta miƙe tsaye.

Shanyayyun ƙafafun nasa na ƙure da ido,a take kuma ina jin wani mugun tausayinsa na shiga raina.Ban san lokacin da na fara takawa zuwa gare shi ba har na isa na tsaya,manyan idonsa masu fizgar numfashi ya saka cikin nawa.Wani irin dammm! Ƙirjina yayi ina jin wani abu na dukan raina,so nake na janye idona amma inaaaa na kasa sakamakon ɗaure ni da yayi da nasa idon.

“Sunansa Ameer! Tsawon shekaru goma kenan ya na cikin wannan halin! Tun ya na tsumayen jiran ki har ya fara fidda rai ya dinga shiga ƙunci” wannan matar ta faɗa wacce tun ɗazu na yanke cewa mahaifiyarsu ce.

Idona ne suka ciko da hawaye tare da fara ɗiga,wanda ta kira da Ameer ɗin na ga yayi saurin danna madannin kujerarsa ya zo dab da ni.Tafin hannunsa ya tara hawayena na ɗiga a cikinsa,sai na lumshe ido sa'ilin da na ga ya kai hannun a bakinsa ya shanye hawayen.

Cikin kunnena nake jin kamar muryar Déborah na cewa “mi kike jira ki fara aikin ki kafin lokaci ya ƙure miki ta na nan sauko wa”

Da mugun sauri na buɗe idon tare da rage tsawo,hannunsa na kama wanda aka naɗe da bandeji,warware shi na yi duka.Nan na ci karo da jan naman jikinsa wanda tuni ya fara ruɓe wa har da wasu ƙananan ƙwari.

Yatsana manuniya mai ɗauke da zobe na caka cikin ciwon,Ameer yayi wani uban ihu ya na jijiga tamkar wanda aka jona da lantarki .

“Asswerr jahenaka! Webcekeeee! Awooowe!” na shiga furta wani Yare cikin ɗaga murya,nan take gidan ya ɗauki wani yanayi mai wuyar fassarawa.Dusar ƙanƙara ce ta fara ɓulɓulowa daga bango gidan ta na feshi,dandanan ɗakin ya ɗau sanyi tamkar GIDAN GAWA.

“HEEEhiiiii” daga can saman bene na ji dariya,na ɗaga kaina idona yayi arba da farar halitta tamkar likafani tsabar haske.Siffar mutane ne da ita,ta na da farin gashi da dogon bindi wanda ta laulaye rabin jikinta.Kai tsaye zan ce mace ce saboda ƙirjinta da yake a bayyane, ƙoƙarin sauko wa ta yi amma na dakatar da ita ta hanyar cire hannuna daga ciwon Ameer na nuna ta da shi.

“Aashh! Washh! Zafi! Ki na ƙona ni ” shi ne abin da ta faɗa ta na mai koma wa inda ta fito.Daga bayana na ji tsayuwar wani ruhi mai bala'in ƙarfi,kafin na yi wani motsi sai gani na yi Ameer ya fiddo dogon halshensa ya nufi bayana da shi,ina waiga wa na ga wata tsohuwa ce.

Da azama na miƙe na kama halshen nasa tare da fesa masa tartatsin zobena sai yayi ihu tare da yin baya ya faɗi.

Sai ya zamana halshen tsafin ya koma hannuna da shi na yi amfani na ƙulle tsohuwar.

Inda su Alhaji Mandari da ahalinsa na duba sai na ga duk sun some sai shi kaɗai a tsaye duk ya fiddo ido waje .

Daidai wannan gaɓar ne kuma na ji kaina da idona na ɗaukar caji fiye da can farko.“Ka kira su!” na basa umarni.Cikin rawar murya ya ce “Su wa?”

“Esprit ɗin da suka ƙulle Ameer! Ka ce su zo ina nemansu”

Muƙut Alhaji Mandari ya haɗiye wasu yawu bisanin ya ce “su na bacci a yanzu! Su da tashi sai in kuma dare yayi”

“Ka tashe su doli na gama aikina a yanzu”

“Ina jin tsoronsu ne”

“Hhhh! Kai ne fa ka hora su ka faɗi gaskiya ce ka na jin tsoron zuwa inda suke”

“Ayode...” bai kai ƙarshe ba na kai masa naushi a baki domin a wannan lokaci ni ke sama da shi.

Kururuwa yayi ya na kiran sunayen aljanan da yake ma tsafi da kuma uwanda ke taimaka masa kan su turo esprit.

Can kuma sai ya nutsu ya ce “su na nan zuwa...” bai rufe bakinsa ba na fara arba da wasu baƙaƙen innuwoyi su na faso bangon ɗakin su na shigo wa.

Duk a gabana suka tsaya sai wani buɗe baki suke kamar masu son su cije ni,ɗaya bayan ɗaya na fara kallonsu har idona ya sauka ga babbansu duk cikinsu ya fi zama mugu haka ya fi su ƙarfi .

Shi ne ya ciji Ameer,a yanzu haka esprit ɗin Ameer na ga hannunsa shi ke juyasa yadda yake so.

Na saki murmushi na ce “ranka cike yake da fansa! Na ji na yarda amma mi yasa kake ɗaukar fansar ta baibai? Madadin ka cutar da wanda ya muzguna maka mine ne dalilin cutar da waninsa?”

Da mugun sauri ya ɗago ya dube ni,cikin ɓacin rai yake bani amsa “saboda zai fi jin zafin fansar fiye da in kansa na ɗauke ta,na yi alkawari yadda ya raba ni da ahalina ya kawo ni duniyar da ba zan iya rayuwa da matata ba sai na ƙara nakasa ɗansa na tozarta shi na shayar da shi gubar tsafi a ƙarshe kuma ya kashe kansa”

Raina ne na ji ya ɓace jin furucin da yake yi kan Ameer ,cikin Yaren da Momah ta taɓa magana na daka masa tsawa tare da yi masa wani furuci kawai sai na ga ya zube kan gwiwoyinsa cike da ladabi.

“Warware ƙullin da aka yi masa a wuya” na basa umarni,bai ce komai ba ya je inda Ameer ke kwance ya shiga cire baƙin tsafin da yayi masa sannan ya miƙo min  ya na dubana da wani irin kallo,wanda a cikinsa na ga muradai daya wa, murmushi kawai na sakar masa.Daidai nan duk suka ɓace,komai ya fara dawo wa normal haka mutanen gidan suka shiga yin tari kafin su miƙe da kansu.

Gun Ameer na duƙa ina shafar sumar kansa,a hankali ya buɗe idonsa ya zube su cikin nawa.

“Ayush!” ya furta cikin wata murya mai mugun sanyi wacce tsabar daɗinta sai da na ji wani abu na ratsa kunnena.

Ganin ya na son tashi na taimaka masa ya zauna kan ƙugunsa,duk ahalinsa suka kewaye shi cike da mamakin ganin ciwon hannunsa ya warke haka ma wuyansa ya koma normal.

“Ammy!” ya faɗa ,ta rungume shi ta na kuka ƴan uwansa sai murna suke Alhaji Mandari ma ba a bar shi baya ba.

Ganin duk hankalinsu ya ɗauku yasa na sulale na nufi can saman benen.Tsaye na yi ina tunanin yadda za a yi na shiga ɗakin,ban farga ba sai ganinta na yi a tsaye a gabana.

Yadda ta tayar da gashin kanta yayi wani fici-fici sai da na ji tsoro,tamkar hawainiya haka ta dinga bada haske iri-iri yayin da kuma jajayen idonta ke juyawa su na fitar jini.

Na rumtse ido da sauri jin bindinta na laulaye ƙafafuwana,bisanin ta kwashe su ta cira ni sama sai ya zamana kaina ya dawo ƙasa.

Wata irin jiniya ta yi kamar motar asibiti ta na mai gagaɓewa da dariya bisanin ta ziro ni ta ƙasan bene kaina na sadde a ƙasa har wani jiri nake ji.

“Kinza!” Alhaji Mandari ya furta da mugun sauri bisanin ya ci gaba da cewa “Kinza kar ki cutar da ita please! Ta ceci Ameer ɗin ki fa dube shi ya samu lafiya”

Alhaji Mandari kawai ke iya ganinta,yayin da Ammy da sauran ahalin gidan iya jiniyar da take kawai suke ji.Ameer ma yanzu bai ganinta Amma ya san da doguwar aljanar nan Daddy yake,uwa uba kuma yadda kan Ayodele ke ƙasa kamar wacce za a jefo ƙasa.

“Ammy dubi Ayodele ce fa kamar wata aljana,to mi ya riƙe ta da ba ta faɗo ba?” Ameera ta tambaya, Ammy ba ta ce komai ba sai addu'o'i da take.

Ihu na saki jin wacce Alhaji ya kira da Kinza na ƙara yin ƙasa da ni haɗi da gara ni.Hanjin cikina kamar za su biyo ta maƙoshina su zube,cike da azama Ameer ya fara rairafawa ya nufi step daidai nan hasken ɗakin ya ɗauke ɗif aka shiga kaɗa wasu abubuwa kamar goge.

Kunnuwana ne suka fara yin suwa kamar ana zuba min dalma a ciki.Sai ƙoƙarin jawo ɓoyayyar fuskata nake domin ceton kaina amma abu ya cuttura,a cikin wannan duhun ina iya hango Ameer na ci gaba da haye wa sai da ya kusa zuwa ƙarshen step sannan ya fara karatu cikin wata irin murya.

Kinza ta yi ƙara ta na mai jawo bindin nata wanda ta laulaye ni,ta maido ni kan ƙafafuna bayan ta gwara kaina da ƙarfe na saki ƙara ina jin fitilun idona na disashewa a haka na hangeta kamar wata tsuntsuwa ta buga fukafuki ta tashi sama.

“Ayushhh!” muryar Ameer ta daki dodon kunnena, sai dai tuni na fara jin igiyar da ke saita injin numfashina na yin gargada.

Daidai nan hasken ɗakin ya dawo,kasancewar Ameer ƙwararen likita ya fahimci har da firgici ya sumar da Ayodele ga kuma kanta da ke fitar da jini.

“Ammy!” ya ƙwala kiranta,dama tuni sun hayo benen.Ciciɓar Ayodele suka yi suka fita da ita zuwa mota .Duk yadda Daddy ya so Ameer ya zauna gida fafur ya ƙiya a doli aka tafi da shi can MANDARI HOSPITAL .

Da kansa ya bai wa Ayodele taimakon har ya ci nasarar saita numfashinta.Kanta kuwa wanke wurin yayi ya saka bandeji ya naɗe,sannan ya zauna gefenta ya na jiran tashinta.

Farar fuskarta kawai yake kallo wacce take jawur.Duk da farar mace ba ta taɓa burge shi ba ,amma yau dai ji yake babu kamar Ayodele.Shi kaɗai ke ta yin murmushi,ƙasan zuciyarsa kuwa sai addu'a yake Allah sa ta farka cikin nan da ɗan lokaci.

Ammy ta shigo,ta ce “Ameer ka zo ku wuce gida ni sai na zauna da ita”

“A'a Ammy ku tafi kawai ni zan zauna ai dama aikina ne”

Shiru Ammy ta yi ta na kallonsa,a can ƙasan zuciya kuwa cewa take ‘yadda kake rawar jikin nan Allah sa dai ba cewa za ka yi ka na sonta ba.Don wallahi ba zan bari ka auri irin Mayu ba,a toh wannan ai yadda take shugaba ƙila har hanjin cikin mutum ta na ci....’

“Ammy ina hijabin nata?” Ameer ya katse mata tunaninta,ta ce “ya na can an wanke an shanya sai ya bushe sannan ya kawo”

“Inda daidai inda jinin kawai ya ɓata aka wanke” cewar Ameer ya na mai kallon Ayodele wacce sai ajiyar zuciya take sauke wa.

“Hum!” Ammy ta yi tare da fita.

“Washhh! Momah!” na furta ina mai dafe kaina tare da buɗe idona.Da shi na yi tozali ya na sakar min murmushi,“wane ne kai ?” na tambaye shi ina ƙoƙarin tashi.

“Innalillahi wa'inna ileyhi raji'un! Ba ki gane ni ba?”

Shiru na yi ina ƙare masa kallo cikin shigar likitoci yake ya saka farar riga har da saka hulla,wuyansa kuma na rataye da abun sauraren bugun zuciya.

Na kawar da kai gefe ,“Ayush!” na ji ya furta.

“Ni sunana Ayodele ba Ayush ba” na faɗa tare da saukar da ƙafafuwana ƙasa.

“Kin gane ni?” ya tambaya cike da kulawa.

“Eh!” na basa amsa .

“To wane ne ni ?”

“Kai ne mana”

“Ni wa?”

Na waro ido baki sake na ce “au! Ba ka san kai wane ne ba?”

Ya ja wata sanyayyar ajiyar zuciya ya ce “don Allah ki sanar da ni kin ga ba ki da lafiya”

Na ce “eh na sani! Ai ta dalilin ka ta yi min haka”

“Wace ce kuma?”

“Ita Kinza ɗin mana” sai na ga ya saki wani murmushi bisanin ya ce “madallah! Alhamdullah! Ashe normal kwanyarki take har kin ban tsoro”

“Hum! Ka zata mahaukaciya ce?”

“Ban ce ba”

Muna cikin tattaunawa sai ga Alhaji Mandari,“ya jikin naki?” ya tambaye ni.Ban basa amsa ba sai kawar da kaina na yi,ni kawai na san abin da na ji kuma na gani a halin suman da na samu kaina sun gana min azaba sannan kuma Déborah ta jadadda min kan na nisanta da su sai yanzu ma ta ga illar zuwana cikin gidan.

Miƙe wa na yi ba tare da na kalli ko ɗaya daga cikinsu na fito,babu takalmi ƙafata amma hakan bai hana ni fita har waje ba.

Murya Usman na ji a bayana ya na cewa “Ayodele sai tafiya?”

“Eh ko so kuke ni ma na zauna ku kashe ni?”

Shiru yayi kamar mai tunani bisanin ya ce“jira na karɓo miki takalmi bakin hanya” ban ce komai ba ya fita,zuwa can ya dawo da sabbin takalmi na karɓa na saka sannan ya bani kuɗin taxi .

Ina isa asibiti na ji yanayina ya dawo normal,ƙamshin Mayu nake ji wanda haka ya tabbatar min da har yanzu su Momy na nan ko kuma wasu ne suka zo.Direction ɗin da ƙamshin nasu ke fito wa na bi har ya sada ni da MUTUWARE,tun kan iso na tsinkayi Mamarsu A'ishah a tsaye ita da wani namiji yayin da kuma a bakin ƙofa wasu ne mata biyu kamar masu tsaron ƙofa.

Ta na ganina ta nufo ni,“Ayodele yanzu mu ka zo bayan mun samu labarin wai wasu sun kawo Mairo asibitin nan kuma ta tarda wa'adi shine mu ka zo yi mata wanka kin san jini ba ƙarya ba duk yadda yatsanka ya ruɓe ba za ka cire ka yar ba”

Na yi murmushi na kalli ɗakin da ake wankan bisanin na ce “Mama ba ta mutu ba fa! Kin ga zo mu shiga ciki” da mamaki ta biyo bayana mu ka shiga.

Momy na kwance idonta na ta shatatar da hawayen azaba,yayin da su kuma suke yi mata wanka irin na gawa.

“Da ranta sai dai fa tuni sun cinye ƙafafuwanta ,har sun kai ga cinya ” na faɗi haka ina mai danna ƙirjin Momy sai kawai ta shiga tari ƴan wankan gawa suka ruga a guje sai Mama ta tsaya.

“Ayodele amma...” sai kuma ta yi shiru,ni kuwa ƙirjin Momyn na ci gaba da danna wa sai amai take na gubar maita.Sai da ta galabaita sosai sannan aman ya tsaya.

“Na gode sosai!” shi ne abin da ta furta ,na taɓe baki na ce “saboda na ga Mamarsu A'ishah ta damu da ke ne na taimake ki in ba haka ba sai dai na bari sun cinye ki ɗanya.Yanzu dai kin rasa ƙafa ba za ki ƙara takata ba sai a lahira,ƙawayen ki wanda kuke yawon dare sun cinye” 

Kuka Momy ta saka ta na  nadama,ni kuwa ko a kwalar rigata don fito wa ma na yi na koma can ɓangaren aiki bayan na ƙara yi wa Mama bayanin cewa mafi akasari Mayu na cin junansu kamar yadda kifi babba ke haɗiye ƙarami in ya na jin yunwa.

Ina zuwa Fatimah ta ce “amarsu ta ango! Mi ya samu kan naki ina hijabin ki?”

Na waro ido ni na manta ma da hijabi na tafi abun ka da ba sabon ba.“Wace ce amarya?”

“Ke mana! Yanzu Dr Jaleel ke ce min wai yau za su je neman auren ki” cak na tsaya ina tunanin abin da ya faru ɗazu kafin na tawo nan.Sai na ji duk hankalina ya tashi,sam ban son Alhaji Asheer banda burin auren mai mata na fi son saurayi.

“Wasa yake miki fa! Bari na je na kwanta” na furta tare da nufar ɗakinmu,jakkata na ɗauka wacce na miƙa wa Fatimah lokacin da Dr Jaleel ya kira ni zuwa office ɗinsa.

Ina duba waya saƙonnin Alhaji Asheer ne birjit na soyayya da kuma albishir kan cewa zan zama matarsa nan da ɗan lokaci.Jakkar na ɗauka na fice na nufi bakin hanya,taxi na samu na shiga.Ina shiga layin gidanmu na fara ji a jikina tamkar an biyo ni ne,na waiga sai da babu koma .Amma da zarar na soma tafiya sai na dinga jin sawun tafiya,cak na tsaya ina mai tambaya a fili “wane ne?” ban rufe baki wata kyakkyawar yarinya ta fito daga bayan dutse ta na sanye ne da irin shigar nan ta amare sai dai fuskarta babu kwalliya.

“Wace ce ke?” na jefo mata tambaya 

“Fatalwa” ta bani amsa.....

“Fatalwa?” na tambaye ta ina mai ƙare mata kallo,ta jinjina kai ta na mai cewa “an kashe ni a ranar aurena ”

“Hum! Na gani ai amma mi kike so na yi miki yanzu?”

“Taimakona za ki yi na ɗauki fansa”

Ko da jin furincinta sai na yi gaba abuna,“ya kuma za ki tafi?” ta sake faɗa .Na ce “eh to tun da ku ba ku da wani buri sai na ɗaukar fansa,to ni ba zan iya yin wannan ba” ban rufe baki ba sai ji na yi ta laƙanƙame ni ta baya.Wani irin yammmm na ji tsikar jikina na tashi,duk jikinta ƙashi ne sai wani damshin wari irin na matattu.

“Ki zo mu je na ɗau fansa”

“Sake ni mana! Ita wacce kike tuhuma akan ta kashe ki sam ba ta ma san ta na ɗauke da kambun maita ba,bisa kuskure hakan ta faru da ke” na faɗa tare da kiciniyar cire ta a jikina.

Gabana ta dawo idonta na zubar da hawaye ta ce “ki na nufin Ummana ba ta san ita mayya ba ce? Amma fa ita ta kame kurwata,yayin da ƙawa aminiyarta ta cinye nama na”

“Ba ta sani ba! Hasali ma ko kaɗan ba ta taɓa yarda da zancen maita ba wannan dalilin yasa take zaune da ƙawarta wacce ta zama abun gudu ga sauran al'umma masu zarginta da mayya” na faɗa ina kallon tsakiyar idonta inda ta hakan ne nake samun information game da duk abin da ya faru a ranar bikin,har yadda aka yi uwar ta kame innuwarta wacce da zarar an riƙeta abu na farko shi ne ko tafiya kake ba za ka ga innuwarka na biyar ka ba .Daga nan kuma sai ka fara jin kasala,bisanin shaƙar wuya ana tuƙe ka kamar ranka zai fita.

“Amma ai yanzu ta na yin maita,ko jiya da na fito daga cikin kabarina na gan ta siffar mage”

“To ki je ki ɗauki fansar ni na gaji da shiga sabgar da ba ta shafe ni ba daga yau” na faɗa ina mai yin wucewa ta,ina jin ta na kuka tare da roƙona amma na yi banza da ita.Ni yanzu haushin kaina ma nake ji,ko miye dalilin da nake taimakon mutane alhalin babu wanda ya taɓa ɗaukar ƙwandala ya bani.

Ina shiga gida na tarar da Momah ta yi baƙi,dukkansu sabbin fuska ne yau na fara ganinsu.Gaishe su na yi bisanin na wuce uwar ɗaka.

Ina jin hirarsu sama-sama zancen kawo lefena ne suke sai yanzu ma na tuna abin da ya maido ni gidan.Na ja tsuki a fili “kawai daga fatalwa sai gawa,in kuma ba su ba Mayu ne to na gaji .Shi kuma mazari daga haɗuwarmu har ya fara neman aurena” na faɗa tare da danna kiran lambar Alhaji Asheer.Bai ɗaga ba har ta yanke,cikin jin haushi na kwanta.Duk abubuwan da suka faru a rayuwata suka dinga dawo min, musamman harakar taimakon da nake.A haka bacci ya yi awon gaba da ni,kamar wacce ke jira na haka Aljana Kinza ta bayyana gare ni.Allah na gani ni yanzu tsoronta nake sam ban son ganin farar surar nan tata mai kamar madara.Jajayen idonta ta kafe ni da su,wani raɗaɗi na ji ya shige ni hakan yasa ba tare da na shirya ba na rumtse idona.

Damshin yawunta na ji kan fuskata ta na lasa na da halshenta,na yi ƙarfin halin ture ta ina mai buɗe idona.Kumbura ta yi ta zama tuleliya bisanin kuma ta fara yin tsayi ta yadda har kanta ya ɓulla ta rufin ɗaki ban iya ganinta .A sannu a hankali kuma gashi ya fara tsiro a duk illahirin jikinta tamkar wata bushiya🦔 tsoro ne ya kama ni,ina ƙoƙarin tashi kawai sai kuma ta tsiro da wasu dogayen hannuwa sun fi ɗari duk suka baza a inda nake.Kamar ƙwallo haka ta dinga halba ni ta na wasa da ni,sai da na galabaita sosai sannan ta dawo siffarta tun ta farko.

A wahalce nake kallonta,sai na ga ta na min dariya bisanin ta fara disashewa.A daidai nan na farka daga bacci,kuma cikin ikon Allah na ga sauran birbiɗin Aljana Kinza a gaban idona ta ida ɓace wa.

Jikina na ji duk ya saki sai uwar gajiya da kasala,fuskata na ji ta na min ƙaiƙayi da sauri na kai hannuna sai na ji damshin ruwa.Ina duba tafin hannuna sai na ga wasu korin ruwa,tuna wa na yi da Aljana Kinza ta lasar min fuska da mugun sauri na ɗauki madubi na duba sai na ga fuskata ta fara fitar da wasu gurabu-gurabu na fari tamkar mai ƙyasbi.

Fitowa na yi falo babu kowa,da azama na fice daga gidan ban zarce ko ina ba sai maƙabarta.Waige-waige na fara,ina son ganin André amma ban san takamaima wane ne kabarinsa ba.

“Mi kike a nan?” na ji wata murya bayana.

Na waigo,tsoho ne hannunsa riƙe da sanda da dukkan alamu shi ne mai gadin maƙabartar.

“Komai!” na basa amsa .

Ya ce “kuma kika zo a tsakar ranar nan? Ko wani ya aiko ki?” kai na girgiza na ce “a'a babu wanda ya aiko ni ”

“Ke kika aiko kan ki kenan? To faɗa min mi kike so sabuwar gawa wacce aka rufe yau? Ko kuma kabarin mace mai ciki?” sototo na yi ina kallonsa da mamaki,sai ci gaba da cewa yayi “ko kuwa laya ce za ki binne?”

“Babu ko ɗaya da zan yi” na faɗa tare da soma tafiya domin komawa gida,sai kawai ya tare ni “babu fa inda za ki je ko ki faɗa min ko kuma na tara miki mutane”

“Wajen André na zo” na basa amsa,ya waro ido ya ce “André? Wane André? Fatalwa ?”

Jin ya san shi ya sa na ji ɗan sanyi a raina,na jinjina masa kai na ce “eh shi dai!”

“Wace ce ke?” ya jefo min tambaya.

“A ina zan gan shi?” ni ma na jefo masa tawa tambayar.

“Hum! Bai nan yayi tafiya”

“Ina ya je?”

“Ya koma can maƙabartarsu ”

“Dama ba nan ba ne makwancinsa yake?”

“Eh! Shi da ba ɗan ƙasar ba”

“Amma kwanaki a nan na same shi har na ziyarci wasu kaburbura ”

Sai da tsohon yayi dariya bisanin ya ce “maƙabartar nan babu wanda ban sani ba,faɗa min sunan uwanda kika ziyarta?”

“ Déborah...” ban rufe baki na ba wata guguwa ta taso,tsohon ya shiga yin tari muryarsa ta shaƙe “tun farko ya kamata ki sanar da ni ke ce gimbiya mai jiran gado ai da ban ɓata lokaci ba na kai ki inda za ki ga André ”

Na lumshe ido,karon farko da na ji daɗi don an ce min gimbiya .Gaba yayi ina binsa baya har zuwa yanzu guguwar ba ta tsagaita ba sai wuwulniya take har muka isa gaban wani kabari mai ɗauke da ƙaton icce wanda aka yi ma hoton dodo.

Wasu ɗalasiman tsafi ya karanta,ba a fi minti biyu ba dodon ya buɗe hangamemen bakinsa har sai da na ji tsoro na ɗan ja da baya.

“Ki shiga” shi ne abin da tsohon ya ce,na kalle shi cikin tantama na ce “ka tabbata André na ciki?”

“Eh ki shiga,ƙafar hagu za ki fara shiga da ita”

Haka ɗin na yi kamar yadda ya ce,ina shiga sai na tarar gun duhu ne irin sosai ɗin nan.Kukan tsuntsaye kuma ya cika gun,da hasken da ya fara fita a idona na samu na ga hanyar da zan bi.Ina tafe ina jin wani karkashi na shigata har na iso wata ƴar ƙaramar faɗa mai cike da hasken kyandir.Cak na tsaya ina kallon halittun gabana na ɗan dokawa,halittun ruwa ne jere ras su na hira kai kace wasu mutane.

“Hiiiihee! Bil'adama a wannan yanki?” ungulu ta faɗa ta na mai yin wani tsalle ta zo gabana ta tsaya,duk sauran ne suka juyo gare ni kowacce da kalar idonta amma na mujiya duk sun fi ɗaga hankali yadda suke manya kuma jajaye.Zagaye ni suka yi suka fara yin wani Yare,a nan take kaina ya sara idona suka ɗau caji.Duk sai suka ja baya su na fara surutu, alhalin shirin kai min sara suke.

“Ku dakata! ” na ji muryar ungulun ɗin nan,ta na wani kallon gefe da gefenta.Ni kuwa ban san mi ya kwashe ni ba na yi cikinsu duk suka ari na kare suka fara tashi sama.

Daga bayana na ji an riƙo ni “Ayodele mi kike yi haka? Kin san su ɗin su waye?” jin muryar André ya saka na ɗan nutsu.

Jawo ni yayi mu ka nufi wani reshen icce ,shi ma ya na da wata siririyar ƙofa.Muna isa duk sai muka zama ƴan mitsitsi kamar tsutsa,a ciki muka shiga nan na yi arba da wasu fatale ciki kuwa har da wannan fatalwar amaryar.

Kallonta kawai na yi bisanin na kauda kai,“nan ne ake tarben sabbin esprit uwanda ba su jima da faɗa wa tarko ba,can ne matattararsu in za su tattauna akan lamarin da ya shafi duniyar ku” André ya faɗa ya na mai nuna min wani ƙaton dandamali.

“To ya aka yi na ga duk wurin babu kowa?” na tambaye shi.

“Yanzu suka dawo! Ɗaya daga cikin esprit ta fita doron duniya na sa aka kamo min ita”

“Wa? Ko waccan amaryar?” na tambaye shi ina mai juya bayana, André ya ce “hum! Halan ta yi miki magana?” shiru na yi ina tsoron na ce masa eh ya je ya hukuntata.

“Ba za ki faɗa ba dama na sani tun da kin yi hannun rigar da sauran masu ido uku”

Na ja wani dogon numfashi na ce “mi yasa kuke son cutar da al'umma?”

“Saboda irin abin da ya faru da ke a mafarki yanzu” ya ban amsa.

“André wai ita wace ce Kinzar nan? Ni dai tsoronta nake”

“Ga shi kuma zan kai ki gidansu” ya faɗa .

Na waro ido na ce “gidansu kuma? Ita ma nan take?”

“A'a ita ɗin doguwar ruwa ce,hasali ma ba su cika fito wa ba daga ƙasan ruwa sai da babban dalili”

“Amma fa a gidansu Ameer take rayuwa”

“Sayenta suka yi! Sama da shekara ɗari huɗu da biyar suke aiki da ita.Aljanarsu ce,ita ce sirrin arzikinsu.Kaf ahalinsu babu talaka,duk su na da kuɗi wanda hakan ya samo asali ne da kakan kakansu.In wannan ya mutu sai a damƙa amanarta ga ɗaya daga cikin ahalin,ana haka ne har Alhaji Mandari ya ci gajiyarta”

“Yanzu kuma alamu sun nuna ga Ameer za ta koma duk ranar da Alhaji Mandari ya rasu” na faɗi haka ,sai kawai na ga André ya ja ta tsaya ya dube ni da kyau sannan ya ce “Ayodele na faɗa miki wani sirri?” kai na jinjina masa alamar eh.Ya ce “kaf cikin uwanda za su yi gajiyarta babu wanda ta fi so irin Ameer,shi har kishinsa take uwa uba kuma da littafin ƙaddararsa ya nuna cewa shi ne zakkar farko da ahalin suka fitar a gidan Alhaji Mandari shi yasa ya kasance gurgu”

“Amma ko a likitance ya nuna ƙafarsa ba za ta iya takuwa ba hakan na nuni ...” katse ni yayi da cewa “kar ki ɗauka shi kaɗai ne hakan ta faru da shi a'a,akwai yayan Alhaji Mandari wanda suke uba guda da shi,to shi haukata shi suka yi.Sannan duk sauran da suka gajeta ta musakanta ɗaya daga cikin ƴaƴansu”

“Hakan ai mugunta ne”

“A'a ko ɗaya! Sharaɗin aljani ne,ki ɗauka ko masu bayar da magani uwanda ake kira da maluman tsibo su ma za ki ga sai an samu musaki cikin ahalinsu”

Gabana ne ya faɗi,muryata har rawa take wurin cewa “ka na nufin shi ma Ameer sai ya haifi yaro musaki?” André yayi murmushi tare da ci gaba da tafiya hakan yasa ni ma na take masa baya.Bai bani amsa ba har mu ka kawo ƙarshen reshen iccen wanda ta nan za ka iya tsinkayen wasu ƙasashen duniya .

Ido na buɗe ina kallon ikon Allah, garuruwa ne da dama ga su nan kamar a tv.

“Ga masarautar ku can !” André ya faɗa ya na mai nuna min wani yanki da hannu,gabana ya bada ras.Ba a iya ganin komai kasancewar wurin yayi duhu sosai sai wani bunburutu da yake ta balbalin wuta.

“Victoria Falls ! Yankin ki ne! Nan da wani lokaci ke za ki mulki garin” André ya sake faɗa .

“Ba zan iya ba” na faɗa ina mai ƙara ƙura ido,sam babu hasken ƙwan fitila sai kace maƙabarta.

André yayi dariya ya ce “rufe idon ki dai ina son kai ki wani wuri” 

“Ina za mu je kuma?” na tambaye shi,bai bani amsa ba ya kai hannu ya rufe min ido tsawon second goma bisanin ya buɗe .

A gaban wani ƙaton kogi na tsinci kaina,kogin ya rabu biyu.Ɓangare guda ruwa ne baƙaƙe ƙirin,yayin da ɗaya ɓangaren yake da fararen ruwa masu masifar haske don har hoton kan ka za ka iya gani tsabar yadda suke gudana.

“Ina ne nan?” na tambaye shi ina mai duba ko ina,ƙasurgumin daji ko ta ina itatuwa ne amma sun sha banban da wanda na saba gani don uwannan har da ido gare su.

“Dajin Aokigarahara ne,baya ya kasance wurin da matsafa ke zuwa neman taimako bisanin a samu matsala wurin aljannun ruwa.Sun raba kawunansu kamar yadda kike ganin kalar ruwan ba ɗaya ba.Wannan ɓangaren baƙaƙen aljanai ne,nan kuma na farfaru.Ya danganta wa kake yi wa tsafi,in ka zo sai ka shiga kalar ruwan”

Na haɗiye yawu muƙut! Sa'ilin da na ga halittu masu siffar Kinza su na yin nitso cikin ruwa sai wasa suke.

“André mu koma gida” na faɗa ina mai matsa wa kusan shi na riƙo hannunsa.

“Ki wanke fuskar ki da fararen ruwan can,in ba haka ba sannu a hankali za ki kamuwa da cuta” sai da ya faɗi haka ne na tuna da abin da ke fuskata mai kamar ƙyasbi,a hankali na je na tsugunna na kai hannu na ɗebo ruwan masu masifar sanyi na wanke fuskata.

Ina shirin tashi na ji sautin dariya a cikin ruwan su na kiran sunana, André ne ya zo ya miƙar da ni.

Ta ƙofa muka bi muka fito,har mu ka isa babban titi nan ne fa na fara cin karo da Turawa masu fararen fata.Hakan ya tabbatar min cewa ba a ƙasar Amurika ba ce nan.

“Japan ce nan! ” André ya ban satar amsa.

“Amma ta ya aka yi mu ka zo nan ɗin?” 

“Ta yadda aka yi kuka je Maroc ke da Fatimah ”

“André ya kake min magana haka?”

“To ya kike so na ce Ayodele? Kin fi kowa sani a ɓoyayyar duniya za ki iya zuwa Lagos a yanzu ki je ki dawo cikin abin da bai gaza minti goma ba”

Shiru na yi ina tunani sai kuma na ga gaskiya yake faɗa ,“to yanzu ya za a yi mu koma gida”

“Bari na mayar da ke tun da na lura ba ki iya cin ƙwan makauniya ba” ya na gama rufe bakinsa na tsinci kaina a ƙofar gidanmu.

“Daga ina kike tun ɗazu fa nake neman ki ,daga in je in yi musu rakiya shi ne ke ma kika fice?” Momah ce ta tambaye ni.

Ban amsa mata ba na shige cikin gida,ta take min baya ta na mai kuma cewa “zuwa dare iyayen Alhaji Asheer za su zo,na yi wa maƙwabcina magana mai wancan gidan farkon shigo wa layi,ya ce zai wakilci komai”

Da “to ” kawai na amsa mata bisanin na shiga banɗaki.

★A ɓangaren Ameer kuwa ji yayi kamar ya riƙe Ayodele amma sai ya barta ta tafi musamman da ya ga kallon da Daddy ke yi masa.

“Ya kamata ka koma gida ka huta” Daddy ya faɗa cike da kulawa.

Ameer ya ce “a'a zan zauna a nan! Yaushe rabon da na yi aiki? Yanzu kuma da na samu lafiya sai na ƙi yin amfani da damata?”

“Ameer ban so ka ci gaba da aiki ,zan sama ma wani aikin daban amma ba na likitanci ba”

Shiru yayi bisanin ya ce “na zata ka bar harakar gawa tun bayan abin da ya faru da ni.Ashe har yanzu ka na kan ƙudirin ka na wasa da ruhikan bayin Allah ”

Alhaji Mandari yayi murmushi bisanin ya ce “Ameer tun ranar nan ban sake ɗaukar alhakin kowa ba,sai dai ma taimakonsu.Misali yanzu zai mutu amma ya na son duniya zan taimaka masa ta yadda ko bayan an rufe shi zai iya zuwa duniyar nan yayi harakokinsa”

“Wannan bai dace ba akan tsarin Musulunci! Sannan ba mutanen ba ne dawo wa, esprit ɗinsu ne aljanai ke wasa da shi wannan ne ake kira da RUHIN ALJAN (MRS SADAUKI) sannan ba zai ƙara su da komai ba sai tsantsan nadama....”

Yayi saurin katse shi “ka ga adana kalaman ka! Mu je na kai ka gida daga yau dai kai ba likita ba ne”

“Daddy kar ka manta wannan shi ne mafarkina,zancen na barsa kuma bai taso ba.Sai dai na bar ma asibitin ka,in ya so na buɗe tawa ” ya na gama faɗa ya fara tafiya da weelshair ɗinsa ya bar Daddy tsaye sake baki .

A harabar asibitin ya haɗu da Usman,bayan sun gaisa ne yake talbayarsa “ina Ammy?” 

“Ga ta nan zuwa” ya basa amsa .

Ammy ta ƙaraso hannunta riƙe da hijabin Ayodele,Ameer ya karɓa ya na mai cewa “ta fito kuma ban gan ta ba”

“Ni na saka ta taxi,alamu sun nuna duk a tsorace take ko wani abu aka yi mata?” Usman ne ya faɗa.

Ameer ya lumshe ido ya na jin duk babu daɗi a ransa,“tun da ta yi aikinta zaman mi za ta yi to? Ameer mu je gida kawai,komai ba ka ci ba”

“A'a ba zan tafi ba sai na ga Ayush”

“Wace Ayush kuma?” Usman ya tambaya.

“Wai Ayodele! Mu je gida ƴan uwanka na can sun shirya ma shagali na murnar samun lafiyar ka”

“Ammy ban son koma wa wancan gidan” Ameer ya faɗa muryarsa na rawa.

Daga bayansa ya ji muryar Daddy na cewa “ai kuwa ya zame ma doli ko saboda Kinza”

Ba don Ameer ya so ba suka nufi gida tuni dangi na kusa sun zo don labari ya same su ,kamar yadda Ammyn ta faɗa shagali suka yi har da yanka cake .Bayan shagalin ne Ameer ya tafi ɗakinsa,hijabin Ayodele ya rungume ya na shaƙar ƙamshin turarenta da har yanzu bai fita ba duk da an wanke shi.A fili ya furta “ina ƙaunar ki Ayush!” sai kuma ya je ya buɗe drower ya aje hijabin bisanin ya shiga toilet yayi wanka.

★Abu kamar wasa sai ga magabatan Alhaji Asheer sun zo gidanmu.Ban san inda Momah ta gangamo mutanen da suka tarbe su ba amma an yi komai cikin tsari,har da girki aka yi masu amma ba a gidanmu aka girka shi ba.

Kuɗin aure ne kawai aka kawo tare kuma da shafa fatiha lokaci guda.Akwati kuma sai daga baya kamar yadda Momah ta    shaida min bayan kowa ya watse.Banda kuka babu abin da nake yi,sai a wannan lokacin kawai Alhaji Asheer ya ɗaga kirana.

Muryarsa raɗau a dodon kunnena yake cewa “amarsu an sha ƙamshi!”

Sautin kukan nawa ne ya ƙaru,sam na kasa yin magana.“Yi haƙuri mana my Ayo kin san kowa da yadda lamarin aurensa yake zuwa,in sha Allah ba za ki tare ba sai nan da sati biyu lokacin an kawo kayan ɗakin ki da na yi oder”

“Sati biyu?” na furta da bala'in ƙarfi, Momah da ke kusana ta karɓe wayar ta ce “wane irin sati biyu? Ai kawai cikin satin nan za ta tare,to zaman mi za ta yi min a gida bayan an riga an ɗaura? Da na so a yi biki irin na al'adarmu amma sai na ga ba dole ba ne kawai ka shiryar tarban amaryar ka”

Tsabar yadda na shiga tashin hankali yasa ban ma ida jin abin da suka tattauna akai ba.Abu guda ke faɗo min a rai Ameer,wanda ban san dalilin yin haka ba.A wannan daren cikin ƙunci na samu bacci ya ɗauke ni mai cike da firgici da uƙubar da zan taras a gidan Alhaji Asheer.

Washegari na shirya zan tafi aiki Momah ta ce ba ta san wannan ba doli na haƙura na zauna,ban san a ina ta samo mai gyaran jikin ba ni dai ta zo ta shafe ni da kayan gommage sai turare min jiki take da kalolin turare.Da na ga abun da gaske ne fa ba wasa ba na kira Fatimah na shaida mata,ba a jima ba sai ganinta na yi fuskarta cike da annuri.

“Allah bani damshin ki ni ma Dr Jaleel ya aure ni cikin sati biyu” shi ne abin da Fatimah ta faɗa lokacin da muka keɓe.

“Hum! Ke ai ku na son junan ku,ni kuma ban son shi wallahi sai dai ba zan ce ina ƙin shi ba”

“Ayodele ki kwantar da hankalin ki,kin ga dai Alhaji Asheer mutumen kirki ne ko ba komai mutum ne mai addini ina sa ran ke ma ki musulunta ta dalilinsa”

“Na ji! Ki na da labarin A'ishah ne?” na canza zancen.

“Eh ko jiya mun yi waya,yanzu ma ina son biya wa gidansu.Ta ce min takaba take Mansur ya rasu an samu gangar jikinsa a ƙofar gidansa.Abun takaici kuma kamar ciki ne da ita”

“Hum! Allah kyauta! In kin je ki gaishe ta kuma ƙi sanar da ita”

“Iyeee! Ashe dai ana son auren” da sauri na kai mata dundu a baya,ta yi dariya bisanin ta yi min sallama.

Cikin sati guda kacal na yi kyau fatata ta yi fresh tuni na aika takardar neman hutu a asibitinmu,ban samu cikas ba don Dr Jaleel ɗin abokin angon ne.Babu laifi mun samu fahimtar juna ni da Alhaji Asheer,a kullum cikin nuna min hanya mai kyau yake tare da yi min nasiha.Ana gobe taron biki aka kawo lefe na bajinta daidai ƙarfinsa,sosai duk aka yaba da kayan da aka zuba.

Ranar biki kuwa na ga fuskokin ma'aikatan asibitinmu,ciki kuwa har da Dr Haleema wacce ta min kyaututtuka masu yawa har da ɗan ƙaramin bluetooth da kuma rediyo.

A'ishah da ta zo ba ta saki jikinta ba sosai yadda duk ake zancen tsohon mijinta da muguwar uwarsa,wasu ma har ita suke zagi su na cewa auren kuɗi ne ta yi.

Bayan sallar isha'i motocin ɗaukar amarya suka dira a ƙofar gidanmu,duk yadda Momah ta so daure wa sai da ta zubar da hawaye yadda na riƙe ta gam ina rusar kuka wanda ni kaina ba zan ce na mine ne ba.

Haka aka miƙa ni gidan Alhaji Asheer babu dangin uwa ballantana na uba sai aminan arziki,Fatimah da A'ishah kawai aka bari sun yi min nasiharsu mai game da tsokana bisanin su tafi.

Ina nan zaune cikin tunanin yadda zan tarbi angona sai tsayuwar mutum na ji a kaina,ban kai ga ɗago wa ba aka wani ja mayafin da na rufe fuskata bisanin a shaƙo wuyana.

Idona duk suka fito waje ina mai kallon uwar gidan Alhaji Asheer bisanin kuma fuskarta ta rikiɗe zuwa ta ɓoyayyen masoyi......

MRS SADAUKI🇳🇪

Cikin azama na miƙe tsaye tare da ƙoƙarin ƙwatar kaina.Murya marar daɗin amo yake cewa “ke tawa ce don haka babu wanda ya cancanci ya zama mijin ki sai ni.Zan karɓe martabar ki a yanzun nan ba wai sai gobe ba” 

Yadda dama raina yake a mugun ɓace tun farko shi ya basa damar yin galaba a kaina.Ko bakina ban iya buɗe wa ballantana na furta kalmar tsaro.Ban san ta ya ya ba,ya yi kawai da na samu kaina babu sutura a jikina.A gaban idona yake rikiɗa zuwa wata mummunar siffa marar kyawun gani kamar wanda aka yi da tartatsin wuta.

“Wane ne kai?” ita ce kalmar farko da ta fito bakina,“Ranvir mijin ki” ya bani amsa daidai nan hasken ɗakin ya ɗauka a kuma daidai wannan gaɓar muryar Alhaji Asheer ta daki ma'adanar sautina ya na mai cewa “amincin Allah ya tabbata ga amaryata” kuka na fashe da shi jin Ranvir ya sake ni.Hasken ɗakin ya dawo,ƴar kallon-kallon duk mu ka tsaya yi sai faman kare ƙirjina nake yi da hannu.

Hajara ta fashe da kuka ta na cewa “gwara da Allah ya kawo ka,ihu na ji ɗakin nan na ce lafiya amarya daga zuwan ta take wannan uban ihu.Shi ne ...shi ne na same ta da wani namiji su na cin amanar ka” idon Alhaji Asheer suka dawo kaina,ɓacin rai ƙarara ɗauke da fuskar shi.Da gudu Hajara ta fita,dakyar na jawo mayafi  na rufe jikina sannan na ce “wallahi ƙarya take sharri ta min,ban taɓa yin saurayi ba sai kai.Ta ya ma zan kawo wani gidanka a daren farkonmu? Ka tambayi Fatimah ka ji ban taɓa kula kowa ba”

Alhaji Asheer bai ce min komai ba ya fita,wani matsanancin kukan ne ya ƙara kubce min bisanin na sauka daga bed.Jikina duk ciwo yake min,toilet na shiga na kunna shower wanda zan iya cewa yau ne karon farko da zan yi wanka da pampo na tsaye.

Ban taɓa jin tsanar kaina ba sai yanzu,ƙunci da damuwa tuni sun yi wa zuciyata sarƙa.Wata muguwar tsana ce ke fesowa daga can ƙasan zuciyata,“dama can ba masoyi ba ne kai! Maƙiyina ne.Amma mi yasa a mafarki kake ɗaukata matsayin sarauniya? Yanzu kuma a zahiri shi ne kake son kashe ni? Laifin mi na yi maka ne?”

Daga bayana na ji amon muryarsa ya na cewa “tun da kika butulce ma alkhairin da na yi gare ki,to ki sani kin ƙulla aure da baƙin ciki.Har abada ba zan taɓa barin ki saƙat ba,zan addabi rayuwarki har abada”

Da mugun sauri na juyo muna facing juna,yau ma kamar yadda ya saba zo min cikin mafarki ne sanye da kayan yaƙi na sarakai.

“Kai ka yi kaɗan ka saka Ayodele na ji tsoron furicin ka! Yadda kake hatsabibi ni ma haka” na faɗi haka ina mai haska zobena kan tsakiyar goshinsa,ya dafe gun ya na mai sakin ƙara bisanin ya ɓace ɓat.

Na sauke ajiyar zuciya na yi wanka tare da ɗaura farin towel da na gani.Ina fito wa na ga Alhaji Asheer a tsaye ya ƙura wa zanen gado ido,gabana ya faɗi rasss ganin ya ɓace.

Ya maido dubansa gare ni ya na kallo kamar mai son tantance wani abu sai kuma ya ƙara fita.

“Na shiga uku! Mi nake gani?” na faɗa a razane bisanin na je na yaye zanen,a doli na wanke shi na shimfiɗa wani.Kayan bacci na saka riga da wando har ƙasa suke,sai na koma gefen gado na rabka uban tagumi.Babu wanda nake son gani sai André ,amma ban san ta yaya zan masa magana daga inda nake ya zo ba.

Zoben hannuna na fara mirza wa yayin da ruwan idona ke zuba har suka ɗiga kan dutsen da aka yi masa ado.Wani haske ya ɗauka ,sai ya wano min maƙabarta tamkar ina kallon tv.Yadda wurin yayi baƙi ƙirin ya saka hankalina tashi sam na kasa fahimtar abin da ke faruwa,da sauri na yi kwance ina addu'a Allah sa bacci ya ɗauke ni domin fitar da esprit ɗina daga cikin gangar jikina.Tsawon lokaci bisanin idona su lumshe na shiga duniyar mafarki mai kama da gaskiya.Kai tsaye a tsakiyar maƙabarta na samu kaina,duk kaburburan sun buɗe gawarwakin ciki sun fito waje.

Déborah yau mulkin ake ji,fuskar nan a murtuƙe,inda André yake na nufa.Ya kamo hannuna ya na kallona bisanin yayi ƙasa da murya ya ce “mai girma Déborah ta na fushi da ke saboda abin da ya faru da ke yau,kin buɗe ƙofar cutar da kan ki da kan ki! Ranvir ya kasance maƙiyin masarautar Victoria Falls,mahaifinsa ne ya taɓa...”

“André? ” Déborah ta kira sunansa cikin razani har bai san lokacin da ya saki hannuna ba.Ta ci gaba da cewa “zaɓin Sandra ta bi! Don ƙara tunkuɗa motar nasararta ta zuwa Victoria Falls baya! Sai dai abin da ba ta sani ba kanta ta cuta,sai ta ɗanɗani ƙunarta za ta gane banbancin ɗan duma da kabewa”

“A yi haƙuri dai in aka cutar da ita tamkar Ayodele aka cuta” André ya faɗa .

“Tsuntsun da ya ja ruwa shi ruwa ke duka! Ka ga matso min da ita na karɓi zobena” Déborah ta faɗa ta na kallona da wani irin kallo mai wuyar fassara wa.

Jikina ya ɗauki rawa,a yadda na yi sabo da zoben nan sai nake jin tamkar rabin raina ne za ta raba ni da shi . André bai da wani zaɓi ne shi yasa ya kai ni kusa da ita,ina ji ina gani Déborah ta cire zoben har sai da ƙarar rawar zuciyata ta buga.

“Kar ki min haka shi ɗin abokina ne! In kin rabamu tamkar kin shiga tsakanin hanta da jini ne” na furta ina mai durƙushe wa gabanta,ban taɓa gaskata cewa Déborah muguwa ce ajin farko ba sai da ta min wani naushi da ƙafarta mai ɗauke da sarƙa ta ce “in kin ga wannan zoben ya koma hannun ki to ki tabbata ki ɗora ƙafar ki ne a Victoria Falls.Har abada ba za ki ƙara gani na,kuma daga yau na gintse alaƙar ki da André ba zai sake fita ba doron duniya ya na saka rayuwarsa a hatsari saboda ke”

Hanjin cikina ne suka ƙara hautsana wa,duk da jinin da ya cika min baki bai hana ni yin magiya ba a karo na biyu “ki tausaya min mana kar ki min biyu babu ba wan ba ƙanene . André ya kasance tamkar yaya gare ni” ina rufe baki Déborah ta tuntsire da wata dariya wacce ta saka ƙasa girgiza da mugun sauri kuma sauran gawawarkin da suka fito suka koma makwancinsu.

Fuska ta turniƙe haɗi da buɗe hancinta wanda tsabar ɓacin rai har wani hayaƙi ke fita,“Ayodele Lassey Octbar! Ko lokacin da nake raye ban lamunci shashanci ba,haka ma yanzu .Ke ƴar sarki ce mai jiran gado hukuncin da ya kamata a yi miki ya zarta wannan kawai ina tausayin ki ne saboda ba ki taso a ƙasar ki ba .Ba don haka ba da tabbas masu baki kariya da kuma masu miki wankin ido har su zan karɓe can ki zauna cikin dundumi kamar ko wane normal mutum” 

Na zubar da jinin da ya cika min baki a ƙasa,ina dubanta zuwa yanzu ni ma zuciyata ta fara hauhawa ba don ta binne ni da raina ba da har zaginta zan iya yi.Amma duk da haka sai da na aro jarumta na ce “kin karɓe zoben ki wannan na ji na yarda domin naki ne,amma André ba zai daina kawo min ziyara ba” 

“Iko za ki fara nuna min tun yanzu ?” ta yi tambayar tare da nuna André da yantsanta nan ya shiga kururuwa,a gaban idona fatar jikinsa ta fara fita kamar wata riga har ya zama ƙwarangwal.

Da gudu ya je ya laɓe bayan wani icce,ban sani ba ko kunya ce yake ji oho.“In ki na da ƙarfin iko ki mayar da shi MUTUM DA RIGAR ALJAN (MRS SADAUKI) 

Ta na gama faɗa ta nitse cikin kabarinta ta bar ni nan,dakyar na miƙe na nufi bayan iccen sai dai sam André ya ƙi tsaya wa da gudu ya ruga ni ma na take masa baya.Mun yi gudu mai nisa bisanin na tsaya ina kallonsa yadda yake shige wa cikin kabari,allon sanarwar na duba sai na ga an rubuta sunansa da babban baƙi.

Ina ji ina gani dai na rasa shi,ban sani ba ko zai sake zuwar mi.Cikin wannan jimami na kamo hanyar gida,a halin yanzu ina ɓoyayyar duniya ne wacce mai ido biyu bai ganin kansa a ciki doli sai mai ido na uku.

A kan hanyata ta koma wa gida na ci karo da abubuwa iri-iri, esprits ne ke ta yawo su na neman mutanen da suka ciko dare don su cutar da su.Kowanne esprit da tasa kalar siffar,za ka ga saniya da ƙawo uku ko sama da haka.Mace da kan zabuwa,ko mutum da ƙowaton doki ko kan kare .In sun gan ni sai dai mu kalli juna mu wuce a haka har na dawo gidan Alhaji Asheer nan na yi kiciɓis da amaryar tsaka wato Habsat ta na yin wani abu mai kama da tsafi sai kiran sunan Hajara take.

Ita mutum ce ba za ta iya gani na ba,hakan yasa na bi ta gabanta na wuce.Babu buƙatar na bi ta ƙofa,katanga kawai nake bi na ratsa har na isa falona.Alhaji Asheer na gani kwance kan kujera ya na bacci,gefensa kuma ƙatuwar leda ce ga kuma plate.Tausayi ya ban haka na wuce bedroom inda gangar jikina take,cike da ƙware wa na mayar da esprit ɗina ciki.

Washegari

Ina farkawa na ji wani irin raɗaɗi a bakina kamar mai ciwon haure.Dakyar na iya tashi na je gaban madubi na yi tsaye,busashen jini na gani duk ya ɓata haɓata.Abin da ya faru daren jiya na tuna,cike da mamaki na tambayi kaina a zuci ‘kenan in abu ya samu ruhin ka da gaske dai har gangar jikin ka sai ta samu?’ sai kuma Momy ta faɗo min a rai wacce ta rasa ƙafa a ɓoyayyar duniya.

Na ja wani numfashi na ce “Allah na gode ma da haurena bai fita ba” sai kuma na nufi toilet.Sai da ina tsaka da wanka ne na lura zoben nan dai bai ga yatsana,yayin da kuma André ya faɗo min a rai.A haka na yi wanka na kimtsa kaina cikin riga da zane na atamfa,falo na nufa Alhaji Asheer bai nan hakan yasa na fito falo.

“Amarsu ta ango” Habsat ta faɗa ta na murmushi,Hajara ta karɓe da “sai yanzu aka fito? Ina angwayen?” da ido na tsure ta ina juya kalmar angwaye.

“Ke kuwa ina ango za ki ce, angwaye sai ka ce wasu dayawa” Habsat ta ƙara faɗa.

Hajara ta ce “eh kin san abun rabo ne auren mace mai ciki hhhh! Amaryar gidanmu dai angonta biyu ne” ta maida abun raha ta na kallona cikin ido,gabana ya bada rasss don a cikin kallon ina iya hango ƙwayar idon Ranvir wacce ko a mafarki haka take ba ta taɓa canza wa ba.

“Good morning my dear!” na ji an faɗa tare da rungume ni ta baya.Na lumshe ido,ko ba komai na ji daɗin yadda ya karrama ni gaban kishiyoyina.

“Bonjour!” na furta cikin sanyi murya,Alhaji Asheer ya kewayo ta gabana ya kalle ni da kyau cikin ido bisanin ya ce “mu je ki sha tea ” ban musa ba na tafi ya ja zuwa table .

“Iyeee! Alhaji ka ce na zama tsohuwar yayi an yi sabuwar amarya?” Habsat ta sake faɗa a ƙarshe ta saka kukan sangarta,Alhaji Asheer yayi murmushi ya ce “ki saki ran ki,nan gidan ba a kishi tamkar ƴan uwa duk muke”

Murmushin yaƙe kawai na yi,su kuwa manta sun zage dantse sai nuna basa kishin suke yayin da suke ta nan-nan da ni.Duk a nutse nake kallon kowacce ita Habsat tun a daren jiya na ga ɓoyayyar fuskarta,ita kuwa Hajara ina zarginta akan alaƙarta da Ranvir.....

MRS SADAUKI🇳🇪

Sati guda currr Alhaji Asheer ya kwashe a ɗakina amma ko hannuna bai taɓa ba ballantana ma a kai da maganar kusantana.Ban san mine ne dalili ba,amma na adana wannan a zuciyata ko su Fatimah ban sanar da su ba.Cikin wannan satin matansa sun nuna min so kamar ba gobe, musamman ma Habsat don ita Hajara ko ido ban so na haɗa da ita saboda yadda fuskar Ranvir ke yi min gizau akan tata fuskar.

A falo ya tara mu,bayan ya gama dogon jawabi da ya danganci zaman aure da ita kanta rayuwa ya ƙara da cewa “maganar rabon kwana ina jin ku ya za a yi?” bibiyu ko kuwa kwana ɗaya?”

“Mun ƙara wa amarya sati guda! Daga nan ka ga sai ka shiga ɗakin Habsat ka yi kwana biyu kafin nawa hakan ai yayi ko?” Hajara uwar gida ta faɗa ,Habsat ta ɗan ɓoye ɓacin ranta bisanin ta ce “anty duk yadda kika yanke ɗaya ne,hakan kawai za a yi”

Ni kuwa shiru na yi ina nazarinsu,ko shi Alhaji Asheer ɗin nan ga alamun yayi farin ciki da hakan ba amma a haka aka bar maganar duk mu ka watse.

Da dare bayan mun gama cin abinci wanda kullum haka muke ci kuma su ke girka wa ba ni ba .Ɗakina na koma,wanka na yi tare da shafa humura duk wani lungu da saƙo na jikina.Na ranbaɗa kwalli sannan na shafa man leɓe,wasu rantsatsun kayan bacci na fitar riga da wando baƙaƙe na saka.Shara-shara ne sannan wandon ko cinya bai rufe min ba,haka na daure da niyyar jawo hankalin Alhaji Asheer gare ni.Dama a falo yake yin baccinsa,gefen bed na zauna ina jiran shigowarsa.

An ɗauki lokaci mai tsayi kafin ya turo ƙofa bakinsa da sallama,na amsa cikin taushin murya cike da bala'in sanyi bisanin na ce “barka da shigo wa deary” bai amsa ba sai kafe ni da ido da ya yi ya na kallona.

Jikina na ɗan rawa na miƙe na fara tafiya cikin salon jan hankali har na isa gare shi.“Bari na taimaka ma ka rage kayan jikin ka sai na haɗa ma ruwan wanka” Alhaji bai ce komai ba sai kallona da yake wanda nake hango tsantsar sona na yawo a ƙwayar idon.

Toilet na shiga na haɗa masa ruwan wanka,bai musa ba ya je ya yi.Ko da ya fito na rasa abu na gaba da ya dace na yi,kawai sai na sunne kai ina wasa da yatsuna.

Alhaji Asheer ya kafe Ayodele da ido sai tunanin zuci da yake yi,‘sam na kasa yarda cewa kin ci amanata a daren farkonmu,amma kuma na kasa cire zargin nan daga zuciyata.Da ace Hajara makira ce da sai na ce sharrin kishiya ne,amma kafin ke na auro Habsat ai kuma ga su nan su na zaune ƙalau!’ sai kuma ya ja ajiyar zuciya tuna shi zargin zina dole sai mutum uku sun kama mutum,sannan shi bai ma ga saurayin ba.

Lotion ya ɗauka ya fara shafa wa bisanin ya buɗe drower ya ciro rigar bacci ya saka,cikin ƙanƙanan lokaci ya kimtsa kansa.

“Ayo!” na ji sautin muryarsa kai gare ni,yatsun ƙafarsa kawai na ƙura wa ido.Ya tallabo haɓata ta yadda zan iya kallonsa,wani tsadadden murmushi ya sakar min na mayar masa da martani bisanin ya miƙar da ni tsaye.Karon farko da mu ka samu kusanci mai kyau ni da shi,ban taɓa shiga irin wannan yanayin ba sai yau.Cikin ikon Allah tarkona ya kama tsuntsu,sai dai motar burina ba ta kai ga gashi ba wani babban al'amari ya faru.Period ne ya zo min wanda kuma a lissafina ba yau ba ne ya kamata ya zo.Kuka kawai na shiga rera wa,Alhaji Asheer ya saka ni a ƙirjinsa ya na rarrashina.“Yi shiru mana my Ayo,mine ne na kuka ko yau ne kika fara period?” ya tambaye ni cikin sanyin murya,kai kawai na girgiza masa ya ci gaba da cewa “zai ɗauke kwana nawa kike yi?”

Cikin muryar kuka na ce “uku!” sai ya tallabo fuskata ya tsure ni da ido, da sauri na lumshe su a tausashe ya ce “yi bacci abun ki Babyna ” sai da na ji wani abu ya soki zuciyata jin salon da yayi min magana mai cike da tsantsar so.

Daga baccin wasa ban san lokacin da na gasken ya ɗauke ni ba.

Washegari

Wanka na yi na kimtsa kaina,na share ɗaki tare da ƴan goge-goge bisanin na zauna falona na kunna tv.Amma maimakon na maida hankali da kallon sai na lula duniyar tunani.‘Ta ya aka yi periode ya zo min? Anya kuwa ba akwai lauje cikin naɗi ba? Ayodele ya kamata ki san zaman da za ki yi da kishiyoyin ku dukkansu babu ta ƙwarai’ wasu hawaye suka zubo min tuna moment ɗinmu na jiya,duk da ban jin son Alhaji Asheer har yanzu amma haka kuma ban ƙinsa da zai sa na yi masa baƙin cikin morar sadakinsa.

“Keee?” da sauri na zabura ina mai maida hankalina gare ta, Hajara ce ta shigo min cikin ɗaki ba tare da neman izini ba.

“Ko ba ki ji ni ba?” ta sake faɗa cike da izza,na ce “ina sauraren ki”

“Ki fito ki wanke kwanoni ko mu bayin ki da za mu dinga yi miki aikin gida ke kuma ki na kwance hutawar ki?”

Na saki murmushi ina mai cewa “ko ke fa! Hakan bai fi ba? Ai ni na fi son a nuna min zahiriya kan a yi ta munafurci ana nuna wa mutum soyayyar bogi.Ki tsaya ki ji Hajara ! Nan ba wurin ba ne,na girmi kishiya ta mulke ni bari ganin Habsat na bin ki sau da ƙafa to ni na fi ƙarfin dodon tsafin ki.Kuma wanke-wanke ba zan yi ba....” ban gama rufe bakina ba na ji ɓarin makauniya, Hajara ta mare ni mari mai shiga jiki ya ratsa ɓargo sai dai ba ta san wannan shi ne babban kuskuren da ta aika ta ba gare ni.

A nan take kaina yayi bala'in sara wa,idona suka yi wani irin zafi kamar za su ƙone saboda tartatsin wuta.Kukan kura na yi na ɗale kanta dama ƙatuwa ce,duk yadda take kiciniyar cire ni kasa wa ta yi.Daidai gefen wuyanta na kafa haƙorana,ni kaina ba zan ce ga dalili ba amma ina ji a jikina wannan karon ba ni ce ba ɓoyayyar siffata ce ta bayyana.Jijiyarta na fasa na sha jininta sosai,sai da na ga ta galabaita bisanin na sauko daga gare ta idona na wani lumshe wa kamar wacce ta yi maye na nufi bedroom ɗina.

Duk yadda na yi ƙoƙarin na dawo Ayodele abu ya cuttura,kan capet na zube na dinga birkiɗa ina ji duk illahirin jikina na yi min ƙaiƙayi.Ƙafafuna kuwa tamkar wacce ake saɓulo wa fata haka na dinga ji su na,kafin wani lokaci suka rikiɗa suka zama na kifi irin ƙaton nan.

Can samana na mutum ne amma ban iya miƙe wa tsaye,da wannan bindin kifin na dinga dukar ƙofar toilet har ta buɗe, Allah ya yi min sa'a akwai ruwa cikin bawon wanka sai na tsunduma ciki.

Yadda in kifi ya bar ruwa yake jin ya cutu,to hakan ce na dinga ji.Ban samu kaina ba sai da na shiga ruwan,sai na ji tamkar an maido min rai ne.Kamar garwashin wuta haka na dinga jin jikina na fitar da hayaƙi ina kuma jin sanyi na ratsa ni.A jere na fara sauke numfashi,farashin ciwon kaina da zafin ido sai sauka suke.Can na buɗe ido na zuba ma ƙaton bindin kifin ido,tamkar magie haka ya dinga rikiɗa har ya dawo ƙafafuwan mutane.Ban ji wani tsoro ba,sai ma wani abu mai kamar alfahari da nake ji ya na ratsa ni.A daidai nan kuma na tuna yau ne birthday ɗina yau na cika shekara ashirin da biyu cicif,ranar da Momah ta ware domin bani tarihin tushena.

“Tabbas akwai dalilin da yasa Momah ta faɗi haka ba kan banza ba ne! ” sai kuma gabana ya bada rasss wani tunanin ne ya faɗo min,a fili na furta “kar dai a ce Kambun ikon maitata ne ya fara aiki kamar na kowa.Na shiga uku ni Ayodele shan jini kuma” na faɗa tare da saurin fitowa daga bawon wanka,sam ban ma yi lura da kayan jikina ko kaɗan ruwan bai jiƙa su ba na fito.

Cak na tsaya sakamakon ganin yadda aka ƙawata ɗakina yayi kyau kamar na sarauniya.Balon-balon ne kaloli sai tashi suke sama ko ta ina kuma Flowers ne zube a ƙasa har kan gado.Bisa ko wacce 🎈 an rubuta sunana da kuma na mahaifina,na shagala sosai cikin wannan yanayi sai na fara jin wani sauti na tashi kamar irin waƙoƙin nan da ake rerawa ana buga ƙwarya a ruwa.

Ido na ƙanƙance sosai ina kallon abubuwan kamar a mafarki ba tare da tunanin ashe ɓoyayyar duniya nake ba.Wannan su ne esprit na ruwa amma ban san mine ne haɗina da su ba,amma ga su ina ganinsu su na taya ni murna .Da ɗan guduna na shiga rumfar da idona ke nuna min wacce aka sarrafa da ruwa ciki na shiga na dinga juyi a haka bacci ya ɗauke ni.Sai tsintar kaina na yi a duniyar su Kinza,kamar yadda na samu kaina da bindin kifi haka kusan duk halittun ƙasan ruwan suke sai kuma masu yanayi da jikin Kinza.Mun ci mun sha mun yi rawa,sosai na yi murna duk da na lura masu kama da Kinza ba su sona kuma ban san dalili ba.Da zan dawo duniyar mutane Sarkin ruwa ya saka min wata sarƙa baƙa ce mai ɗauke da ƙaton dutse a tsakiya in ka dube shi har hoton kan ka za ka iya gani ciki.Daidai nan na farka,abun mamaki duk komai ya ɓace.Abu biyu ne yasa na gaskata mafarkina,na farko yadda na ji cikina yayi nauyi alamun na ci abinci na ƙoshi na biyu kuma sarƙar wuyana.

A can ɓangaren Hajara kuwa dakyar ta iya jan gajiyayyun ƙafafunta ta fita daga ɗakin Ayodele.Duk yadda ta so nufar ɗakinta kasa wa ta yi,sai ta zube nan a sume babu numfashi.Habsat ce ta ganta yashe a ƙasa gefen wuyanta kuma jini sai zuba yake yi mata,duk da ta tsani kishiyarta ta amma hakan bai hanata ruɗe wa ba.Alhaji Asheer ta kira wanda tun da ya tafi masjid bai dawo ba,dakyar suka iya ciciɓarta zuwa mota.Babban asibiti ya nufa,tun a hanya ya kira Dr Jaleel ya shaida masa abin da ke faruwa.Su na isa aka karɓeta,an yi nasarar tsayar da jinin inda Dr Jaleel ya shaida masa cewa maciji ne ya cije ta sai an fitar da gubar sannan kafin nan da buƙatar a  yi mata ƙarin jini.

Hankalin Alhaji Asheer ya yi mugun tashi saboda kalar jinin Hajara irin mai wuyar samu ne.A asibitin ma ba su da na sayarwa,an yi nasara cire guba Dr Jaleel ya buƙaci jini sai dai babu.Fatimah ce ta ce “jininsu iri ɗaya ne da Ayodele” cike da jin daɗi Alhaji Asheer ya kira Ayodele a waya ya ce ta zo asibitin da take aiki.

AYODELE

Ina nan zaune ina ta saƙa da warwara kan lamarin rayuwata da kullum sabon lamari ke ƙara bayyana a gare ni,kwatsam sai Alhaji Asheer ya kira ni a waya kan na je asibiti.Ban ma tambaye shi dalili ba na shirya tsaf,na ɗauki jaka na zuba kuɗi sannan na saka hijabi .Tsit falon yake ban damu ba haka na fita  bakin hanya na samu abun hawa ya kai ni.Sai lokacin ne aka min bayanin dalilin kiran nawa,na sani sarai in mace na period ba a ɗinar jininta amma ban san dalilin da yasa na yarda aka saka mata jinina ba.

Mu na nan zaune Hajara ta tashi,mu na haɗa ido da ita ta shiga ihu ta na zabura.“Ikon Allah! To ko har yanzu da sauran gubar a jikinta ne?” Alhaji Asheer ya tambaya ,ni kuwa fita na yi na barsu na je gun ƙawayena .

“Yanzu ke A'ishah ki na takaba kika fito aiki ?” na tambaye ta.

“Iyeee! Kin ga amare an yi ɓul-ɓul gwanin kyau.” Fatimah ta faɗa .

A'ishah ta ce “tun ɗazu nake son yin magana amma na yi shiru,Ayodele amarcin ya karɓe ki sosai” tsokana ta suka yi ta yi,ni dai murmushi ne aikina ko da wasa ban basu labarin halin da nake fuskanta a gidan aurena ba.

“Da alamu fa akwai shigar ciki nan, A'ishah in kika haifi namiji Ayodele mace sai mu haɗa su aure” Fatimah ba ta ko rufe baki ba mu ka ji muryar Habsat ta na cewa “Ayodele ki na da ciki shi ne ba ki sanar da mu ba sai ƙawayen ki?” duk kallonta muka yi da mamaki, A'ishah ce ta ce “a'a wasa fa ake”

Sai ta taɓe baki ta yi tafiyarta,“yau na ga ƴar iska halan ita ma juya ce ba ta haihuwa ?” Fatimah ta tambaye ni, sai na sauya hirar da cewa “wai yaushe ne zancen kawo kuɗin auren ki?”

“Yawwa Ayodele don Allah tun da ku na gane ma juna da Dr Jaleel kawai ki yi masa maganar kwana ki ya shaida min ya haɗa komai ya kai gidan wan babansu to kuma har yanzu shiru”

“Daɗina da ke zumuɗi wallahi!” A'ishah ta faɗa ,Fatimah ta harareta ta ce “ba da ke nake ba Hajiya mai ciki”

“Zan yi masa maganar! Ni ma ina ga na kusa dawo wa aiki,ƙila jibi na zo”

“Wallahi mun yi kewar ki,amma ki daure ki masa maganar yau”

A'ishah ta karɓe da cewa “daɗa Majore ta rasu”

Na waro ido na ce “haba? Yaushe?”

Cikin jimami A'ishah ta ci gaba da cewa “ƙona ta suka yi da ranta fa,don a can police station sai ta kama wajen ƴan sanda uku ta kashe su har lahira.Shi ne suka zuba mata petur suka ƙona”

“Yo wurin ƙonata ɗin ma kamar wata karya haka ta ciji ɗaya daga cikin wanda suka ɗaure ta a kujera”

Shiru na yi kawai ina sauraren su,sai nake hasko gobena muddin na ci gaba da cizon mutane kamar yadda na yi wa Hajara ƙarshenta ni ma a kashe ni.

★GIDAN MANDARI

Duk yadda Ammy ke son shawo hankalin Ameer kan ya rabu da tunanin  Ayodele abu ya cuttura kusan kullum sai ya yi mata hirarta.Ranta ba ƙaramin ɓaci yake ba,amma babu yadda ta iya kam cikin ƴaƴanta shi ne ɗan gaban goshinta.

Cikin shirin fararen kaya ya fito,saman cinyarsa ɗauke da takardu a haka yake tuƙa weelshair ɗinsa har ya iso tsakiyar falo.Ammy ta saki murmushi ta ce “yau kuma fita za a yi?”

Ya jinjina kai bayan ya gaisheta ya ce “ina son zuwa neman aiki ne,Daddy ya ce ba zan ƙara aiki asibitinsa ba.Don haka ko asibitocin kuɗi ne sai na je na ɗora takarduna ko Allah yasa su kira ni”

“Ni ma ban so ka na zuwa! Gwara ka nemi gumin halak ɗin ka” Ammy ta faɗa ta na mai miƙa masa kofin shayi,ya karɓa ya fara sha can ya ce “Ammy...” sai kuma ya saki murmushi,ita kuwa Ammy dubansa kawai ta yi.Sai ya ci gaba da cewa “in sha Allah da zarar ta shigo gidan nan za ki fara koya mata dadaɗan girkin ki da kuma yadda kike haɗa shayi yayi daɗi ram ”

“Ita wa?”

“Ayush mana!” ya bata amsa.

“Hum! In ma ka na cire ta a rai ka cire tun yanzu,don kuwa Ayodele ta yi aure ƙila ma in da rabo....” yadda Ameer ya saki kofin hannunsa ya shiga yin tari yasa Ammy saurin rufe bakinta.

“Matsalata fa da kai kenan! Kai ala doli in ka so abu banda zaman lafiya ka kama yin shirme kenan kamar wani ƙaramin yaro”

Idon Ameer suka ciko da hawaye ya ce “Ammy ni a kan son Ayush ko mahaukaci aka kira ni ba zan damu ba.Amma don Allah kar ki ƙara min wasa irin wannan zan iya mutuwa,domin Ayush tawa ce ni za ta aura ta haifa min ƴaƴa masu kama da ita”

“To Allah Ya yarda!” Ammy ta faɗa ,ai kuwa Ameer ya washe baki ya amsa da “Amen!”

Ammy ta ce “hum!”

“Mi kuma aka yi ?”

“A'a ba yi komai! Bari na je na kwanta kaina ke ciwo” ta na gama faɗa ta yi tafiyarta,Ameer ya yi shiru ya na tunanin ‘sai dai a ce da gaske ne abin da Ammy ta faɗa Ayush ta yi aure? Kam! Kai ba ma zai yi yu wa ba’ sai kawai ya tura weelshair ɗinsa zuwa waje.

Karo ya ci da Ameera ƙanwarsa jaye da ɗiyanta, Shareef da Khalid .

“Yaya ina kuma za ka je? Mun fa zo yin wuni ne” ta tambaye shi,bai bata amsa ba saboda yadda su Khalid suka wani rungume shi zai zanen abubuwan da zai sayo masu suke.

“Ki koma har zuwa gobe sai ku dawo” ya faɗa .

Ta turo baki ta ce “babansu bai nan har yanzu bai dawo ba,don Ammy ta matsa ne da na yi zamana a nan har sai ya dawo”

“Yanzu dai fita zan yi,ku shiga ciki Ammy na nan”

“Ya Usman da Ya Kabir ma duk za su zo fa su da iyalansu ina za ka je mai muhimmanci haka?” 

Bai kula ta ba yayi tafiyarsa,zuwa mota.Direba ya buɗe masa gidan gaba sannan ya saka weelshair ɗin a baya,sai da suka hau titi sannan ya shaida masa wuraren da zai kaisa.Asibitocin kuɗi ya je ya ɗora takardunsa bisanin ya shaida ma direba ya kaisa babbar asibiti.

Fito wa yayi daga motar ya zauna kan weelshair ɗinsa,ko cikin dubu ya na gane ɗawisunsa.Daga nesa yake ƙare mata kallo,sanye take cikin hijabi marron hannunta riƙe da baƙar jaka,ƙafafuwanta uwanda suka sha lalle su ma su na cikin baƙaƙen takalmi masu ɗan tudu.Yadda sonta ke fizgar ruhinsa bai san lokacin da ya danna madannin kujerarsa ba ya isa gare su.

“Ayush!” na ji sautin muryarsa ya daki kunnena a daidai lokacin da nake shirin yi wa ƙawayena sallama na wuce gidan Momah.

Na juyo muka haɗa ido,zuciyata ta yi wani irin buga wa da ƙarfin tsiya ina jin wani irin yanayin marar misali.

Ƙoƙarin tattara yawun bakina nake da na ji ya ƙwafe kamar rafin da ya shekara bai ga ruwa ba.

“Ayodele wane ne kuma wannan?” Fatimah ce ta jefo min tambayar,

“Kin ga duk ta daburce kuma ta kasa furta komai” A'ishah ta faɗa .

Sai na maida dubana gare su,duk ni suka zubo wa ido.

“Assalamu aleykum! Ku yi haƙuri fa ashe ban yi maku sallama ba,hasken tauraruwa ne da ya haske duniyata ya dilmiya ni cikin kogin bege yasa na manta” Ameer ya sake furta wa ya na sakin murmushi mai sauti, A'ishah ta cire dubanta gare ni ta maida idonta gare shi ta ƙure shi ƙurrr da ido hakan yasa ni ma na yi saurin kallon Ameer ɗin sai aka yi rashin sa'a muka haɗa ido .

Kallo ne mai shiga jiki ,hakan yasa na yi saurin sunne kaina duk sai na ji na takura ga wani sanyi da ya rufe ni kamar zazzaɓi na son kama ni.

Fatimah ce kawai ta amsa sallamar tare da cewa “bawan Allah ba mu gane ka ba! Na ji ka ce Ayush kuma ka na kallon Ayodele maimakon A'ishah ”

“Hasken idaniyata ita ce Ayush! Gimbiya kuma sarauniyar birnin zuciyata,kyakkyawa ajin ƙarshe farar mace mai farar aniya.Wacce a kowanne irin yanayi kyau take,dubi yadda ta yi wa hijabin nan kyau kai kace ita ce macen farko da ta fara saka hijabi a duniya.Ɗago mana ki dube ni ,ki sauke idonki masu ruwan zaiba kaina ko sanyinsu yasa ruhina ya samu nutsuwa.Ku saka baki mana , please Ayushhhh”

Yadda na ji ya fara zuba ya na rabbato jawabai ya sa na ji jikina ya ɗauki rawa fiye da farko,idona kuwa har wasu ruwan hawaye nake jin su na taruwa ban san lokacin da na soma tafiya ba ƙafafuwana na harɗe wa.Ji nake kamar zan faɗi,ina jin ƙarar weelshair ɗinsa haɗi da amon muryarsa wacce zaƙinta ya zarta na sarewa sai faman kiran sunana yake amma ban tsaya ba har sai da na isa bakin hanya .

A'ishah kuwa sam ta kasa controling kanta,ba ta sani ba ko irin haka ne ake kira da shiga sartse? Amma tabbas ta fahimci zuciyarta ta kamu da son Ameer ba tare da ta farga ba .Irin mijin da take so ne! Wanda ya iya tsara mace,ya shimfiɗa mata kalaman soyayya masu tsayuwa a zuciya.Fatimah ta taɓa ta “ke lafiyar ki kuwa? Kin wani bi su da ido ki na kallo har fa sun fito”

Suɓutar baki A'ishah ba ta san lokacin da ta furta “ina son shi!”

Fatimah ta waro ido ta ce “shi wa?”

“Wannan gayen”

Sake da baki Fatimah ke kallonta“kawai daga ganinsa ba ki san ko waye shi ba shi ne za ki ce ki na son shi? Kar kuma ki manta cikin wani ne a jikin ki”

“Sai na zubar da shi in dai zai aure ni ” A'ishah ta faɗa a haƙiƙanin gaskiyarta,Fatimah ta yi gaba ta bar ta nan tsaye.

“Ayush ki tsaya mana” na ji muryarsa bayana,har ya iso inda nake. Daidai nan taxi kuma ta tsaya ko faɗa masa inda zan je ban yi ba na buɗe na shiga, Ameer ya bi taxi ɗin da kallo ya na jin wasu hawaye na son zubo masa.Sam bai ɗauki wannan a matsayin wulaƙanci ba,a haka ya ja kujerarsa ya koma inda direbansa ke tsaye shaye da mamaki.

Su na isa gida Ameer ya zube falo kan kujera,zazzaɓi ne ya ce salama aleykum.

Tun da na shiga taxi ɗin hankalina ya ƙi kwanciya,amon muryarsa kawai nake ji ya na kiran sunan Ayush wanda a yanzu nake jin daɗinsa fiye da sunana na Ayodele .Na rumtse ido tare da kwaɓe baki sai kuka,mai taxi ya ce “har yanzu ba ki faɗa min inda zan kai ki ba”

Na daidaita muryata na sanar da shi,yayin da kuma na ci gaba da rera kukana sauti ƙasa-ƙasa har muka iso.Na sallame shi tare da shiga cikin gida,Momah na tarar a tsakar gida ta na wanki ,ta na ganina ta miƙe tsaye jikinta na faɗa ina mai fashe wa da wani kuka mai cin rai........

“Ke lafiyar ki? Mine ne Alhajin mutuwa yayi ko me?” Momah ta jero min tambayoyi.Kai na girgiza kai,cikin kuka na ce “Ameer! Momah Ameer ne!” 

Tsuki ta yi tare da jaye ni daga jikinta,“ke ba ki rabuwa da shiririta kin yi auren ma ba za ki barin shirme ba,wuce ki zauna ɗaki gani nan zuwa”

Na turo baki kamar wata ƙaramar yarinya ina gunguni bisanin na shiga ɗakin,kan tabarma na kwanta.Yanayin yadda yake kiran Ayush, murmushinsa ,uwa uba kuma lafazinsa.Ban san taƙamaimai mi ke ɗawainiya da ni ba,amma na yi imanin cewa Ameer na da wani matsayi special fiye da Alhaji Asheer a zuciyata.

Ina cikin tunaninsa sai ga kira ya shigo wayata“ki na ina? ” ita ce tambayar da ya yi min bayan na ɗaga.

“Ina gidanmu na zo ganin Momah ” na basa amsa.

“Da wa ya baki izini uhum! Ayo shi aure kayan wasa ne da za ki dinga buga su yadda kike so?”

“Ka yi haƙuri Alhaji,gidanmu ne na ce ma fa ba wani gun ba”

“Shi kuma wannan gurgun da ya yi ta biyar ki? Wane ne shi ?”

Gabana ya ɗan faɗi bisanin na ce “gurgu kuma?”

“Kar ki raina min hankali,a tare kuka fita ki na gaba ya na bin ki a baya ko kin zata ban gan ku ba?” Alhaji Asheer ya faɗa cikin zafin rai.

Shiru na yi na ma rasa mi zan ce,“na baki minti goma ina son ganin ki gida!” ya faɗa tare da kashe wa.Da mugun sauri na tashi zaune zuciyata na wani irin buga wa,babu shiri na fito.

“Momah wai na koma gida inji Alhaji Asheer ” na faɗa ina ɗaukar buta na wanke fuskata .

“Dama ba ki faɗa masa ba kika zo?” 

Na turo baki na ce “don zan zuwa sai na wani faɗa masa?”

“Eh ba mijin ki ba ne?”

“Ni dai na tafi! Ai babu wata matsala ko?” tambayar da na yi wa Momah sai ta canza yanayin fuskarta,na ga damuwa shimfiɗe ras.“Lafiya Momah? Ko akwai abin da ya faru da ke?” wannan karon kuwa kallon zargi  na ga ta na jefo min bisanin ta ce “ya aka yi kika san wani abu ya dame ni ?”

“Tambaya kawai na yi Momah ”

“Hum! Yau ne ranar birthday ɗin ki”

“Na sani ”

“Hum! Sun zo ko?”

“Zan tafi Momah ” na furta ina shirin tafiya Momah ta kamo tsintsiyar hannuna,wani girrr na ji kamar lantarki ina juyo wa sai na ga idon Moma sun fara canza launi.Ban kai ƙarshen mamakina ba na ji ta na cewa “sun kama ni! Sun min tarko na faɗa! Ba zan iya jure wa ba yanzu na koma ruwa! Ayodele mugunta nake ji har ƙasan zuciyata ina son cutar da mutane.Duk yadda na ɗauki shekaru wurin yaƙar cin zalin ɗin mutane amma yanzu sun mayar da ni ruwa tsudum!” Momah na faɗa haka ne ta na juya idonta,wacce ƙarara nake ganin maitar idonta mai mugun kaifi.

Jikina ya ɗauki rawa, ni ce ke hukunta duk wasu azzalumai Mayu yau kuma ga mahaifiyata ta dawo cikin tsohon laifinta duk da ba ta taɓa bani labarinta ba amma na san wani ɓangare ta dalilin abokina André.

Kafin in farga tuni gidan ya fara samun baƙin ruhika,yayin da guguwa kuma ta fara tashi daga can saman gidanmu tamkar yadda ake rufin ɗaki.Cikin azama na riƙe Momah wacce ke ƙoƙarin rikiɗa zuwa wata hallitar daban,don tuni jikinta ya fara sauyawa.Ban gama shiga tashin hankali ba sai da na ji an yi taron dangi an ririƙe ni.Bai kai na tambayi kaina dalilin yin haka ba don na san burin maye a kullum shi ne cuta,a wannan gaɓar kuma uwa mahaifiyata ba ta da burin cetona saboda su ɗin ƙawayenta ne.

Yaƙarsu na fara da dukkan ƙarfina amma abu ya cuttura sai ƙoƙarin mayar da ni suke irinsu,su na so na Kambun ikona ya koma na cutar da mutane ba wai akasin haka ba.

A gaban idona Momah ta rikiɗa ta zama ƙaton ɓera har da wani dogon  gashi a gefe da gefen bakinta.Sai buɗar haƙora take kamar mai jin yunwa,ban san ya aka yi ba ni ma sai tsintar kaina na yi da fara sauya siffa.Kamar abin da ya faru da ni da safe,yanzu ma haka na fara jin ƙaiƙayi a duk illahirin jikina bisanin na fara jin kaina na ƙanƙance wa halshena kuma na sirance wa.A ƙasa da second biyar kaina ya zama irin na manyan macizan nan boa masu zama cikin ruwa,ƙafafuwana suka zama bindi cikina kuwa ya na nan na mutum.

Tamkar zakin da ya shekara bai ci abinci ba haka na dinga sararsu,ina shan jininsu a gaban idona Momah ta ruga bayan turmi ta laɓe.Cike da hassala na yi sululu na isa gare ta,dukkan bakina na buɗe zan haɗiyeta sai ta yi saurin rikiɗa ta zama mutum.

Momah ta ɗora hannu akai ta na mai cewa “na shiga uku! Ayodele ke ce kika zama tsagen aljanan ruwa bayan maita?”

Ganin mahaifiyata cikin siffar mutane sai na ji ban iya cutar da ita,duk da yadda zuciyata ke azalzala da ɓacin rai.Ruwan da take wanki na samu na shiga ciki na duƙunƙune ,a sannu a hankali na fara jin salamar ruhi har na dawo normal mutum.

Idona na zubar da hawaye nake kallon Momah wacce ita ma take tsaye ta na kallona.Fita na yi daga robar,abun mamaki kayan jikina ba su yi komai ba.Kanzil ban cewa Momah ba na fito bakin hanya ,idona har wani dishi-dishi nake gani tsabar yadda suke yoyo.Na je gidan Momah ina kuka da tunanin za ta share min hawayena sai dai ta ƙara min wata damuwar.Taxi na samu ta kai ni gida,ina shiga falo na tarar da su duka su ukun Hajara na kwance yayin da kuma Habsat ke yanka fruits oga Alhaji Asheer kuma ya na gefe ya yi tagumi hannu bibbiyu.

“Assalamu aleykum !” na sake faɗa a karo na uku,nan ma babu wanda ya amsa sallamar.Alhaji Asheer ya dube ni tare da cewa “sai yanzu kika dawo? ”

Yadda yake min kallon zargi ya ƙara saka zuciyata cikin ruɗu,gaba na yi na wuce part ɗina.Kan bed na zube ina sauke ajiyar zuciya ko zan ji dama amma sai dai sam hoton abin da ya faru a gidan Momah ya kasa fita idona,kwanyata sai ƙara hasko min komai take .

“Ayo? Tashi mu yi magana” na ji muryarsa ,dakyar na samu na tashi zaune.

“Mike damun ki? Na ga idon ki duk yayi ja ”

“Babu komai ” na basa amsa ,“ki yi haƙuri taso mu tafi falo ga Yayan Hajara nan ya zo”

“Mike haɗina da shi?” na samu bakina da furta wa.

“Ki dai ta so” ya jadadda min cikin bayar da umarni.

Haka na miƙe muka fita zuwa falo,“ina nan tsaye kawai gani na yi ta wullo maciji ya cije ni a wuya,Yaya tun lokacin na fara jin ba ni da lakka kamar ana zuƙar min jini” muryar Hajara ce da alamu labarin abin da ya faru take sanar da shi duk da ban jin farkon ba.

Ina shigo wa falon ta nuna ni da yatsa “ga ta nan ta fito Yaya” cewar Hajara ta na matso ƙwalla,hannunta kawai na kafe da ido cike da jin haushi ina jin lokacin da wani dafi ke cika ƙwayar idona bisanin kuma ya fita ya shiga cikin yatsanta.

“Alhaji Asheer ga takardar gayyatar ka miƙa wa matarka,don ba zan lamunce ba ta cutar min da ƙanwa” mutumen ya faɗa ya na kallona,sai na sakar masa da murmushi da mugun sauri ya gigice sai kuma ya sauya magana “amma wai dama wannan ce kike cewa ta cutar da ke? Kai ba zai yiwu ba.Hajara na fa san halin ki akwai ki da shashanci, wannan ko ƙadangare ai ba za ta iya yawo da shi ba ballantana ta yi yawo da maciji”

Hajara ta karɓe da “wallahi Yaya maciji ne da ita,na gansa da idona da shi ta yi amfani ta cije ni”

“Ayodele mine ne gaskiyar lamarin?” Alhaji Asheer ya tambaye ni,na ce “ni kuwa mi ke haɗina da maciji? Sharri kawai take min” kafin na rufe bakina Yayan Hajara ya fice har tuntuɓe yake yi.

A cikin dubansa na fahimci shi waye ,ya na wasa da macizai da zumar samun kuɗi nan kuwa abin da masu zuwa kallonsa ba su sani ba jininsu yake zuƙa musamman uwanda yake rena ma hankali ya basu magani su sha sai su ɗauki maciji.Irin wannan ne za ka samu mutum daga wasar maciji sai a ce ya ji tsoro ya suma nan kuwa ruhinsa ne ake aika wa izuwa ɓoyayyar duniya.

Muryar Hajara ce ta maido ni daga tunanin da na lula na ‘in gyara ma shi yayan nata zama ko kuwa na barsa?’

“Daga yau ba zan sake zama a innuwa ɗaya da ita ba,ya zama doli a raba mana gida.Ko dai ita ta fita ko kuma ni na bar ma gidan”

Ga mamakina sai na ga Alhaji Asheer duk ya ruɗe,ya shiga bata haƙuri bisanin ya ƙara da cewa “zan nema mata wani gidan daban,amma ai ke nan gidan ki ne ita tarar da ke”

“A'a ni zan fita na bar masu gidan,ni ko haya ce sai ka kama min” cewar Hajara .

Habsat ta karɓe da “anty ya kike faɗar haka? Ni dai ina son zama da ke,don haka ita ce za ta bar nan ba ke ba tun da ta zama muguwa ” sai kuma ta juyo kaina ta na hararena.

Tamkar wata bora haka ina ji ina gani Alhaji Asheer ya dinga goyon bayan matansa ni kuma ko a kwalar rigarsa.Hakan ba ƙaramin haushi ya ban ba,cikin hassala na fara yaɓo baƙar magana.

“Ku kiyaye ni,don ban ɗaukar raini duk ƴar iskar da ta sake faɗar mummunar kalma a gare ni za ta yi da na sanin marar amfani.Ke kuma da kike wani cewa ki na ƙaunar zama da Habsat kin zata ban san zagon ƙasan da kike yi wa Hajara ba? Ko na tona ne?” 

“Kin yi kaɗan da ki gama ni da Habsat kin san shekara nawa muke tare da ita zaune ƙalau? Makira annoba da aka auro mana...” Hajara ba ta rufe bakinta ba na ɗauke ta da mari biyu bisanin mu kancame da faɗa ,dakyar Alhaji Asheer ya shiga tsakaninmu.

Tuni na haɗa mata jini da majina,kan Habsat na nufa da mugun sauri ta ruga ta ɓuya bayan kujera ta na zarar ido kamar tsohuwar mayya.Zan ƙara biyar ta can Alhaji Asheer ya daka min tsawa “keee! ” cak na tsaya ina jin tsawar har tsakiyar kwanya,gudun kar na canza siffa a nan yasa na yi saurin guduwa ɗakina.Direct toilet na shiga na cika baignoire da ruwa na shige.Tsawon lokaci bisanin na fito zuciyata wasai,cikin riga da siket jeans na shirya bisanin na haye bed na buɗe data na shiga yanar gizo .Sai da na gaji don kaina na ajiye wayar,sai na birkita na gyara kwanciya ina kallon sama.

Da mugun sauri na lumshe idona sakamakon ɗigon ruwa masu bala'in zafi da suka ɗiga a kumatuna .Can na buɗe su tare da kafe plafond ɗin da ido,zanen fuskar Ranvir na gani ta jikin panka ya na zubar da hawaye.Na saki murmushi don na san zuwa yanzu wutsiyar raƙumi ta yi nisa da ƙasa,ko giyar wake ya sha ba zai tunkara ta da faɗa.

“Wane ne nan?” na tambaya da gayya duk da kuwa na gane shi ɗin.Shiru bai bani amsa ba,na ƙara cewa “ko ma dai wane ne ya bayyana kansa kafin na cabko shi da kaina” ban rufe baki ba sai ga Ranvir ya bayyana a cikin madubin ɗakina tamkar a allon magiji haskensa har dukan idona yake.

Na tashi zaune muna kallon juna,“wane ne kai ? Wane laifi na yi ma kake bibiyar rayuwata?”

“So ne sila Ayodele! Ni ɗin na kasance masoyin ki tun ki na cikin tsumman goyo,mahaifiyar ki Sandra ta min alƙawarin aura min ke wanda hakan zai zamo tukuicin fiddota da na yi da garin Victoria Falls” Ranvir ya faɗa ya na mai kallona da idonsa baƙaƙe wuluk.

“Amma ya aka yi ban san da haka ba? ”

“Ita Sandra ta sani! A ranar da za ta bar Victoria Falls a wani jeji mai matuƙar hatsari na gamu da ita,ba don ina mahalbi ba kuma ɗa ga Sarkin yaƙi na wannan nahiyar ba da sai ta samu barazana daga mutanen ɓoye ”

“Hum! To kai wane iri ne? Mutum ko aljan? ” na jefo masa tambayar,shiru yayi can kuma sai ya ɓace ɓat.

Na ja nannauyar ajiyar zuciya ina mamakin yadda Momah ta ɓoye min abubuwa dayawa har haka ,sai kuma hankalina ya tashi tuna halin da na barta .Da mugun sauri na koma na kwanta ,na fara ƙoƙarin saka  kaina bacci domin fitar da espritna daga gangar jikina sai dai kiran Fatimah ya katse min hanzari,“Allô!” na faɗa kamar wata mai maye.Daga can ɓangaren Fatimah ta ce “Ayodele don Allah ki na ina?”

“Ina gidana”

“ A'ishah ce kin gan ta nan babu lafiya ”

“Mike damunta? Yanzu fa ƙalau na barta ”

“Hum ! Ki bari magani ne ta sha,ga shi nan jini sai zuba yake mata”

Zumbur na yi na tashi na ce “wane irin magani kuma?”

“Na zubar da ci..ci..ki”  Fatimah ta bani amsa a rarrabe.

“Na shiga uku ni Ayodele ! Yanzu ku na ina ?”

“Mu na nan asibiti,babu wanda ya sani ni ma da ta ga ta na shirin mutuwa ne ta sanar da ni.Na so na faɗa wa Dr Jaleel to kin san halinsa masifaffe ne zai iya hau ta da faɗa maimakon rarrashi”

“Bari jira ni gani nan zuwa” na faɗa tare da kashe kiran na nufi falo da sauri sai na tarar babu kowa sai Hajara wacce ke zaune damɓare ga capet ta na kuka yayin da kuma ta riƙe hannu ,ɗan yatsanta manuniya ya kumbura suntum tare da haɗa jini.

Ta na gani na ta nufo ni “Ayodele don Allah ki taimaka min ki dakatar da wannan dramar” na dubeta sheƙeƙe bisanin na yi tsuki na fita can tsakar gida.Babu motar Alhaji Asheer hakan na nufin ba ya gida,ina tunanin kiransa zan yi ko kuwa na yi tafiyata sai jin gwanjin kukanta na yi a bayana.

“Ki tausaya min,jinin da kika saka min ba naki ba ne na maciji ne ga zahiri ina gani ” Hajara ta faɗa murya a shaƙe.

Na waigo na dubeta,yatsan nata har ya fitar da baki amma abun mamaki halshen maciji ne har wani motsi yake yi.

Na ƙanƙance ido na ce “yanzu kin fahimci duk girman Gari akwai na gabansa?”

“Eh na fahimta ki yi haƙuri ki bani lafiyata da kika sace”

Shiru na yi ina nazarinta,bisanin na ce “ban fahimtar shirmen nan naki kin ga tafiya ta” ina gama faɗa na koma can ɗaki, ko hijab ɗin ban saka ba na ɗauki dai kuɗin taxi da wayata na fita.

A'ISHAH

Ba ta taɓa sanin jarabta SO babbar cuta ba ce sai a wannan rana.Ji take in ba ta samu Ameer ba za ta iya mutuwa,a tunaninta Fatimah za ta taimake ta ne wajen samun mafita amma sai ga shi ta yi biris da ita ta je ta ci gaba da aikinta.

Tunani ta fara abin da zai fishe ta,kawai ta je ta sayo magani ta sha ƙwaya ɗaya.Mararta ce ta fara murɗa mata bisanin ƙugunta ya ƙage ya na ciwo kamar mai shirin haihuwa.

Da azaba ta kai azaba ne A'ishah ta fara dantse haƙora ,idonta na zubar da hawaye .A zuci take cewa ‘na ɗauki wannan shawarar ne matsayin mafita gare ni,ko can dama ba son abin da ke cikin nan nake yi ba saboda mugun hali na ubansa.Kai kuma saboda soyayyar da nake yi ma na saka rayuwata cikin hatsari ko rai ko mutuwa,na yi hakan ne don na yi wa ƙaddararrar ƙaddarar da za ta min shamaki da kai tubkar hanci’ a haka ta yi ta dauriya har ta fara zubar da jini,sai kuma ta ji tsoro .Ganin abun ba sauƙi ciwon Arne sai ta aro jarumta ta je ta kira  Fatimah izuwa ɗaki.

Cikin kuka take cewa “na sha magani ne jini na ta min zuba kuma cikin ya ƙi faɗo wa”

Fatimah ba ta san lokacin da ta ɗora hannu a kai ba,ta wani waro ido a tsorace .

Sai kalmar “innalillahi wa'inna ileyhi raji'un!” kawai take maimata wa,rasa abun da za ta yi ne yasa ta kira Ayodele tare da yin zaune zaman jiranta.

Ko da na fito bakin hanya sai da na ci wuya bisanin na samu taxi.Ina isa na kira Fatimah ta shaida min inda suke,wato ɗakinmu inda muke bacci.

Tsuru-tsuru na tarar da Fatimah kamar wacce ta yi maita asirinta ya tonu.

“Ina A'ishar?” na tambaye ta .

“Ta na toilet! Tun ɗazu ta shiga ta ƙi fito wa sai hawaye take”

“Shi ne kuma kike nan tsaye?”

“Ya zan yi Ayodele duk ta ruɗa ni don ba ki ga yadda jini ke mata zuba ba kamar an yanka dabba”

Ciki na shiga,na tarar da ita yashe a kwance cikin toilet sai wani gurnani take kamar ranta zai fita.Hankalina in yayi dubu to ya watse,sam kasa jura na yi don za ta iya mutuwa in mu ka ce shiru za mu yi.A doli na je na sanar da Dr Jaleel,babu jimawa mu ka dawo tare .Da taimakonmu mu ka kai Aisha wani ɗakin da aka ware special don duba mata fannin gynéco.

Kayan takaici Dr Jaleel sai masifa yake ya na duba ta,Fatimah kuwa har da kukan takaici ta yi sam ba ta so a ce shi ne ya duba A'isha ba.

An ɗauki tsawon lokaci bisanin jinin ya tsaya,ita kuma aka sa mata ƙarin ruwa tuni ta fara dawowa hayyacinta.

Cikin masifa Dr Jaleel ke cewa “kin san ba ki son haihuwa uban wane ne yasa ki yin auren? Sannan a matsayin ki na likita kika aikata wannan babban kuskuren ki na tunanin bai zama silar korar ki daga aiki? Mtsw! Yaran yanzu banda rawar kai babu abin da kuka iya.Ai ga shi yanzu kin kusa kashe kan ki” ya fita ya na banbami.

A'ishah ta dube ni idonta tab da hawaye,murya na ɗan rawa ta ce “na gode sosai Ayodele haƙiƙa ke ƙawar arziki ce samun kamar ki sai an tona”

Na sauke ajiyar zuciya na ce “ Aishah ita wannan rayuwa da kike gani ba komai ne da kake so zai tafi daidai ba,ki yi haƙuri na san da ciwo amma ki sani yaron cikin ki bai da laifi bai kamata laifin ubansa ya shafe shi ba.Ki duba yadda duk kika faɗa idon ki yayi zurfi,kin tagayyara kin wahalar da kan ki ga banza ga shi kuma burin ki bai cika ba cikin bai zube ba”

“Bai zube ba? Na shiga uku ni A'ishah yanzu ya zan yi kenan? In kuma ya ce ba zai iya jirana ba har sai na haihu?”

“Wane ne kuma?” na tambaya.

Fatimah da ke shigo wa ta bani amsa da “gurgun ɗazu wanda ya bi bayan ki duk a kansa ne ta so kashe kanta da ɗan cikinta,abun takaici bai ma san ta na yi ba .Abun haushi kuma daga ganin mutum yau kamar mai kwanyar kifi ta aikata wannan mummunan aikin”

Tun da na fahimci da Ameer ne,na ji tamkar an buga min wata guduma a kai.Yayin da zuciyata ta baƙi ƙirin kamar duhun kabari, dakyar na iya motsa laɓana na ce “wai Ameer? A'ishah ba dai Ameer kike so ba? Ai sam ba za ta saɓu ba bindiga a ruwa,domin kuwa ni Ameer yake MAHAUKACIN SO(MRS SADAUKI)  ba zai iya taɓa yin rayuwa da wata ba bayan ni ” ban dire magana ta ba A'ishah ta cire ƙarin ruwan da aka yi mata da ƙarfin tsiya ta na mai cewa “wallahi ƙarya ce! Babu namijin da zai kalle ni ya ce bai sona ballantana kuma shi da ke nakasash....” ba ta kai ƙarshe ba na zuba mata yatsuna biyar kan fuskarta ina jin wani dawo-dawon baƙin ciki na min yawo a maƙoshi na ce “ki tsabtace kalaman bakin ki in ba so kike na yanka miki halshe ba! Akwai nakasar da ta fi ta zuciya? Ina ce shi Mansur ɗin mijin da kika yi ta yin tutiya kin aura ɗan gayu ne mine ne dalilin ki na ƙyamar jininsa har kike son zubar da shi?”

“Ayodele gori za ki min? To ko me za ki ce sai na auri Ameer ” na yo cikinta, Fatimah ta riƙe ni ta na cewa “wai lafiyar ku? Mine ne haka? Ayodele kin manta ki na da aure kan ki?”

“Ina za ta san mutumcin auren tun da ita arniya ce ba ta sallah ba ta salati!” muryar A'ishah ta sauka a dodon kunnena ta bugi bango ta ratsa jijiya da ƙashina.

Zan mayar mata da martani Dr Jaleel ya shigo,ga mamakina sai kuma na ga Alhaji Asheer na biye a bayansa.

Bai ce komai ba ya zo ya ja hannuna muka fita,har mota ya shigar da ni bisanin yayi driving ɗina zuwa gida.

Da zan sauka ne yake cewa “duk na ji abin da kuke faɗa ! Ayodele ki sani ina son ki ne don Allah,sai duk wannan bai saka na ji zuciyata ta yarda da ke ɗari bisa ɗari ba.Kin buɗe ƙofar zargi tun a daren aurenmu, yau kuma Habsat ta shaida min ta gan ki da shi wannan gurgun da na yi miki magana kika yi banza da ni tare da nuna min kamar ma ba ki san maganar ba.Yanzu kuma na ji da kunnena zantukan da kike a kansa,sai dai ki sani ko ƙasa da sama za su haɗe ba zan taɓa barin ki ba don ban aure ki don na sake ki ba.Shi kuma maganar cikin da ke jikin ki,gaskiya ne ba gaskiya ba lokaci ne zai nuna.Ba zan kusance ki ba har sai kin yi jini uku,dama babu abin da ya taɓa shiga tsakaninmu” ya na gama faɗa ya fita daga cikin motar ya bar ni nan zaune shaye da mamaki.......

MRS SADAUKI🇳🇪

Sai da na yi jim ina juya kalamansa kafin in fito daga mota ,har wani dishi-dishi nake gani ,dakyar na nufi hanyar da za ta sada ni da ƙofar babban falo.A hakimce na tarar da Alhaji Asheer kan kujera, ya tisa Hajara a gaba a cikin halin dana barta yanzun ma kukan ne take rera wa.Kallo ɗaya na yi masu na kawar da kaina, hanyar dakina na nufa sai dai kafin na isa na ji an riƙe min ƙafa tare   laƙanƙame sun“Ayodele! Ki taimaka ki ji ƙaina,na faɗa miki na tuba ba zan sake ba,ki yi wa ababen bautar ku ki yafe min.Haba amarsu! Alhaji ka sa baki mana”

“Keee! Hajara ban son shashanci fa,mine ne haka? ” Hajara na jin yadda Alhaji Asheer ya mata tsawa yasa don doli ta saki Ayodele,da  gudu ta nufi ɗakinta.Zuwa yanzu hankalinta ya kai ƙololuwa wurin tashi,hannunta na rawa ta ɗauki wayarta.Cikin contact ta shiga ta lalubo lambar ƙawarta abokiyar cin mushe “Rashi na shiga uku duk taƙadirancina an samu wacce ta wanke ni ta shanye,tun shigowarta gidan nan na ji a jikina babu alkhairi a gare ta kin ga ta saka min yatsa ciwo sai ƙaba yake”

Wacce aka kira da Rashi ta ce “ki na ji na Hajara ? Ki nutsu ki min bayani yadda zan fahimta,wace ce ta saka miki ciwon yatsa? ”

“Amaryar gidanmu” ta bata amsa cikin kuka.

“Hum! Bayan baiguwar da shi wancan aljanin ke yi miki kuma yanzu abun ya koma kishiyar ki ce ? Hum! Ni wallahi sam na kasa fuskantar ki,tun ranar da ki ka ce min wai wani ya fito ya na baki labari akan amaryar Asheer na fahimci kwanyar ki ta fara samun matsala”

“Rashi wallahi ba gizau yake min ba,ido da ido fa ya bayyana a gabana.Sannan .... sannan na faɗa miki ranar farko a TV na gansa....” dariyar da Rashi ta ƙyalƙyace da ita ne ya saka Hajara yin shiru da magana sai kukan kawai take.

Can ta tsagaita ta ce “ki cire wannan shirmen a ran ki,na shaida miki babu abin da zai faru da wani makusancina ba tare da an nuna min shi a mafarki ba.Don haka da ace kishiyar ki muguwa ce da wallahi an nuna min,abin da ba ki ma sani ba ita ɗin alheri ce gare ku sann....”

“Ke ni dai ki zo ki bani mafita na gaji! Wallahi ji nake in na ƙara minti biyu nan gaba mutuwa zan yi” ta ƙarashe maganar cikin rushe wa da matsanancin kukan da ya fi na farko.

“Ok gani nan zuwa” cewar Rashi wacce ke zaune tsakiyar wasu manya mata wanda ka na ganinsu ka ga mata masu aji.

Ɗaya daga cikinsu ta ce “Rashi ƙawar ki fa sokuwa ce fiye da tunanin mai tunani.Wato ita ba waye ba,iya malamai da bin bokaye kawai ta ɗaukar tsanin hawa hum! Kawai ki share banza in ta ga uwar bari za ta shigo layi”

Rashi ta yi murmushi bisanin ta ce “ra'ayi riga! Yadda muke amfani da gangar jiki da ruhinmu domin cin duniyarmu a tsinke,ita sam hakan bai dame ta don haka ba zan takurata ba kan doli sai ta bi ra'ayina.Mataye sai an jiman ku,sai mun haɗu a can” ta maƙe ido ɗaya bisanin ta fito daga hall ɗin.Direct inda ake ajiye motoci ta nufa,ta ɗauki motarta tare da yi mata key sai gidan Alhaji Asheer.

Gidan ba baƙonta ba ne,duk da ba kasafai gangar jikinta ke zuwa ba amma ruhinta na yawan shawagi a ciki.Direct ɗakin Hajara ta nufa,tun kafin ta shiga take jin kukanta.

“Oh my gode! Hajo mine wannan kamar wata ƙaramar yarinya” Rashi ta faɗa ta na mai zube wa kan capet ta ɗago ƙawarta,sai dai mugun zafin da ya kai mata farmaki ne yasa ta yi saurin sakin Hajara ta yi baya ta na waro ido tare da dafe zuciya da hannu biyu ba ko ɗaya ba.

“Na shiga uku ni Rashida!” ta furta bisanin ta yi wani jan guzuma ta ce “Hajara ke da kan ki kika tsokalo tsuliyar dodo! Wannan wace irin lukutar masifa ce ke gubar maciji fa kika haɗa.Shiga uku takabar suruki! Ke tashi ki bani labari yaushe kika fara yawon dare ban sani ba?” duk a furgice Rashida ke yin magana .

Kamar wani magie kuwa sai ciwon yatsan ya ɗan lafa,hakan ya bai wa Hajara sararin yi wa ƙawarta bayanin abin da ya faru da ita tiryan-tiryan.

“Wai Ayodele dai wacce aka yi hira da ita a MANDARI TV ?” Rashida ta tambaya, Hajara ta jinhina kai ta ce “ita fa”

“Hum!” Rashida kawai ta yi tare da zuba tagumi da hannu biyu,“kin san Allah ban yarda da ita ba ,kuma hankalina bai kwanta da ita ba.Yanzu mine ne mafita? ” Hajara ta tambaya.

Shiru Rashida ta yi ba ta bata amsa ba har sai da ta sake maimaita tambayar sannan ta ce “mafita ƙwaya ɗaya ce tal! Shi ne ki zama kamar ita” 

“Ban gane kamar ita ba”

“Ki dinga fita yawon dare”

“Allah ya kiyaye min! Lalacwar yawa ba ta kai ni inda zan dinga zina ba .Ke ma da kike yi ina fatan ki ji tsoron Allah ki daina”

Ran Rashida ne ya ɓace ta ce “duk yawon da muke yi da ke gidan bokaye kin taɓa yi wa kan ki tuni lalacewa ce babban zunubi ne sai kawai don ina neman kuɗi don cin abinci?”

Hajara ta buɗa baki kenan za ta yi magana yatsanta ya yi wani irin zugi tare da fara langaɓe wa kamar busasar itaciya haka ya kwanta kai kace babu ƙashi cikinsa.

Hankalin Hajara ya ƙara tashi ganin yatsanta sai tsayi yake ƙara wa,ta dubi ƙawarta ta ce “ na amince da mafitar da kika bani muddin zan samu lafiya”

Wani murmushi ne ya ƙwace ma Rashida duk da kuwa ta san karo da karo sai rago,in ɗan Akuya ya ce zai yi ba zai kai labari ba.Jikinta har rawa yake ta ce “jira na je  na dawo” ta fita zuwa kitchen,plate ta samu ta rumtse ido ta karanta wasu abubuwa can sai ga shinkafa da wake ya sha man gyaɗa sai ƙamshi yake.Murmushi ta yi bisanin ta koma gun Hajara ,“ungo karɓa ki ci” cewar Rashida har yanzu murmushin bai bar fuskarta ba,Hajara ta karɓi plate ɗin ta fara ci abu kamar wasa sai da ta cinye shi kaf bisanin ta sha ruwa.

Ruguguuuu! Ta fara jin cikinta na motsa wa ,bisanin ta fara jin ana yi mata tafiyar tsutsa a duk illahirin jikinta yatsanta kuwa kamar zai rabe gida biyu haka yake tsarga mata.Ba a ɗauki lokaci ba Hajara ta ɓingire da bacci,ita kuwa Rashida cike da farin ciki ta fice ta bar gidan .

A cikin wannan bacci Hajara ta tsinci kanta a wani daji mai cike da itatuwa masu kogo.Tamkar mahaukaciya sabon kamu haka take ta gudu ta na dube-dube kamar mai neman wani abu.Ta na cikin haka har ta zunduma cikin wani ƙaton rame,ga ƙwala ihu ta na jin yadda take gangara wa cikinsa sama da minti biyar can kuma sai ta tsaya .

Duhu ne sosai a ciki,ba ta ganin komai sai hasken hudar ramen da ta burma.Sannu a hankali ta fara mirgina ta na fito wa,ba ta farga da yadda siffata ta koma ba sai da ta fito daga cikin ramen ta ga jikinta ya koma sak irin na maciji.

Cike da tsoro ta fara kallon kanta,daga can saman wani icce ta ji ana cewa “barka da shigo wa ɓoyayyar duniya wacce babu komai cikinta sai tsabar mugunta da ɗaukar fansa” da sauri Hajara ta ɗaga kai sama nan ta yi arba da wani baƙin maciji baƙi wuluk kamar zunubi.

“Ki shigo zan nuna miki yadda ake ɓoye muguwar siffa” ya sake faɗa .

Hajara ta yi shiru ta na tunanin yadda za a yi ta je can,“ga wata huda nan a jikin iccen nan to ta nan za ki shigo” macijin ya sake faɗa.Sai yanzu Hajara ta lura da hudar busashen iccen ,da mugun sauri ta yi sululu ta shige ciki ta tardo shi.

“Ki ci wannan abin ” ya nuna mata wani ganye da tsutsotsi suka yi wa ƙawanya duk da ya na cikin bacci sai da Hajara ta yi tsantsani bisanin ta ci .Ta na gama ci ta farka,miƙa ta yi ta na mai duba hannunta da warke tsab ya dawo normal.

Har sai da ta mitsike idonta don sake tabbatarwa,cike da murna ta kira Rashida sai dai ba ta ɗaga ba.Tsabar murna sai da Hajara ta taka rawar jin daɗi bisanin ta faɗa toilet.Cikin bawon wanka ta shige ta na waƙa ta na saɓa jikinta,cak ta tsaya jin ta na wanke wutsiya madadin ƙafafu.Ta yi wani sama ta fito da rabin jikinta waje ai kuwa ta yi arba da ƙafafunta sun zama na maciji .Hajara ta ƙwala ihu ta na son ta miƙe tsaye sai dai babu dama,Alhaji Asheer wanda shigowarsa kenan ɗakinta ya ji ihu.Da mugun sauri ya nufi toilet ɗin ya murɗa handle ya shiga,da mugun sauri yayi baya ya na shirin guduwa.Da azama Hajara ta saka dogon bindinta ta laulaye ƙafar shi ya faɗi timmm da ƙasa,ba ta ɓata lokaci ba ta kai bakinta ta kafa a ƙirjinsa cizo uku ta yi masa bisanin ta barsa.Alhaji Asheer kuwa tsabar tsoro da azaba suka sa shi fita hayyacinsa,kamar ƙyaftawar ido haka Hajara ta dawo cikin siffarta ta ɗan Adam.

Gefe ta koma idonta na zubar da hawaye yayin da ta tsure mijinta da ido da take kallon esprit ɗinsa sai kiciniyar fita ta hanci yake ,gefe guda kuma macijin da ta gani ne a mafarki yayi wani ƙoto dogon gemunsa na jan ƙasa.Bai tafi shi ɗaya ba sai da esprit ɗin Alhaji Asheer,sai a lokacin Hajara ta faɗa kan gangar jikinsa marar rai ta na kuka tare da na sani marar amfani.Zuwa yanzu kuma ta fahimci komai,don gangar jikinta ba ita ɗaya ba ce a ciki har da wani ruhin na mugunta mai son shan jini.

AYODELE

Lokacin da na bar falo na isa ɗakina,ɓoyayyen masoyi na tarar a tsaye takar ɗakina.Idonsa na zubar da ƙwalla wacce tsabar zubarta ne ya jiƙa min capet ya jiƙe jagab.Cak na tsaya ina kallonsa da mugun mamaki,‘dama mutum zai iya yin kuka har haka ne?’

Kamar ya san abin da nake tunani sai jin raunatattar muryarsa na yi “Ayodele auren ki shi ne fansar ruhina! Ki taimaka min kar ki sa su kashe ni na dindindin ”

“Ban gane ba mi kake son faɗa ?”

“Ina nufin ruhina na can ɓoyayyar duniya,yayin da gangar jikina ke can ajiye MUTUWARE har yanzu ba a rufe ta ba tsawon shekaru fiye da ashirin”

Na waro ido na ce “ka na nufin kai matacce ne?”

 Ba tare da ya ɗago kai ba ya bani amsa da “eh to da raina amma tamkar gawa nake,sanadin Sandra aka karɓe min ruhi ya na can sun ɓoye shi,Sarki Lassey ya lashi takobin ba zai sake ni ba sai na maido ki cikin wannan masarautar kamar yadda na yi silar fitar da ku a ciki”

“Hum! To mine ne kuma na sai ka aure ni madadin ka nemi yardata in koma can ɗin?”

“Saboda da zarar na mayar da ke zai kashe ni ne,zai bayar da gangar jikina ga Mayu su dafa ni su ci domin samun ƙarfin iko! In kuma auren ki na yi to tabbas na san ba zai kashe surukinsa ba”

Na yi shiru bisanin na ce,“na yi ma alƙawari zan taimake ka na ƙwato da ruhinka,sannan na saka masa matakan tsaro ta yadda babu wanda zai iya ƙara damƙe ka”

Murmushi Ranvir ya yi mai ɗauke da kukan jini ya na mai kallon tsakiyar idona,tausayinsa na ji babu shakka ruhinsa na shan baƙar wahala a hannun mahaifina.A gaban idona yayi ɓatan dabo bayan ya yi min godiya,zagaye na fara kamar mai saffa da marwa ina tunanin mafita ma fi sauki.Da buƙatar na samu Momah mu tattauna batun,saboda ita ce silar komai.Ban daddara ba na sake fice wa daga gidan Alhaji Asheer na koma can gidan Momah.Tun daga nesa nake hango hayaƙi ya turnuƙe saman gidan ,da mugun sauri na ƙarasa.A yashe na tarar da Momah abokanta na shirin kashe ta,duk wani ƙarfin iko na jikinta sun tatse shi kamar hanji sun barta haka nan wayam.

Su na ganina duk suka watse, Momah ta buɗe gajiyayyun idonta ta na kallona.Na jawota zuwa jikina ina mai rungumeta gam,jikinta yayi sanyi liƙis har wani raɓa yake fitar wa kamar an buɗe frigine.Yadda na yi mata kyakkyawar runguma ya saka gangar jikinta fara ɗaukar zafi,ban sake ta ba har sai da ta fara tsatsafo da zufa.

“Ayodele da ba ki zo ba,da tabbas sun kashe ni.Ban san mi ya ja ra'ayina ba har na biye masu muke fita yawon dare,in akwai abin da na tsana a duniyar nan to shi ne maita.Wannan ya saka na bar tushena na dawo ƙasar da babu dangin iya babu na abba” Momah ke faɗa dakyar,ban yi ƙasa da gwiwa ba wurin tambayar ta “Momah wane ne Ranvir? Alƙawarin mi kika yi masa?”

Yau dai babu kame-kame Momah ta ban amsa kai tsaye,“ɗan Sarkin yaƙi ne na Victoria Falls,shi ne wanda ya fito da ni daga garin saboda duk tsiyar mutum in ba wanda ya san sirrinsa ba zai iya fitar da kansa ba.Akwai dajijika masu tsauri da ban tsoro,a hanya na gamu da shi na nemi taimakonsa”

“Amma ke kika yi masa alƙawari za ki basa aurena?”

“Ayodele ki kai ni asibiti kar na mutu mana” Momah ta faɗa a raunane.

Ni na taimaka mata ta kimtsa sannan muka fito ,na samu taxi muka wuce wata private hospital.

Waje na fito har su gama aikinsu sai na koma,ko zama ban ida ba na ji muryarsa “Ayush!” har sai da na ɗan razana bisanin na ɗago na dube shi.Hannunsa ɗauke da cathéter alamun ƙarin ruwa ne aka yi masa,idonsa duk sun zurma.

“Ayush ki min magana mana ! Wa a bai da lafiya ko ke? ” Ameer ya sake faɗa , kai kawai na iya girgiza masa ina jin zuciyata na min lugude.

“Wani kika zo gani?”

Na gyaɗa kawai,sai ya saki murmushi ya ce “ko sai na sayi muryar ne? Nawa zan bayar sai na ji furicin bakin ki?”

Daidai nan Dr ɗin da ke kula da Momah ya fito ya na mai cewa “ki shigo ki zauna kuwanta ta samu bacci” na amsa masa da “to” ina duban Ameer da nake jin kamar kar mu rabu.Na yi gaba, ƙafafuwana har harɗe wa suke saboda yadda nake jin idonsa na bi na.

Kujera na ja na zauna kusan kan Momah,fuskarta na ƙura ma ido ina kallo yayin da kwanyata ta lula duniyar tunanin Ameer.Na saki murmushi haɗi da jan kujerata ,sai na ɗora kaina a ƙirjin Momah na lumshe ido ban ɗauki lokaci ba bacci ya ɗauke ni.

AMEER

Ganin Ayodele kawai da yayi ya saka shi jin kuzari,Dr abokinsa ne hakan yasa bayan tafiyarta ya je suka yi magana .Ya tambaye shi ko wane ne ta kawo asibiti,Dr ya basa amsa da “ina ganin kamar mahaifiyarta ce”

“Yawwa don Allah ko ta ji sauƙi kar ka basu sallama yau ka jira har zuwa gobe,zan je gida yanzu na kwanta na huta”

“Ok to babu damuwa.Allah baka lafiya”

“Amen na gode sosai” cewar Ameer bisanin ya fito inda direba ke jiransa,direct gida suka je.Ameer bai wani ɓata lokacinsa a falo ba ganin Daddy na nan.Ɗakinsa ya wuce,ya buɗe drower ya ɗauko hijabin Ayodele bisanin ya haye gadonsa.A fuska ya saka hijabin ya na shaƙar ƙamshinta mai fizgar hankali,da wannan ya samu yayi bacci.

A can ɓangaren Hajara kuwa sama da awa uku kenan ta na faman kiran Rashida amma ba ta ɗauka.Jikinta har rawa yake,dukan hankalinta kuma ya tashi.Sam ba ta yi lissafin maido gawar Alhaji Asheer ba cikin ɗaki sai ta kunna ac ,a'a kawai sai ta barsa can toilet.Idonta duk sun kumbura kamar za su nitse tsabar yadda suka ƙanƙance ga kuma wani bala'in da ke ta ƙara tunzurata jini take son sha.

Jan tsuki da zagin Rashida ya fi shuren masaki,cike da zullumi ta fito falo.Gabanta yayi mummunar faɗuwa ganin ƙanen Hajiyar su Alhaji Asheer.

“Ina wuni Kawu ” ta furta cikin disashewar murya.Kallo ɗaya ya yi mata hankalinsa ya yi bala'in tashi,“ina Asheeru?” maimakon ta basa amsa kawai sai ta fashe da kuka,shi kuwa sai ɗaga murya yake ya na sake tambayarta.Waya ya ɗauka ya kira mahaifiyarsu,babu jimawa sai ga ta har da rakiyar autanta.

Juyin duniya Hajara ta ƙi magana,Kawu Hadi ya ce “Hajiya tun ina bisa hanya nake kiran Alhaji Asheeru amma bai ɗaga ba,na zo nan gida don na duba ko lafiya na tarar da muguwar nan ta fito daga ɗakinta ta na kuka dubi idonta”

Jini ba ya ƙarya ,dama tun safiyar yau Hajiya ke jin ba daidai ba .Kuka ta fashe da shi,Kawu Hadi ne ya kira ƴan sanda suka zo suka fara bincike har aka isa ɗakin Hajara wacce tuni cikinta ya ɗuri ruwa .

Warin gawa ne ya fara kai ma hancinsu farmaki,ƙofar toilet suka ɓalle nan suka yi arba da gawar Alhaji Asheer ta kumbura ta yi suntum.Dakyar suka iya ɗaukar gawar ba a zarce ko ina ba sai babbar asibiti.Dr Jaleel sai da ya kusa yin hauka ganin gawar abokinsa cikin wannan yanayi,dakyar ya danne zuciyarsa aka yi mata iso izuwa MUTUWARE.....

Ban jima da na fara bacci ba ruhina ya tunkuɗa izuwa duniyar nan ta ɓoye mai cike da zalunci.Duk da ban ce yau zan yi tafiyar ba amma abun na cikin raina,ƙila wannan yasa na fara mafarkin ta yadda zan ceto ruhin Ranvir.

Tamkar yadda wannan duniyar tamu ta ke da faɗi da girma ita ma wannan haka take.Tsaye na yi ina tunanin ta ina zan bi in gano a ina aka aje ruhin Ranvir? Baza ido kawai nake can na hango wani ƙaton keji sai haske yake alamun dai ruhin da ke ciki gangar jikinsa har yau ta na nan ba a rufe ba.

Da mugun sauri na ƙarasa can,ina ƙoƙarin buɗe kejin na ji muryar da ko a bacci nake zan gane ta “kar ku cutar da ni ku bar ni cikin iyalanai,wai mi na yi muku ne?”

Na waro ido ina cewa “mi ya kawo kuma Alhaji Asheer a ɓoyayyar duniya?” 

“Ku ɗora min tukunya mun yi babban kamu” wani maciji mai gemu ya faɗa ya na dalalar da yawu .Kamar ƙyaftawar ido sai ga shi maƙarabansa sun hasa wuta tare da ɗora ƙatuwar tukunya suka zuba ruwa a ciki.

Yadda Momah ke faman kiran sunana haɗi da girgiza kaina ya saka na farka.Kaina kamar zai tsage tsabar ciwo,“tun ɗazu wayar ki ke bado haske alamun kira na shigo wa,sama da sau goma” cewar Momah.Wayar na duba sai na ga kiran Fatimah ne da kuma Dr Jaleel,ina ƙoƙarin danna kira sai ga kiran Dr Jaleel ya ƙara shigo wa na ɗauka tare da yin shiru.

“Ayodele duk inda kike ina son ganin ki asibiti yanzu nan ” shi ne abin da ya faɗa tare da kashe wa.Na lumshe ido tare da buɗe su sannan na sanar da Momah abin da shugaban nawa ya faɗa .

“Babu damuwa ki je ki gani ko mine ne”

Fito wa na yi na wanke fuskata sannan na fito waje na samu taxi ta kai ni asibiti.

Ƙafata ɗaya kawai da na saka na ji wani irin zafi ya ratsa ni,yayin da tunanina da hankalina duk suka watse na ji wata irin damuwa ta diro min.Dakyar na iya kai kaina can ciki,kallon da Fatimah ke jefo min mai cike da tausaya wa yasa na ce “wai lafiya mike faruwa?”

Dr Jaleel ne ya ce “mu je” ya faɗi haka tare da yin gaba ,a dole na take masa baya har zuwa MUTUWARE.

Gidan gawa aka buɗe na maza,gabana ya faɗi rasss sai a lokacin mafarkin da na yi ya dawo min.

Duk illahirin jikina rawa yake ,ban ida rikicewa ba sai da aka buɗe gawar Alhaji Asheer wanda rigarsa ta jiƙe da jini sharkaf .

Idona suka cika tabbb da ƙwalla muna ƴar kallon-kallon ni da shi.“Saura ƙiris su dafa ni su cinye ki taimaka min” shi ne abin da Alhaji Asheer ya ce.

Idona ya cika tabbb da hawaye,sai nake ganin duk laifina ne da na yi mugunta ga Hajara.Amma hakan bai sa na sare ba,sai ma neman hanyar da za sada ni da su uwanda ta sadaukar wa da ruhinsa.Kamar kullum yau ma sai da kaina ya ɗau caji,zafin idona ya ƙaru sannan na samu network mai kyau gani ga su.Tuni hasken ɗakin ya fara barazanar ɗauke wa,macijin nan da na gani lokacin da nake mafarki shi ya bayyana gare ni bisanin ya canza siffarsa zuwa ta wani laguɓaɓen tsoho.

“Lafiya kika dakatar da mu alhalin muna tsaka da shagali?” ya tambaye ni.

“Abin da kuke ƙoƙarin dafa wa ba naku ba ne,shi nake so ku bani cikin lalama” na basa amsa.Shiru ya ɗan yi bisanin ya ce “na san ki na da ƙarfin iko tun da har kika iya kirana zuwa nan,sai dai ki sani sam ba zan bayar ba domin kyauta ce daga cikin ƴaƴan....” bai rufe bakinsa ba na furzar masa da wani dafi “ayiii! Ashhh! Kin ƙona ni” shi ne abin da ya furta ya na mai ja baya.

“Za ka maido shi ko kuwa sai na sauya ma kamanni?”

“Doli sai wacce ta bayar za ta iya maido shi wannan ne ƙa'idarmu”

“Ka kira ta” na basa umarni,a gaban idona ya fara yin surkullen shi ko minti ɗaya ba a yi ba sai ga wata baƙuwar fuska don ban santa ba.

“Rashi ina ƙawar ki? Jawo ta izuwa nan” ya sake faɗa ,wacce ya kira da Rashi ta bi ni da kallon takaici mai cike da baƙin ciki bisanin ta ce “yalaɓai har yanzu ruhin Hajara bai shiga zango na gaba ba ballantana ta jawo shi izuwa nan,sai dai na je na ɗauko ta ita da gangar jikinta”

“Je ki” ya bata umarni.

Tsawon lokaci bisanin su zo su biyu ita ma wannan karon da gangar jikinta ta zo.Hajara na ganina ta yi saurin ja da baya ta na neman malaɓa,sai dai yadda ta ji muryar tsohon na yasa furgicinta ƙara ƙaruwa “ki dawo masa da esprit ɗinsa” 

“Ban san ya zan yi ba” ta basa amsa,wani gigitacen mari ya ɗauke ta da shi sai ga Hajara kusan gawar Alhaji Asheer ba tare da ta shirya ba.

Hannunta na kam,na ɗora kan inda ta sare shi wasu ɗalasima na fara yi ina ambaton sunanta .Tsawon lokaci bisanin Alhaji Asheer ya fara yin tari tare da aman jini baƙi ƙirin,yayin da ita kuma Hajara ta koma gefe ta na kuka.

Na leƙo waje sai na ga ƴan sanda, Dr Jaleel na yi wa bayanin komai jin Alhaji Asheer ya farfaɗo ya saka ƴan sandan suka yi gaba da Hajara da kuma ƙawarta Rashida .

Har yanzu gangar jikin nasa ta ƙi dawowa normal ballantana a fitar da shi waje, wannan ya saka Dr Jaleel ya fara basa taimakon gaggawa a nan cikin MUTUWAREn.Danginsa ma tuni sun zo nan ɗin,Kawunsa sai hararata yake wacce a cikin idonsa da na kalla na fahimci mutuwar Alhaji Asheer yake so don ya samu dukiya.Hatta yadda aka yi ya san Alhaji Asheer Hajara ta kashe shi sai da na gani,ya je gidan bokansa don a yi masa aiki a nan bokan ya sanar da shi da komai.

Can cikin asibiti na koma, Fatimah na gani na ta zo.

“Barka ashe kin yi nasarar ƙwato mijinki”

Na sauke ajiyar zuciya na ce “Fatimah Alhaji Asheer ba zai yi tsawon rai ba,tuni gangar jikinsa ta fara sauya wa fa”

“Ba daga nan take ba! In Allah ya ce da sauran shan ruwansa a gaba sai ki ga ya rayu ”

“To Allah ya sa! Amma dai da wuya,ko a can ɓoyayyar duniya fatar jikinsa ta samu rauni ”

“Ki yi ta yi masa addu'a! ”

“To zan yi! Sai an jima bari na je na dubo Momah ita ma babu lafiya”

“Ayya! Mi ya same ta? Da sauƙi dai ko?”

“Eh da dama ƙila ma gida za ta kwana”

Muna nan tsaye sai ga A'ishah,sallama ta yi tare da jajanta min abin da ya faru.

“Allah tashi kafaɗunsa ya koma cikin iyalansa lafiya”cewar Aisha

Na amsa da “amen!” sai kuma ta ci gaba da cewa “don Allah Ayodele ki yi haƙuri game da abin da ya faru ban san na yi ba”

“Babu komai!” na faɗa .

“Kin yi haƙuri? Ko sai na duƙa ƙasa na nemi tafiyar?”

Na girgiza kai na ce “gaske na haƙura Aisha komai ya wuce”

Dr Jaleel ne ya zo ya kira ni gefe,“am... Ayodele ban san taƙamaimai ke wace ce ba,amma na yi imanin ke ta musamman ce.Amma don Allah ki yi haƙuri da abin da zan faɗa miki ” sai kuma yayi shiru ya na kallona.

Na ce “ina jin ka”

“Alhaji Asheer na son ganin ki,sannan don Allah duk abin da za su ce kar ki kula su.Da alamu dai....ba zai yi tsawon rai ba” ya faɗa a rarrabe,na lumshe ido ina jin zuciyata na das! Das! Das!

Muna isa MUTUWARE ba ka jin komai sai sautin muryar Alhaji Asheer ya na ta jan kalmar shahada da ya dire sai kuma ya ɗauki wata.Idona na zubar da hawaye na je na yi tsaye gabansa,ya dube ni da idonsa da suka canza kala.Wasiyya ce ya bayar mai cike da rikitarwa,“ko bayan raina na mallaka wa Ayodele kaf dukiyata! Ko tsinke kar a fitar daga cikin gidana na bar mata su halak malak.Sannan ki sani ina son ki fiye da duk matan duniya da na so,haƙiƙa ina baƙin cikin tafiya na bar ki cikin duhun kafirci.Na so a ce zan zamo silar kawo ki cikin hasken Musulunci sai dai Allah bai nufa....” shiru yayi saboda yadda numfashinsa ke wani fizgar ƙirjinsa tamkar wanda mura ta yi wa mugun kamu.

“Fatana shi ne Allah ya baki miji mai Addini wanda zai kula da ke fiye da yadda na yi buri,ina son ki my Ayo...” sai kuma shiga yin tari.

Ƴan uwansa ma tuni sun fara yin kuka,Dr Jaleel ne ya zo kai gare shi ya na saka masa kalmar shahada a bakinsa.

A gaban idona in Dr Jaleel ya faɗa shi kuma sai ya maimaita daga nan har rai yayi halinsa,Dr Jaleel ne ya shafe masa idonsa da suka kakafe su na kallon sama .Idona ne na fara jin su na rufe wa tsabar tashin hankali,dakyar na iya fita aka rufe ƙofar ɗakin gawar.

Hannuna na rawa nake ƙoƙarin kiran Momah sai kuma na tuna ashe wayarta na gida.Cikin kuka na cewa Dr Jaleel “don Allah zo ka kai ni asibitin da Momah take” sai a lokacin ya san da ba ta da lafiya.A motarsa muka je can,ina shiga ɗakin na tarar da Momah zaune jikinta na faɗa ta yi baya.

Cikin kuka nake sanar da ita mutuwar Alhaji Asheer,yadda na rikice shi ya ɗaga mata hankali.Dr Jaleel ne ya yi wa likitocin asibitin bayani,duk yadda muka so mu tafi da Momah Dr ya hana ya ce mu ɗan jira.

“Ayodele ki yi haƙuri ki yi masa addu'a domin ruhinsa ya samu salama.Dama ita mutuwa ba ta yin sanarwa ballantana aike,zuwa take bakatatan ba tare da zato ko tsammani ba.Dayawa masu lafiya sun mutu sun bar masu fama da matsananciyar jinya.Shin wannan ba wa'azi ba ne gare mu ƴan bayan? Ki sani da ace mutuwa za ta zo a wannan lokacin ta ɗauke ni ba ki da ikon da za ki hana doli na tafi.Haka babu ruwanta da cewa wai yau mijin ki ya mutu don haka Momar ki ba za ta mutu ba a'a kowa da ƙaddarar mutuwarsa” Momah ce ke faɗar haka bayan ta rungume ni tsammm cikin ƙirjinta.

Kalamanta haka suke shiga kwanyata daki-daki su na samun matsuguni,sosai ta yi min nasiha mai ratsa jiki.

Dr Jaleel da ke tsaye kuwa sosai yake mamakin yadda Momah ke yin zantuka masu ma'aana kai kace wata malamar Addini.

Aka buɗo ƙofa tare da sallama,muryar Ameer ce duk da ina cikin alhini amma hakan bai hana ni kasa gane ta ba.

Ina jin ya na yi wa Dr Jaleel ta'aziyya ya na amsa wa,ƙarar weelshair ɗinsa ta saka na ji wani irin dam.“Ayush!” ya kira sunana,ban ɗago ba har sai da ya yi na uku sannan na tashi daga jikin Momah.Idona na saukar cikin nasa,“hasbunallah!” ya furta bisanin ya ci gaba da cewa “ki yi haƙuri!” ban yi mamakin jin ya san da na yi rashi ba,amma ganinsa a nan sai ya ƙara jefa ni cikin wani halin na daban.Na miƙe zan tashi na yi luuuu madubin idona na ɗauke wa,da azama ya taro ni da hannunsa ya na cewa “yi sannu mana kar ki ji ciwo Ayush!” yadda yake magana cike da kulawa yasa na ɗan fara jin nutsuwa.Komawa na yi na zauna, Momah da Dr Jaleel duk suka fita shi kuwa ya wani tsure ni da ido ya na kallo.

“Ashe har aure kika yi?” ya tambaye ni cikin wani yanayi,na ɗago na dube shi sai ya rausayar da kai ya ci gaba da cewa “Allah yi masa rahama,yasa mutuwar ita ce hutu gare shi .”

Na buɗe baki dakyar na ce “amen!”

“Kwanta ki huta Ayush! Bari na kira Dr ya duba ki da alamu sai kin sha ƙarin ruwa”

“A'a ban so lafiyata lau!” na furta dakyar,“a'a jira dai” ya faɗa tare da fita zuwa can sai ga shi sun dawo su uku har da Dr Jaleel.A doli aka saka min ƙarin ruwa,babu jima wa na fara lumshe ido.Ameer ya matso kusan kaina, addu'o'i na ji ya na min tare da tofa min a goshi. Bisanin kuma ya zarce da rera karatun Alkur'ani mai girma,wata sanyayyar ajiyar zuciya na sauke ina jin zuciyata na samun salama har ban san lokacin da bacci ya ɗauke ni ba.

Mafarkin Alhaji Asheer na yi sai murmushi yake sakar min ni kuwa kamar wata sakara haka na yi tsaye ina kallonsa da wannan na farka . Momah ce kawai,“yawwa bari na kira likita tun da kin tashi”

“Momah wai gaske dai Alhaji Asheer ya mutu?" Ba ta bani amsa ba ta fita ta kira likita,sai da ya duba bugun zuciyata bisanin ya sallame mu.Direct gidan Alhaji Asheer muka je,tuni danginsa sun cika gidan sai koke-koke ake .Dare ne,hakan yasa ba kowa na gane ba ɗakina muka yi tsinke ni da Momah.Duk yadda na so na yi bacci na kasa,a doli na yi zaune ina ta tunanin lamurran duniya.

Washegari aka yi wa Alhaji Asheer wanka tare da kaisa gidansa na gaskiya,ni da Habsat ke karɓar gaisuwa Hajara dai kam ta na hannun ƴan sanda.Fatimah da A'ishah su na nan ƙugu gare ni sai ƙoƙarin kawar min da damuwa suke.An zaman makoki na kwana uku bisanin kowa ya watse, wasiyyar margayin kuwa sosai aka aiwatar don mahaifiyarsa jajirtatta ce.

Habsat ta koma gidan iyayenta can za ta ci gaba da wankan takaba,an yi mata sallama an bata haƙin wanka.Ni kuwa gida da motarsa duk sun zama mallakina,wanda nake ji kamar na ce ban so sai kuma nake ganin in na yi haka ban masa adalci ba.

Haka rayuwa ta yi ta tafiya,ina zuwa aikina haka mun shirya mun ɗinke ni da A'ishah kamar babu abin da ya taɓa shiga tsakaninmu.Ɓangaren Fatimah kuwa Dr Jaleel ya kai kuɗin aurensa har an ɗaura amma biki sai daga baya.

Yau muna zaune muna cin abincin breakfast, Fatimah take cewa “Albishirin ku”

“Goro” muka yi karon baki ni da A'ishah.

Fatimah ta ce “taimakon agaji na likitoci da za a yi Dr Jaleel ya tabbatar min har da mu ciki,Ayodele ke ce dai yake shakkar ko za ki tafi ganin har yanzu ba a yi wata uku ba da mutuwar margayi ”

Na ɗan harareta na ce “to mi zai hana na je ? Ko kin manta ni ba wani wankan takaba nake ba”

“Ai kuwa zan sanar da shi”

A'ishah ta ce “maƙudan kuɗi ake samu ko?”

“Eh musamman yanzu da ake buƙatar likitocin ƙasashen ƙetare” cewar Fatimah.

“Ku dai yi sauri ku gama mu je mu kama aiki” na faɗa tare da miƙe wa,ina jin Fatimah na cewa “har abincin ya ishe ki?”

A'ishah ta ce “abun ya motsa yau an yi mata maganar mijinta”

Kai kawai na girgiza na je na shige ɗakinmu,tabbas duk da ban son Alhaji Asheer amma har yanzu mutuwarsa ta tsaya min rai.

Sai da na yi hawayen kewa bisanin na fito in fara aiki.

A wannan ranar ne kuma Dr Jaleel ya yi sanarwa ya sanar da sunayen likitocin da za su tafi mission ɗin.Uwanda sunansu ya fito sun yi murna yayin da sauran da babu nasu suka fara jin haushi tare da yin ƙananan maganganu.

Cike da farin ciki dai muka yi aikin ranar nan,a washegari muka sauka tare da fara shirye-shiryen tafiya don cikin wannan satin za mu tafi.

Ina zuwa gida na sanar da Momah sosai ta yi murna ta ƙara da “amma har tsawon wane lokaci ne?” 

“To Momah ban dai sani ba,amma kamar ko wane gari wata ɗaya ne za mu yi”

“Wace ƙasa ce za ku tafi?”

“Ba a sanar ba tukuna ” na bata amsa,bisanin na ci gaba da cewa “Momah lafiya na ga duk kin yi wani iri ko ba ki so na je?” kai ta girgiza ta ce “a'a don mi ? Ina so mana”

Hira muka fara daga nan, Momah na tsara abin da za mu yi da kuɗin da zan samu sai dariya muke cikin raha.

Can ta ce “ke na manta ban sanar da ke ba,ɗazu gurgun ki ya zo”

Dammm! Ƙirjina ya buga,na ce “wai Ameer?”

“Eh shi fa! Alamu sun nuna ya na son ki sosai”

Shiru na yi ina jin zuciyata na halbawa, Momah ta ci gaba da cewa “ya ce zai dawo”

Da sauri na ɗago na kalle ta,sai kuma na miƙe na koma can bedroom.Kan bed na zube na lumshe ido,‘na son ina sonka! Amma kuma ba zan auri wanda A'ishah ke so ba .Zan bar mata kai ko da kuwa zan mutu...’ sai hawaye suka zubo min gefen ido.

Muryar Momah na ji ta na mai cewa “kar ki taɓa cutar kan ki akan soyayya! Muddin zuciyar ki na son shi to ki aminta da shi ki riƙe shi amana .Na yi kuskuren farko na hana ki kula shi,abu guda ne nake tsoro sai dai kuma yanzu a jikina ina jin ya na dab da faruwa”

Na tashi zaune,ina kallonta so nake na yi magana amma na san da zarar na buɗe baki kuka ne zai ƙwace min.

Momah ta saki murmushi ta ce “ki sa a ran ki an yi Ameer domin ke ne! Shi ɗin mutumen kirki ne na sani can ma take gaskiyar na yi.Ki tashi ki yi wanka ki shirya ya ce zai zo ,da shi na saka abincin rana”

Ƙwal-ƙwal na yi ido,wato Momah har ta kai lamarin nesa.Ta laƙace kumatuna ta ce “tashi mana” sai na turo baki sannan na tashi na rage kayan jikina sannan na faɗa toilet.Wanka na yi sannan na zo na kimtsa cikin kaya riga da wando iya jeans.

Babu jima wa kuwa sai ga Momah ta shigo ta sanar da ni ya na falo,in ta so.Kamar kazar da ƙwai ya fashe wa a ciki na bi bayanta,shi ɗin ne kuwa ya na zaune kan kujerarsa kansa babu hulla duk da manyan kaya ne ya saka.

Tsabar yadda jikina ke rawa har tuntuɓe na yi, Ameer ya rumtse ido tare da sakin ɗan murmushi.Na turo baki ina hararan shi,ya buɗe ido haɗi da waro su.

“Zauna mana!” ya faɗa .

Na maƙe kafaɗa kamar wacce aka mitsika na ce “zo ka zaunar da ni” ko rufe baki ban yi ba na ga ya fara turo weelshair ɗinsa.Da sauri na samu wuri na zauna,sai ya shiga yi min dariya ya ce “matsoraciyar masoyiyya!” na dube shi kawai,tare da sunne kai.Ina jin yadda idonsa ke yawo a jikina duk sai na ji na takura,“ina hijabin ki?”

Ban basa amsa ba kawai dai na ɗago na dube shi,ya ci gaba da cewa “na ga har da sunan ki cikin likitoci masu bada agajin gaggawa ” sai na jinjina kai,ya ci gaba da cewa “Allah sa a kai mu gari guda”

“Kai ma har da kai?”

“Eh mana! Kowacce asibiti sai da aka zaɓi likitoci sama da goma fa”

“Hum! Kuma a haka kake tunanin a kai mu gari guda?”

“Eh! Ai Allah na ce ko?” shiru na yi kawai,kalamansa na soyayya ya fara feso min masu saka na ji na yi sanyi kamar mai zazzaɓi bisanin ya yi min sallama tare da aje wata leda.

Bayan ya tafi sai na duba na ga ashe waya ce Sumsing Galaxy A13,da kuma turaruka masu shegen ƙamshi.Ƴar ƙaramar takarda na gani mai ɗauke da lambobi wanda na fahimci na shi ne.

Loda su na yi bisanin na aika masa saƙon godiya,shi kuma ya kira ni kalmar so kawai ya faɗa sai kuma ya kashe.

★Yau kaf illahirin likitocin da aka zaɓa sun hallara a babban filin jirgi, kowanne da farar rigarsa.Haka duk muka shiga jirgin bayan an yi mana allura wacce ake yi in za ka zaga ƙasashen ƙetare.Bayan kowa ya shiga ya lula da mu cikin gajimare,“wai wace ƙasa ce za mu je?” na tambayi A'ishah don ita ce kusa da ni,Fatimah kuwa ta na can kusa da mijinta.

“Na manta ɗazu kafin ki zo na ji an ce Zimbabwe”

Gabana ne ya bada wani irin dammm! Na ce “Garin nan masu sayar da yatsun ƙafarsu?”

“Can fa! Kin san su na da ƙarancin likitoci saboda ba sa son yin karatu”

“Ni jikina ma ya yi sanyi”

“Ai ba cikin birni ba za mu tsaya, ƙauyuka ne za mu shiga”

“To wai yanzu in mun sauka wa zai zo ya tarbe mu?”

“Motocin gwamnatin mana ”

Jirginmu yayi dirar ungulu,bayan komai ya daidaita duk muka fito.Cikin manyan motoci aka jide mu zuwa masauki,kamar masu ƙalula haka duk aka kame ɗakunan ba tare da mun samu ba.

Har za mu fito mu je wata hotel ɗin,mai kula da reception ɗin ya ce “akwai ɗaki guda a hawa na bakwai”

Mai hotel ɗin ya yi wani kallo mai cike da zargi,nisanin kuma ya ce “ok ka kai su can ɗin”

Dr Jaleel ya ce “ku je toh! Ni sai na kwana a gun Dr Ameer ” ya faɗi haka ya na kallona,sai na kawar da kai ina zancen zuci ‘wato dai har sun zama abokai?’

Muna jaye da akwatinanmu muka isa ɗakin,ka na ganinsa za ka fahimci an kwana biyu rabon da a shige shi .Sai da muka tsaya a waje ya ƙara gyara ɗakin sannan muka shiga.

A'ishah ta ce “bari na shiga na yi wanka” Fatimah ta yi saurin cewa “a'a jira don Allah na fara ina son tsarkake jikina na yi sallah”

A'ishah ta yi dariya ta ce “to amarya ” Fatimah ta rufe ido ta ce “ke na fasa je ki ma ki yi”

A'ishah ta shiga toilet ɗin bayan ta ɗauki towel ɗinta,gaban shower ta tsaya ta sakar wa kanta ruwa bisanin ta saɓa sabulu a soso.Tamkar a mafarki ta ji ana shafar cikinta, har ɗan ciki na juya wa A'isha ta yi saurin buɗe pampo don wanke fuskarta amma tamkar ruwan sabulu haka ruwan ke fito wa da kumfa.Ta buɗe baki za ta yi ihu sai ta ji an riƙe mata maƙoshi,numfashinta kamar zai ɗauke haka take ji.Tsawon minti biyar bisanin komai ya koma normal,sai ta ɗarwaye jikinta kawai ta ɗauro towel ta fito.

Fatimah ta je za ta shiga,ƙafar hagu ta saka a toilet sai ta ji kamar an jawota da sauri ta fito ta na cewa “na manta towel ɗina ashe” sai ta zo ta ɗauka,addu'ar shiga banɗaki ta yi a gaban idon Fatimah wani abun al'ajabi ya faru.

Tamkar yadda in an zuba ruwa a kwano mai datti yake fita yayi fari haka carreau ɗin yayi wani luuu wani baƙin hayaƙi duk ya fice.

Wanka ta yi ta na tunanin wannan al'ajabi,bayan ta fito ne ta kimtsa ta fara gabatar da sallah kusa da Aishah.

Ina kwance ina tunanin ta yadda zan samu layin ƙasar nan don mu yi waya da Ameer na ga wasu abubuwa na yin yawo a bangon ɗaki.Da sauri na tashi zaune ina duduba wa,sai na ga kamar baƙar leda ya tashi sama tare da fita ta rufin ɗaki.

Na saki wani murmushi kawai bisanin na je na yi wanka ni ma,bayan na fito ne na tarar su na hira .

A'ishah na cewa “wallahi ji na yi kamar ana shafar cikina sosai na tsorata yadda kika san za a kashe ni haka na ji an shaƙe ni ”

Fatima ma ta bada nata labarin bisanin ta ce “Ayodele ke mi kika gani?”

“Babu komai! Ku dai je ku kwanta dare yayi kusan biyu na dare fa”

“Ba mu jin bacci hira za mu yi” cewar Aisha ban kula su ba na je na kwanta bayan na saka rigar bacci,idona har wani danƙo suke tsabar bacci.

Fatimah da A'ishah kuwa hira kawai suke sha,su na labarin aure da rayuwar ciki.Fatimah an buɗe kunnuwa ana sauraran Aishah ta na bata labarin daren farko,“yadda Dr Jaleel ke ɗan gayun nan na san daren farkon ku zai zama romanti muaaa ” suka shiga yin dariya sai dai ba su shirya ba suka tsaya jin ana dariya can sama cikin plafond .

Fatimah ta yi tsalle ta ƙanƙame A'ishah,ƙwan fitilar ɗakin ya fara mamarniya yayin da kuma muryar da ake dariya sai ƙara ƙaimi take ta na ruɓanya.........

MRS SADAUKI🇳🇪

*PAID PAGE*

My book is only 500 via

2670215530

ZULFAU YAHAYA Ecobank,sai ki turo da shaidar biya ta WhatsApp +22795045822

Duk wacce ta karanta min book ba tare da ta biyan kuɗin karatunta ba na barta da Allah ,haka ma wacce ta fitar da shi ke ma Allah ya isar min tunda ba mu yi da ke za ki dinga tura ma wata ba🤷🏻‍♀️

Page 44-45

“Wane ne wai? A'isha ki na jin abin da nake ji wayyo Mama” Fatimah ta faɗa ta na ƙara shige wa jikin A'ishah wacce ta daskare kamar wani gunki .Idonta kuwa ƙurrr kan ƙwan fitila wanda take hango innuwar mutum mai ɗauke da fuskar Mansur ya na yi mata wani murmushi mai kaɗa hanjin ciki saboda yadda jini ya ɓata bakinsa.

“Hhhwweee!” dariya tamkar ta ɓera haka ta koma,cikin kuka Fatimah ta ce “Ayooodeleeee?” shiru Ayodele ba ta farka ba.Ganin tsugunne ba ta ƙare ba wai an saida kare an sayi biri,yasa Fatimah yin ƙarfin halin yunƙura wa ta je ta haye bed ta fara laluben Ayodele wacce ke kwance tamkar gawa ta na sharar bacci.

Fatimah ta dafe zuciya ganin idon Ayodele sun buɗe taram haɗi da feso wani haske mai kalala kamar an kunna glov.

Muƙut! Ta haɗiye wasu yawu,ta na ƙoƙarin sauka ta ji an damƙo hannunta.Bacci nake amma ruhina na farke ya na kallon duk diramar da ake yi ,duk da na ji Fatimah ta kira sunana hakan bai sa na motsa gangar jikina ba.Abu guda na yi ,hannunta na kama na riƙe ta don ta hakan ne kawai zan taimake ta daga sharrin baƙin da suka kawo mana ziyara ciki kuwa har da esprit ɗin Mansur.

So nake na damƙo ruhin Fatimah ta yadda zan jefata cikin dogon bacci,don ba zan yi fatan ta ga abubuwan nan da za su tarwatsa mata kwanya dama-dama A'ishah tun da ta na da alaƙa da ɓoyayyar duniya saboda ta auri ɗan can,uwa uba yanzu kuma ta na ɗauke da cikinsa.

Jikin Fatimah ya ɗauki rawa,so nake ta kalli cikin idona ta yadda zan capté Esprit ɗinta amma ta ƙi yarda hasali ma rufe idon ta yi.Fizgota na yi da mugun ƙarfi ta faɗo kan gangar jikina,daidai nan numfashin Fatimah ya fara barazanar ɗauke wa .“Asuuuwii!” na raɗa mata cikin kunne,tsit kake ji ta faɗa duniyar bacci.Daidai nan na motsa gangar jikina na tashi,na fitar da ita daga jikina bisanin na tashi zaune.

Murya a dake na ce “ Aishah zo ki kwanta kan gado,duk abin da za ki ji kar ki sauko zo ki yi sauri” 

Sai a lokacin A'ishah ta motsa kamar wacce aka saki kurwarta,da mugun sauri ta haye gadon ta bi umarnina.Ni kuwa sauka na yi daga bed ɗin,sai da na daidaita tsayuwa na ce “ku bayyana kan ku! ” shiru har dariyar da ake ta tsaya,cikin dakiya na ƙara cewa “wajen wa kuka zo? Mine ne dalilin ku na zuwa nan ɗin ko kuwa wannan ne kawai  ɗaki a kaf hotel ɗin?”

“Ɗakinmu ne!” muryar wata tsohuwa ta ban amsa.

“Ku su wa?”

“Mutanen ɓoye” ta sake bani amsa.

“To ku bayyana kan ku” na faɗa .

“Ba wurin ki mu ka zo ba!” murya namiji ce wannan karon shi ma alamu ya na da shekaru.

“Wurin wa kuka zo?”

“Mun zo ganinta ne” wannan karon kuma murya ce wacce ban manta ta ba,na santa a duniyarmu.Wato Mansur ne,shiru na yi ina tunanin abubuwan da suka wuce,na lumshe ido ina tunanin zuci ‘mine ne alaƙar ruhin Mansur da Zimbabwe? To ko nan André ya kawo shi?....’ zancen zucin nawa ne ya yanke lokacin da na fara jin dirar saukarsu a tsakiyar ɗakin.

Na buɗe ido ina kallon sama da ruhi ashirin,a cikinsu Mansur kawai na sani .Kallona yake ya na kuma kallon inda Aishah take kwance wanda na san daga cikin su babu mai zarrar da zai iya taɓa ko da kan gadon ne ballantana abin da ke bisan shi.

“Ku fita to”

“Babu inda za mu je don su suka jawo hankalinmu izuwa nan don haka muna nan” cewar tsohuwar.“Ki na marmarin rasa ƙarfin ikon ki wanda ke sa ki fito ki na takura mutane?” na faɗa ina kallonta,ban gama rufe baki ba ta ɓace haka sauran maƙarabanta sai Mansur kawai ya tsaya nan na fahimci ba tare suke ba.

Idon Mansur na zubar da  hawayen jini,da hasken da ke fita ta idona na yi amfani na hanɓara shi waje.Daidai nan hasken ɗakin ya dawo normal,na dubi inda suke kwance. A'ishah ta ƙame kamar ɓerar da ta ci magani ta bushe,idonta kuwa ta jimƙe su gam.Dariya ta ban na ce “ A'ishah!” a sannu ta buɗe idon,sai ta sauke ajiyar zuciya mai ƙarfi bisanin ta tashi zaune ta ce “Ayodele ke ma kin ga abin da na gani? Man..sur fa ne a cikin ƙwan lantarki.Ko fatalwa ce ya yi min? Na shiga uku ni A'ishatu” sai kuma hawaye shaaa.

“Laifin ku ne! Nan ƙasar ba a raba dare ana hira.Yawan surutun ku shi ya jawo su izuwa nan”

“Da na shiga toilet fa haka aka tsorata ni ”

“Hum! Zuwa gobe dai za a canza mana ɗaki gaskiya.Wannan da matsala cikinsa musamman ma Fatimah ita da ba ta da alaƙa da su” na faɗa .

A'ishah ta ce “to ni miye alaƙata da su? Wai dama gaske ne abin da na gani ba gizau ba?”

“Hum! Kwanta dai kin ji” na faɗa tare da raɓa wa gefen Fatimah na kwanta, Aishah ta ce “ya za ki kwanta ba ki ban amsa ba?”

“Abu guda zan ce miki shi ne ki kula da kan ki, wannan banzar rawar kan naki ki mayar da shi gefe”

“To na ji! Amma dai ba zai sake dawowa ba ko?”

“To ban sani ba dai” na faɗa tare da lumshe idona.Shiru na yi ina tunanin shuɗaɗiyar rayuwata ,ban san mi ke alaƙata da wannan ƙasar ba amma ina jin a jikina wasu sabbin abubuwa na ratsa ni.

Washegari

Bayan duk mun yi wanka muka fito,Fatimah dai yau ta yi shiru sukuku da ita kamar marar lafiya.

Dr Jaleel ne shugabanmu a fanninmu wannan yasa shi tattara mu zuwa inda za mu ci abinci,bayan mun gama ya shaidawa kowa ya je ya ɗauko trollynsa.

Ina ƙoƙarin hawa sama na ji muryar Ameer,na tsaya ina kallonsa.Weelshair ɗinsa wata iri ce mai wasu irin tayoyi,irin wacce ake ƙara ma tsayi sannan mutum zai iya yi kamar ya tashi tsaye.

“Ayush ko ki neme ni?” ya faɗa a marairaice.

Na dubi su A'ishah na ce “don Allah ku biyo min da trollyna in kun shiga”

Fatimah ta maƙe kafaɗa ta ce “ba fa za mu shiga mu ɗaya ba, A'ishah ko za ki tafi?”

Ta harareta ta ce “ke ki tafi mana”

Ganin su na bayayya na cewa Ameer “ka yi haƙuri Dr Jaleel na jiranmu ”

Ya shagwaɓe fuska tare da turo baki gaba,na ɗan sosa kai ni kunya ma na ji na ce “ana fa kallon ka sai wani shagwaɓa kake kamar ƙaramin yaro”

“A gaban ki na fi yaro sai dai jariri,za ki ririta ni ki min tawai in na yi kuka ki goya ni ” cike da salo yake maganar ya na murmushinsa mai tsada, A'ishah ta ja dogon tsuki bisanin ta bar gun rai ɓace.

Sai a lokacin na tuna ashe son shi take,bayanta kawai na bi da kallo na girgiza kai na ce “ka ga ka ƙori ƙawata”

“Bai komai ni hakan bai dame ni ba,kin ga sai na ci gaba da feso miki sirrin zuciyata hankali kwance .Ko ya kika ce amaryar Jaleel?” ya ƙarashe cikin raha ya na kallon inda Fatimah take tsaye.

“Ai kuwa dai bari na gusa ni ma tun da an fara yi mana kora da hali” cewar Fatimah ta na mai bin bayan A'isha.Sauri-sauri ta nufi ɗakin sai dai tun kafin ta ƙarasa ciki take jin kukan A'ishah haɗi da kururuwa,da mugun sauri Fatimah ta dawo baya ta na cewa “Ayodele don Allah ki zo A'ishah ce!” 

“Ina zuwa” na cewa Ameer bisanin na tafi,ina gaba Fatimah na take min baya har muka isa ciki. A'ishah ce ta tashi sama tamkar wata baƙar leda,idonta duk sun firfito waje yayin da ƙafafuwanta ke lilo su na wutsiya.

Ƙafafuwan kawai na riƙe ,sannu a hankali sai ta fara sauko wa ƙasa har ta tsaya kan ƙafafunta.Sam idona sun kasa ganin wanda ya yi mata wannan ɗanyen aikin,amma abu guda na sani tabbas ba Mansur ba ne.

A'ishah ta dafe saitin zuciyarta ta na fitar da numfashi,na ce “Fatimah jawo mata trollynta ni sai na taimaka mata ta sauka”

Da “toh” ta amsa,na ja trollyna da hannu ɗaya hannu guda kuma na riƙeta har muka sauka.Can waje inda Bus ke jiranmu muka nufa,kayanmu aka shigar bisanin mu shiga.A  baki-baki na zauna saboda yadda na ji yanayin jikina ya bani akwai maras gaskiya a cikin Bus ɗin sakamakon garwa mu da aka yi da sauran likitoci.

Mota ta fara gudu kenan na ji muryar wani na cewa “ku tsaya na sauka direba”

“Hum!” na ja ƙyaci tare da yin shiru ina ankare da kowa ina son ganin ta ina mai muryar zai ɓullo,“direba ka tsaya na yi mantuwa” na ƙara jin muryar daga can baya,a hankali na juya sai muka haɗa ido da wani idonsa sun yi jawur kamar gawarshi zaune yake can ƙarshen bus.Yayin da mutanen da ke kusa da shi duk su na ta bacci,a cikin mintin da ba zai gaza biyar ba.

Daga can gaba direba ya ce “wane ne ke zancen a tsaya? To ni dai ko ka sauka ba zan jira ka ba”

“Eh babu damuwa” ya faɗa ya na muzurai,na maido da kaina ina kallon gabana tare da lumshe idona ina  a nan take kuma suka hasko min abubuwan da na gani cikin idon mutumen,ya ɗauki siffar ɗaya daga cikin likitoci sannan ya shigo Bus ɗin nan don cutar da mutane ya tsotse duk baiwarsu ta ilimi ta yadda ko sun je can wurin aiki su kunyata su rasa yadda za su yi.

Mutum kenan! Mugun icce! Sautin ƙarar takonsa ya tsayar da tunanina,ya bi ta gabana zai wuce da sauri na yi carab da hannunsa na riƙe gam .Direba da tuni ya samu wuri yayi parking ya ce “kai fa nake jira” shiru bai yi magana ba,to ta ya ma zai yi alhalin ya na cikin tsaka mai wuya.

Duk uwar zufar da yake yi bai sa na barsa ba haka na ci gaba da riƙon hannunsa har direba ya ci gaba da driving ɗinsa,sama da awa biyar muna a haka ni na ƙi sakinsa shi kuma ya ƙi saduda ya mayar da abin da ya sata.

Cikin Yaren da babu wanda zai iya ji ya ce “ki sake min hannu mana,kin ga dai ko ɓangaren ku ban zo ba”

“Saboda ka san in ka yi haka kashinka ya bushe!” na basa amsa.

“To mine ne ruwan ki da har za ki damu ?”

“Damuwata shi ne ka mayar masu da iliminsu ”

“Ba zan mayar ba! Ba zan yi kunya biyu ba ko kashe ni za ki yi”

Jin furucinsa ya sa na yi amfani da nawa ikon na ƙwata da ƙarfin tsiya wanda hakan ya kusa yin ajalinsa don zube wa yayi ƙasa wanwars.

“Subahanallah!” cewar Fatimah bisanin ta ce “Ayodele tun ɗazu fa yake tsaye kusa da ke”

Ban ce da ita komai ba,sai ci gaba da na yi da yin nazari ko akwai wani bayan shi.

A wani gun muka yada zango,a nan ne duk mutane suka farga da shi.Wanda suka san shi ne suka fara kiran sunan shi nan ne fa na samu masaniya wai mai gadin wata asibiti ne,su na kusa sosai da likitocin ciki shi ne dalilin biyo su.

Kai kawai na girgiza,wato sun tawo da shi ne nan kawai don ya cika masu burinsu a ce kaf tawagar da aka je missions ɗin nan asobitinsu ce ta ciri tuta.

Duk manyan délégation na asibitocin sun haɗe ne cikin mota guda,sai hira suke su na raha.Dr Jaleel na gefen Ameer sai hira suke ,shi ya na basa irin baiwar Ayodele shi kuma ya na shaida masa yadda yake sonta.Ba su fito ba sai da  aka yi masu waya cewa an samu matsala ɗaya daga cikin Bus an samu wani ya faɗi,ɗaya daga cikin manyan ne hankalinsa duk ya tashi ganin plan ɗinsa bai yi ba.Cike da jimami muka yada zango a wani gun, lokacin ƙarfe biyu na rana ya kusa.Masu neman abinci na nema masu yin wasu buƙatu na yi,ni kuwa wuri na samu na yi zaune sai na ji tamkar an kewaye ni.Na duba gefe da gefena amma babu kowa,Fatimah ta zo ta yi tsaye ta ce “Ayodele alamu fa sun nuna Aishah ba ta haƙura da Ameer ba,kin ganta can ta nufi motarsu”

Duk da na ji wani irin kishi  ya turnuƙe ni amma sai na yi ta maza na mayar da shi,na ce “ta yi yu kuma ba can za ta je ba”

“Hum! Wai kin san da sai ta shaida masa ta na son shi? ” wannan karon kasa daure wa na yi har sai da yanayin fuskata ya canza,Fatimah ta ci gaba da cewa “wallahi kuwa! Ya zo asibiti gun Dr Jaleel ya tambayi inda gidan ku yake,to da wannan damar ta yi amfani ta sanar da shi.Kuma alamu sun nuna bai sonta fa”

“Ke dai ba ki sani ba sai ki ga ya na sonta ɗin ” na  faɗa a sanyayye,Fatimah ta ce “a'a wallahi ko ɗazu da gayya ya faɗi abin da zai sosa zuciyarta”

“Su suka sani can ta matse masu”

“Amma kin san da kin fara son Ameer?” Fatimah ta jefo min tambaya,ban bata amsa ba sai miƙe wa da na yi tsaye na ce “mu je ni yunwa nake ji” mun zo wuce wa na ga A'ishah kusan Ameer sai zuba take kamar kanya,na ɗauke kai muka nufi inda za mu samu abinci.

VICTORIA FALLS

Sama da shekara ashirin garin yake fuskantar barazana daga ababen bautarsu.Shekara Ashirin da biyu su ne ƙarancin shekarun da ake miƙa ragamar mulki zuwa ga Magajin masarauta.

Tun ranar da Sandra ta tsallake ta fita daga Victoria Falls,matsalar farko da suka fuskanta shi ne ɗauke war duhu kullum rana ce a garin dare bai taɓa zuwa ba.Wannan al'amari ya jefa Mayun garin cikin wani hali,dayawansu sun mutu saboda da dare ne kawai suka fi sake wa su yi mugunta yanzu kuma babu shi a jadawalin ƙaddararsu.

Sarki Lassey ne kwance kan tabarmar kaba irin ta sarakai,duk ƴaƴansa sun kewaye shi yayin da Anna Babba ke shafa masa ruwa a goshi.Anna ƙarama kuma na gefen ƙafafunsa ta na faman yi masa tausa ko za su sace daga kumburin da suka yi.

Dakyar ya iya buɗe murya ya ce “saura ƙiris na bar duniyar nan! Amma shiru kake ji AYODELE ta ƙi zuwa”

“Za ta zo Ya shugabana ka ƙara haƙuri ina ji a jikina ta na gaf da zuwa gare mu” cewar babban ɗan sarki,wanda yake jin soyayyar ƙanwar tasa har cikin tsokar zuciyarsa.

Haka duk sauran ƴaƴan nasa suke ta ƙarfafa wa mahaifin nasu gwiwa wanda yake dab da mutuwa ,bayan tsufa da yayi ga ciwo ga kuma gajiya .

Sarkin fada ne ya shigo,su na ganinsa duk suka watse.Sarki Lassey ya buɗe idonsa ya na kallonsa ya ce “mi ababen bauta suka ce?”

“Sun yi fushi! Ko mun yi magana ba sa maidowa.Wannan yasa na haɗa kawunan bokayen garin nan su kaɗo hankalin gimbiya izuwa nan”

“Kar fa ka manta a sharaɗi ba za a yi mata doli ba,da kanta ake so ta tako ƙafarta cikin garin nan”

Sarkin fada ya ɗan yi jim bisanin ya ce “mi zai hana mu nemi taimakon aljanai?”

“Babu buƙata! Ka tafi kawai” cewar Sarki Lassey ya na mai rufe idonsa a doli Sarkin fada ya fita ya batsa.

★Kwana uku muka yi a nan bisanin kuma mu ɗauki hanya wacce daga nan kowa zai fara aikinsa.Ni da A'isha muna magana sai dai fa ba mu doguwar hira,a tsawon kwanakin nan duk hanyar da za ta gama mu da Ameer kauce mata nake.

“Ayodele lafiya na ga duk kin yi wani ko ba ki lafiya ne?” Fatimah ta tambaye ni,sai da na ɗan langwaɓar da kaina kan kafaɗarta sannan na bata amsa da “kasala nake ji” sai kuma na lumshe ido ina jin wani bacci na fizgata.

Sosai direba ke tsala gudu,a na tafe mutane sai hira suke bisanin kamar walƙiya ya ga giftawar wani haske kamar walƙiya.Direban ya gigice ya saki sitiyari,yayin da motar ta shiga jijiga ta yi kamar ta faɗa cikin wani rame .Duk mutane suka tayar da hankali masu ambaton Allah na yi masu ihu na yi,motar ce ke tuƙa kanta da kanta ta na gudu kai ka ce jirgin sama.

Ihu mutane ne ya tayar da ni,daidai nan motar ta tsaya kamar ta diro daga sama.Baƙin hadari ne baƙi ƙirin ya haɗu ya haifar da wani irin matsanancin duhu.

Mata tuni sun fara kiran sun shiga uku, Aishah da Fatimah ma duk an ruɗe.

“Ina ne muke ?”

“Jama'a duhu ban gani”

“Wayyo na mutu na lalace” zantuka dai irin haka ne suka ta fitowa kowa na lalube cikin duhu.Kamar kuma ƙyaftawar ido motar ta ɗauki wani matsanancin haske ,duk idon kowa ya dawo kaina sai a lokacin na lura ashe hasken ba daga ko ina yake fito wa ba sai a ɗan yatsana mai ɗauke da zoben Déborah......

Tamkar yanzu ne Déborah ke faɗa min kalamanta ```Na karɓe zobena ba zan kuma baki shi ba sai ranar da kika ɗora ƙafarki a Victoria Falls``` idona na lumshe bisanin na miƙe a haka,ina zuwa daidai murfin mota ya buɗe da kansa.Ina jin idanun mutane kaina,a hankali na fara sauka ina taka matakalar motar har na sauka.Sai a lokacin na buɗe idona,na shaƙi iskan da ke kaɗa wa mai game da guguwa. Sannu a hankali garin ya washe haske ya bayyana,ido na baza ina kallon garin wanda ƙirar zubinsa ya banbanta da sauran garuruwan duniya.

Tamkar an ɗauko shi ne an ɗora haka yake a tsare rasss ,an masa ado da ƙawa da wasu ƙarafa kamar na zaiba.

“Ina ne nan kuma?”

“Wace duniya muke jama'a?”

“Ikon Allah ji wani gari kamar an yi zanen wasar yara da ake nunawa a tv”

“Ta ina za mu fara jama'a?”

Su ne zantukan da ke fito wa daga bakunan mutane,ni dai ina tsaye ina sauraren bugun zuciyata da ke sauya tako.

“Ayodele?” na ji muryar Fatimah bayana,ban juyo ba haka ban amsa ba.

“Ina ne muke? Kin ga abin da ya faru da ke kuwa?”

Na buɗe baki zan yi magana kenan ,direba ya bada umarnin kowa ya koma cikin mota.Haka mu ka shiga muka zauna,mutane sai kallona suke.Mun yi tafiya mai ɗan nisa sannan muka shiga cikin garin gadan-gadan,babu abin da ya fi bani mamaki sai shigar mutanen garin sak da irin wacce na taɓa ganin hoton Momah da ita .Wato ba su saka kaya normal,sai wani abu mai kamar walki iya gwiwa da kuma ƙyallen da zai rufe ƙirji.Gashin kansu kuwa a dunƙule yake ba a kitsa shi ba,motar ce ta kuma tsaya wa da kanta yayin da mutan garin suka yaɓe ta tare da fara bugunta a doli direba ya buɗe ƙofa mutane suka fara sauka.

Gilashin motar tuni sun fasa shi,direban da ke jan mu ne ya je ya yi masu magana ya na alama da su dakata da abin da suke.Tamkar uwanda Allah ya aiko su haka suka fara jibgarsa,raina ne ya yi mugun ɓace zuciyata ta yi baƙi ƙirin.Da azama na je,ni kaina ban san mi ya shige ni ba amma haka na fara farautarsu ina yin watsi da su.Da na mari wani sai da ya suma,sai duk sauran suka ja baya tare da nufar shi.

Likitoci abokan tafiyata kuwa tuni duk sun koma mota ashe,cikin ƙaraji na fara yin magana mai cike da tsawa “nan ƙasata ce! Daga hau babu wani da ya isa ya taɓa baƙo,sannan kuma ya kwana lafiya na haramta maku wannan banzar al'adar” na furta ina kai wa iska naushi.

A can cikin masarauta kuwa,sa'ilin da Ayodele ta yi marin farko wanda ya sumar da mutum sai da Sarki Lassey ya dafe saitin zuciyarsa ya na mai furta “Ayodele! Tabbas ta shigo garin nan! Ku tashi ku tawo min da ƴata! AYODELEna!” duk a rikice yake,sai da ƴaƴansa suka kwantar da shi,tuni kuma Sarkin fada ya haɗa maƙarabansa suka nufi hanyar shigo wa gari.

Ina ƙoƙarin komawa mota na ji murya kamar saukar aradu “Gimbiyarmu! Gimbiya AYODELE????”

Ras!Dam!Dadammm! Haka na ji wani irin bugun zuciya haɗi da wani karkashi na ratsa ɓargona.Ido na lumshe, daidai nan wani sautin kiɗa ya tashi wanda duk mai hankali zai iya rera taken waƙar yadda komai ke fita cikin salo.

```Albishirin ku ƴan garin nan ga gimbiyarmu! Sarauniyamu! Gimbiyarmu, gimbiyarmu! Sarauniya mai jiran gado```

Kan kace wani abu tuni duk sauran mutan garin sun yi da'ira,jikina har rawa yake ya na ciccira.Kamar da wasa sai ga ni a gidan Sarki tare da jagoranci dogarai,tsaye na yi cak kamar wacce aka yi ma iyaka ina kallon ahalin gidan uwanda duk suka yi tsatsaye kowanne da murmushi kan fuskarsa.

“Taka lafiya ƴar sarki Lassey ! Jikar sarki Octbar! Madadin Basarakiya Déborah ! Ki daɗe ki yi karƙo ranki shi daɗe,Barka ! Barka da dawo wa Gimbiya mai jiran gado” wani maroƙi ne ke faɗa haka yayin da wasu ke busa.

A gabana aka kada baƙin ɗan Akuya baƙi ƙirin,cikin wani faranti aka tsiyaye jinin .A gabana aka aje shi,hakan yasa na fitar da takalmina na hau kan farantin.Tamkar wani jirgi haka ya tashi da ni sama bai aje ni ko ina ba sai gaban wani dattijo mai farin gemu.Ya miƙo min hannu,ina kallon cikin ƙwayar idonsa na ɗora hannuna kan nasa.Tashin hankali wasu irin abubuwa ne suka fasa tafin hannuna su na shigata,girrr haka nake ji kamar lantarki na ratsa ni har wani caji nake ji gangar jikina na ɗauke ina jin sabbin abubuwa na shigata a doli na rumtse ido ashe nan ɗin ma sabon bidiri ne. Duniyoyin tsafi mabanbanta ne ke ta wuce wa ta madubin idona tamkar fayafayan kaset.

Sama da minti goma muka ɗauka a haka bisanin na ji tsit,sai a sannan na buɗe idona uwanda tuni sun fara yi min zafi.Ya sake min hannu ya na mai cewa “barka da zuwa shalelena!” na saki wani murmushi,ba sai an faɗa min wannan shi ne mahaifina .

Ƴan uwana suka ta rungume ni,masu aure su na min barka da zuwa har mamaki nake yadda suke sona alhalin ban rayu da su ba.

Tamkar wata baby haka mahaifina ya zaunar da ni kusa da shi, hannuna na cikin nasa.

“Wannan ita ce Uwarku babba,ana ce mata Anna Babba,sai mai bi mata Anna ƙarama.....” sarki ya faɗa bayan duk kowa ya watse sai ahalin masarautar kawai,gaishe su na yi duk suka amsa min cikin sakin fuska.

“Ki tashi ki je ɗakinki ki yi wanka sai ki ci abinci ” cewar anna babba ta na mai kamo hannuna,fuskar sarki na duba wacce ta shiga damuwa tun lokacin da ya gabatar min da matansa.Na miƙe na bi bayanta,wani ɗaki ta kai ni ta ce “Tun ranar da kika fara jinin farko sarki ya saka aka gina wannan ɗakin da sunan ki,sannan a kullum a na share shi a gyara tare da tsumayen wannan ranar ” cikin Yarensu take magana wanda tun shigowata garin na ji halshena ni ma ya karye ya koma irin nasu.

“Wannan gadon baccin ki ne,in kuma ki na son huta wa da rana ga inda za ki kwanta.Wannan kayan adon ki ne,zuwa an jima za a kawo miki uwanda za su dinga yi miki hidima” ta sake faɗa ,sai dai tun kafin ta rufe bakinta sai ga sarki ya shigo bayansa kuma wasu mata ne biyu sanye da wasu kaya kala ɗaya fari da baƙi.A gabana suka zo suka durƙusa suka kawo gaisuwa,Anna ta fita sarki ya ce “za su taya ki wanka su shirya ki cikin sabbin kaya”

Kai kawai na jinjina masa shi ma ya fita,ina tsaye ina kallon ikon Allah yadda suka fara raba ni da kayan jikina tare da kai ni wani shamaki.Duk yadda na so su fita su bar ni amma sai da suka taya ni wankan,bayan mun fito suka shafa min mai tare da min kwalliya da baƙin kwalli.Kayan da aka saka min duk da dama can ni ba ma'abociyar sa manyan kaya ba ce amma uwannan sai na ji tamkar tsirara nake.Awarwaro suka cika min da dukkan hannuwana,da kuma sarƙa ƙafa sai na dawo kamar wata ƴar tsana.Turaren da aka shafa min kuwa ko rantsuwa na yi ba zan mutu ba ,irin na jinsin aljanu ne don sam bai da ƙamshi normal.

Sarki ne ya sake shigo wa,wannan karon kuma shi da wasu maza ne biyu na shaida ɗaya daga ciki don shi ne ya min jagaba zuwa masarauta.

Ga mamakina sai na ga duk sun zube gabana su na kwasar gaisuwa,fuskar sarki ɗauke da annuri yake gabatar min da su “wannan shi ne Sarkin fada,wannan kuma shi ne bafaɗe shi zai dinga baki shawara akan duk abin da ya shafi mulki” kallonsu na kuma yi dukkansu sun haura shekara hamsin .

Sarki na gama jawabi suka miƙe tare da fita,kamar wata abokiyarsa ya kama kafaɗa zuwa wani ɓangare.Ya zaunar da ni kan capet ɗin fatar damusa,ruwa ya tsiya a cikin tafin hannunsa sannan ya fara shayar da ni.Sai a lokacin ma na tuna wata aba wai ƙishirwa,bayan na sha ruwa ne ya gabatar min da abinci wanda ko kashe ni za a yi ba zan iya faɗar sunansa ba.Yadda a ido bai da kyau haka ma a baki sam babu daɗi amma haka na daure na ci,“ina Mamarki?” ya tambaye ni lokacin da ya kai min wata lomar a baki,sai da na haɗiye na ce “ta na gida na barta”

“Ta na lafiya ko? Da mi take kama yanzu? Na san ta ƙara manyanta ” ya faɗa cike da jimami alamu ƙasan zuciyarsa na fesar da raɗaɗi.

“Ina da hotonta a wayata” na basa amsa,“mu gani!” ya faɗa cike da zumuɗi.Na waro ido na ce “na bar jakar a mota! ” sai kuma na miƙe da mugun sauri,Sarki ya riƙo hannuna ya ce “zauna mana! Zan sa a kawo miki ”

“Ina son ganin abokan aikina,na bar su can ga titi ina gudun mutanen garin nan su cutar da su” na faɗa ina ta ƙoƙarin tafiya amma Sarki ya riƙe ni,ya ce “su na can masauki fa! Sarkin fada bai bar su haka nan ba sai da ya shimfiɗa masu matakan tsaro ko ƙuda bai isa ya taɓa su ba da niyyar cutar wa”

Na ja ajiyar zuciyar farin ciki,ina jin hankalina ya kwanta.Na koma na zauna sarki na ta yi min hira,wacce rabinta labarin masarauta ne da yadda ake gudanar da mulkin.Sai na ji sam ni banda ra'ayin mulkin rashin adalci,ta ya za a ce Mayu sun fi daraja da ƴanci kan sauran normal mutane? 

Fahimtar haka yasa sarki ya ƙara da cewa “haka al'adarmu take! Ke ma in kika hau karagar mulki haka za ki martaba ƴan uwanki”

“Ni ba mayya ba ce!” na faɗa da sauri,shiru yayi ta na kallon cikin idona bisanin ya ce “je ki kwanta ki huta”

“A'a ina son zuwa gun abokan aikina” 

“Babu damuwa ! Na so ki huta amma bari na sa a yi miki rakiya izuwa can” ya faɗa tare da wanke hannunsa sai kuma ya miƙe,bakina ya goge min sannan muka fito.

Saurayin doki aka kawo ,na kasa hawa don ni tsoro nake ji a doli muka tafi ƙasa duk da kuwa hakan bai yi wa sarki daɗi ba.

Rakiya na samu ta kusan mutum goma ciki kuwa har da masu yi min hidima.Muna shiga gun idon kowa ya dawo kanmu,can na tsinkayi Fatimah da A'ishah su na ganina suka nufo ni.Cike da mamaki suke kallona,“iyeee! Wai ke ce cikin shigar arna? Mine ne haɗin ki da su wai? Kawai sai muka ga sun ja ki sun tafi da ke wallahi duk hankalinmu ya tashi ga shi babu wata ballantana mu kira su Dr Jaleel mu sanar da su.” cewar Fatimah .

A'ishah kuma ta ce “da dukkan alamu dai ku na da alaƙa da mutanen garin nan dubi yadda kika  saje da junanku wallahi ni in ba don Fatimah ta ce ke ce ba da ban gane ki ba”

Cikin Yaren Hausa na basu amsa da “eh nan garinmu ne! Ni ƴar sarkinsa ce! ” sai duk suka waro ido,daga can cikin gungun likitoci aka ji wata na kururuwa.Da mugun sauri na isa can,sai na ga ashe ruhinta ne wani ya damƙe.Cikin uwanda suka yi min rakiya na duba,a nutse nake kallonsu har na yi nasarar cabko mai laifin.Wato ɗaya daga cikin mazan ne,“zo nan! ” na faɗa a tsawace,jikinsa na rawa ya ƙaraso hannu na tara masa ba tare da gardama ba ya miƙo min abin da ya riƙe,na daki ƙirjinta dandanan ta fara aman wasu ƙananan ƙwari.

Duk sai sauran mutanen suka tsorata,da ganin wannan lamari.

Cikin bayar da umarni na ce “sarkin fada ina so a fitar da su daga wannan yankin cikin ƙoshin lafiya,ko ƙwarzana kar wanda ya samu”

Sarkin faɗa ya ce “ranki shi daɗe sarki ya ce sai nan da zuwa jibi ko za a barsu su tafi”

“Yanzu nake son a fitar da su! Ka na dai ganin abin da ya faru a gaban idon ka! Ina matakan tsaron da aka ce kun shimfiɗa?”

“Ranki shi daɗe,ba don tare da ke muka shigo ba wani maye bai isa ya ƙetaro nan ba,amma ki yi haƙuri har zuwa jibi ɗin kamar yadda sarki ya ce”

“Ok na ji amma zan kwana a nan,ku je ku sanar da shi,sannan shi wannan ku hukunta shi ” na faɗa cikin ɗaga murya,a doli duk suka fice suka bar ni.

Nan fa aka yaɓe ni kowanne da kalar tasa tambayar,Fatimah ta ce “wannan Yaren fa? Mi kuke faɗa ?” ban bata amsa ba sai jan ta da na yi gefe muka samu wuri muka zauna , Aishah ma zuwa ta yi ta zauna.Labarina na soma basu tiryan-tiryan,da duk irin abubuwan al'jabin da ke faruwa da ni har zuwa yanzu da muke zaune......

Muna nan zaune sai ga Mai Martaba ya iso,ina ganinsa na miƙe tsaye.Da isowar shi jawo ni yayi jikinsa sannan cikin Yare ya ce “ban gane mi kike nufi ba? Ki na nufin ki zauna nan cikinsu? Kin kuwa san matsayinki? Ke ɗin ƴar sarki ce mai jiran gado,nan ba da jimawa ba za a ɗora ki kan karagar mulki.Shi ne kuma har kike tunanin zama cikin bare? To ban lamunta ba,irin wannan sai ki sa ababen bauta su yi fushi da mu”

“Ba zan iya barin ƴan uwana su ɗaya a nan ba,ai sai a cutar min da su.Ka na dai ganin a tsorace duk suke a nan,babu wanda hankalinsa ke kwance.Na lura kuma mutanen garin nan kansu kawai suka sani,tsakaninsu ma cin junansu suke babba sai ya haɗiye ƙarami tamkar dai rayuwar dabbobi.Ina so a fitar da su daga wannan yanki su koma can bakin mararaba”

“Ayodele wannan ba zai taɓa yiyuwa ba, ababen bauta a yanzu haka cikin murna suke su na zaga gari tare da zuba masa sabbin abubuwa,muddin suka fita za su iya taka doka don su ɗin ba ƴan asalin nan ne ba”

Shiru na yi na wani ɗan lokaci bisanin na ce “ka tabbata in suka tsaya a nan babu wanda zai cutar da su?”

Sarki ya ce “eh! In sun kiyaye dokoki ba”

“Wane iri kenan?”

“In dare yayi kar wanda ya sake fito wa waje tsakar gida su yi zamansu a ɗaki,sannan ko an bubuga masu ɗaki kar wanda ya yi magana ballantana ya buɗe”

“In sun yi wannan shikenan?”

Ya jinjina min kai alamu tabbatar wa,na kuma cewa ‘“amma ɗazu ka ce min an saka matakan tsaro a nan”

“Ayodele ki yi abin da na ce kawai”

Na fuskance su cikin ɗaga murya na zayyana masu dokokin zama garin nan .“Kamar yadda kuka fahimta nan garin ya na da matuƙar haɗari to doli ku yi taka tsantsan domin tsira da lafiyar ku,da zarar duhu ya shigo duk ku koma cikin ɗaki kar ku sake fito wa sai gari ya waye yayi haske.Ku kula don Allah ban son ko akaifa mutum ya rasa” bayanin da na yi masu sai ya sake jefa su cikin tashin hankali,amma na yi ta amfani da lafuza tausasa masu ɗauke da tabbaci na yi galaba a kansu.

Ban baro gun ba sai da na tabbatar duk kowa ya samu wurin da zai kwanta da kuma abin da zai ci .Na so Fatimah da A'ishah su biyo ni sai dai babu hali a doli na biyo mahaifina muka dawo masarauta .

Da dare bayan na yi wanka na shirya cikin kayan bacci,mai martaba ya aiko ya na son ganina.Ɗaya daga cikin masu yi min hidima ce ta zaɓo min wata doguwar riga kamar bargo ta saka min bisanin su yi min rakiya har inda sarki yake.

Tun a ƙofa jikina ya ɗauki wani yanayi,duk tsiran gashina ya miƙe yayin da nake jin kaina na sara min.Dakyar na iya zama kan kilishi wanda ya cika dam da manya esprit miyagu da kuma masu kyau.

“Barka da shigo wa Gimbiya! Na kirawo ki ne domin gabatar da ke da magabatanmu,ko ba ki ganinsu na san jikin ki ya baki ki na tare da su”

Kai kawai na jinjina,Sarki ya ci gaba da cewa “kamar yadda tsarin yake Sarkin da ke karagar mulki haƙinsa ne ya miƙa wa mai jiran gado rabin duk abin da ya mallaka kafin ya hau karagar mulki,ni ma na baki ƙarfin ikon da za ki dinga controling mutane ta hanyar amfani da magie na hannu na san dai ki fahimci tun zuwan ki na miki transfer ɗinsu a cikin tafin hannun ki ?”

“Eh na ji!” na basa amsa.

Sarki ya ce “yawwa! Yanzu kuma saura wankin ido ta yadda za ki dinga ganin abubuwa daga nesa,da kuma masu ido uku a ko wane irin hali” ya faɗi haka ya na mai tashi daga inda yake ya nufi wurin madubi,a gabana mahaifina ya buɗe idonsa ya fitar da wani baƙin hayaƙi sannan ya nufo ni,bai yi jinkiri ba ya saka min shi a nawa idon.Tsabar yadda yake da ƙarfi har sai da na ji wani raɗaɗi kamar zan makance,sama da minti goma bisanin na dawo daidai.

Sai da na razana sa'ilin da na yi ido huɗu da abubuwan da ke kusa da ni babu kyawun gani.Mussaman mugayen har wani jini ke masu ɗiga a baki,daga nan inda suke a zaune ma mugunta suke aikatawa.

Muryar sarki ce ta ja hankalina zuwa gare shi,“tun yau za ki fita zaga gari ba sai gobe ba! Tun bayan da Sandra ta sa ƙafa ta fice ta bar nan, shikenan duhu ya yi fushi ya bar zuwa sai a yau da kika dawo.Mutanenmu na ɗauke da ƙishirwa,yau ne daren farko da zai zamo damar kashe ƙishin shekara da shekaru da suke a tare da shi”

Sarai na fahimci abin da Sarki ke nufi,amma sai na ji zuciyata ta ƙiya min sam ba zan iya lamunta na ga ana yin cuta a gaban idona kuma na lamunta.

“Wannan ita ce wuƙar yaƙi,ƴar ƙarama ce amma ta fi takobi dubu.Ta na da mugun kaifi sannan ba ta saɓa saiti,yadda kika umarce ta haka za ta yi” Sarki ya faɗa tare da miƙo min wata ƴar ƙaramar wuƙa mai tsini sai ƙyalli take kai kace gama ƙira ta kenan.

Na karɓa tare da juyata a hannuna,hoton fuskata ya fito a jiki tamkar na duba madubi.

“Zuwa gobe da safe ,za mu yi baƙi daga ƙasar Koriya za su zo ne domin koyar da ke yaƙi da kuma tashi sama cikin iska”

“Yaƙi kuma? Mike haɗina da shi ?” na tambayi sarki.

Sai da ya murmusa bisanin ya ce “saboda da zarar kin hau karagar mulki doli sai an farmake ki,hatta ƴan uwan ki sai an samu masu ƙyashin ki bari ganin sun washe miki haƙora ita karagar mulki ana ce wacce kowa ke so”

“Amma ai ababen bauta suka zaɓe ni ko ba haka ba ne?”

Shiru yayi kamar ba zai ban amsa ba ,sai kuma ya ce “eh haka ne! Amma ki sani su ma su na son jarumi.Ina nufin in wanda yake mulki ya kasance raggo to daga cikin mabiyansa in aka samu wanda ya yi masa zarra zai iya kashe shi ya hau”

Ban iya cewa komai ba sai kallonsa da na yi,a daidai nan kuma Sarkin fada da kuma maji daɗin sarki mai bada shawara suka iso kowannensu hannun shi ɗauke da wani abu.

A gabana suka durƙusa suka kwashi gaisuwa bisanin su fara ɗora min wasu abubuwa masu kamar duwatsu.Kewaye ni suka yi da su,sarki ya ɗauko kyandir ya kunna daidai nan hasken ɗakin ya ɗauke ɗif.

Idona na ware cike da mamaki,a cikin harshen wutar kyandir kaf garin Victoria Falls ne ke juya wa tamkar an kunna TV bisanin sauran garuruwa na kusa da mu a na haka kuma sai wani ƙaton gumki ya zo ya tsaya.

Sai a lokacin na ji muryar sarki na cewa “ki yi addu'a ga abun bauta ki faɗi duk buƙatun ki game da yadda kike mulkin ki ya kasance ”

Ba tare da tunani ko dogon nazari ba na ce “ina son duk sabuwar dokar da na ɗora ta kasance ita za a bi kar wanda ya ja da ni,sannan ina son zama Basarakiya abun koyi ga saura.Ina so a ce ni ce mace ta ƙarshe da ababen bauta za su zaɓa,ya kasance kullum maza ne za su mulki Victoria Falls ” ban gama rufe bakina ba sai ga ruwan wasu halittu cikin ɗakin .Da mugun sauri na miƙe tsaye ganin Déborah ce da maƙarabanta,ido cikin ido muke kallon juna da ita bisanin ta mayar da dubanta ga Sarki ta ce “ wannan wane irin sakarci ne? Ya za ka barta ta faɗi duk abin da take so? Mi yasa ba ka tsara mata komai ba? Ina son mata su dinga mulki saboda kafa tarihi mai ɗumbin yawa.Amma ita da yake ba ta son ci gaban duniyata shi ne ta datse burina ”

“ Déborah kar ki manta sarki goma zamani goma ne! Ita ma ta na son nuna tata jarumtar” cewar Sarki .

Déborah na jin haka sai ta ɓace,Sarki ya dube su ya ce “sarkin fada ku yi wa Gimbiya jagora ta zaga gari, ƙarfe biyun dare ta buga”

Sosai na yi mamakin jin har biyun dare ta yi,haka muka fito cikin daren nan muka shiga zagaye.

Maji daɗi ya ce min “gimbiya duk abin da za ki gani yanzu ki zuba ido kawai ki kalla kar ki yi ƙoƙarin ɗaukar mataki,don yin haka zai haifar da rushewar muradin ki na canjin da kike son kawo wa a Victoria Falls ”

Na dube shi tare da sakin murmushi,na ce “babu damuwa mai bada shawara,fatan za ka ci gaba da yin hangen nesa ka na zaƙulo min shawara mai kyau?”

Ya jinjina kai.

Sarkin fada ya ɗauki zancen ya na mai cewa “duk abin da kika ji ya faɗa to tabbas hakan shi ne ya fi zama alkhairi, Gimbiya tun bayan zuwan ki nake ji a jikina ke ce za ki haska garin nan daga gurɓatar da yayi.Tun ba yau ba ni da Maji daɗi muke son ganin wannan canji amma shi mahaifin ki ya na bin abin da mabiyansa ke so ne wato mugunta”

Na ce “da zarar na hau karagar mulki komai zai zo ƙarshe! Sannan zan shimfiɗa sabbin dokoki ta ....” shiru na yi sakamakon hango wata innuwa na biye da mu,“wane ne nan?” na tambaya cikin tsawa amma innuwar ta laɓe.

Da hannuna na yi amfani  na fitar da wani haske mai kamar lantarki wurin zaƙulo shi,sai na ga ashe André ne.

Cike da murna na ce “André kai ne dama?” 

Cike da kunyar yadda yake ƙwarangwal ya jinjina min kai,“zan nemo ma gangar jiki kar ka damu.Ina ne makwancin ka?” da hannu ya min nuni sai na ga ashe kusa da maƙabarta ce muke.Kamar kuma an ce na juya,ina duba wa sai na ga sunan MUTUWARE a can nesa da mu ya na bado haske.

Har wani karkashi nake ji na fara jefa ƙafata su kuma su na biye da ni, André kuwa tuni ya koma.

“Gimbiya kar ki shiga MUTUWARE cikin dare za ki iya ganin wasu abubuwan ” cewar mai bani shawara,na ce “kar ka damu na saba shigarta da dare.MUTUWARE ita ce ta yi silar fito min da ɓoyayyen sirrin da ke tattare da ni ” na faɗi haka tare da kutsa kai.

Wannan MUTUWAREn ya sha banban da saura,a can ana amfani da ac ne don adana gawa kar ta ruɓe yayin da nan kuma suke amfani da tsafi.

Ko ta ina duhu ne babu ɗigon haske ko kaɗan,ko ta ina matattun kunnuwan flowwers ne zube a ƙasa ka na tafiya ka na taka su.

Ina shirin shiga wani ɗakin duhu da ya fi nan waje tsananin duhu kawai sai ganin guguwa na yi ta taso ta rufe ƙofar ruf. Na ja na tsaya tare da cewa “mine ne kuma wannan?”

“In kin ga haka akwai ruhika masu matuƙar haɗari a ciki,ba haka kawai ake shiga ba sai an yi dogon shiri .Wannan MUTUWAREn da kike gani ba irin ta can ce ba da kike shiga duk lokacin da kike so,wannan baƙaƙen aljanai ne ke gadinta ba su da sassauci ko kaɗan”

Tsikar jikina ce ta yi wani yammmm ambaton sunan aljanai da yayi,amma da yake fitinata ta fi ni ƙarfi haka na yi ɗalasiman tsafi na nuna tafin hannuna a nan take guguwar ta rushe .

“Ku shigo ” na basu umarni,ina gaba su na bina a baya.Zoben hannuna ya kawo haske,nan na fara cin karo da gawarwaki tuni yana ta luluɓe wasu daga ciki.Haka na dinga duba su,dayawansu sai magana suke min amma ban kula su ba.Ina zuwa gaban wata sai ji na yi ta damƙo hannuna,idona ne suka rufe da kansu tare da yi min bayanin dalilin kawo gawar nan a MUTUWARE alhalin bai mutu ba,sannan laifin da yasa aka kawo shi ba shi ya aikata shi ba mahaifiyata ce .Da mugun sauri na buɗe ido,fahimtar wane ne.Cikin sauri na fara cire duk yanar da ta masa ƙawanya har na yi nasarar buɗe shi .Nan fuskar Ranvir ta bayyana,hannu na kai kan ƙirjinsa na fara ɗalasima da niyyar tayar da shi ,sai na ji murya mutumena ya na cewa “kar ki yi wannan kuskuren shi ɗin mai tsohon laifi ne,mugu ne wanda kaf mutanen garin nan sun tsane shi”

“Ba mugu ba ne! Ina son taimakon shi,a ina aka ɓoye ruhinsa?”

Wannan karon Sarkin fada ne ya bani amsa “ya na can ƙarƙashin gadon sarki! Gudun kar a samu mai ƙarfin ikon da zai sakinsa ya saka Sarki ɗauko shi daga kurkuku ya maido shi cikin gidan shi”

“Mu je ” na faɗa tare da nufar ƙofar fita,hakan yasa suka biyo bayana.

A hanyarmu ta dawowa mun gamu da Mayu iri-iri uwanda suke jin yau tamkar sallah ce a wurin su yau.Ko da muka isa sai da suka kai ni har ɓangarena bisanin su kama gabansu.Bargon na cire tare da takalmin ƙafata na haye gado na ajiye wuƙata a gefe,gajiya ce da ni ga bacci idona ga kuma muradin ceto ruhin Ranvir.Tunanin yadda zan shiga ɗakin mai martaba har na fito ba tare da ya sani ba na fara tunani,a haka har na yi bacci .

A can gidan saukar baƙi kuwa , likitoci dare na yi duk suka shige ƙaton ɗakin mai babban falo da daƙuna jere.Mata daban maza daban,cikin zullumi duk suka kwanta sai dai fa ba su yi wani baccin kirki ba saboda yadda aka dinga gudu can saman rufin ɗaki tamkar ana sukuwar doki .

Fatimah na jikin Aishah kamar za ta shige cikinta,idonta taf hawaye ta buɗe baki murya ƙasa-ƙasa ta ce “ A'ishah dubi yadda ake ganin sawun ƙafafuwan mutane su wane ne? Tsoro nake ji wallahi in da na sani da na bi Ayodele”

A'ishah wacce ita ma tsoron ya aureta ta ce “in sha Allah gobe gidansu za mu kwana ina dalilin wannan luguden masifa,mun kawo kanmu duniyar Mayu ” ita ma sai hawaye shaaa.

Fatimah ta ce “ni fa ko sallah ban yi ba wallahi! Bari ki ga na tashi na yi isha'i” da sauri A'ishah ta riƙe ta “ki rufa mana asiri ki na dai jin yadda ake tseren doki a sama,ki na fita za su diro ”

“In zauna ban yi sallah ba? Ai ko mutuwa zan yi sai  na sauke haƙin Allah ” cewar Fatimah ta na mai tashi bakinta ɗauke da addu'a ta buɗe ƙofar ɗakinsu.Duk uwanda suke cikin ɗakin suka yi wani zuru tare da tambayarta ina za ta je, Aishah ce ta basu amsa.

“To mu dai bari mu rufe ɗakinmu can ki ga bala'in ki ke ɗaya” cewar ɗaya daga cikin nurse ɗin.

“Akwai toilet cikin falo fa,ƙila ita za ta shiga ba waje za ta fita ba” cewar A'ishah.

Fatimah kuwa sai da ta yi addu'a sannan ta shiga toilet,ta ɗauro alwala ta zo nan tsakiyar falo ta tada iƙama tare da fara yin sallah.Motsin da ake ne ya fara lafawa,yadda ta nutsu ta mayar da hankalinta cikin sallah ba ƙaramar jarumta ta yi ba.Tsit kake ji,komai ya tsaya wannan lamari ba ƙaramin daɗi duk ya yi wa mutanen ɗakin ba.Fatimah kuwa ganin haka yasa bayan ta sallame sallah ta shiga rera karatun Alkur'ani inda Allah ya sawwaƙe mata.A nan ta ɓingire bacci,ba ita ta farka ba sai asubah.Haka duk suka fito suka yi sallah,bisanin a kancame da hira kowa na bada labarin abubuwan da ya ji da wanda suka yi mafarki.

Sai da rana ta fito sosai sannan suka buɗe ƙofar falo,duk rabinsu tsakar gida suka fito yayin da wasu ke ranka baccin da ba su yi ba a jiya.

AYODELE

Ina tashi da safe na yi ido biyu da masu min hidima,gaishe ni suka yi tare da sanar da ni ruwan wanka na jirana.Dakyar na iya miƙe wa,su suka taya ni na yi wanka na kimtsa.Inda aka tanadar min wurin cin abinci na zauna,wani abu ne mai kamar ƙosan fulawa sai a tsoma cikin zuma.Sosai ya min daɗi don har cewa na yi gobe a sake yi min shi,bayan na gama ne na nufin sashen sarki.Ban tarar da shi ba wannan ya saka na yi saurin shiga uwar ɗaka,magie na yi da hannuna hakan yasa gadon ya tashi sama nan na yi arba da wani asusun laka da azama na saka wuƙata ta rusa shi,sai kuma na ga tandun kwalli na fitar da birbiɗin haske ina shirin buɗe shi sai ganin hannu na yi ya karɓe tandun.

Na ɗago muka haɗa ido da mai martaba,na turo baki ina jin haushi.

“Bincike kike min?”

Kai na girgiza alamar a'a,ya ci gaba da cewa “kar na sake ji ko ganin kin yi ko da tunanin taɓa asusun nan ballantana sa ran buɗe shi ”ya faɗi haka tare da yin wani surkulle asusun da na fasa ya haɗe kansa ya mayar da tandun ciki kamar yadda yake,haka ma gadon ya dawo ya zauna.

Hannuna ya ja zuwa waje,muna fitowa na ga dakarun yaƙi a tsaye kowanne cikin shiri .Sarkin fada ya zo ya gaishe ni, sannan ya min alama da mu je.Na fara takawa izuwa direction da yake ja na,yayin da su ma suke biye da mu.Tamkar wani namiji haka suka dinga bani horo na yaƙi,da yadda ake kai sara da suka da tashi sama.

★ ABENGOUROU

Momah na zaune ta na kallo ta ji wani irin dam a ƙirjinta,yayin da idaniyarta ta hagun ta fara motsi kamar za ta faɗo ƙasa.Kiran lambar Ayodele ta fara amma ba ta shiga,hankalinta in yayi dubu to ya watse.Abu goma da gomiya tara ya haɗe mata,ga shi ba ta da kuɗin da za ta shiga ta yi balaguro ga kuma jikinta na bata Ayodele ta koma tushenta .A doli ta fara yin shirin tafiya,gidan da Alhaji Asheer ya ba Ayodele ta saka kasuwa cikin ikon Allah kuwa aka saye .Sai da ta yi hotuna da sauran abubuwa sannan ta samu damar zuwa filin jirgi ta ciri tikita na zuwa Harare babban birnin ƙasar Zimbabwe.Cikin jirgi Momah take amma ji take tamkar bai gudu,duk abincin da aka bata kasa ci ta yi.Jus kawai ta yi ta sha har ta sauka,daga nan kuma ta ɗauki mota zuwa hanyar Victoria Falls zuciyarta sai faman dakan tara-tara take.

Ko da ta isa ƙofar shiga gari,mutane suka fara kallonta.Tsofi uwanda suka santa tun ta na budurwa manyantar da ta yi hakan bai hana su shaidata ba.

Sarki Lassey wanda dama ababen bauta sun shaida masa da zuwan sarauniyar tasa,tuni dama ya shirya mata tarba ta musamman duk da kuwa ɗaya ɓangaren zuciyarsa cike yake da tsantsar takaicin yadda Sandra ta sa ƙafa ta bar garin.

Gidan iyeyenta ta nufa,mahaifiyarta na ganinta ta zo ta rungumeta.

“Sandra ke ce kika zama haka? Ina ƙarfin ikon ki duk ya tafi?”

Banda kuka babu abin da Momah ke yi ,mahaifinta Sarkin Mayu kuwa tuni shi ma ya zo bai bar Sandra ta fita ba sai da ya yi mata shiri na musamman.

Da kansa ya kaita can gidan sarki wanda ke zaune ya na zaman jiranta.A gaban mijinta ta zube ta na kuka,Sarki wanda dama can rashin lafiyarsa ta rashin ganinsu ne ya haifar da ita.Ganin matarsa ya ƙara jin ya samu sauƙi fiye da na farko da ya ga AYODELE.

Ƙafafunsa ta riƙe da dukkan hannuwanta,ya jawo ta jikinsa ya na mai yi mata raɗa a kunne.

Ina can filin fafatawa aka kira ni zuwa fadar sarki,a gajiye na nufi can.Sai kuma na yi turus ganin Momah a zaune,ta na ganina ta sakar min murmushi wanda a cikinsa nake ganin abubuwa dayawa masu ma'anoni daban-daban.Na haɗiye yawu muƙut ganin muradin Momah ƙarara na rashin son yin mulki,na cire dogayen takalmina na isa gare ta.

“Momah” na faɗa tare da yin zaune kusa da ita,murya ƙasa-ƙasa ta ce min “kin kyauta” 

“Su suka jawo ni izuwa nan” na bata amsa.

Shigowar kishiyoyin Momah yasa muka tsayar da zancen,wani abun mamaki shi ne yadda suka nuna alamu ba su ji daɗin ganinta ba ko kuwa yadda suka ga sarki na rawar jiki ne oho.

Sulalewa na yi na fito,kaya na sauya sannan na nufin masaukin baƙi.Bayan mun gaisa ne Fatimah ta bani labarin abin da ya faru da su,sannan kuma ta tambaye ni “an aiko mana da abincin kari ɗazu yayi daɗi sosai,mine ne wai?”

“Ke ta maganar abinci kike ba ma ta yadda za mu fita daga wannan yankin ba" cewar A'ishah.

Na ce “yanzu zan sa a fitar da ku,kar ki damu” ina gama faɗa na miƙe na nufi sauran,na shaida masu .Ai kuwa tuni suka shiga shiri tare da shiga motar da muka zo, Fatimah ta ce “yanzu  ke nan za ki zauna?”

“Eh mana! Kin ga Momah fa ta zo yau” 

“Ya aka yi ta zo nan ?”

“Wallahi ban sani ba sai dai in mun keɓe na ji” 

Ni ma sai da na shiga motar,na yi masu rakiya.Da muka zo ƙofar fita garin na fito na yi jawabi bisanin na dafa motar na yi amfani da magie na ɗora su kan hanya.

Lokacin da motar su Fatimah ta shiga cikin gari sosai duk suka gane a daidai wurin da motar ta canza masu akala.

Direban ne yayi nasarar kiran ɗaya daga cikin manyan likitocin uwanda dama su na nan ba su fita tun da suka gane akwai mota ɗaya da ta ɓata.

Afujajan Dr Jaleel da Ameer suka zo,kowa ya na nan banda Ayodele.Fatimah da Aishah suka yi masu cikakken bayani ta yadda za su gane,sam Dr Jaleel bai yi mamakin jin haka ba don ya san AYODELE da kuma abubuwan da take yi.Sai dai sam shi Ameer ya kasa nutsuwa,ɗan ƙaramin hauka ya ɗora tare da shan alwashin ba zai koma Abengourou ba sai ya je can Victoria Falls......

“Ameer ba ka da hankali ne ko me? Ina za ka je? Garin da duk duniya sun yi itifaƙin kan cewa Mayu ne? Sannan da kunnen ka fa ka ji abin da suka baro garin nan suka faɗa ” cewar Dr Jaleel, Ameer wanda idonsa suka yi ja tsabar tashin hankali da tsananin ruɗani ya ce “mine ne amfani na kenan? Saboda ita ne na yi ta shige da fice har na samu mission ɗin nan,amma yanzu sun tashi a banza tun da ta yi min nisan kiyo.Jaleel dole na je inda Ayush take,ita ɗin bugun zuciyata ce.Ba zan iya jurar rashinta kusa da ni ba”

“Haba don Allah! Ameer ya kake magana haka kamar dai wanda kwanyarsa ta samu matsala? Anya kuwa ka na da hankali ?”

“Duk abin da za a ce in dai akan Ayush ne to na ji na ɗauka! Za ka iya kirana da mahaukacin don cikin cakwalkwalin cakwakiyar matsala nake wacce take shirin mantar da ni waye ni”

“Subahanallah! Haba don Allah kar so ya makantar da kai mana.Yi hailala za ka samu salamar zuci please!” cewar Dr Jaleel ya na mai tsugunawa a gabansa ya kamo dukkan tafukan hannunsa.

Ameer ya fara maimata “ lahaula wala ƙuwata illa billah!” sama da minti goma ya ɗauka bisanin idonsa su fara tsatsafo hawaye,tiririn zafin da zuciyarsa ke  fesarwa ya fara lafawa ya soma samu nutsuwa.Dr Jaleel ya miƙe tare da komawa gefe ya na yin waya.

A'ishah wacce ta daskare kamar kitse a cikin ƙanƙara ta zuba masa ido ta na kallo.Duk yadda ta so ta danne baƙin kishin da ya turniƙe ta kasa wa ta yi,wasu yawu ta haɗiye masu mugun ɗaci ta ce “Ameer akan mace? Akan arniya kake zubar da hawaye? Ka zaɓi cutar da zuciyarka akan wacce ba ta san darajar ka ba? Laifin mi na yi maka da ba za ka bani tukuicin so ba? Kar fa ka manta ni ƴar uwar ka ce Musulma,ita kuma waccan arniya ce! Mushirika! Kafira wacce...” muguwar hanɓarar da ya kai mata ne ya yi sanadiyar dantse bakinta akan mugayen kalaman da take furta wa. A'ishah ta yi baya ta faɗi kwacaaaa har sai da kanta ya bugu da tayar mota wacce ke parker a gun.

Ya nuna ta da yatsa ya ce “daga yau sai yau! Duk sanda ƙazamin bakin ki ya yi kuskuren furta mummunar kalma akan Ayush wallahi sai na ɗauki ɗanyen hukuncin da ba ki taɓa tsammani ba ”

A'ishah na zubar da hawaye ta ce “ai ba ƙage na yi mata ba,kuma kai kan ka...” Fatimah ce ta rufe mata baki haɗi da ƙoƙarin taimaka mata ta miƙe.

“Ku koma mota,yanzu za mu ƙarasa cikin gari” cewar Dr Jaleel wanda ya gama waya,sai kuma yayi shiru ya na kallon Aishah da alamar tambaya bisanin ya maido dubansa ga Ameer.

“Mine ne wai? Ita waccan kukan mi take?”

Shiru Ameer ya yi zuciyarsa na ɗan halbawa sakamakon jini da ya ga ya na bin ƙafafuwan A'ISHAH,sai yanzu ta lura kamar ƙaramin ciki ne da ita.

“Ban iya tafiya Fatimah idona rufe wa suke ban gani sosai” cewar A'ishah ta na shirin ƙara zube wa ƙasa sai da Fatimah ta riƙe ta da kyau.

“Innalillahi wa'inna ileyhi raji'un ! ” Ameer ya maimaita can ƙasa zuciyarsa,ya na jin wata irin fargaba.

Dr Jaleel ne yayi saurin isa dab da su,don shi ma ya lura da zubar jinin.Tambayarta ya fara yi ,Fatimah ce ta basa amsa kan cewa “Ameer ne ya halbeta ga ciki”

Dr Jaleel ya waro ido ya furta “halbi?” sai kuma yayi saurin nufa can wata mota,babu jimawa sai ga shi sun dawo shi da wasu likitoci biyu har da gadon ɗaukar marar lafiya.

Bisa gadon suka kwantar da Aishah wacce ta fara fita daga hayyacinta,can bayan mota suka sa ta tare da fara bata taimakon gaggawa.

Duk da irin wannan tsaka mai wuyar da Ameer ke ciki hakan bai hana shi tunanin masoyiyyar shi ba,har idonsa yake lumshe wa ya na hango kyakkyawar surarta a cikin riga da wando jeans.

“Barkar ka mun samu nasarar tsayar da jinin kuma cikin jikinta ya na nan ƙalau” cewar Dr Jaleel ya na mai sakar wa Ameer murmushi,hamdallah ya yi ga Ubangiji bisanin ya danna madannin kujerarsa ya yi gaba.

Duk mota suka shiga,cikin ikon Allah kowa ya isa ƙauyen da za su gudanar da agajin in ka cire Ameer wanda ya zauna a hotel da niyyar gobe zai kama hanyar Victoria Falls.

Wanka ya yi,bai iya cin komai ba sai shayi.Tunani ne fal cikin allon zuciyarsa,da wannan ya samu ya kwanta bayan ya sauke nauyin da ya rataya kansa na salloli.

#Victoria Falls

Lokacin da na koma gida mai martaba sai da ya nuna bai ji daɗin fita da na yi ba ni ɗaya.Matakan tsaro ya shimfiɗa min ta yadda duk motsina a na ganinsa,ban damu ba tun da dai na fitar da abokaina likitoci daga wannan ƙangi.Ina ƙoƙarin shiga ɗaki ma'adanan sautina suka zuƙo min murya na cewa “doli mu kashe ta wannan shi ne kawai mafita! Mulki dai namu ne don mu ne manya ta yaya ƴar mitsitsiyar yarinya za ta mulke mu ?”

“Wannan duk ba matsala ba ce ! Domin ita ababen bauta suka zaɓa don haka ku cire banzar tunanin nan a ran ku”

“Kai dama wa ke maganar ka? Ina mai tabbatar ma kai kan ka nan da wani lokaci sai ka ji haushinta ”.

“Ni fa babban baƙin cikina shi ne yadda Sarki ya warke garas kai ka ce ba shi ne ke kwance rai a hannun Allah ba.Amma duba daga ganinta ya warkatse,to ko dai mu ba ƴaƴansa ba ne?”

Shiru na yi na sake nutsuwa ina sauraren zantukan ƴan uwana na jini,uwanda suka nuna min soyayya farkon zuwana sai ga shi kuma yanzu su na son canza sheƙa.

“Mi kike a nan?” na ji muryar mai martaba a bayana,na juyo tare da ce masa “komai” sai kuma na shige ɗakina.

A zaune na tarar da masu yi min hidima,da saurin su suka zo suka fara ƙoƙarin rage min kaya ,na  dakatar da su tare da cewa “ku na iya tafiya” suka kalli juna,na ɓata rai na ce “ni na ce ku tafi don haka ku tafi kawai” da mugun sauri duk suka fita.

Da kaina na yi wanka,ko kaya ban saka ba na haye bed tare da jawo pilow na rungume .Tunanin sabuwar rayuwar da na fara na soma,ba zan ce ban son mulki ba don abu ne mai daɗi sannan ɓangare guda ina alhinin rabuwa da masoyina Ameer wacce nake jin ta har abada ce don ban tunanin ƙara komawa can Abengourou.

Idona a lumshe suke, amma sai na ji tamkar ana kallona.Da mugun sauri na buɗe su,sai na yi tozali da wani tsuntsu mai manyan ido kan window.Ƙuri ya yi min,sai da na nutsu  sosai sannan na fahimci magana ce yake min ta ido.

“Barka da dare ya ke gimbiya mai jiran gado! Ki sani na zo nan ne da wani dadaɗan albishir wanda zai faranta ran ki”

Da wani irin sauri na tashi zaune ina kallon shi,“ina mai baki tabbacin ke ce za ki sauya garin nan,sannan za ki yi nasara sosai a rayuwar ki .Kar ki ji tsoro ko ɗar saboda kin ji ƴan uwan ki na son ƙalubalantar ki,ke ɗin ƴar baiwa ce wacce ababen bauta suka zaɓa tun ki na cikin mahaifiyar ki”

Tamkar wata zautatta na ce “tsuntsu kenan ka san ni ? Faɗa min ya aka yi ka san duk abin da ke raina?”

“Ta yadda aka yi kika san magana ce nake miki ta ido” ya na gama faɗa ya tashi sama furrrr ya bar ni sake da baki .A nan na sake yarda cewa Victoria Falls ba ƙaramin hatsabibin gari ba ne ,wato hatta tsuntsaye sun san su yi tsafi ko siddabaru.

“Ayodele?” na ji muryar Momah can falo,da mugun sauri na direke na fito.Kallona ta yi na ɗan wani lokaci bisanin ta ce “wato murna ma kike yi ko? Har kin manta da ni ko? Kenan ba don na zo ba ƙila ba za ki taɓa tunanin zuwa ki tawo da ni ba”

“Haba Momah ya za ki ce haka,ai ko kaɗan ba zan iya rayuwa babu ke ba .Na rantse miki da ababen bauta wallahi ki na raina ,kuma na yi murnar ganin ki sosai a nan”

Ta samu wuri ta zauna ta ce “je ki saka kaya ki dawo ina son yin magana da ke ” ban musa ba na je na saka ɗin bisanin na dawo.Kusa da ita na zauna ina mai langaɓe kai na ɗora shi kan kafaɗarta,yayin da rabin cinyata ke kan ƙafarta.

“Ina so ki janye ƙudirin ki na mulkar Victoria Falls ! Babu komai cikinsa sai tsantsar mugunta da rashin adalci .Ba zan so kuma ki kasance cikin mugaye ba,Ayodele wannan ba garin zama ba ne ba kamar Abengourou ba ne da kike yin rayuwa yadda kike so ba,a nan dayawan mutane sun killace kansu tamkar ƴan gidan yari duk don su tsira da rayuwarsu.Uwa za ta iya cinye ɗan cikinta in maitarta ta kai wani level babba,haka kuma maye zai cinye duk wanda yake so babu wanda zai yi masa magana saboda su ne da iko.Kin fahimce ni?” Momah ta tambaye ni ta na mai ɗago haɓata muka kalli juna cikin ido,ban iya cewa komai ba saboda na san gaskiya ta faɗa sai dai duk da haka ina son yin mulki kusan zan iya cewa na matsu na hau kan karagar.

“Ki buɗe kunnuwanki ki saurare ni da kyau Ayodele,duk uwa ta gari ba ta burin ganin ƴarta cikin tsaka mai wuya,ki sani soyayya ce ta saka har na ƙetare ƙasashe don fitar da ke daga tushen ki” Momah ta sake faɗa cikin son jawo ra'ayina,na ce “Momah kowanne tsuntsu kukan gidansu yake! Haka sarki goma zamani goma,Mulkin uwanda suka shuɗe daban haka ma nawa da nake son gudanarwa daban.Ki cire duk wani shakku da damuwa a ran ki,babu wani abu da zai faru da ni ”

“Je ki kwanta” shi ne abin da ta faɗa ta na mai janye ni daga jikinta ta miƙe tare da ficewa,na bi bayanta da kallo ina jin wani tausayinta ya kama ni.Sai dai ba tsakanina da hawa karagar mulki ba gudu ba ja da baya.

Momah na fita direct barayar sarki ta wuce,ya na zaune kan kilishi sai rubuce-rubuce yake .Ta zo ta zauna kusa da shi,ta na mai kallon takardar da yake rubutu a kai.Sai ta ci karo da abubuwan mulki su ne yake ta rabbatawa,ranta ne ya sake sosuwa.Sarki Lassey ya yi murmushi ya ce “sarauniyata ya dai? Irin wannan fushin sai ka ce dai rayuwar shalelen ki ce za a ɗauka?”

“Ai kusan ɗaya ne! Ka san iya adadin mutanen da za su farmaketa akan mulkin nan da kake son ɗora ta? Shin ba ka yi tunanin ita ɗin mace ce ba kake ta son lalle dole sai ita?”

Sarki ya dakata da abin da yake ya ce “ Sandra ya kike magana haka tamkar ba ki san dokar Victoria Falls ba? Shin ni ne na zaɓe ta ko kuwa ababen bauta? Ki sani wannan barazanar taki ba za ta hana komai ba,hatta uwanda suka gabace mu sun yi amanna da wannan lamari sai ke ce za ki nuna ba kya so?”

Momah ta ce “eh saboda ni na haifi abata! Shi yasa har nake hango tarin matsaloli akan tsanin da kake son ɗora ta ....” sarki ya katse ta cikin tsawa “Sandra! Ni kike ɗaga wa murya? To ki sani safiyar gobe za a fara shirin ɗora gimbiya kan karagar mulki,babu kuma wanda ya isa ya hana ko kuma ya hana ni”

Kamar suɓutar baki haka kawai Momah ta samu kanta da cewa “sai kuma Allah subhanahu wata'ala ”

Gaban sarki ya buga darammm! Murya na ɗan rawa ya ce “mi kika ce? Sunan wane ne kika ambata mai ƙarfin nan da har ya nemi tarwatsa min ma'adanar sirrina?” sarki ya tambaya jikinsa na cicira.

Momah ta yi shiru ta na nazarin zantukan malamin da take zuwa ta na karɓo wa Ayodele taimako , ```Babu abin da zai iya rusa wannan daular zaluncin sai Ikon Allah Subhanahu Wata'ala,in aka samu jajirtace kuma mai ƙarfin imani zai yaƙe su kamar ke dai ɗin nan da ace za ki riƙe Allah da gaskiya to hatta maganar baki kawai za ta iya fesar masu da razani```

Momah ta yi firgigit! Jin amon muryarsa na sake tambayar ta,da mugun tsoro ta miƙe tsaye tare da saurin ficewa .Sashenta ta wuce ta na dafe da zuciya,kan kujera ta zube da isarta.“Dama har haka abun bautar Musulmai ke da ƙarfi? Kaicona Sandra da na yi rayuwa cikin duhun jahilci! Mi yasa ma tun farko ban nemi ya min ƙarin bayani dalla-dalla ba ta yadda zan san shi Allah subhanahu wata'alan da ya faɗa min ba?” duk a fili take tambayar kanta bisanin ta yi wani irin cirawa ta miƙe tsaye.

Ƙatuwar windown ɗakinta ta buɗe,dare ne yanzu ga hasken wata da taurari ya haske samaniya.Shiru ta yi,a iya zaman da ta yi da musulmai ta na yawan jin su ko rantsuwa za su yi sukan ce na rantse da mai sama ,ko kuma su ce Ubangijin su ya na can saman al'arshi.

Wani irin yanayi Momah take ji mai wuyar fassara wa,ita kanta ba za ta ce ga halin da take ciki ba .Abu guda take da burin sani shi ne Allah subhanahu wata'ala,sai dai ta rasa ta wacce hanya ce.Yanzu da take a tsaye  ta na kallon sararin samaniya sai take jin tamkar ta na tare da shi har wani dafe saitin zuciyarta ta yi.A nan take take jin wani yaƙini game da Ubangi duk da ba ta san shi ba amma ta yi imani shi ne na gaskiya,kuma shi ne wanda ya fi cancanta a Bauta ma.Idonta ya ciko da hawaye,can ƙasan zuciyarta take cewa ‘Ban san ka ba amma na yarda kai ne na gaskiya,jikina da ruhina ya yarda ya aminta ka na jin kukana a yanzu da nake a tsaye.Ina neman mafita ka zamanto haskena da na Ƴata ka nuna ikonka akan azzaluman garin nan....’ sai hawaye shaaa suka zubo mata.Murya na ɗan rawa ta ce “Ubangijina ni ma ina son zama Musulma kamar sauran Musulman duniya,ban san ya zan yi bautar ka ba na dai ga su na wanke jiki su zo kuma su na duƙe-duƙe ” sai kuma ta rufe windown ta zo ta kwanta a shimfiɗa ta na jin wata irin kewa.

Washegari

Busar sarewa da algaita suka tashe ni daga bacci,dakyar na iya sauko ƙafafuwana ƙasa.Masu min hidima tuni ashe suke zaman jirana,bayan sun taya ni wanka suka yi min kwalliya gashin kaina suka dunƙule wuri guda suka maido shi gaban goshi.Kaya kuma yau irin na mayaƙa ne suka saka min kamar yadda suka shaida min umarnin sarki ne.Riga ce baƙa da wandonta baƙi iya gwiwa sai manyan takalmi dogaye wanda suka rufe min ƙwabri,a wajen ƙuguna suka ɗaura min wani abu mai kamar belt a nan na soke wuƙata.

Da na duba madubi sai na ga na yi kyau sosai,har sai da na saki murmushi.

Ina nan tsaye sai ga Momah,ita ma ta canza shiga irin ta matan sarki .Na je na rungumeta ina cewa “Momana kin ga yadda na yi kyau kuwa?” 

“Ayodele ki kama kan ki! Ban son ki na nuna wannan tsantsar farin cikin” da Hausa ta yi min magana alhalin ni cikin Yare na yi mata.

Na ɗan turo baki na ce “to na ji! Amma please ke ma ki yi farin ciki mana” kai ta girgiza bisanin ta ja hannuna muka fita.Da kanta ta kai ni har can inda za a gudanar da taron, wannan karon har da mutanen gari duk sun cika wurin su na ganina suka fara taɓi haɗi da kiran “Gimbiya! Gimbiya” har da shewa suke,tsaye na yi na riƙe ƙugu ina kallonsu.Duk yadda na so binne farin cikina kamar yadda Momah ta buƙata kasa wa na yi,a doli na dinga murmushi ina ɗaga masu hannu wanda da gayya na yi shi.Na jefi tsuntsu biyu da dutse ɗaya,hakan da na yi cike da ƙwarewa na karya kambun maitar wasu daga cikin ƴan kallon.

Cike da alfaharin magie ɗin da mahaifina ya cusa min a hannu nake juya ƙarfin ikon nawa na rage wa mabiyana na su ƙarfin ikon.Sai da sarki ya zo ya ja hannuna ya je ya zaunar da ni,kallona yake yi mai cike da tuhuma alamu sun nuna ya gano abin da na aikata .

Wurin ne ya yi tsit a lokacin da aka fara bikin rantsar da ni,manyan bokaye da sarakunan tsari iri-iri duk sun hallara .A nan ne na san kakana wanda ya haifi mahaifiyata,wato Sarkin Mayu yayin da Kakata kuma ta kasance shugabar bokaye.Na yi baƙin ciki sosai da na ga irin tsantsar muguntar da suke haɗa wa,gefen zuciyata kuwa na lashi takobin su ne mutanen farko da zan fara farmaka.

An yi shagali sosai ,an bani wasu laƙani masu mugun dafi ni ke da alhakin juya su yadda na ga dama.Sarkin fada da Maji daɗi kuwa kai kace su ne aka ba sarautar sai murna suke min tare da jadadda min abubuwan da ake bani ya danganta da niyyar da na karɓe su to ta haka za su yi aiki . Wannan ya saka na tsayar da zuciyata wuri guda,wato yaƙar zalunci.

Bayan an gama taro,sarki ya tara mu ni da sauran dangina da kuma matansa sai amintatunsa biyu ɗin nan,Sarkin fada da kuma maji daɗi.

“Abu guda ya rage gimbiya ta zama basarakiya,shi ne kambun sarauta wanda ga shi a wuyana da zarar ya fita wuyana ya koma nata to shikenan.Ina fatan wannan lokacin ace ya na nan kusa,sannan ina so ku haɗe kawunanku wuri guda kar ku guji ƴar Uwarku.Ya zamana ku ne masu tare mata faɗa ba masu farmakarta ba” duk kai suka jinjina alamun sun yarda,amma a zahirin gaskiya ƙarya suke yi.

“Ku tashi ku tafi Ayodele ke ki tsaya” Sarki ya faɗa daga ƙarshe,duk suka miƙe fuskokinsu a murtuƙe alamun ba su ji daɗi ba.

Bayan sun fita ne sarki ya ce ,“na miƙa amanar ƴata a hannunku! Ita ɗin mace ce sannan ƙaramar yarinya duka-duka ta na cikin shekarunta na ashirin da uku ne,zan so ku dinga ɗora ta kan hanya tare da bata shawara akan komai na mulki .Ke ma Ayodelena ki dinga neman shawarar mutumen ki kafin ki yanke hukunci” sai kuma yayi shiru tare da sunne kai,jikina bai taɓa yin sanyi ba irin na yau musamman da na ga amintatunsa su na goge ƙwalla wacce na kasa tantance ta mice ce.

“Gimbiya tashi mu tafi na yi miki rakiya zuwa ɓangaren ki” cewar mutumena mai bani shawara.Na girgiza kai ina duban Sarki, mahaifina wanda tun da ya sunne kai bai ɗago ba.Ina shirin kai hannu na ɗago haɓarsa na ji wani irin bala'itacen sanyi wanda ban taɓa ji ba na ratsa gangar jikina kamar wacce ke cikin dusar ƙanƙara.

Idona ne suka fara kafewa sa'ilin da na fara ganin manyan-manyan aljanai na keto bango ɗaki su na shigo wa,ba su ɗaya ba ne har da sauran sarakunan da suka yi mulkin Victoria Falls.

Déborah na gani ta na sakar min murmushi yayin da su kuma sauran suka talalabi sarki kamar yadda shawo ke ɗaukar ɗan tsako.

Na yunƙura zan tashi, Déborah ta yi saurin riƙe ni ta na mai cewa “zagayen ki ne ya zo! Abin da kike gani a yanzu haka shi ma sarki Lassey ya gani lokacin da ababen bauta da magabatanmu suka zo tafiya da ni zuwa ɓoyayyar duniya .Farin ciki da murna za ki yi,zuwa gobe ke ce za ki gaji sarki”

Murya na ɗan rawa na ce “ban...ban gane ba! Ki na nufin sarki ya mutu ne? ”

“Hhhh! Bai mutu ba,ya shiga dai sabuwar rayuwa ce a can duniyar ɓoye” Déborah na gama faɗar haka ta ɓace kamar yadda sauran suka yi ɓatan dabo da gangar jikin sarki.

Hawaye ne suka taru a idona sai dai ƙaton dutsen da ya danne min zuciya ya hana su zuba,sai ƙarfafa zuciyata yake da jarumta a doli na mayar da su.

A zaune muka kwana a nan ni da amintatunsa wanda a yanzu su zama nawa, washegari yanayin garin ya ƙi nuno rana sai dai wata yayin da kuma tsuntsaye suka yi wa masarauta da'ira sai koke-koke suke,Sarkin fada ne ya sanar da ni “sun zo tarben gangar jikin Sarki ne”

“Za su maido shi kenan?” na tambaye shi.

“Eh! ”

“Yaushe kenan?”

“Lokacin da wata ya ɓace rana ta ɓullo”

“An kai minti nawa?”

“Ba na ce ba! Don wannan yanayin da kike gani zai iya ɗaukar kwana uku,ko kuma shekara ya dai danganta da yadda esprit ɗin Sarkin ke da ƙarfi”

Shiru na yi ina sauraren wata sabuwa,ashe in da ranka ka sha kallo.Shi yasa ƴan magana ke cewa abin da ba ka taɓa gani ba kar ka ce ba zai yiyuwa ba,don ga shi ni na gani rana ta ƙi fitowa tun ina sa rai har na cire tsammani.......

Tagumi zaman jiran fitowar rana ya saka na ɗan rame,ko abin ci ba na iya ci sai Momah ta matsa min .Gefe guda kuma Mayu na ta facakarsu,duk ina sane da ɗanyen aikin da suke aikatawa ga bayin Allah da ba su ji suka gani ba.

Ta ɓangaren ƴan uwana kuwa a yanzu ƙiri-ƙiri wasu daga cikinsu suke nuna min ƙiyayya ƙarara,dama-dama babban wanmu shi kamar bai da hayaniya sosai,hatta kambunsa bai da wani ƙarfi.

Ina zaune kan wani kututuren icce na ji tsayuwar mutum kaina,“Ayodele?” ya furta cikin muryarsa mai sanyi,ba tare da na juyo ba na ce “Yaya Ebira kai ne? ”

“Eh! Lafiya kike zaune ke ɗaya a nan?”

“In na ce ma ƙalau to na yi ƙarya! ”

Ya zauna gefena,ya ɗan yi huci bisanin ya ce “in dai akan Sarki ne to kar ki damu kan ki komai zai dawo normal.Shi ɗin ya yi hidima sosai wa al'umma da kuma ababen bauta magabatanmu.” sai kuma ya yi shiru na ɗan lokacin bisanin ya ci gaba da cewa “na yanke shawarar ɗora ki kan karagar mulki ko da kuwa babu kambun sarauta,hakan zai sassauta lamarin nan su maido gawar sarki”

“Ai bai mutu ba da ran shi,su ne suke son kashe shi” na faɗa ina jin wani ƙunci na taso min.

“Hakan dai za a yi” ya faɗa ya na mai miƙe wa ni ma ban jima ba na tashi na koma sashena,a  tsaye na tarar da Momah ta na leƙen window.

“Ba ki yi bacci ba?” na tambaye ta ina mai cire bargon da na rufa da shi na aje shi gefen gado.

“A'a tukuna dai” shi ne abin da ta ce ,“Momah!” na faɗa cikin wani yanayi,ta waigo ta dube ni.Na langaɓe kai na ce “na ga har yanzu ba ki farin ciki mine ne dalili?”

“Dalili kike so?” ta tambaye ni.

Na ce “Eh! Ina son sani”

“Ban son zama nan ɗin ne,da ace za ki bi shawarata da mun barsa a yau ɗin nan ba sai gobe ba”

“Momah in muka tafi wa zan barwa amanar al'ummar yankina? Ba ki wannan tunanin?”

“In kin tafi za su hauda wanda suke so,kar ki damu da uwanda ba su damu da kansu ba ballantana su yi tunanin yadda za su gudanar da rayuwarsu ”

“Sarki har yanzu bai dawo ba!” na faɗa cike da tausayin kaina, Momah ta ja baki ta ce “au! Canza akalar hirar tamu kika yi? To kin kyauta kin ga tafiyata” ta faɗa ta na mai ficewa,direct sashenta ta nufa.Ba ta yi bacci ba,sai ma ci gaba da ta yi da kallon sararin samaniya ta window.In ta na cikin wannan yanayi ji take tamkar ta na tare da Ubangin mai samar ne hakan yasa take jin daɗi.

AYODELE

Bayan fitar Momah na shiga toilet,bunburutun da ake zuba min ruwan zafi na buɗe na ɗibi ruwan na gasa jikina.Bayan na fito na saka kayana,ina shirin kwanciya sai ga tsuntsun nan na kwanaki ya sake sauka kan window , wannan karon idonsa ne ke ɗigar da jini kamar mai kuka.Duk yadda na so na karanci saƙon da yake son isar min kasa na yi.,zuciyata har wani irin buga wa take yi .Jikina har rawa yake na isa gare shi,sai dai second biyu ba a yi ba ya tarwatse kamar yadda bom ke tashi har sai da na ja baya.Da wannan zullumi na kwanta bacci,abun mamaki kuwa ina farkawa na ga hasken rana ya fito taram.

Da sauri na sauko daga gado na fito falo,bayina na gani a tsaye fuskokinsu fal annuri.A tare suka sunkuya tare da gaishe ni “barka da tashi basarakiya” murmushi kawai na saki ina ƙoƙarin fita,sai dai su suka katse min hanzari “ki fara yin wanka tukuna sai mu yi miki rakiya,tuni mutanen gari sun fara hallara”

Wankan na yi na shirya sannan muka fito,babu abin da idona suke muradi illa su yi tozali da mahaifina,sai dai kash maimakon na gansa a tsaye sai na gansa kwance naɗe da jan yadi.

Jikina ne ya fara tsuma ,hankalina ya tashi.Ga dai gawa na yi min magana kamar kowacce gawa da ba mutuwa ce murus suka yi ba,sai dai wannan banda ikon yaƙar uwanda suka yi masa wannan ɗanyen aiki.

Idona suka yi ja,dakyar na iya ɗaga ƙafa na isa inda gawar sarki take,na sauke gwiwaina ƙasa tare da kai hannu na buɗe jan yadin daidai kusan kansa,idona suka sauka kan  nasa uwanda suke zubar da hawayen jini haɗi kuma da kallona.Dammm! Ƙirjina ya buga tuna yanayin da tsuntsu ya zo min jiya sak irin na mahaifina .

“Ki ciro sarƙar wuyansa,ki taso mu wuce lokaci na ƙure wa” na ji muryar Sarkin fada na faɗa.Hannuna na rawa na kaisa ga sarƙar wuyansa,da kanta ta suluɓe sai ga ta cikin tafin hannuna na miƙa wa Sarkin fada sai ya ce “ki saka a wuyan ki” ban musa ba na saka ɗin bisanin na miƙe tsaye kan ƙafafuna uwanda nake jinsu duk sun yi sanyi.

“Mu je ” ya sake faɗa ,na dube shi na ce “shi kuma mahaifin nawa?” 

“Za a kawo shi kar ki damu” ya na gama faɗar haka ya yi min nuni da hannu alamar mu tafi,a nan muka bar gawar sarki tare da Maji daɗi.Ni kuma da Sarkin fada muka nufi wani daki da ke masarauta,a cikinsa ne ke da wata siririyar ƙofa ta nan muka bi cike da mamaki nake biyarsa.A ƙafa muke tafiya amma kai ka ce a cikin iska ne yadda muke sauri sannan yanayin wurin tamkar daular fatale yadda nake ganin fararen abubuwa na ta giftawa.

Cak ya tsaya hakan yasa ni ma na ja burki,kallonsa na yi ina jiran jin abin da zai ce kawai sai gani na yi iccen gabana ya rabe biyu sai ga sarki ya bayyana .

Na waro ido cike da mamaki ,“ƴata Ayodele?” sarki ya faɗa ,murya na ɗan rawa na ce “kaiii? Wane ne to wancan da na ga gawarsa?”

“Siffata ce!” sarki ya ban amsa ya na kallona da wani irin yanayi mai nuni da rashin jin daɗi.

“Sarkin fada ka tafi ita za ta zo daga baya”

“To ranka shi daɗe ” 

Sarki ya tara min tafin hannunsa,dakyar na iya ɗora nawa kan nasa.Ya ja ni izuwa cikin iccen,ruf ya ɗinke ya rufe sai na tsinci kaina a wata duniyar ta daban.

Mutane ne zaune rasss kan ruwan Teku masu zafir,su na ganina duk suka miƙe tsaye fuskokinsu duk a murtuƙe babu rahama.Hanta cikina ce ta kaɗa ganin Déborah cikin mummunar siffa,wurina ta zo ba ta yi wani jinkiri ba ta ɗauke ni da wani gigitacen mari da yasa na ga taurari.Na rumtse ido da mugun ƙarfi,cikin kakkasaur murya take cewa “a jiya ba ki ga saƙonmu ba ne? Wato ke mai kwanyar kifi ba za ki gane komai ba? Tsuntsu da ya zo wurin ki ba kowa ba ne illa mahaifin ki.Ya zo miki ya na kukan jini saboda ya nuna miki ababen bauta ba su karɓe shi a wannan duniyar tamu ba,zai dawwama ne cikin azaba saboda wacce ya bar wa karagar mulki nufinta daban da na saura”

Na ware idona kanta,yadda take huci kamar kumurcin zaki bai hana yi mata tambayar “mine ne damuwar ku akan mulkina? Dama su ababen bautar na bogi ne?”

Ban rufe baki ba duk suka waro ido haɗi da dafe ƙirji,ni kuwa na ci gaba da cewa “na zata sanin zan iya gudanar da mulkin yadda ya kamata shi yasa suka zaɓe ni?”

“Saboda ke ce duk siffofin masu mulkin Victoria Falls suka bayyana a gare ki,kar ki manta tushen ki ,asalin mahaifiyar ki ta fito a babban gida uwanda suka haɗa abu biyu”

“Mine ne dalilin ku na jawo ni izuwa nan ɗin?” na tambaya,daga bayana na ji muryar mahaifina na cewa “su na son canza ra'ayin ki ne domin goben al'ummar Victoria Falls” na juya na fuskance shi,a yadda yake kallona na fahimci tursasa shi aka yi sannan tamkar ya yi nadamar abubuwan da ya aikata .

“Zan iya tafiya yanzu?”

“Ba mu gama ba” cewar Déborah ta na wani irin jawo ni ,ta haɗe ni da ƙirjinta ta na mai furta wasu ɗalasiman tsafi a kunnena.Idona suka kakafe kamar mai farfaɗiya,yayin da Déborah ta fara ratsa gangar jikina ta shiga ta zauna daram kamar yadda in an zuba ruwa suke shige wa ƙarƙashin ƙasa.Kwanyata ta kasa jura,idona suka fara ɗauke wa gani na ya gushe,yayin da kuma igiyar da ke saita numfashina ta katse.

Duk sauran sarakunan murmushi ya kubce musu,annuri ya wanzu kan fuskokinsu saɓanin farko da suke ganin Ayodele sam ba za yi mulkin da zai gamsar da su ba.Sarki kuwa duk da hakan shi ne samun salamar ruhinsa bai ji daɗi ba,amma haka ya daure ya jure ya fara nuna murnarsa a zahiri bisanin ya isa inda Ayodele ke kwance reras kamar gawa.Fuskarta ya shafa,haɗi da jan dogon hancinta yayin da sauran kuma suka rufe ido su na kawo harufan tsafi zafafa ,ba a ɗauki lokaci ba gangar jikin Ayodele wacce ke haɗe da esprit ɗin Déborah ta tashi sama wani baƙin hayaƙi na biyarta kamar wani turaren wuta.Sai da suka yi mata rakiya har izuwa can gidan sarauta a ɗakin baccinta bisanin su koma duniyarsu.

A can ɓangaren Sarkin fada kuwa ya na dawowa suka fara gudanar da shagalin bikin rufe mai martaba kamar yadda al'ada ta tanadar.

Cikin ƙaton akwati aka saka shi bisanin a fara buga ganga,mutane su na rawa tare da yi masa liƙen fure a haka har suka isa maƙabartar da aka tanada domin sarakai.

Sarki Lassey,shi ne sunan da aka buga a bisa wani katako bayan an rufe shi.Sai da suka ɗauki lokaci su na rawa a gaban kabarin bisanin su dawo gida,abinci aka fara rabawa tare kuma da yi wa juna barka.

Mayu sai murna suke saboda natija ta nuna a mulkin mace sun fi jin daɗin yin mugunta da samun sarari.

★

A can ɓangaren su Fatimah tuni duk suka fara gudanar da agajin da suka zo. A'ishah ji take yi tamkar ta yi tsuntsuwa ta koma can inda suka bar Ameer,wani irin mugun son shi take yi.Kullum cikin zullumi take tare da neman mafita,a yau ma kamar yadda ta saba zaune ta yi kan kujerar su ta likitoci ta na tunanin Ameer .Hannunta riƙe da biro,ta jawo farar takarda  ta fara yin zanen masoyinta tamkar wacce ta yi karatun zane kuwa haka ya fito rasss.Muemushi ne ya kuɓuce mata, ta shafi sajensa wanda shi ma ba ta manta da shi ba bisanin ta kai bakinta ta sumbaci bakinsa.

Can ta ja tsuki tare da miƙe wa, fitowa ta yi waje a can bakin wata innuwar bishiya ta hangi Dr Jaleel.Marairaice fuska ta yi bisanin ta fara takawa a hankali har ta isa gare shi,a ɗan kasalance ta ce “Dr a na zaune? Ban jin daɗin jikina wallahi ko zan iya komawa can masauki?”

Dr Jaleel ya ɗago ya dubeta ya ce “ayya! Sannu dai! Amma ki bari na duba ki sai na baki magani”

“A'a ka bar shi na gode,ƙila in na samu hutu zan warkatse ”

“Hum! A'ishah amma dai kin san nan ba Abengourou ba ne ko? Biyan da za a yi miki ba ɗaya yake da na can ba,kin ga in kin san ba za ki iya ba kawai na yi miki takarda ki koma” Dr Jaleel ya faɗa ransa a ɗan ɓace don ya fahimci A'ishah ƙarya ce take lafiyarta lau.

“Dr ban jin daɗi ne,ka san abu ga mai ciki” 

“To mu je ki faɗa min abin da kike so sai na baki magani, duka-duka yanzu ƙarfe sha ɗaya na rana amma kike zancen komawa gida .In patients suka zo fa wa zai rubuta masu takarda?” 

A'ishah ta turo baki bisanin ta koma can inda ta fito,zanen Ameer ɗinta ta ɗauka ta shiga kallo tare da sa kwanyarta aikin tunani wanda ba zai amfane ta da komai ba.

A haka har ta fara jin bacci,ta ɗora kanta bisa babban table ɗin gabanta.Idonta ne suka fara lumshewa su na yi mata wani dishi-dishi,har ta tsunduma duniyar mafarki.

Zanen hoton Ameer da ta yi ne ta ga a mafarkinta wai ya fito daga cikin zanen,ya fara sarrafata har ya ci galaba a kanta suka yi mu'amala.Duk da ya na cikin mafarki sosai ta ji daɗi ta kuma gamsu,soyayyarsa kuma ta ƙaru ta lumku don har baitin yabo ta yi masa duk a cikin mafarkin.

Dakyar A'ishah ta iya tashi daga baccin,kanta ne ya fara sara mata kamar zai tsage yayin da kuma jikinta duk ya saki kowacce gaɓa sai ciwo take yi mata .

Ta yi baya ta jingina ga kubera,Fatimah ta shigo kallo ɗaya ta yi mata ta kawar da kai ta ce “sai yanzu kika ga damar tashi? ” ta yi tambayar ta na mai ɗaukar wasu takardu kan table.

“Na gaji ne sosai ” A'ishah ta faɗa a kasalance cikin wata irin muryar da tasa Fatimah saurin kallon idonta a karo na biyu sai kuma ta ƙara kawar da kai ta ce “to Allah hutar da gajiya! Amma don Allah ki gyara idon ki su na ban tsoro in su na a haka”

A'ishah ta ce “ban gane ba mi kike nufi?”

“Idon ne naki kamar na ƴar tsanar roba wallahi”

Cike da jin haushi ta mayar mata da martanin “a'a na ƴar tsanar ƙarfe ne”

“Allah baki na mai bara ” cewar Fatimah ta na mai ficewa,direct office ɗin da aka bai wa Dr Jaleel ya nufa.Takardun da ya aiketa nema ne ta kai masa sai dai da dukkan alamu ita yake buƙata ba su ba.Cikin katse masa hanzari ta ce “please ban so ka bari! Kar fa ka manta har yanzu ba a yi bikinmu ba”

Dr Jaleel ya ce “no please kar ki ce min haka! Ko kin manta na biya sadakin ki kuma an ɗaura?”

“Duk da haka dai ka ƙara haƙuri har a yi bikin” Fatimah ta sake faɗa ta na ƙoƙarin ƙwatar kanta,sai dai ba riƙon wasa shi Dr Jaleel ɗin ya yi mata ba.

Ya na ƙoƙarin sumbatar ta kawai ta fashe masa da kuka a doli ya saketa ya zauna daɓas kan kujera,Fatimah dai na tsaye kamar zangarniyar dawa ta kasa ko da ƙwaƙwaran motsi in baya ga sautin kuka ƙasa-ƙasa.

“Ki je kawai!” ya furta ya na mai son saita nutsuwar shi,ta ƙi fita kawai dai ta ƙura masa idonta da suke ta shatatar da hawaye.Dr Jaleel ya lumshe ido,ya na sauraren bugun zuciyarsa.“Ka yi haƙuri ” ta furta a raunane,ba tare da ya buɗe ido ba ya ce “bai komai ki tafi,zan sa Salma ta zo nan ɗin tun da ita an yi bikin aurenmu”

Hankalin Fatimah ya yi mugun tashi jin ya ambaci sunan mace wacce ta yi imanin ya na nufin matarsa.Muƙut! Ta haɗiye wasu yawu bisanin tace “ai ni ma matarka ce ko?”

“A'a da saura tun da ba a yi biki ba” jin furucinsa ya saka ta saurin faɗa wa jikinsa ta sakar masa kukan shagwaɓa a haka har ta shawo kansa ya sauka daga fushin da yake suka sha soyayyarsu ta rage zafi.

Ko da suka sauka daga aiki dare yayi masaukinsu suka wuce,Fatimah ta kasa yin shiru ta sanar da A'ishah yadda suka yi da Dr Jaleel da duk abin da ya faru.

Ta ja tsuki ta ce “baƙauya kawai! To mine ne don kun yi romance? Allah na tuba ko kusantar ki yake da muradi ai ba laifi ba ne tun da an ɗaura maku aure, kin ga kawai ki aje hankalin ki wuri guda ki san yadda za ki ƙwace tunaninsa ya zamana ya manta uwar gidansa”

Fatimah ta ja numfashi ta ce “a'a ni fa tsoro nake ji,kin san maza ba su da tabbas na je na amince a ƙarshe ya bar ni ”

“Wane irin ya bar ki bayan har an gama ɗaura auren”

“To in an yi bikin zumuɗin mi zai yi nawa tun da ya riga da ya sanni na ɗiya mace? Kawai dai a tsaya iya romance ɗin”

A'ishah ta ce “kin gan ni nan? Wallahi da ace Ameer zai neme ni zan yarda duk da babu igiyar aure tsakaninmu”

“Subahanallah! Haba A'ishah ki yi istigfari kar Allah ya toye ki.Ta ya za ki bari soyayya za ta rufe miki ido har haka da za ki nemi ki saɓa wa Ubangijin ki?” 

A'ishah ta ja baki tare da miƙewa ta bar Fatimah nan falo.Bedroom ta shiga,ta jawo jakarta ta fiddo takardar da ta yi zanen hoton Ameer sai dai da mamakinta bubu zanen ya fita sarai sai rubutun da ta yi ƙasa da kuma shatin love .

Jakar ta ci gaba da bincike da tunanin ko ƙila ta ga waccan ɗin sai dai babu,haushi ta ji kawai ta yi kwanciyarta .

A ɓangaren Fatimah kuwa sai da suka sha love ta waya bisanin ta nufi bedroom ta na hamma,cak ta tsaya ta na kallon ikon Allah abun mamaki wani abu ta gani kamar ruwan biro ya na tafiya kuma babu ƙafafu, ƙarƙashin takardun da ke zube kan gado ya shige.

Fatimah ta basar tare da neman wuri ta kwanta,babu jimawa kuwa bacci ya ɗauke ta .

Washegari ko da A'ishah ta farka da zanen hoton Ameer ta ci karo,da mamaki ta ɗauki takardar.“Ikon Allah! To ko dai jiya ban lura da kyau ba ne? A'a haba! Oh! Kuma ga shi yanzu” ta fara sambatu ita ɗaya.Fatimah ma ta farka,“kin ga Fatimah jiya sai da na yi ta neman zanen nan amma na rasa a ƙarshe ma dai duka ya goge yanzu kuma kin ga ya dawo”

Gaban Fatimah ya faɗi al'amarin da ya faru jiya ya dawo mata rasss,a tsorace ta ce “ A'ishah anya gidan nan babu fatalwa? Wallahi a jiya zanen nan da idona na gansa ya na yawo”

A'ishah ta ƙyalƙyace da dariya ta ce “don Allah kar ki ruɗa ni”

“Wallahi gaske nake”

“Ta ya zane zai fito ya yi yawo? ”

“Ke fa kika gama faɗa yanzu kika ce takarda fayau ki ka ganta”

Sai kuma A'isha ta yi shiru tare da yin tsuru-tsuru da ido.

“Ƙwan!ƙwan!” aka buga  ƙofar ɗaki,duk suka kalli juna.

“Mun shiga uku wane ne ke buga mana ɗaki a asubah farin?” cewar Fatimah .

“Na fara jin tsoro,kar a ce nan ɗin ma irin garin su Ayodele ne”

“To kar dai mu buɗe ” ba ta rufe baki ba ta ji ƙofar ta bada wani garam,iska mai ƙarfi ya kutso ciki har bedroom.Jikin A'ishah tuni ya ɗauki rawa sakamakon birbiɗin siffar Kinza da ya fara bayyana.

“Lahaula wala ƙuwata illa billah! Innalillahi wa'inna ileyhi raji'un! Hasbunallahu wani'imal wakil ” Fatimah ta shiga ambato ta na ririƙe da A'ishah wacce ta kakafe kamar mai sanƙarau.Ɓarin wutar addu'o'in nan suka saka Kinza saurin komawa daga farmakin da ta kawo,sai da aka ɗauki lokaci bisanin A'ishah ta dawo hayyacinta.

★AYODELE

Tamkar jinjiri sabuwar zuwa duniya haka na fara ƙoƙarin buɗe idona da suka min mugun nauyi.Na yunƙura na tashi,gaban ƙaton madubi na je na yi tsaye na kafe kaina da idona.Ji nake kamar ba ni ce ba har yanayin zubin idon,abin da ya faru da ni kuwa tuni na manta.

“Barka da tashi Basarakiya” na ji muryarsu,a hassale na juyo na ce “uban waye ya baku izinin shigowa nan ɗin?” da razani a fuskarsu suka shiga bani haƙuri bisanin su fita.

Da kaina na yi wanka na shirya cikin riga da wando na yaƙi sannan na fito harabar masarauta.Cike da jarumta nake tafiya,ji na nake tamkar saurayin doki mai ji da ƙurciyarsa.

Hankalin Sarkin fada ne ya yi mugun tashi murya ƙasa-ƙasa ya ce wa  maji daɗi “duba min tafiyar nan kamar ba ta gimbiya Ayodele ba”

Maji daɗi ya ƙanƙance ido tare da ƙure Ayodele can ya ce “tabbas maganar ka dutse! Wannan ai Déborah ce sak ”

“Yi shiru ga ta nan zuwa gare mu” cewar Sarkin fada.

Yadda bayi ke zubewa gabana su na kwasar gaisuwa shi ke ɗaga tutiyar jin kaina.“Ku biyo ni zuwa ɗakin sarki ” na faɗa ina kallonsu Sarkin fada .

Ba su yi gardama ba suka biyo ni ɗin,cikin bayar da umarni na ce “ku ɗaga gadon nan ku fiddo min asusun da ke ƙarƙashi ”

Suka yi yadda na ce ɗin,suka fiddo asusun da ke ɗauke da ruhin Ranvir na karɓa na fasa,ina shirin buɗe tandun kwallin muryar maji daɗi ta katse ni “kar ki buɗe shi ɗin mai haɗari ne”

Ban saurare shi ba na buɗe,wani baƙin hayaƙi ya fito tare da nufar hanyar ƙofa na take masa baya haka na dinga biyarsa har muka isa MUTUWAREn da muka taɓa zuwa.

Babu tsoro ko ɗar na shiga,a gaban idona hayaƙin ya shiga cikin gawar Ranvir.Ko minti biyu ba a yi ba ya yi wani irin mugun ihu wanda ya haddasa tashin sauran gawarwakin ,na ja da baya ina kallon Ranvir wanda ya miƙe kan ƙafafunsa ya na mai jifata da mugun kallo mai cike da tsantsar fansa......

Yadda Ranvir ya shammace ni ya kai min wawan naushi a fuska ba tare da na yi zato ko tsammani ba ya saka na wuntsila can gefe na bugu da wani akwatin gawa.

Yayi wani ihu ya miƙar da ƙwanjinsa haɗi da buɗe bakinsa ,tamkar ruwan dalma haka wani abu mai kamar wutar lantarki ya fito bakinsa ya fara nufo ni a slow,ko kafin ya iso gare ni sai ganin Sarkin Fada na yi yayi tsaye a gabana gubar ta cake shi tare da tsaga ɓargon jikinsa.

Da mugun sauri na miƙe tsaye ina daidaita nutsuwata,ƙarfin ikona na yi amfani da shi wurin gwabzawa da Ranvir.A tare da ni esprit biyu ne,nawa da na Déborah hakan yasa na yaƙe shi da kyau ta yadda na yi galaba a kansa.

Kacar tsafi na ƙera sannan na ɗaure shi da kyau bisanin na nufi Sarkin Fada wanda yake a zube babu numfashi Maji-daɗi na ta ƙoƙarin ganin ya farfaɗo da shi.

“Ashe biyo ni kuka yi? Mi yasa kuka shigo?” na tambaye shi haɗi da danna ƙirjin Sarkin Fada,nan ya fara aman baƙin jini a hankali kuma ya fara ƙoƙarin buɗe idonsa sai dai ya kasa.

Maji-daɗi ya ce “kama min shi mu fita daga nan,akwai haɗari a tattare da wurin nan tun da kika yi kuskure mayar masa da ruhinsa na san dama za a rina ” ban musa ba na kama masa ƙafafu shi kuma ya riƙe wurin wuya,shi ke tafiya da baya-baya hakan yasa kan Sarkin Fada ya fara fita,bisanin rabin gangar jikinsa ban kai ga fita da ƙafafunsa ba hanyar ta rufe ruf ji kake tarwatseeee ƙafafun sun gundile an bar min su a hannuna.

Cikin azama na juyo sai na ga sauran gawarwakin rabinsu duk sun miƙe kan ƙafafunsu tuni kuma suka kwance Ranvir.Ta bayana na ji kamar wulgawar wani abu hakan yasa na yi amfani da gundilelen ƙafar na buga masa ga mamakina sai ji na yi an caɓe ƙafar tare kuma da ƙarar tauna ta a da haƙora.Kafin kuma na sake yin wani tunani suka yi min rugugu muka kancame da yaƙi,burinsu shi ne su ɗaure ni kamar yadda na yi wa Ranvir sai dai kash ni ɗin ce tamkar waya mai double SIM nake haka na fatattake su duk da su ma ɗin sun yaga min jiki har da zubar jini.

Ranvir ya yi kaf da wuyana ya shaƙe ta yadda ba zan iya furta wasu ɗalasiman tsafi ba .Wani abu na fara ji kamar zai fito min ta hanci,hakan yasa na yunƙura sai ga Déborah ɓuɓul ta faɗo.Tsabar kiɗeme wa ya saka Ranvir cika ni bai shirya ba,tare da arar na kare sai dai kash basarakiya Déborah ta cabko shi,cikin ƙaraji take cewa “kin yi wani bako-bako kin hana esprit ɗina mamaye ki duka dubi yadda kika kasa maganin ruhi ɗaya kacal! Haka ne za ki mulki Victoria Falls ? In rundunar aljanai suka kawo miki hari ta ya ne za ki cece al'ummar ki? ” ta na min tambayoyin ne ta na zarar manyan idonta uwanda a yanzu nake jin wata irin shakkarta.

Kasa yin magana na yi,ta ci gaba da cewa “ki sauya niyya Ayodele! Ni Déborah na haƙura da zama a gangar jikin da za ta sa min hawan jini,ba ki iya komai ba na ɓoyayyar duniya baya da ki tozarta ƴan uwanki Mayu ki hana su rawar gaban hantsi.Ki sauya na ce! Ki sauya ta yadda ƙarfin ikon ki zai yi aiki yadda ya kamata ,na ce ki sauyaaaa” ta ƙarashe maganar cikin ɗaga murya fiye da ta farkon haɗi da murɗe wuyan Ranvir ƙiƙittt ta raba kansa da gangar jikinsa.Jininsa ya faltsar min à fuskar,da mugun sauri na rumtse ido.Ƙwagwal! Ƙwagwal ! Ɗin da na ji ne ya saka na buɗe ido,sai na yi tozali da Déborah ta na shan jinin da ke ɗiga a ƙoƙon kan Ranvir.

Girma na ga ta ƙara a idona,haka mai ƙarfin ikonta ya ƙaru.Ɓat kuma ta ɓace wa ganina,daidai nan ƙofar kogon MUTUWAREn ya buɗe haske ya bayyana.

Na fara tafiya ina bi ta kan gawarwakin,har na fito.A ɗan nesa da wurin na tarar da Maji-daɗi ya na bai wa Sarkin Fada taimakon gaggawa.Na zube ƙasa,tare da ketar rigarsa na ɗaure masa gundilalin ƙafafunsa,cikin ikon Allah jinin ya bar zubar.Dakyar muka iya dawowa cikin gari,ban san su na da asibiti ba sai da Maji daɗi ya ce min “mu wuce da shi asibiti a wanke ciwon a kuma naɗe masa shi” hakan kuwa aka yi daga nan ɗin asibitin muka je.An karɓe shi an basa kulawa mai kyau,na yi zaune kan kujera ina kallon Sarkin Fada wanda safiyar yau da ƙafafunsa yake yawo yanzu kuma ga su nan babu su duka biyun.

Kamar Maji daɗi ya shiga zuciyata ya ga abin da nake tunani sai ji na yi ya ce “wannan dama ya na cikin ƙaddararsa,sannan hakan ɗin da na gani ya tabbata littafin taswira ya faɗa daidai....” tashin da Sarkin Fada ya yi ne ya katse zancen shi.

Da murmushi a fuskar shi ya dube ni ya ce “kar ki wani damu,cike da farin ciki nake alfahari da ni ne na zamo manuniya akan sauyin da garinmu zai samu”

“Ban gane ba” na faɗa.

“Za ki gane nan ba da jimawa ba da zarar mutanen Victoria Falls sun samu labarin na rasa ƙafafuna ”

“To mine ne haka ɗin?” na sake tambaya .

Maji daɗi ya ban amsa da cewa “littafin taswira ya nuna garin nan ba zai taɓa samun canji ba sai in na kusa da Sarki ya rasa ido ko ƙafa a wurin ceton sarkinsa,yanzu kuma ga shi saboda ke Sarkin Fada ya sadaukar da rayuwarsa ya tare miki gubar”

“Shi littafin taswirar na miye?”

“Manyan bokayen garin nan ne suka rubuta shi,a duk shekara akan zauna da su a yi magana ta fahimta su za su faɗi manyan abubuwan da za su faru a garin nan.Hatta zuwan ki ma sun sanar cewa sai kin cika shekaru ashirin da biyu sannan ko a yi nasarar jawo ki izuwa nan”

Na saki baki cike da mamaki na ce “a ina zan samu shi littafin?”

“Gun mahaifiyar Sandra wato kakar ki domin ita ce Sarkin ƴan bori ”

Na miƙe da sauri na ce “ka kula da shi sosai zan tafi na dawo,sannan likitocin da suka yi masa aiki ka kirawo min su ina son wannan ya zama sirri har sai na mallaki littafin taswirar nan”

Maji daɗi ya ce “kaf likitocin da ke aiki nan mutanenmu ne,dama kuma na shaida masu tun tuni su kansu su na son samun canji duba da yadda suke fuskantar matsaloli a gun masu ido uku”

“To ka kira min ɗaya daga cikinsu ya zauna a nan kai kuma sai ka min rakiya izuwa can”

“An gama ranki shi daɗe” ya faɗa tare da fita,zuwa can sai ga shi ya dawo da wata nurse.Sai da na sake jadadda mata yadda za ta kula da shi sannan muka fito.

Muna tafe kan hanya Maji daɗi ke ce min “ki yi haƙuri game da abin da zan sanar da ke,Kakar ki ma na ɗaya daga cikin mugayen garin nan.In kin je da wuya in za ta iya baki littafin nan kai tsaye amma na fi son ki sato shi ba tare da saninta ba”

Na yi murmushi na ce “kar ka damu,zan sa ta bani shi cikin salin ƙila ma ta karanta min shi”

“To ki kula da kyau! Littafin ya tsufa sosai don zai kai a ƙalla shekara ɗari uku ,tun zamanin baya aka rubuta shi.Sun yi ƙoƙarin canza shi don sam ba sa son canjin nan”

“In ka gansa ai za ka iya gane shi ko?”

“Eh sosai”

Ban sake cewa komai ba har muka isa gidan,duk yadda muke ta neman izini ba a yi ko da motsi ba ballantana magana.

Da ido Maji daɗi ya min magana kan cewa akwai mutane su na nan,hakan yasa cike da ƙwarewa na fara yin magana “ina son wannan shekarar ya zamana ƴan bori sun fi kowa jin daɗi a garin nan,za a zubar da jini sosai har sai turɓaya ta zama kalar ja.Za a sadaukar da jinin jinjirai ga aljanai ta yadda za a nuna muhimmancin bori kan maita,amma ya kake gani Kakata za ta yarda kuwa?”

Maji daɗi ya ce “mi zai hana kuwa?”

“Wai don na ga mijinta ne Sarkin Mayu ”

“A'a bai komai! Tun yaushe suke ta nuna fawarsu? Don yanzu kuma ki na son ɗaga tutar bori a sama shikenan sai ya damu?”

“To bari dai mu jira zuwanta har ta dawo”

“Kar dai ace ta yi balaguro...” bai rufe baki ba sai ga Iyar ƴan bori ta fito daga banɗaki hannunta riƙe da butar sulba.

Ta na ganina ta washe baki haɗi da cewa “yau ke ce a gidan namu? Na zata ai ba za ki zo ba tun da kin zama basarakiya”

“Sai kuma gani na zo” na faɗa ina mayar mata da martanin murmushinta,wanda iya leɓe ne can ƙasan zuciyata kuwa fal yake da baƙin ciki ganin irin surkullen da ke jikin wacce ta haifi uwata.

“Ku shigo!” ta faɗa tare da shiga cikin ɗaki,Maji daɗi ya dakatar da ni sai da ya fara shiga sannan ni.Ɗakin turnuƙe yake da hayaƙin turare na fatar kura,sam babu daɗin shaƙa.

Kusa da ita na zauna na kamo hannunta ina yi mata hira,cikin ƙanƙanan lokaci na damƙe mugun esprit ɗinta.Idonta ne suka kafe sai aukin kallona take ta kasa cewa komai,da sauri na ce “binciko min littafin cikin jerin littattafan can” na yi masa nuni da drower littafan da ke jere ras.Jikinsa har rawa yake yi wurin fara bincike,ya ɗauki sama da minti ashirin tuni kuma Iyar ƴan bori ta fara neman ƙwatar kanta ta hanyar juya idonta.

Abu na farko da ta yi shi ne wuta da ta cinna wa ɗakin,ban san ta yaya ba amma ɗakin tuni ya fara ci da wuta ta ko ina hatta littatafan.

Har na fidda rai saboda yadda zafin wuta ya soma gasa mu sai gumi muke,can Maji daɗi ya jawo wani ya na mai cewa “ga shi na samo”

“Ka fita ina zuwa” na faɗa ina ƙara danneta saboda kokawar da ta fara,“ke kuma fa?” ya tambaye ni,cikin ɗaga murya na ce “ka fita kawai” ya ruga da sauri ya fice ni kuma na saketa. A tare muka miƙe ni da ita muna ƴar kallon-kallon,idonta cike da ƙiyayya ƙarara take kallona,muryata a dake na ce “hakan da kike yi ba daidai ba ne ya kamata ki bari”

“Tun kafin a haifi uwarki nake wannan haraka don haka kar ki yi tunanin zan dakata da ƙudirina”

“Amma ai kin san da cewa garin nan mallakina ne ko?”

“Hhh! In babu bokaye babu sarki ko kin san da haka?”

“Wannan ƙarya ce! Mulkina bai buƙatar ire-iren ku!”

“Shi ne kuma kike son karanta littafin taswira?”

“Wannan bai shafe ki ba”

“Ni kuwa ya shafa tunda ɗan uwana matsibbaci ya rubuta shi.Kuma ki sani har abada ba za ki iya kawar da bori ba”

“Zan iya,sai kuma kin ce na faɗa miki ” na faɗa ina shirin fita,kawai sai ji na yi ta jawo ni ta baya ta na ƙoƙarin caka min wuƙa,na yi saurin jawo tawa na daɓa mata a ƙirji” ta yi wata irin kururuwa haɗi da faɗuwa ƙasa a mace .Jikina ya ɗauki rawa,ina shirin durƙusawa sai kuma wutar da ke ci ta ƙara ƙaimi da mugun sauri na fito .

Kusan da gudu muka bar gun ni da Maji daɗi,na karɓi littafin na wuce masarauta yayin da shi kuma ya tafi asibiti.

Tun a bakin ƙofa bayi ke ta zubewa su na kwasar gaisuwa har na isa can ciki,part ɗina na shiga.Ƙasan katifa na ajiye littafin bisanin na shiga wanka,cikin bahon wanka na zuba ruwan ɗumi sannan na zauna.

Na gasa jikina da kyau,duk jinin da ya ɓata fatata ya wanku.Da na fito daga wanka na goge jikina na fiddo littafin na zauna gefen gado.Hoton aljanai shi ne cover littafin,shafin farko kuma hoton wata kyakkyawar budurwa ce cikin kayan yaƙi,da na ƙure fuskar da kallon ƙurilla sai na sak ni muna kama.

Kamar yadda suka ce ɗin haka ne,garin Victoria Falls ba zai samu sauyi ba sai an samu wanda ya nakasa mafi kusanci da sarki ba wannan ne ya ɗagan hankali ba sai bayani na gaba,hannuna na rawa na juya page ɗin nan na yi tozali da hoton zanen AMEER zaune kan weelshair kansa ɗauke da kambun sarauta.......

Ina ƙoƙarin ci gaba da karatu na ji wata irin kuruwa wacce ta ɗagan hankali.Da mugun sauri na saka kayana tare da fita can harabar masarauta, cunkoson mutane ne ke ta faman koke-koke wasu sun kuma su na zube a ƙasa su na birgima.Hankalina ya yi mugun tashi,dakyar na ida isa ina tambayar lafiya.Babu wanda ya amsa min sai dai yadda suke ambaton sunan Iya wacce ta kasance shugabar bokaye ya tabbatar min cewa mai aukuwa ce ta auku.

Dogarai suka nufo ni tare da yi min shamaki ta yadda babu wanda zai iya ganina,cikin bayar da umarni na saka duk aka saita masu saiti sannan na hau munbarina tare da cewa “ku nutsu ku sanar da ni abin da ke faruwa da kuma abin da ya kawo ku nan”

Ɗaya daga cikinsu wanda da alamu da sauran nutsuwarsa shi ne ya fara yin magana,“gidan Iya bokanya ne ya kama da wuta,kuma muna kyautata zaton farmakarta aka yi.Mun zo nan ne domin kawo kukanmu fatan za a bi mana haƙinmu ”

Shiru na yi ina nazari bisanin na ce “an kashe wutar ne?”

“Eh mun ci nasarar kashe wutar,sai dai tuni ta ƙone ƙurmus”

“Shi kuma wannan kukan na miye?” ban san mi yasa na yi tambayar ba,wacce kamar da rainin hankali cikinta.Duk sai suka maido dubansu gare ni,akwai ma uwanda suka jingine kukan.Daga can bayana na ji muryar Momah na cewa “saboda ita ɗin jigo ce a rayuwarsu! ” dubanta kawai na yi ba tare da na ce komai ba na yi tafiyata sai dai da isata ɗaki littafin taswira yayi ƙasa yayi sama ban gansa ba.

Sai da na bincike ko ina na ɗakin amma babu shi.Na riƙe ƙugu ciki da ban haushi da takaici,a fili na furta “to waye zai iya shigo wa ɗakina har ya ɗauke shi?” babu mai bani amsa wannan dalili ya saka na canza kayan jikina,ban fita ba sai da duhun magrib yayi.Asibiti na je,ko da isa ta Maji daɗi ya tabbatar min tuni shi ma ya samu labarin mutuwar Iya bokanya.Ni kuma na sanar da shi ɓatan littafin taswira da kuma abin da na gani a ciki.

“In kuwa haka ne ya tabbata shi ne hero wanda muke tsammanin zuwan shi,sannan shi ne zai zamo mijin ki tun farko na so na tambaye ki shin ko kin taɓa saurayi gurgu duba da irin nakasar da ta samu Sarkin Fada ”

“Wai ka na nufin rasa ƙafafunsa ya na nuni da AMEER zan aura?”

“Haka littafin taswira ya faɗa! Sannan kamar yadda kika ce kin ga zanen hoton shi Ameer ɗin hakan na nufin ya na da alaƙa da garin nan ta yadda har bokaye suka iya yin zanensa ” Maji daɗi ya ban amsa.

Na ce “to amma ya aka yi har suka san hoton fuskar shi alhalin ba a nan ya rayu ba?"

Wannan karon Sarkin fada ne ya ban amsa da cewa “ta yadda aka yi suka iya zana taki fuskar alhalin ba a nan kika rayu ba”

Maji daɗi ya ƙara da cewa “kar fa ki manta duk boka na duniya ya na da kyakkyawar alaƙa da aljanu kin ga haka ba abun mamaki ba ne”

Kai na jinjina ina jin duk abin wani iri,“ki yi ƙoƙari ki binciko inda littafin taswirar ya shige” 

“Zan yi hakan! Ka kula da Sarkin Fada sosai zan koma” na yi masu sallama tare da fitowa,ina komawa gida na tarar da Momah a sashena.

Wani irin mugun kallo take bina da shi,sai na basar na ce “barka da dare”

“Barka da cikar burinki dai!”

“Ban  gane ba burina ”

“Eh na kashe mahaifiyata da kika yi”

“Ya kuma za ki ce haka Momah? Don me zan kashe ta?”

“Saboda ki gudanar da mulkin ki mana”

“Haba ya kike magana haka sai kace ba ki san tubalin da na shimfiɗa ba domin gudanar da mulkina? Babu zalunci a ciki haka kuma babu kashe rai” na faɗa cike da nuna mata sam banda hannu a mutuwar ita Iya bokanya.

“Ƙarya kike Ayodele! Mi kika ɗauke ni? Marar hankali ko me? To tsaya ki ji sai kin yi nadamar wannan ɗanyen aikin da kika aikata.Kar ki yi tunanin na faɗi haka ne da niyyar ɗaukar fansar jinin mahaifiyata,a'a sai don ki sani a halin yanzu da ake ciki kaf wani boka da bokanya da ke tafiya kan doron ƙasar Victoria Falls ya san da rufafen sirrin da kika binne.Na nakasar Sarkin Fada,hakan na nufin AMEER na dab da zuwa nan sai dai kash ki sani kin makaro domin kuwa kin tsokalo tsuliyar dodo kuma za ki ji a jikin ki”

Ban kariya ba ko da jin kalamanta,na gyara tsayuwata haɗi da dubanta da kyau na ce “ya aka yi kika san da wannan zancen?”

Ta yi murmushin gefen baki ta ce “kar fa ki manta ni rainon jigo biyu ce,nan aka haife na yi wayo har aka aurar da ni ga azzalumin ubanki wanda ya yi Ummul aba'isin baje kolin Mayu a garin nan”

“Kar ki sake zagin mahaifina” na faɗa cikin zafin rai,sai dai ban ida haɗe kalmar ƙarshe ba Momah ta sauke yatsunta biyar kan kumcina sannan ta nuna ni da yatsa ta ce “har yanzu ba ki yi girma ko matsayin da zai canza miki suna a wurina ba.Ni ce nan na ɗauki cikinki tsawon wata tara na haife ki,sannan na yi ta faɗi tashi ganin ba ki yi ƙazamar rayuwar nan wacce kike gunƙaho da ita” Momah na gama faɗa ta fice ta bar ni da hannu  dafe da kumci.

★

Tun daga ranar da sauran likitoci suka yi tafiyarsu AMEER ke ta tunanin yadda zai yi wa garin Victoria Falls bazata.A yadda kawai ƴan uwansa suka bada shaida ya tabbatar masa da garin na da matuƙar haɗari,yadda kuma direbobi ke tsoron zuwa can ɗin shi ya ida basa yarda ɗari bisa ɗari kan cewa dole sai yayi ƙwaƙwaran shiri.Wannan dali ya saka Ameer bazama bincike mai zurfin kan Victoria Falls,amsoshin da yake samu sai ƙara ɗaga farashin tashin hankalinsa yake tare da tunanin halin da Ayush ɗinsa ke ciki .

Yau ma kamar kullum bayan ya dawo ɗakinsa da ya kama a hotel,hijabin Ayodele ya ɗauko tare da rungume shi a ƙirji.Duk da daɗewarsa hakan bai gusar da sauran ƙamshinta ba,sosai yake jin daɗinsa.Ya tura weelshair ɗinsa zuwa akwatin kayanta wanda su Fatimah suka basa kafin su wuce.Zip kawai ya zuge don ba ta wani saka masa key ko pind ba,da kayan kwalliyarta ya fara cin karo bisanin ɗan ƙaramin kwalin bluetooth.Ya saki murmushi ya na mai ɗauko shi ya buɗe tare da kunna wa,sai ya ji duk karatun Alkur'ani ne a ciki haɗi da wa'azozi masu muhimmanci sosai domin magana suke kan sanin Allah.

A nan ya shagala har lokacin sallar magrib yayi,sai da ya fita zuwa masjid don dama a ɗakin ƙasa yake.

Bayan ya dawo ne sai ya ga kamar an shigo ɗakinsa,amma kuma sai ya basar da tunanin ƙila ma'aikatan hotel ɗin ne suka shigo suka yi gyara.Tunaninsa bai yi nisan zango ba ya ga giftawar wani farin abu mai kamar mage,da saurinsa ya je ya janye labulen nan yayi tozali da Kinza wacce tun tawowar shi nan take biye da shi.Karatun alƙur'ani da ya saka ne ya fitar da ita,yanzu kuma da ta dawo sai aka yi rashin sa'a ya ganta.

“Hasbunallahu wani'imal wakil!” ya furta,da mugun sauri Kinza ta duƙunƙune jikinta wuri ɗaya ta na jin wani bala'itacen sanyi na shigarta.

Fatar jikinta ya duba sai ya ga kamar an yi wa mage wankan tsautsayi.Bai san ta ina ya aro jarumtar yi mata tambaya ba “wace ce ke?”

“Aljanar ruwa Kinza,wacce mahaifin ka yake yi wa tsafi nan kuma ba da jimawa ba za ka gaje ni” ta basa amsa cikin siririyar muryarta wacce ta galabaita sosai.

Wani malolon baƙin ciki ne ya rufe AMEER,a tunaninsa shi da duk abin da ya shafi tsafi sun rabu ashe akwai sauran rina a kaba.Sakin labulen ya yi ya na mai ce mata “ni banda buƙatar ki! Hakan ban son ganin ki please ki fita daga rayuwata”

Ɓuɓul Kinza ta fito ta na mai cewa “abu ne wanda ba zai taɓa yiyuwa ba,domin kuwa ba za ka taɓa gane hanyar Victoria Falls ba dole ni ce nan zan kai ka har cikin masarauta”

Ya ja tsuki haɗi da ƙara zuwa ya buɗe trollyn Ayodele,turarenta guda ya ɗauka ya feshe hijabinta da shi sannan ya rufe fuskar shi da shi.

Duk yadda Kinza ta so ya saurareta amma ya ƙi wannan ya saka ta ji haushi tare da bar masa ɗakin,ba ta zarce ko ina ba sai garin da A'ishah ta sauka.

Yau ɗin ma ziyara take son kawo mata ta bazata ,ko da ta isa gidan Fatimah ta gani zaune a falo ta na waya da masoyinta Dr Jaleel sai shagwaɓe masa take.Kinza ta yi saurin wuce wa can ƙurya ɗaki,sai ta tarar A'ishah na ta shan baccinta hankali kwance.

Can saman fankar da ke laƙe ga plafond ta haye,ta ware manyan idonta masu ɗaukar haske iri-iri ta na kallon A'ishah.Haka kawai ta tsani duk mai son Ameer,wasu irin ɗalasimai take furzar wa a bakinta haɗi da tofa yawunta a jikin A'ishah.

Fatimah na gama waya ta shigo bedroom,hasken ɗakin ta fara kashe wa bisanin ta haye bed ta jawo zane ta rufa.Kamar wacce aka ce ta kalli sama haka ta yi tozali da farar siffar Kinza sai addu'o'i take a kan A'ishah.Da mugun sauri Fatimah ta ja zanen gadon ta rufe har kanta,sai dai sam hankalinta ya ƙi kwanciya haka zuciyarta ke ta buga wa da sauri-sauri kamar za ta faso allon ƙirjinta.A hankali ta ɗan jaye zanen daga fuskarta,ai kuwa dai har yanzu Kinza na nan yadda take sai tofe A'ishah take da yawu.

‘Na shiga uku ni Fati ! Me nake gani ? Fatalwa ko me ? Ko kuwa dai tunanina ne ya rakito min wannan lukutar masifar?’ ta tambayi kanta a zuci haɗi da jaye zanen gadon a karo na biyu sai dai wannan ta buɗe ido ɗaya ne kawai.Nan ma ɗin arba ta yi da Kinza , wannan ya tabbatar ma da Fatimah tabbas abin da ta gani gaskiya ne.

Daga nan ba ta sake buɗe idonta ba ta rufe su gam ta na ta addu'a a zuci,cikin wannan hali wayarta ta yi girrr alamar shigowar saƙo.Ƙin buɗe rufar ta yi,ta na jin yadda wasu saƙonnin suka ƙara shigo wa bayan na farkon amma ko ƙwaƙwaran motsi ta ƙi yi.Cikin wannan zullumi bacci ya ɗauke Fatimah mai cike da mugayen mafarkai na Mayu da aljanai.

Washegari da suka farka za su je aiki ba ta yi nauyin bakin sanar da A'ishah abin da ya faru ba.Ƙarara ta ga tashin hankali a fuskar A'ishar,murya na ɗan rawa ta shiga tambayar Fatimah yadda siffar halittar da ta gani take.

“Ta na da manyan ido masu kalolin haske,jikinta kuma fari sol ne kamar na mage haka ma ta na da dogon bindi” cewar Fatimah.

Jin haka kawai sai Aishah ta fashe da kuka haɗi da tashi ta na gangamar kaya ta na mai cewa “wallahi kwana ɗaya ba zan ƙara a gidan nan ba.Haba wannan bala'i har ina? A bar ni da ƙadaddararren cikin nan ma kawai ,zan je na ga Dr Jaleel a mayar da ni ƙasarmu”

Fatimah ta yi shiru don ita ma a zahirin gaskiya tsoron take ji,amma cikin dakiya ta ce “haba A'ishah ya za ki ce haka kuma? Kar fa ki manta duka-duka wata biyu kacal za mu yi a nan sai mu ƙara a gaba”

“Kafin nan in ta kashe ni fa?”

“Da ta na da niyyar yin haka ai da tuni ta yi a daren jiya”

“Kin ga wallahi ba zan zauna ba” cewar A'ishah haɗi da jan trollynta.

Fatimah ta take mata baya har izuwa gun Dr Jaleel wanda masaukinsu guda shi da wani abokin aikinsa.Kaf abin da ya faru ta sanar da shi yayin da Fatimah ta sake jadadda masa kan cewa gaskiya ne.Duk yadda ya so A'ishah ta tsaya amma fafur ta ƙi,dole yayi waya da manyansu aka mayar da ita can gida Abengourou.

Yau sam Fatimah ba ta ji daɗin aikin ba,duk wanda suka kasance tare ba ta san su ba .Amma haka ta daure har lokacin tashi ya yi,gun Dr Jaleel ta je sai da ya gama ayyukansa sannan suka je can inda take.

“Kin ga shikenan sai mu ci amarcinmu ” ya faɗa ya na sakar mata murmushi,ta ce “a'a fa ni ma gaskiya ba zan zauna a nan ba sai dai a canza min ɗaki”

Dr Jaleel ya ɓata rai ya ce “kamar ya? Ya kike son yin wasa da damar da muka samu? Kin ga dama can rashin samun ɗakin da za mu keɓe ne yasa ban kusance ki ba”

“Don Allah ka bar maganar nan,yanzu in tsautsayi ya gifta na samu ciki fa?”

“To sai me? Mi yasa kika kafe kan magana ɗaya ciki! Ciki! Ciki dai.To ai nawa ne ko?”

“Yanzu dai wanka zan shiga ” cewar Fatimah tare da yin gaba,Dr Jaleel ya ce “ok bari na je can ɓangarenmu na yi ” da mugun sauri ta ce “a'a don Allah jira na fito ka ga tsoro fa nake ji”

Ya ƙyalƙyale da dariya ya ce “kin fiya tsoro gaskiya”

“Kai ma da ace ka ganta na san ba za ka fasa jinsa ba”

Ya ɗan harare ta ya ce “ba fatalwa ba ai ko aljana ce sai ta shafa min lafiya ...” bai gama rufe bakinsa ba ƙwan fitilar da ke manne a bango ya bada ɗuuu! Ya fashe ya zube da ƙasa.

Cikin azama Fatimah ta nufo inda take tunanin nan za ta samu Dr Jaleel sai dai ga mamakinta sai ji ta yi ta cabko wani abu mai shegen taushi mai gashi,ta saki ƙara tare da ja da baya.

Dr Jaleel ya yi saurin kunna fitilar wayarsa ya ce “ke mine ne? ” ta rugo ta faɗa jikinsa ta na kuka.

Ya ce “babu abin da zai same ki ba gani ba?”

Kinza wacce ke zaune can saman ƙarfen labule ta ƙyalkyace da dariya,gaban Dr Jaleel ya faɗi rasss don kuwa ya ji sautin raɗau a kunnensa duk da kuwa bai ganinta.Cikin jarumta ya fara karanta Ayatul Ƙursiyu,dariyar da Kinza take ta koma kuka ta na kiran “ayyyi! Washhh! Washhh! Zafi! Ka na ƙona ni” bisanin ta yi ɓatan dabo.

Kamar magie a gaban idonsu tattakaken ƙwan lantarkin nan ya fara tashi sama ya koma ya haɗe kansa ya kuma bado haske.

A wannan rana sosai Dr Jaleel ya ida yarda kan zancen masu ido uku gaskiya ne,in ya ce bai ji tsoro ba kuma yayi ƙarya.Bai bar ɗakin ba sai da ya tattara kayan Fatimah sarai ya kai can sashensu.

Dakyar abokin kwanansa ya yarda zai koma falo shi kuma Dr Jaleel da Fatimah za su kwana a can bedroom.Duk yadda ya nuna ƙwalafacinsa ƙin basa haɗin kai ta yi,hasali ma a tsorace take .

★VICTORIA FALLS

Duk yadda na so shawo kan Momah abu ya cuttura.Ta ɗauki zafi sosai fushi take da ni mai tsanani,yau ne za a yi bikin binne ƙonannar gawar Iya bokanya.

A yau kuma ne na ga salon yadda suke saka mutum rame sai an saka shi cikin akwati ,an yi addu'o'i sai a bai wa mutane damar zuwa ganin mamacin daga ƙarshe kuma sai a ɗauke akwatin a kafaɗa a na tafe ana rawa da waƙa.

Idon Momah sai da suka kumbura tsabar kuka,na fahimce ta domin duk yadda mahaifi yake mugu ka na son abinka.

Sarkin Fada tuni an sallame shi ya na can gun iyalinsa su na kula da shi,a yanzu a masarauta daga ni sai Maji daɗi.Gefe guda kuma ƴan uwana na ta neman hanyar da za su farmake ,sannu a hankali kuma na fara yin farautar dare inda nake fita ni ɗaya ina ƙwamushe Mayun da suke kai kawo cikin garin.

Wannan lamari bai ɗauki tsawon lokaci ba duk Mayun garin suka farga da ɗanyen aikin da nake yi .Sun samu labari ne a wurin ƴan uwansu uwanda na ƙwacewa kambun maita.

Ban taɓa sanin hakan da nake yi na illata su sosai ba sai da na ga an fara yin mace-mace don dayansu mata ta zame masu kamar ƙwaya in ba su yi ba babu su .

Duk wannan namijin ƙoƙarin da nake yi bai sa Momah ta dube ni da idon mahaifiya na tausayi da jinjina ba.

Ina zaune kan kilishi,Maji daɗi na ban labarin yadda jikin Sarkin Fada ya yi kyau kwatsam sai ga Momah ta shigo.

Littafin taswira ta jefo min ,ya daki ƙirjina ta ce “ga shi nan sai ki karanta abu na gaba da zai faruwa a rayuwar ki .Ai kin yarda da zancen littafin da mashurukai maƙiyan Allah subhanahu wata'ala suka rubuta ko? Shi yasa har kika je kika kashe wacce ta yi silar zuwan uwar ki a duniya ko? To ke ma ba za ki sha da kyau ba” ta na gama faɗa ta fita fuuu.Na yunƙura zan tashi Maji daɗi ya ce min “zauna kar ki bi ta” 

“Don me? Ba ka ga ta na cikin fushi ba ne?” na tambaye shi a raunace.

Ya ce “za ki iya tuna abin da mahaifin ki ya faɗa na ƙarshe a kaina?” 

Na jinjina kai tare da cewa “eh! Ya ce na dinga ɗaukar shawarar ka”

“Yawwa! To zauna ki buɗa littafin ki karanta kamar yadda ta ce miki ɗin”

Ba don raina ya so ba na buɗe littafin,abin da na gani ya ɗagan hankali ina karanta wa muryata na rawa amma ga mamakina sai na ga shi Maji daɗi murna yake.

“Ya na ga ka na murmushi? Ko don ba kai ne bala'i da masifar za su shafa ba?” na faɗa cikin ɓacin rai.

Ya ce “ko ɗaya! Ina jin daɗi ne saboda na ga alamun kusan duk abin da kika karanta a yanzu ya na dab da faruwa”

“Zan kwanta matsananciyar jinya ɗin kamar yadda yake a rubuce?”

“To ba zan ce a'a ko kuma eh ba! Ki sani littafin nan hasashe ne duk bokaye da aljanai suka yi,sai dai fa na fi tunanin zai zama gaske duba da yadda suka zana shi jarumin naki Ameer ”

Ban san lokacin da hawayen tausayin kaina suka sirnano min saboda azabar ta min yawa,Maji daɗi ya ci gaba da cewa “ba kuka za ki yi ba,tunanin yadda za ki fuskanci abokan gabar ki za ki yi .Na farko ina baki shawara a daren yau ki san yadda za ki yi ki ƙwace duk kambun ƴan uwanki na jini.Dogarai kuma ni zan ji da su don ba dukkansu ba ne ke da laƙanin maita,zuwa gobe kuma zan yi miki rakiya izuwa dandalin tattaunawar kaf ɗin su”

Sosai na yi jarumtar kawar da damuwa na saurari mai bani shawara daki-daki,tun a yau ɗin na aiwatar da abin da ya ce kuma na yi nasara.Sai dai fa na sha wuya musamman gun Yayanmu wanda shi ne shugaban masu ƙalubalantata.Sai da muka sha gurmuzu ni da shi bisanin na ciro kambun maitar shi wanda ya ɓoye can ƙasan maƙoshi.

A washegari kuma muka ƙara yin shiri ni da Maji daɗi,sosai na yi mamakin yadda na ga manyan layoyi da kuma surkullen da ya ɗaura a jikinsa.

Wuraren ƙarfe biyun dare muka yi tako izuwa wata ƙatuwar itaciyar kurna.Ita kanta itaciyar abar tsoro ce yadda take ɗauke da zanen halittun dabbobin daji masu ƙarfi da dafi,sannan ga na aljanai da fatale.

Ta ido Maji daɗi ya yi min magana “su na meeting ne yadda za su kawo ƙarshen mulkin ki na zalunci a cewarsu kin hana su yawon dare da kuma yin maita ”

Na ce “Sun kai su nawa a cikin itaciyar nan?”

“Ba na ce ba! Amma fa dukkansu ne suka haɗu,har da ƴan bori ”

Ban nemi shawarar Maji daɗi ta ya zan farmake su ba kawai na yi amfani da ƙarfin magie ɗina da ke cikin tafin hannuna na ɗaga bishiyar sama can ƙoli tare da girgiza ta .Caaaa! Tashin hankali wasu irin ƙwari ne suka fara zuba babu kalar ƙwaron da babu a ciki bisanin su dinga rikiɗa wasun su na zama mutane da kanun dabbobi yayin da wasu kuma dukan jikinsu ne yake na dabba ɗin.Kafin na farga tuni sun kewaye mu ni da Maji daɗi......

Tamkar soja a filin daga haka na dinga fatattakarsu, Maji daɗi na taya ni.Sai da mu ka yi kare juni biri jini sannan suka kuma ja da baya suka haɗe wuri guda.

Can nesa na hango Maji daɗi kwance cikin jini don ba ƙaramin ƙoƙari yayi ba,ya galabaita sosai ta yadda ba iya taɓuka komai ba. Da sauri na ƙarasa gun shi,ina ƙoƙarin zube gwiwaina ƙasa kamar shigar sartse haka na ji kansakali ta ratsa gadon bayana ta fito ta ciki.Na yi wani irin ihun azaba,daga nan ban sake sanin abin da ya faru ba.

Ganin irin ɗanyen aikin da aka yi wa shugabarsu ya saka Maji daɗi yin amfani da bargon tsafinsa ya rufe kansa da Ayodele a nan take suka ɓace ɓat.Ba su dira ko ina ba sai cikin masarauta,a cikin wannan daren ya yi ƙarfin halin sanar da likitan gargajiya na masarauta.Abu guda kawai ya iya shi ne tsayar da jinin da ke ta zuba a jikinta,wanda hakan ya bai wa numfashinta damar dawowa gangar jikinta.

“Wuƙar da aka yi amfani da ita ba simple wuƙa ba ce kamar kowacce.An yi mata shiri mai kyau,an tsafa ta da baƙin tsafi mai mugun ƙarfi” likitan ya faɗa lokacin da yake duba Maji daɗi ya na wanke masa ciwukansa.

“Yanzu ya za a yi kenan?”

“Abu na farko da ya kamata mu sani shi ne wane ne ya soke ta ,don ba mutum ba ne gaskiya”

Maji daɗi ya yi shiru,don tabbas bai ga kowa ba a bayan Ayodele kawai fitowar halshen wuƙar ta cikinta kawai ya bayyana.

“A yadda jikinta ke da tsananin tsafi wa kake tunanin zai iya kawo mata farmakin ɓoye?”

“Ana samun WAKILIN ALJAN ko kuma ....” sai ya yi shiru.

“Ko kuma me?”

“Fatalwa mana! Irin masu son ɗaukar fansa”

“Babu mamaki ko ita ce ɗin”

Azabar da nake ji ta na shiga dukkan tsokar jikina ta yi sanadiyar tashina daga suman da ban san iya adadin lokacin da na ɗauka ba.

Momah na gani kaina,sam babu annuri a fuskarta.“Wayyo mutuwa zan yi!” na furta cikin wuya,ina ƙoƙarin tashi sai dai na kasa.

“Ki jira su zo su yi miki wanka tun da haka kika zaɓa wa rayuwar ki ai sai ki ɗaura ɗamarar fuskantar ƙalubale” Momah ce ta faɗi haka ta na mai fita.Babu jimawa sai ga wasu tsofin mata biyu sun shigo,da kansu suka ɗauke ni zuwa toilet.Wanka suka yi min da ruwan magani,bisanin su maido ni kan shimfiɗa.

A ranar ban ci komai ba sai ƙarin ruwa da aka kira Dr ya zo ya yi min,tun daga nan na kwanta jinya mai tsanani tuni na rame na yi ƙasusuwan wuya.

Inda aka soke ni kuwa Dr sam bai ganin komai cewa yayi fatata na nan normal babu inda ya huda.Tun daga nan na fahimci ba na asibiti ba ne ,lamari ne na masu ido uku .Sarkin fada tuni ya ji sauƙi an sallame shi,haka ma Maji daɗi ya warke garas.Ƙarfi da ƙarfi suka haɗa wajen fancama duniya nema min magani ,bokaye iri-iri da masu bayar da magani haka suke yin sintiri.In na sha maganin tamkar ana ƙara hura wutar azabar ce haka zan yi ta ji cikina na ɗaukar zafi,wurin da aka soke ni kuwa sai dai a naɗe min shi da baƙin ƙyalle.

Ciwon sati biyu amma ka rantse na ɗauki shekaru,ina kwance kamar kullum idona na zubar da hawaye na cewa Maji daɗi “karanta min littafin taswira mine ne za faru gaba bayan wannan jinyar?”

Bai musa ba ya buɗe ya karanta min,“za a ƙara kawo miki wani farmakin a nan cikin masarauta,za su yi amfani su shayar da ke gubar tsafi ki sha ki galabaita har ki ce ba kya son mulkin nan.Bayan nan za su mayar da Victoria Falls daular shan jini,su mamaye komai ya zama nasu har da arzikin ƙasa”

“Ka tabbata duk hakan zai faru?” na tambaya a raunane.

“Eh to tun da sun rubuta”

Momah wacce ke shigo wa ta ce “ƙarya ce kar ki yarda! Wannan duk shirmen banza ne,tsafi ba ya taɓa zama gaskiya sai in har mutum ya yarda da shi.Ayodele ina so ki sa a kan ki za ki warke haka kuma babu abin da zai ƙara samun ki”

Na saki murmushi,kalaman Momah sai suka tuna min da Dr Haleema sak irin azancinta.Kai na jinjina alamun na gamsu, Momah ta zo ta zauna kusa da ni,sarƙar da ke wuyana ta kama za ta cire Sarkin fada ya dakatar da ita “kar ki yi wannan kuskuren,domin fitar sarƙar wuyanta tamkar durƙushewar garin nan ne”

A hassale Momah ta ce “ya daɗe bai durƙushe ba! Mulki dai ne ba za ta yi ba ” ta na gama faɗar haka ta cire min sarƙa.

Wani irin sanyi na ji ya ratsa ni kamar an sauke min nauyi,“ku karɓi sarƙar ku” ta miƙa wa Sarkin Fada,ƙin karɓa ya yi wannan ya saka Momah ta ajiye ta can kan wata kujerar katako.

Wannan abu sam bai yi masu daɗi ba,hakan yasa suka fita rai ɓace.

Ni kuwa Momah da kanta ta min wanka haɗi da bani ruwan shayi,tun daga wannan rana jinyata ta koma hannunta masu maganin da ke zuwa ma ta tsayar da su.Kullum ina ganinta da dare sai ta yi tsaye kusan window ta na kallon sararin samaniya.

★AMEER

Duk yadda ya so ƙin ƙara yin amfani da dukiyar Daddynsa dole ya haƙura ya nemi ya basa kuɗi.Sosai shi kuma Alhaji Mandari ya yi murna ya tura wa Ameer ɗin milliyoyin kuɗi ta bank.Shi kuma ya cire su ya sayi mota sabuwa dal automatique ce wacce zai iya tuƙawa da kansa,don dama ya iya mota shagwaɓar da shi ne da aka yi ya bar hawa.Amma duk da haka bai hana shi sake zuwa ya yi sabbin takardun tuƙi a nan ne ya haɗu da wani  matashin sarauyi sai ta su ta zo ɗaya suka ƙulla ƙawance.

Kasancewar bai da zurfin ciki ya bai wa Kamal labarinsa,sosai ya tausaya masa sannan ya ƙara da cewa “na san Victoria Falls sosai kamar ruwan cikina,zan iya ce ma muna da dangi a can ɗin don gari ne mai daɗi a lokacin baya bisanin matsafa su rikiɗa shi ya zama abin da ya zama”

Ameer ya ce “za ka iya yi min rakiya?”

“Eh mana! Mi zai hana? In dai za ka bi sharruɗa kasancewar ka baƙo a garin”

“In dai zan ga Ayush babu abin da ba zan yi ba sai in ya saɓa wa Addini ”

“Ko ɗaya,su fa mutanen can ko muguntar da ka ga su na yi sai in mutum ya so cutar da kansa ne.Ka ga daga lokacin da duhun magrib ya fara to ya zama dole normal mutum ya rufe gidansa,don lokacin mugayen ne ya soma.In kuma dare ya tsala can kar ka yi kuskuren fito wa tsakar gida don haka suke shiga gidajen mutane su na yawo”

Ameer ya ce “to! Kenan a can ba a kwana waje?”

“Waye mutum ya yi shimfiɗa tsakar gida? Tabbb! Ai kuwa da sai dai a tarar da sauran naman ka”

Sai da ya ja wata ajiyar zuciya sannan ya ce “in dai don wannan ne a ba matsala ba ce,yaushe za mu je?”

“Ko yanzu in ka shirya” cewar Kamal.

Ameer ya ce “da wasa kake ko gaske?”

“Allah kuwa! Ban da aikin da zan yi,duk motocin da aka kawo min na gyara su mutum biyu ne kawai a ba su zo suka karɓa ba”

“To mu bari har zuwa gobe kenan zuwa lokacin ka mayar ma da kowa da amanarsa” cewar Ameer.

Kamal ya yi murmushi ya ce “son Addininka ,da yadda kake kiyaye mutuncinka da gaskiyar ki su ne suka haɗu suka ɓoye nakasar ka”

Ameer ya mayar masa da martanin murmushi ya ce “ita ai nakasa ba kasawa ba ce! Ni fa ban taɓa damuwa da ita ba tun da dai a hakan ina samun yadda zan bauta wa Ubangijina”

“Haka ne  Allah bamu kyawun zuci ba na siffa ba” Kamal ya faɗa tare da miƙe wa tsaye.

Ameer ya amsa da “Amen! Ina kuma za ka je?”

“Zan kai wa oga Keys ɗin motocin na yi masa bayanin masu su”

“Ok ina fa jiran ka kar ka jima”

“Ka yi sallah kafin na dawo ka ga ƙarfe uku da rabi ta gota”

“In sha Allah! Da ka tsaya ka samu jam'i kafin ka tafi”

“Allah ko?”

“Eh mana” cewar Ameer, Kamal ya je ya ciko buta biyu da ruwa ya ɗauki ɗaya ya bai wa Ameer ɗaya.Sai da duk suka yi ɗahara bisanin alwala,babu jimawa kuwa aka fara kiraye-kirayen sallah.

Bayan sun gama Kamal ya fita daga masjid ɗin wanda yake cikin gidan auto-école na koyar da mota.Direct garejinsu ya tafi,bayani ya yi wa ogansu sannan ya nufi can gidansu inda yake zaune da iyayensa.

Motar ya ajiye  ya ɗauki kayansa kala biyu sannan ya dawo inda ya bar Ameer,sai ya tarar da shi ya na karatun Alkur'ani mai girma.

Cikin motar Ameer suka shiga zuwa hotel,trollynsa da ta Ayodele Kamal ya saka bayan mota sannan shi kuma Ameer ya mayar ma da masu hotel key ɗin ɗakin.

Su na tafe cikin mota Kamal na driving,Ameer ya ce “kenan garin babu nisa daga nan zuwa can?”

“Eh ba zai wuce tafiyar awa uku ba ,in sha Allah yanzu mun kai”

“Allah sauke mu lafiya”

“Amen” ya amsa,daga nan motar ta ɗauki shiru ba ka jin komai sai ƙira'a Sheik Yahya Haifan da ke tashi. Ameer ya mayar da hankalinsa da kallon titi ,can ƙasan zuciyar shi kuma sai tunanin yadda zai haɗu da Ayush ɗinsa yake.

An ɗauki lokaci mai tsayi su na gudu bisanin su fara taɓa hira,har suka isa ƙofar shiga garin tuni kuma magrib ta yi don duhu yayi sosai.

“Sai dai fa mu kwana a nan ” cewar Kamal ya na samun wuri ɗan nesa kaɗan ya parker motar.

“Kamar ya? ”

“Saboda kai mana! Ka ga kai baƙo ne,ba jinin garin ba ne ƙila su cutar da kai”

Ameer ya ce “babu abin da zai same ni sai abin da Allah ya riga ya hukunta min,yi Bismillah kawai mu ratsa ƙofar nan ka ga ko sallar magrib ba mu yi ba”

“Tsoro nake ji gaskiya,sai dai na baka kai ka shiga”

Hakan kuwa aka yi suka yi masayar kujera, AMEER ya yi Bismillah haɗi da karanta hasbunallahu wani'imal wakil sannan ya ja motar da mugun gudu.Ya na shiga ciki abu na farko da ya fara gani shi ne Kinza,ƙuuu ya taka burki ganin ba ta niyyar ja ta basa wuri.

“Lafiya?” cewar Kamal a tsorace.

Kamar ƙyaftawar ido ta ɓace,Ameer ya ce “babu komai! ” sai ya ci gaba da driving har suka shigo tsakiyar garin.

Kamal na yi masa kwatancen hanyar da zai bi,shi kuwa Ameer ya na ankare da mutanen da suke biyar motarsa  su na wani ziro halshe waje.

Volume ya ƙara ,duk sai suka zube kamar wasu kiyashi ya saki murmushi bai san lokacin da ya furta “ai shi Alƙur'ani gagara ne! Babu abin da abin da bai magani a duniya”

Kamal da ke gefensa ya ce “wannan gaskiya ne! Ga zahiri na gani baƙo ya shigo Victoria Falls a cikin yanayin nan har ya yi galaba a kansu”

Ameer ya ce “kar dai ka ce min kai ma ka lura da su?”

“Sosai kuwa ta madubi na gani! Ga gidan nan mai ƙyaure fari” 

Daidai inda ya nuna masa ɗin ya tsaya,dukkansu da addu'a ɗauke da bakunansu suka fito.

Kamal ya ce “na fito ma da weelshair ɗin ka ko?”

“Da ma ka bar shi zuwa gobe”

“A'a bari dai na fiddo” bai jira cewar shi ba ya buɗe gidan baya ya fiddo weelshair ɗin ya aza a gaban shi, Ameer ya hau ya na mai yi masa godiya.

Bubuga ƙofar ya yi ,amma aka ƙi buɗe wa har sai da ya ce “goggo Kamal ki buɗe” wata tsohuwa ƴar kimanin shekara tamanin a duniya ce ta buɗe ƙofar,suka shiga sannan ta mayar ta rufe.Abu na farko da suka fara yi shi ne sallah,bayan sun gama suka yi gaishe-gaishe ta na tambayarsu ya hanya.

Abinci ta zuba musu suka ci,zuwa can kuma suka mayar da sallar isha'i sosai Ameer ya yi mamaki ganin goggon Kamal na yin sallah.

Bai yi nauyin baki ba ya ce “kenan akwai Musulmai a nan”

Goggo wacce babu haƙori a bakinta sosai ta ce “jikana duk faɗin duniya akwai inda babu tambarin musulunci? Sai dai a ce yayi ƙaranci ga wurin”

Ameer ya jinjina kai ya ce “amma ku na da masallatai?”

“A'a babu! Musuluman ne ba mu da yawa,amma muna yin abar mu cikin gida.Kamalu ku je ku kwanta dare yayi”

Da sauri Ameer ya katse da cewa “daga nan zuwa gidan sarki akwai nisa?”

“A'a babu ba zai wuce tako goma ba” ta basa amsa, Ameer ya dubi Kamal ya ce “ina ga ina son zuwa”

“Ina ɗin?” goggo ta tambaya da mugun sauri, Ameer ya bata amsa da “gidan sarki mana”

“Ai ya mutu! Yanzu ƴarsa ce ke kan karagar mulki,ita ma maƙiya sun jefeta yanzu haka kwance take cikin matsananciyar jinya ba a ma barin kowa shiga gun ta mahaifiyarta ke kula da ita”

Ameer ji ya yi kamar an buga masa guduma a kai,bai san lokacin da ya danna madannin kujerarsa ba,da mugun sauri Kamal ya take masa baya.Duk yadda ya so ya shawo kansa abu ya cuttura a doli ya biye masa suka fita waje .Sun yi gamo da abubuwa dayawa amma babu wanda ya tunkare su har suka isa ƙofar masarauta masu gadi suka hana su shiga.Cikin sa'a Allah ya jefo Maji daɗi da ya ji su na ta rigima kan lalle sai sun shiga,kallo ɗaya kawai ya yi wa Ameer murmushi ya wanzu a fuskar shi .“Ku bar shi ya shigo” ya faɗa, Ameer ya ji wani sanyi Kamal ya tura kujerarsa suka shiga ciki.“Ameer ko?” Maji daɗi ya tambaya,ya jinjina kai ya ce “ya aka yi ka san ni ?” bai basa amsa ba har suka isa ɗakin da ake jinyar basarakiya Ayodele.

Ina ƙoƙarin tashi zaune idona ya sauka kan Ameer wanda bakinsa ke ɗauke da sallama,zuciyata ta bada wani dammm! “Ayush!” ya furta hakan kuma yayi daidai da tasowar wani iska mai ƙarfi haɗi da cida da walƙiya....

Kamar yadda ke da mugayen ruhika masu son a zubar da jini a cutar da al'ummar da ba su ji suka gani ba,to haka ma akwai ruhika masu kyau da tsananin haske.A daidai lokacin da Ameer ya iso gare ni,a kuma wannan lokacin ne kyawawan ruhika na magabatanmu suka dinga saukowa su na cika ɗakin da muke.

Zan iya ganinsu ta idona,kamar yadda duk wanda ke da ido uku zai gansu yayin da kuma wanda ke normal mutum zai ji sauyi na dangane da yanayin da ɗakin ya ɗauka.

“Ayush!” ya sake kiran sunan da shi ne ya min laƙani da shi ya na mai tsure ni da idonsa.Wata irin nutsuwa na ji ta shige ni duk da raɗaɗin azabar ciwon da nake ji ya na ratsa hanjin cikina.

“Haka kika koma? Mi ya same ki ne?” ban basa amsa ba sai hawaye da suka zubo min shaaaa.Maji daɗi ne ya fara basa labari tare kuma da sanar da shi zancen littafin taswira,mamaki ne ƙarara kan fuskar Ameer ya maimaita “littafin taswira kuma? To ni mine ne haɗina da shi? Yaushe na taɓa zuwa nan da har za su zana ni ?”

“Ƙila kai ma ka na cikin ƙaddarar wannan masarautar ” cewar Kamal,sai yanzu ma na lura da shi kallo ɗaya na masa na ɗauke kaina na mayar da dubana ga Ameer wanda nake jin kamar na zama ƴar yarinya na je na zauna kan ƙafafunsa.

“Jira na je na ɗauko littafin na nuna ma” cewar Maji daɗi.

“No! Babu buƙata! Yanzu dai a kawo min ruwa a kofi na yi wa Ayush ruƙiya a ciki”

Wannan karon Momah ce ta miƙe ta je ta ɗebo ruwa ta kawo masa,a fili ya fara karanto ayoyin Alkur'ani wanda hakan ya jefa gangar jikina cikin cakwalkwalin tashin hankali domin kuwa tamkar wacce aka jona da lantarki haka na dinga jin duk illahin gangar jikina na ɗaukar caji ta na rawa musamman ma wurin da aka soke ni da wuƙa tamkar zai ɓarke haka nake ji.

Sosai na yi juriya har ya ida ya kawo min ruwan,da kansa ya kai kofin bakina ya na mai umarta  ta da yin Bismillah.Na yi tare da soma shan ruwan,har sai da na shanye su duka tasss.Kamar jira ake nan cikina ya ɗauki wani irin zafin masifa har ban san lokacin da na furta “wayyo Allahna” ban san cewa sunan Allahn ma tamkar man petur zai zame min ba sai da na ji wata irin kibiya ta cake ni a daidai wurin ciwon.

A nan take zufa ta karye min,Ameer ya yi saurin taro ni daga yunƙurin faɗo wa daga gadon da na yi.Kaina ya riƙe da ƙarfi,sai na ji tamkar an ɗaure ni wani huci na fitar ban shirya ba .Tofi yake min yahunsa na faltsa kan goshina uwanda nake jin su kamar narkakar dalma,kasa jura na yi don azabar ta yi yawa kawai sai na fashe da kuka ina cewa “ban so ka sake min kai” Ameer bai dakata ba haka ya ci gaba da yin addu'o'in ni kuwa jikina duk ya saki ya yi raunin da ba zan iya yin wani kataɓus ba ballantana na fizge.

Ya saki kaina ya na mai kallon cikin idona,“in da ka ci gaba” cewar Momah.

Ameer ya ce “ta galabaita sosai kuma aljanin ya ƙi magana”

“Aljani kuma?”

“Eh da na riƙe kanta ina jin motsinsa ya na neman hanyar da zai bi ya ɓuya,taurin kai ne da shi ina ga sai mun dage da addu'a”

“Dama ka na ruƙiya ko?” abokinsa ya tambaye shi.

“Eh lokacin baya a makaranta in aljanu sun taso muna yi” ya basa amsa ,bisanin ya dubi Momah ya ce “a nan a na samun kunnuwan Magarya?”

Maji daɗi ne ya basa amsa da “eh akwaita sosai ma,ko a cikin masarauta ba a rasa ba”

“Yawwa ina so a ɗebo min kunnuwan gobe  in sha Allah sai na zo na haɗa mata ruwan wanka”

“Ina za ka je yanzu?” Momah ta tambaye shi,“inda muka sauka” sai kuma ta dubi Kamal ta ce “wannan ya kuke da shi?”

“Abokina ne,gidan goggonsa ne muka sauka”

Momah ta yi shiru bisanin ta ce “ina son yin magana da kai a gefe in babu damuwa”

“Babu matsala” cewar Ameer, Momah ta fito shi ma ya take mata baya sai da ta duba ta ga babu kowa gun sai su biyu sannan ta ce “wannan shi ya koyar da kai Yarenmu? Ina nufin yadda ƴan nan garin ke magana”

Gaban Ameer ya faɗi rasss,shi sai yanzu ma ya fahimci tun shigowarsa ba Hausa ba ce yake face Yaren Victoria Falls wanda kuma bai san ya aka yi ya ji halshensa na yinsa ba.

“A'a! Ni ma dai kawai na ji ina yi” ya bata amsa muryarsa na ƴar rawa.

Momah ta lumshe ido bisanin ta buɗe su ta ce “dole ka na da alaƙa da wannan garin”

“Ni ma na yi mamaki”

“Ba abun mamaki ba ne,jinin Victoria Falls dayawa ne wanda yake yawo a gangar jikin mutane.Daya wasu sun bar garin nan don gudun haka,sai dai fa lamarin ya sha banban da saura domin bibiyar jini yake”

“Zan yi bincike in na koma gida” cewar Ameer.

Momah ta ce “yawwa sai abu na gaba ina son ni ma na dinga bautar abun bautarku ya zan yi?”

Wani irin sanyi ne ya ratsa zuciyar Ameer,cikin jin daɗi ya tambaye ta “Momah ki na son musulunta?” ta jinjina masa kai,bai yi jinkirin ba ta kalmar shahada ba,ta maimaita bayansa bisanin ya yi mata bayanin yadda za ta yi wanka.

Da murna ya koma ciki ya sanar da sauran,a nan shi ma Maji daɗi ya karɓa.Ameer ya dube ni ya ce “ke kuma Ayush ba za ki karɓa ba?” ban basa amsa ba sai kwanciyata ma da na yi.

Sam bai ji daɗin haka ba amma babu yadda ya iya,su na nan zaune shi da Kamal Momah da Maji daɗi duk kowanne ya tafi ya yi wankan tsarkaka kamar yadda Ameer ya shaida masu ba a jinkirta aikin alkhairi.

Bayan sun dawo ne ya yi masu bayanin shikakan Musulunci tare da yi masu alƙawarin fara koyar da su karatu a gobe ba sai an ɗauki lokaci ba.

Ina jin su duk abin suke yi amma na share,a zahirin gaskiya na jima ina sha'awar Addinin su Fatimah sai dai ban san mi ya hana ni shiga ba.Yanzu kuma da Ameer ya tambaye ni sai na ji zuciyata ta ƙi aminta , wannan dalili yasa na kwanta zai samu sassauci sai dai yaudarar kaina nake .Wata irin damuwa ce ta saukar min haɗi da jin tsoron mutuwa,sai nake ganin kamar ba zan kai gobe ba.

“Sai da safen ku ,mu kwana lafiya” muryar Ameer ta katse min tunani,sai na ji kamar na tsayar da shi na ce ya kwana a nan.

Hannun Momah na ji kan sumar kaina wacce tsabar ciwo na manta yadda ake kula da ita,“Ayodele ya kamata ki karɓi musuluncin nan”

Kai na girgiza mata ba tare da na ce komai ba,ita ma ba ta sake furta ko A ba haka ta zauna kusa da ni kamar kullum.

Tun da su Ameer suka fito daga masarauta sai suka lura da yanayin ya canza ba kamar can da ke da sanyi ba,don har wasu tsatsafi aka yi .

“Wai lamarin garin nan bai baka tsoro kai kuwa?” Kamal ya tambaya 

“Na mi fa?” cewar Ameer

“Ka na dai ganin yadda aka yi ruwa a cikin masarauta amma nan waje ko hadarin babu sai zafi” Kamal bai rufe bakinsa ba sai ga wata irin guguwa ta taso mai haɗe da iska,tsabar ƙarfinta har yadda take wuwulniya za ka iya ji.

Cak suka tsaya tare da fara yin addu'o'i  bisanin ta lafa su ci gaba da tafiya,har suka iso gida goggo ta buɗe masu.

Duk yadda Kamal ya so su yi hira amma AMEER ya ƙi bada dama.Tuni ma ya nemi wurin kwanci sai dai baccin ya kasa ɗaukar shi saboda babu abokin kwanan,wato hijabin Ayodele.Ya tashi zaune kamar wanda aka mitsika ya ce “Kamal don Allah ɗauko min trolly bayan mota”

“Wace motar ?”

“Tawa mana”

“Hum! Ina ga dai kurma ne kai ko?”

“Da aka yi mi?”

“Ba ka jin yawon da ake yi saman rufin ɗaki ne? Ko kuwa ba ka ji kamar an shigo tsakar gidan nan ba?”

Ameer ya ce “ina ruwan ka da su? Kai fa ba ganinsu kake ba”

“Amma ai zan ji su,ko ka yi tunanin lokacin da muke can masarauta ban ji shigowar mutanen ku ba”

“Wane mutanen mu kuma?”

Kamal ya ce “wallahi Ameer kai ma jinin sarauta ne,yo irin wannan yanayi da ya sauka ai sai ku”

Shiru yayi ya na nazarin kalaman abokinsa,da ruhika masu kyau ya gansu amma bai tunanin shi ma jinin wannan masarautar ne.

“Tun da ba ka zuwa ni bari na je na ɗauko da kaina” cewar Ameer ɗin ya na saukowa daga katifa.

Kamal ya ce “wai mi za ka yi da trolly yanzu tsakar dare?”

“Hijabin Ayush nake son ɗauko wa ” ya basa amsa kai tsaye.

“Mtsw! Motsi kaɗan Ayush sai ka ce ita ɗaya ce mace a duniya,to wai mi hijabin zai yi ma?”

Ameer ya ɗauki pilow ya bugi Kamal da shi ya ce “ban sani ba tun da ka na baƙin ciki zan je da kaina”

“Don Allah ka bari har zuwa gobe” cewar Kamal amma sam Ameer bai saurare shi ba ya hau weelshair ɗinsa tare da buɗe ɗakin da suke toilet ya shiga ya ɗauro alwala,ya na shirin buɗe ƙofar falo ya ji muryar goggo bayansa.

“Kar ka buɗe ka ji jikana! Baƙin da ke waje kai ne suke jira Allah kaɗai ya san iya adadinsu,za su cutar da kai ne”

Ameer ya waigo ya dube ta ya ce “goggo babu wanda ya isa ya cutar da wani bawa sai in Allah ya tsara hakan a rayuwarsa.Ina son ɗauko abu mai muhimmanci ne”

“To bari na yi ma rakiya ba zan bar ka ba ka fita kai ɗaya”

“Haba goggo ki yi zaman ki mana,Allah da kan shi ya ce mu riƙe shi a matsayin garkuwarmu kin ga babu abin da zai same ni”

Ya na gama faɗa ya buɗe ɗakin ya fita,tsakar gidan cike yake da baƙaƙen ruhika maras imani da tsoron Allah.

Su na ganin Ameer suka tunkaro shi,tsaya wa yayi ya na kallon siffarsu da ke kamar baƙin hayaƙi.Ko kaɗan babu ɗigon tsoro a zuciyarsa,daga can cikinsu sautin wata murya ya fito “shekara nawa kenan da muka kore zuri'a Babah daga duniyar fatalwa da gawa domin ta kawo mana cikas silar ƙulla alaƙa da aljanun ruwa uwanda su ɗin sun kasance maƙi gare mu shi ne yanzu ta turo mana jininta” Ameer suman zaune ya yi jin an furta sunan Babah wacce ta kasance Kaka a gun mahaifinsa,tsohuwar da duk duniya babu wacce ya tsana sama da ita domin ita ce silar jajiɓo musu Kinza.

Ya shagala cikin tunani ya ji an cabko wuyansa,da mugun sauri  ya kai tafukan hannunsa kan abun da ya riƙe masa wuya damshin ruwan alwalar da ya yi suka samu contact da zafin ruhin da mugun sauri aka saki wuyan nasa ya na furta “Ashhh”

Ameer ya saki murmushi ya na mai fara yi hamdallah ga Ubangiji wanda ya tsara wa musulmai yadda za su yi rayuwa cikin aminci .

“Ban san mi kuke faɗa ba,ban fahimce ku ba ma sam ku bani hanya na wuce ko kuma jikin ku ya yi tsami”

“Ka kirawo mana Babah a nan muna son ganinta” ya ƙara jin wata murya na faɗa .

Kinza ce ta bayyana hannunta jaye da trolly biyu na Atodele da kuma na Ameer,a gabansu ta shiga ɗaki domin kai su.

Kamal da ke zaune ya rabka tagumi kamar walƙiya ya ji ƙiiii an buɗe ɗaki bisanin ya ga trolly ajiye .Ya miƙe a tsorace don idonsa ba sa iya ganin Kinza,yadda kuma ya ji ƙarar rufe ɗaki gam shi ya ida sa cikinsa ya ɗuri ruwa.A doli ya fito falo inda goggo take tun ɗazu a tsaye ta na leƙe ta window.

“Ke ce kika shigo yanzu kika ajiye trolly ?” ita ce tambayar da ya yi mata,da hannu ta yi masa alama da ya yi shiru.

A can waje kuwa ,Ameer na zaune kan kujerarsa Kinza ta zo ta yi tsaye gabansa ta fara yin magana.“Babah ta fi ƙarfin ku ,ko da ta bar Victoria Falls ba wai tsoron ku ne yasa ta yi haka ba,sai don ta baku mamaki fiye da yadda kuke tunani.Yadda Déborah da Lassey suka hau karagar mulki haka shi ma Ameer na da zarafin da zai hau tun da har Octbar da Babah suka  fito ciki ɗaya.”

“Ki rufe mana bak....” sam Kinza ba ta da mutumci ba ta bari ya ida zancen ba ta fara kaɗa bindinta haɗi da yin wasu surkullenta nan da nan gidan ya cika da ruwa tanƙam kai ka ce dama can kan Teku aka yi ginin.

Ƴan uwanta ire-iren ta ne suka bayyana sun fi su dubu haka suka yi wa baƙaƙen ruhikan nan taron dangi suka kawar da su.

Ameer da ke zaune kan weelshair ɗinsa bai san ya aka yi ya nutse cikin ruwan ba,sai tsintar kansa ya yi da bindi irin na kifi.Kamar yadda in an yi ruwa suke shige wa ƙasa haka su ma ruwan suka ƙwafe sai dai abun mamaki babu Ameer sai weelshair ɗinsa.

Goggo da Kamal a gaban idonsu duk abin da aka yi ya faru,sai dai ruwa kawai suke gani ba su ganin su Kinza.

AMEER

Tamkar a mafarki sai ga shi a duniyar ruwa,duk yadda ya so ya tuna shin wai ruhinsa ne ya zo nan ko kuwa har da gangar jikinsa amma ya kasa tantancewa.

Kinza ce wacce duk ta fi su tsufa a cikin halittun ta basa labarin Octbar shi ne yayan Babah,ta bar Victoria Falls ne sakamakon wani saɓani da suka samu tun daga ranar ba ta sake dawowa ba.

Ko da Ameer ya farka ya dawo hayyacinsa sai ya samu kansa kan shimfiɗa,gefen kansa ne ya sara da mugun sauri ya dafe gun ya na cewa “hasbunallah!” 

Kamal da ke can gefe yayi saurin dubansa ya ce “yawwa ka farka? Yi sallah ka bani labarin yadda aka yi ka yi ɓatan dabo a gidan nan,ina ne suka kai ka?”

Ameer ya tsure shi da ido sam ya kasa tuna abin da ya faru,bai ce komai ba ya je ya ɗauro alwala ya yi sallah.

Ya na salamcewa Kamal ya sake tuntuɓar shi,nan ne fa wasu abubuwan suka dawo masa “wai ka na nufin ba mafarki ba na yi?”

“Wane irin mafarki kuma? Wallahi da kai suka tafi ba su maido ka ba sai bayan sallar asubah,ina zaune ina tasbihi waigowar da zan yi na gan ka kwance kan shimfiɗa ”

“Kenan dai gaske akwai ɓoyayyar duniya?” Ameer ya tambaya 

“Hum! Da can ba ka yarda ba? Yanzu dai faɗa min ya aka yi?”

Labarin komai ya basa,Kamal ya ce “dama fa ni na ce dole ka na da alaƙa da masarautar nan”

“Bari na yi wanka ka yi min rakiya na je na ga Ayush” cewar Ameer ya na mai fito wa,ya gaishe da goggo bisanin ya je ya yi wanka.

Tsab ya shirya cikin ƙananan kaya riga fara da da jeans blue,turare ya saka mai ƙamshi sannan ya zauna jiran Kamal ya shirya shi ma.

“Ka jawo mata trollynta please ” Ameer ya faɗa.

Kamal ya dube shi haɗi da ɗan hararensa ya ce “jiya fa su suka kawo kansu”

“Kinza ta kawo su”

“Wace ce ita?”

“Aljanar gidanmu” ya basa amsa.

“Hum!” ya yi ƙyaci ya shafa turare bisanin ya ja trollyn Ayodele suka fito.

Goggo ta ce “ba za ku tsaya ku sha kunnu ba kafin ku tafi?”

“Za mu dawo fa ” cewar Kamal,Ameer na gaba haka suka fito a baya ya saka trollyn sannan suka shiga mota suka nufi masarauta.Yau dai ba su wani ja lokaci ba aka barsu suka shiga,da sallama suka shiga ɗakin.

Momah ta amsa ta na amsa gaisuwar da suka yi mata,ta na mai cewa “Ta na ciki ta na wanka,yau jikin da ɗan dama ta samu ta yi bacci”

Na fito kenan na gama ido da Ameer,sai na kawar da kai amma ina jin idonsa a jikina.

Wani irin takaici ne ya rufe AMEER ganin kayan da Ayush ɗinsa ke sanye da su.

Ya dubi Kamal ya ce “ɗan fita waje please ina zuwa” Kamal ya saki baki ya na kallon ikon Allah,amma bai musa ba ya fita cikin sa'a ya gamu da Maji daɗi nan suka tsaya su na gaisawa.

“Momah ya ake barin ta haka? Dubi duk kusan rabin jikinta waje.Ko da ba ta da lafiya ai bai dace ta zauna haka ba,ga kayanta nan ta dinga sakawa ban so ta na irin wannan shigar” ya faɗa ya na game fuska,Momah ta ce “yanayin shigar garin ne sai a hankali amma za ta kiyaye”

“Ina kunnuwan Magaryar an samo?”

“Eh ga su can tun da asubah aka kawo su”

Ameer ya zuge zip ɗin trolly ya ciro hijabi ya nufo ni,“ungo ki saka” na kalle shi dai kawai tare da karɓa na saka.

Ya fito ya bai wa Kamal damar shigowa,bisanin ya zo ya yi wa ruwa addu'a wacce ta zamo tamkar tartatsin wuta a gare ni.Har cikin ƙashina nake ji karatun sai soshe-soshe nake ,kamar wacce ake cizo.Bayan ya gama ne aka cika min kofi na sha,ban gama huce wa ba Momah ta kai ni wani ɗakin ta umarce ni na yi wanka da ruwan kamar yadda Ameer ya ce ba a yi a banɗaki.

“Wayyo Allahna zafi! Momah zafi nake ji! Jikina! Jikina ” na shiga faɗa saboda yadda ruwan suke sale min fata kamar ana kwarara min wuta.

“Momah kar a tsayar da wankan a ci gaba” na tsinkayo muryar Ameer daga can waje.Momah kuwa ta yi saurin ƙaraso wa kusana ta shiga zuba min ruwan,kaina ne ya fara juya wa na dinga wasu abubuwa na gilma min kamar taurari yayin da jikina ke fitar da wani baƙin hayaƙi.

Momah ta fita ta zaɓo min wasu riga da zane na saka,bisanin ta kamo ni izuwa waje ta kwantar da ni.Banda ajiyar zuciya babu abin da nake yi,idona kuwa har zugi suke min.

Ina jin ƙarar weelshair ɗin Ameer na buɗe idona,cikin sa'a suka haɗe da na shi.“Ya jikin?” ya tambaye ni,ban basa amsa ba saboda bakina da ya yi nauyi .

Duk matsowa suka yi suka fara yi min ya jiki,ban amsa ba sai da ido kawai.“Mi za ki ci?” na girgiza masa kai alamun ban son komai,“ki na cin biscuits ?” yadda ya yi maganar ban san lokacin da na yi murmushi ba.Shi ma ya mayar min da martani ya ce “har na ji daɗi my Ayush ina sonki”.......

Ku yi haƙuri ƙauye na je gun biki duk na gaji 😫

Yadda ya kafe ni da ido ya saka gudun zuciyata ƙara gudu, kallo ne mai cike da tsantsar so da ƙauna wanda ko da ace bakinsa bai furta kalmar so ɗin ba,iya yanayin fuskarsa zai iya fallasa sirrin da ke shimfiɗe a zuciyar shi.

Na motsa bakina dakyar na ce “ka bar kallona”

“Ban iyawa gaskiya” ya ban amsa haɗi da hura min sanyayyen iskan bakinsa a fuska,a dole na rufe ido ba tare da na shirya ba.

“To Roméo ai ka bari ta ci abinci ko? ” cewar Kamal ya na mai miƙa wa Ameer wani ɗan ƙaramin abu shi ba ƙwarya ba shi ba kwano ba.

“Mine ne ciki?” Ameer ɗin ya tambaya.

“Abincinta ne mana! Ka ga duk sun fita fa,ka wani tsare ta da ido kamar tsohon maye ”

“Ina ruwan ka ai matata ce”

“Yaushe ta zama matar taka? Hum! Ƙila ma...” Ameer bai barsa ya ida ba ya yi saurin tare shi “ don Allah ka fita kar ka je ka furta min abin da ba shi ba,dama garin nan na lura duk kusan kowa na da kambun baka”

Da sauri na buɗe idona na dube shi,ya ɗaga min gira na taɓe baki kawai.

A baki ya dinga bani abincin yayin da kuma suke taɓa hira shi da abokinsa ya na shaida masa yadda zai sauya masarautar nan in Allah ya nufa.Ina saurarensu a can ƙasan zuciyata kuwa murna nake fal take da farin ciki.

Ameer bai bar masarauta ba sai da ya tattara mutanen gidan ,hatta su Anna yayi dogon bayani game da maƙasudin zuwan shi da kuma alaƙar da suke da tsakaninsa da su.A ƙarshe kuma ya nuna rashin yarda kan Ayodele ta hau karagar mulki duba da ita ɗin mace ce sannan kuma ba ta da lafiya,ya rufe zancen da “za mu jira har ta samu lafiya,daga nan sai mun tsara wa zai hawa kan karagar mulki.Lokaci yayi da za ku watsar da duk wani shirme,zancen ababen bauta ƙarya ne babu su Allah guda ne maɗaukakin sarki shi ne ke yin komai.Don haka ina kiran ku da babbar murya ku zo mu haɗa kai ku karɓi kalmar shahada ku shiga musulunci domin gobenku ”

Tambayoyi suka fara jefo masa shi kuma ya na basu amsa,wasun su sun yi amanna yayin da wasu kuma suka ƙi yarda da shi.

Cike da jin daɗin yadda mutane suka fara karɓar musulunci Ameer ya koma can gidan goggo shi da abokinsa.

Bayan sun huta ne ya jefo mata tambayar “Goggo bayan ke akwai Musulmai a garin nan? Sannan za su kai su nawa?”

“To zan iya ce ma dai kaso ashirin ne kawai cikin ɗari Musulmai,sannan can nesa da masarauta sun fi yawa don a can har masallaci gare su inda suke taruwa su yi sallah”

Ameer ya jinjina kai ya na wani tunani can daban bisanin ya ci gaba da yi mata wasu tambayoyin masu muhimmanci.

Tun daga wannan ranar Ameer ya ɗaura ɗamarar yaƙi da jahilci,abu na farko da ya fara shi ne nemo malaman ilimi guda biyar daga wani yanki suka zo.Sannan ya samo manya-manyan speaker wanda za su game ko ina aka fara yin kiran sallah tare da shelar duk inda musulmi yake ana nemansa a fada.

Hankalin munafukai ya tashi matuƙa,nan su ma suka fara zubde-zubden su na kiran aljanai su kawo masu ɗoki.Sai dai babu haɗi tsakanin azurfa da tagulla , Alƙur'ani gagara ne duk yadda suka so su dakushe lamarin Allah ya fi su.

A sannu a hankali mutane suka fara gane illar yin shirka da bautar gumaka da mutanen da sun yin rayuwa da su amma duhun kai ya sa suka ɗauke su a matsayin garkuwa.

Alhamdullah! Jikina na daɗa yin sauƙi duk da har yanzu ban karɓi kalmar shahada ba wanda a kusan kowacce rana sai AMEER ya min tambaya akan in zan musulunta sai dai ban taɓa basa amsa ba.

Da dukiyar masarauta Ameer yasa aka gina masjid ,nan ake yin salloli da kuma koyar da karatu duk yadda Kamal ya so komawa gun aikinsa amma AMEER ya hana shi.

A yanzu cikin masarauta yake a zaune ya yi wa kansa masauki,kusan ma shi ne shugaba don maganarsa ake bi.

Cikin abin da bai gaza wata uku ba hasken Musulunci ya yaɗu a Victoria Falls,duk da dama can akwai musulman sai dai ba su da liberté /liberty ballantana su yi yadda suke so.

Ina kwance kan gado bayan na yi wanka da ruwan addu'o'in da AMEER ya yi min.So nake na tashi na shirya amma sam na kasa sai ma wani bacci da ke son ɗaukata.Har na lumshe ido sai kuma na buɗe su sakamakon kiran sallar da ya mamaye duk illahin masarautar.Zuciyata ce ta fara rawa,yayin da cikin ƙoƙon kaina nake jin tamkar an zuba min kiyashi su na yawo a ciki.Da mugun sauri na miƙe zaune ina karkata kai haɗi da kakaɓe shi,duk a tunanina in na yi haka zai faɗo dai kamar ma ƙara tunzura abun nake.

Babu shiri na fara kuka ina kiran sunan Momah,an ɗauki lokaci kafin ta fito ta shigo hannunta riƙe da tapis.

“Momah duba min motsi ake min a kwanya” na faɗa tare da nufarta ina rushewa da kuka.

“Ki yi haƙuri har a gama sallah sai na kirayo Ameer ya duba miki ƙila ko aljanin ne ke son fita” cewar Momah ta na mai shafar gashina da hannunta mai damshin ruwan alwala.

“Aljani kuma?” na tambaya a rikice.

Ta ce “eh mana! Ba ki ji tun ranar farko ya ce akwai aljani cikin kan ki?”

“To a fidda min shi mana”

“To yanzu dai ni sallah zan yi” cewar Momah ta na mai shimfiɗa tafi haɗi da fara sallah.

Idona ba su bar zubar da hawaye ba,haka kaina ma sai zugurniya ake min.Har sai da Momah ta gama ina cikin wannan halin,ta leƙa ta yi wa ɗaya daga cikin masu gadin ɓangarena magana kan ya je ya kira Ameer.

Ba a ɗauki lokaci ba ya zo,tun kafin a shaida masa abin da ke faruwa na ga tsantsar tashin hankali a fuskarsa.

Momah ta yi masa bayani,ya matso da weelshair ɗinsa har inda nake sai kuma ya tsaya tare da cewa “ina hijabinta?”

Momah ta miƙa masa,kamar wata ƴar yarinya ya saka min hijabin sai yanzu ma na lura ashe ɗaurin ƙirji ne gare ni.

Ya yi Bismillah haɗi da kama kaina ya fara yin karatu,motsin cikin kaina ne ya ƙara hauhawa tuni na fara zubar da yawu dalalaaa ban shirya ba haɗi da wani huci.

“Momah ku bani ƴaƴan habbatu sauda,da kuma garwashin wuta” ba tare da tace komai ba ta fita,kamar minti biyar ta dawo.

Ameer ya zuba habbatu sauda cikin wuta,ɗakin ya turnuƙe da hayaƙi wanda shaƙar farko ya haddasa min juyawa kwanya haɗi da wani bala'itacen tsargawar kunnuwa.

Daga nan ban sake sanin abin da ya faru ba,“salama aleykum” cewar Ameer,sai da ya yi har sau uku kafin wani garjejen aljani ya fara magana a cikin jikin Ayodele.

“Ba zan amsa ba”

“Wane ne kai?”

“Aljani mai bata kariya ” 

“Ƙarya kake,kai ba ka isa ka kare kanka ba ballantana ka kare waninka.Faɗa min gaskiya mi kake yi a jikinta?”

“Tun ta na cikin ciki muka zaɓe ta matsayin wacce za ta gaji sarauta”

“To ka fita ba a buƙata ”

“Babu inda zan je har sai na ɗora Ayodele kan karagar mulki ”

“Mi yasa tun can ba ka ɗora ta ba?” shiru ya ƙi bada amsa,Ameer ya ci gaba da cewa “in kai mai bada kariya ne ya aka yi aka cutar da ita ka na kallo?”

“Tsautsayi ne ”

“Musulmi ne kai ?”

“A'a Arne ne”

“Za ka fita ko kuma sai na ƙona ka?”

“Babu inda zan je ko kashe ni za ka yi”

Jin haka ya sa Ameer ci gaba da karatu yayin da kuma aljanin ke ta faman ihu,kaskon wutar Ayodele ta buge da ƙafarta bisanin ta fara fizge-fizge.Ta yo kan Ameer za ta shaƙe shi,amma ya tofa yawunsa cikin bakinta kawai sai ta zube ƙasa ta na juya ido .A sannu a hankali gwanjin kukanta ya fara rage wa can bacci ya ɗauketa.

Ban sani ba ko a ina ne nake ba,amma na fi zaton duniyar mafarki ce mai kamar gaskiya duba da su Déborah da kuma mahaifina da sauran sarakuna da ke ta faman ihu bisa kaina su na zagina haɗi da yin Allah wadai da ni tun da har na gaza kare martabar mulkina.

A can gefe kuma wani kututuren aljani ne duk jikinsa ya sale sai faman kuka yake yi,cikin haushi yake min magana “wannan shi ne sakamakon da za ka yi min? Kin kawo shegen saurayin ki ya na gallaza min? Dubi yadda ya ƙona ni da karatun littafin su” sai kuma ya fashe da kuka,Déborah ce ta zo ta fara ɗunguza ni ta na cewa “tafi ki bamu wuri! Daga yau mun yanke igiyar da za ta sake sada ki da mu,je ki yi rayuwa da jinin maƙiyiyyarmu” daidai nan na farka daga baccin,sai kuma na ci karo da sautin ƙira'a na tashi a ɗakin.

Na kai idona na dubi ɗan ƙaramin bluetooth ɗin,tabbas na shaida shi gift ɗin Dr Haleema ne.

Na saki murmushi ina jin kewarsu,ita da ƙawayena.

Yadda karatun ke ratsa ni ya na sa min nutsuwar ruhi sai na ji a raina yau dai kam zan karɓi kalmar shahada.

Momah ta shigo ita da su Anna babba da ƙarama,jikina suka duba tare da yin min addu'o'i nan ne na samu labarin su ma ashe sun musulunta.

Bayan sun fita ne na miƙe na shiga toilet,har wani ɗan kuzari nake ji.Wanka na yi da ruwan ɗumi sannan na fito na zuge zip ɗin trollyna na zaɓi doguwar riga ta atamfa na saka ,na zaɓo hijabi mai kala da ita na saka.

Bakin window na je na tsaya sai na ga duhun magrib ya gabato,na saki murmushi don na san yanzu da an yi sallah AMEER zai shigo.

Haka kuwa aka yi,falo na fito na yi zaune ina zaman jiransa.Ana gama sallah ya shigo,kallo guda na masa na sunne kai ina murmushi mai ɗan sauti.

Wata sallamar ya sake yi a karo na biyu ya na cewa “yau an samu damar fitowa? Alhamdullah my Ayush ta samu lafiya sai zancen a kawo min ita”

Da sauri na ɗaga kai na dube shi,ya sakar min murmushi haɗi da cewa “yau har da kwalliya aka yi min?”

Na ɗan turo baki gaba na ce “ni ba kai na yi ma ba”

“To wa aka yi wa?”

Cike da isgili na ce “Kamaludeen!” a nan take fuskar nan mai yalwatacen annuri ta koma kamar jiƙaƙar turɓaya,ya ɓata rai sosai murya a shaƙe ya ce “kika ce wa?”

“Wasa fa nake yi ma” na yi saurin faɗa ganin ya na danna weelshair ɗinsa tare da yo wa kaina.

Na rumtse ido da sauri ganin yadda cikin ƙanƙanan lokaci idonsa sun rikiɗe sun yi ja,ga jijiyoyin kansa duk sun fito raɗo-raɗo.

“Kika ce wa? Ba ki ji abin da na ce miki ba ne?” ya faɗa cikin ɗaga murya ya na min tsawa,na fashe da kuka ina cewa “saboda fa zan karɓi Musulunci na shirya”

A nan take na ga ikon Allah yadda Ameer ya sake rikiɗa ya na fitar da murmushi mai sauti “da gaske my Ayush? Za ki musulunta? Yanzu? Kin yarda? Kai alhamdullah! Allah na gode ma da ka nuna min wannan ranar” kawai sai ganinsa na yi ya sauka daga kujerarsa ya kai goshinsa ƙasa ya na zayyano baitocin yabo ga Ubangiji.

Lokacin da ya ɗago kuwa fuskarsa sharkaf take da hawaye,dakyar ya daidaita nutsuwarsa sannan ya ban kalmar shahada wacce kafin kace me duk kusan garin labari ya kai musu.

★

Duk yadda Fatimah ta so yi wa Dr Jaleel dubara amma ya ƙi yarda har sai da ya kawar da budurcinta sannan hankalinsa ya kwanta.A kullum cikin bata ƙwayoyin hana haihuwa yake don guje ma samun ciki kafin biki.Sosai suke cin duniyarsu bisa tsinke su na more rayuwarsu.Wata irin shaƙuwa da soyayya kuma ta shiga tsakaninsu,tun albashin farko Dr Jaleel ya kama masu hayar gida inda za su zauna su biyu shi da ita.A haka har aka yi masu sauyin wurin aiki bayan watanni uku da suka kwashe a nan.

“Ya kamata ki bar shan maganin nan haka nan,ina son ganin ki da ciki” cewar Dr Jaleel ya na tsane gashin kansa da ƙaramin towel, Fatimah ta ce “in koma da ciki? Tabbb! Allah kiyaye min”

“Amma ai dai kin san ubansa ”

“Ba fa zan ɗauki ciki ba,ka jira har a yi biki tukuna”

“Hum! Na ji”

A dole ya ƙyaleta don gudun ɓacin ranta duk da kuwa ya na son samun arzikin ƴaƴa daga gare ta,amma tun da ta nuna ba ta shirya ba gwara ya bari har ta shirya.

A can ɓangaren A'ishah kuwa tuni an koma Abengourou,iyayenta suka tashi tsaye wurin nema mata magani bayan ta basu labarin abubuwan da ta fuskanta.Sosai take kula da shan magani don duk ranar da ta kuskure ba ta sha ba sai ta yi mugun mafarki.A haka ta dinga rainon cikinta,gefe guda kuma ta na zuwa asibiti gun aiki a ƙarshen wata kuma ta na ɗaukar albashi.

★VICTORIA FALLS

Shiga ta Musulunci zan iya cewa shi ne ya kawo min ƙarshen matsalata.A yanzu na yi imani,kuma na yarda da ayoyin da AMEER ke karanta min wannan ya bada babbar gudumuwa wajen warkewar ciwona.

Na karɓi soyayyar malamina,jagorana sai dai na ƙi faɗa masa kalmar a I Love You!

A yanzu ina ankare da shi bai bari Kamal ya min magana,sau tari ya kan ce ya fita in ya ga ya jima sosai .

Kamar dai yanzu da suka shigo a tare,Momah ce ta gabatar da abinci duk yadda na so na ci amma ya hana wai gaban waninsa zan ci abinci,a dole na haƙura.

“Gobe in sha Allah zan wuce can gun aikina ” cewar Kamal.

Momah ta ce “haba ya za ka tafi bayan kuma mun saba?”

“Abbana ya matsa na tafi! Duk da ita ma goggo ba ta son haka ɗin”

“To mi zai hana ku dawo nan ɗin tun da babu laifi garin ya ɗan sauya ?”

Kamal ya yi murmushi ya ce “Momah har yanzu fa akwai mutanen nan,jiya ma an kawo wani ya yi maita Ameer ba ka sanar da su ba kenan?”

Sai da ya ɗan harare shi sannan ya ce “kai Aku Sarkin surutu ai ka faɗa”

Kamal ya ƙyalƙyace da dariya ya ce “au! Na manta ashe ka ce kar na bari matarmu ta sani” sai kuma ya kalle ni muka haɗa ido,a dole na ƙyarƙyaro murmushi.

“Hum!” Ameer ya yi ƙyaci.

Momah ta ce “gaske har yanzu ana maita duk da irin wa'azi da jan kunnen da ake yi?”

“Momah kin san komai sai a sannu-sannu,kawar da Mayu kwata-kwata a garin nan abu ne mai matuƙar wahala.Babu laifi dai ana ta rage su, wasunsu da aka kama su na can an killace sai Ayush ta ida warware wa sai mu je ta gansu”

Yanayin fuskar Momah ya canza,ka na gani za ka fahimci ba ta ji daɗin hakan ba.

“Ameer ban son Ayodele na harakar nan,tun farko na yi ƙoƙarin daƙile kambunta amma ga wofi”

Ameer ya ce “na sani Momah! Ni kaina ban so amma ya za mu yi ƙaddararta ce ta zo a haka,ita ce kawai za ta iya karɓo Kambun nan a duk inda suka ɓoye shi”

Momah ba ƙara cewa komai ba,ganin haka ya sa Ameer canza zancen zuwa na karatu.

Bayan kwana biyu da yin hirar na shirya cikin kayan sarauta sabbi wanda suka sha banban da saura wannan sun rufe duk illahirin jikina.

Sanyi la'asar ne ke kaɗa wa,hakan yasa na ji daɗin yanayin cikin tako mai cike da nutsuwa nake tafiya.

Sarkin fada da Maji daɗi ne suka tare ni,gaisawa muka yi tare da ce masu “ina son zuwa gun uwanda aka kama da laifin maita ne”

“Kin tambayi shugaba?” cewar Sarkin yaƙi.

Na saki murmushi na ce “ya sani mana” sai suka kalli juna,bisanin Maji daɗi ya ce “ki jira dai ku tafi tare da shi zai fi”

“Ya na ina?”

“Falon tarben baƙi,ya samu baƙunci wani babban mutum wanda muke fatan zuwansa ya zamo ƙarshen matsalolinmu ”

“Wane ne shi?” ba su kai ga bani amsa ba na ga Ameer ya tawo yayin da kuma Alhaji Mandari ke take masa baya.

Kallo guda na yi masa gabana ya faɗi,tsantsar mugunta ce fal zuciyarsa wacce tun rabuwata da shi ba ta ragu ba sai ma ƙaruwa da ta yi .

“ Ayodele ! Sannun ki ashe ke ɗin jinin sarauta ce ban sani ba” shi ne abin da Alhaji ya faɗa .

“Ina wuni?” na gaishe shi,bai amsa ba sai kafe ni da ido da yayi.

“Daddy!” Ameer ya kira sunan shi,ya juyo ya dube shi bisanin ya ce “oh! Na manta ashe basarakiya ce” sai kuma ya jefe ni da wani kallo bisanin ya ci gaba da cewa “ na zo tafiya da ɗana ne,domin ba zan barsa a nan ba don babu haɗi tsakanin kaska da kifi.Yi mata sallama mu wuce” Alhaji Mandari ya faɗa ya na duba agogon hannunsa .

Hankali tashe na dubi Ameer,sai na ga abin da ban taɓa gani ba a idonsa wato rauni.So nake na tambaye shi shin da gaske tafiya zai yi ya bar ni ? Amma bakina ya yi min nauyi.

“Ki yi haƙuri my Ayush! Shi ɗin mahaifina ne,kuma bawa ba ya shiga aljanna sai in ya kasance mai yi wa iyayensa biyayya muddin haka bai saɓa wa shari'ar Muslunci ba.Na so ƙarasa duk abin da na fara yi sai dai Allah bai nufa ba,hakan kuma ba ya na nufin wai Victoria Falls za ta koma gidan jiya ba a'a.Ke ma za ki iya yaƙarsu na san ki da jarumta sannan Yayanki Ebira nan zai tallafa miki ” furucinsa ya haifar min da sanyayyewar ƙwabri.

Na zube gabansa ban shirya ba ina mai kamo tafukan hannunsa,“Ameer tafiya za ka yi ka bar ni ? Kar fa ka manta da bakinka ka faɗa cewa ni mace ce ina da rauni bai kamata na yi mulki ba,ta ya kuma za ka canza magana?”

“Ayush ko ba ki yi mulki ba za ki iya yaƙar azzalumai!” na yi saurin katse shi da cewa “a'a ba zan iya ba ni mace ce !”

“Sarauniya Mangou ma ai mace ce,amma a haka ta kafa babban tarihi a Nijar wanda duk duniya ta san da haka har a makaranta ma akan bai wa ɗalibai tarihinta.Shin ke ba za ki so ki zama kamar ita ba?” Ameer ya faɗa ya na mai goge min hawayen da suka sirnano min.

“Amma ai dai za ka dawo ko?”

“Eh in sha Allah zan zo domin kawo sadakin ki”

Cikin idonsa na kalla da kyau sannan na furta masa abin da ya daɗe ya na jira “ina sonka my Ameer! Ka sani kai ne likitan zuciyata” sai kawai na fashe da kuka.

Ameer ya ida ruɗewa,godiya ya yi ta min tare da cewa “ko a yanzu Allah ya ɗauki raina alhamdullah! Ayush ki yi riƙo da addu'a kin ji ko? Kar ki yi sakaci da addu'a...” Alhaji Mandari ne ya katse shi ta hanyar jan weelshair ɗinsa ta baya.

“Mu je kake ta shararo mata alƙawarin banza wanda ba za ka cika ba”

Idon Ameer na zubar da hawaye mahaifinsa ya ja shi suka fita daga masarauta,ni kuwa banda kuka babu abin da nake yi Sarkin fada da Maji daɗi na ban magana amma na ƙi saurarensu.Sai ma tashi da na yi na fara gudu-gudu na nufi gate,sai dai kafin na kai ga fita sai Yaya Ebira ya tawo kamar an jefo shi daga sama ya sha gabana.....

Tun da ya bar Ayush ɗinsa zuciyarsa ke cike da baƙin ciki,a motar Daddy suka bar Victoria Falls har suka shigo babban birnin Zimbabwe daga nan suka ɗauki jirgi zuwa can ƙasarsu ta côte d'ivoire.

Tarba mai kyau Ameer ya samu gun Ammynsa,ganin mahaifiyarsa ya sa zuciyar Ameer ɗan samun sukuni.Bayan sun gaisa ya je yayi wanka sannan ya sauko ƙasa,kamar wani ƙaramin yaro haka ta dinga basa abinci .Nan ne ta fesar masa cewa Alhaji Mandari ya samu labarin ya na Victoria Falls ne a gun Kinza ,wacce yadda garin ya ɗau canji ko ina zancen addinin Musulunci ake yasa ta gudo.

Ran Ameer ya ƙara sosuwa shi ma ya kwashe komai da ya faru a can ya sanar da ita ya na mai ƙara wa da “na so a ce sai da na gama yaƙarsu sannan na baro garin,ina son Ayush sosai fiye da tunani.Ban so ace na barta can ba,so na yi sai mun yi aure”

Ammy ta ce “kar ka damu zan tsaya ma ka aureta ,can farko ma saboda ta na ba musulma ba.Daddynka mugu ne,ina so ka aurota ƙila ta yi maganinsa ”

“Ammy ƙarfin ikon Ayush duk sun ragu sakamakon ayoyin Alkur'ani da take sha take kuma yin wanka,amma har yanzu da saura”

“Ai kuwa zan shirya mu je can ni da Kawunka,in sha Allah za mu auro ma ita cikin satin nan”

“Daddy zai yarda?”

“Ba zan bari ya sani ba”

“Allah to Ya yarda ”

“Amen!”

Wannan tabbaci da ya samu sai yasa jin ƴar nutsuwa ta shige shi.

★VICTORIA FALLS

Tafiyar Ameer ta zame min babban miki a zuciya,sai dai ban bari ya kai ni ƙasa ba.Yaya Ebira ne bangona a yanzu,shi bani ƙarfin gwiwa.Cikin ikon Allah muka fara yaƙar mugaye hatta uwanda aka kama sai da na karɓe kambun maitar su.Haka duk dare zan fitar da esprit ɗina domin binciko masu laifi,gefe guda kuma muna ta koyon karatu Addini babu laifi.

Yau sati biyu cicif da tafiyar masoyina,ina zaune kusan Momah Yaya Ebira na bamu labari mai daɗi na dangane da gudunmuwar da garuruwa maƙwabta suka turo mana tallafin malumai da kuma hanyoyin da za mu bi mu ci gaba da rayuwa cikin salama.

“Abu guda ya rage a yanzu shi ne zaɓen shugaba” cewar Yaya Ebira ,ya na kallona.

Na ce “to ai kai ne ka fi cancanta da ka zama sarki duba da kaf cikinmu kai ne jajirtace”

“A'a ba za a yi haka ba! Ina ga dai zaɓe za a yi kamar yadda Ameer ya faɗa kafin ya tafi”

“Ni dai in son samu ne kawai ka hau ko ya kika gani Momah?” na sake faɗa .

Sai a lokacin Momah ta yi magana “eh ya hau ɗin zai fi”

Muna cikin tattaunawa sai ga Maji daɗi ya shigo,“Ranki shi daɗe an yi baƙi su na son ƙaraso wa nan” shi ne abin da ya faɗa .

“Ok ka yi masu iso”na basa izini,da saurinsa ya fita zuwa can kuwa sai ga su sun shigo.

Da mugun sauri na miƙe ina cewa “Ammy? Am...Amy ke ce?”

Ta sakar min murmushi bisanin ta ce “Eh! Tare muke ma da Ameer ya tsaya can masjid”

Ban san lokacin da murmushi ya ƙwace min ba,Momah ta tarbe ta tare da yi wa bayi masu kula da ni tun farko umarni da su kawo ruwan sha.

Ba don a ce ban da ta ido ba da tuni na fita zuwa can masjid ɗin.Amma sai na daure na zauna,Ammy da Momah sai gaishe-gaishe suke tare da gabatar da juna.

Muna cikin haka ne sai ga Ameer,shi da wani mai kama da Daddynsa.

Gaishe su na yi tare da basu ruwa da kaina,Ameer sai wani bina da ido yake kai kace wanda ya shekara bai gan ni ba.

Yaya Ebira bai tafi ba,kusan ma an fi bukatarsa a gun duba da shi ne maɗaurin aurena.

Na yi murna sosai da jin abin da ya kawo su, lokaci guda kuma kunya ta kama ni musamman da Yaya Ebira ya jefo min tambaya wai ina son Ameer.Da sauri na fice,ina jin duk su na dariyata.

“Tsaya min mana” na ji muryarsa daga can bayana.

Na juyo muna facing juna,sanye yake cikin farar gizner wacce aka yi wa aikin jan zare .Kansa babu hulla sai gyararar sumar kansa da ke ta ƙyalli,“haka ake tarben miji babu ko irin ɗan fari da idon nan?” ya faɗa cikin sigar zolaya.

Na rufe ido ina mai cewa “Laaa! Ustaz ne fa kai”

“Sai kuma aka ce miki ba mu iya soyayya ba?”

“A'a ni na isa na faɗi haka”

“Ga shi kuwa kin faɗa ”

“Hum! To na ji mu je mu zauna can ƙarƙashin bishishiya” na faɗa tare da yin gaba ya na biye da ni har muka isa gindin bishiyar kurna da ke nan cikin masarauta.

Addu'a na ji ya karanto a bayyane ya na mai duban sama,“mine ne kuma?” na tambaye shi da sauri.

“A'a babu komai”

“Kuma ka dubi sama?”

“Eh kin san ita ma matattarar aljanai ce”

Na waro ido,ya ce “eh ba ki sani ba ne?”

 Na jinjina kai,ya ce “lokacin da muka je can MUTUWARE na nan garin ai na ga har da bishiyar kurna a ciki”

“Mi yasa wai ka sa aka rushe ta? Na ga duk an ƙone komai”

“Eh saboda guje ma matsala,kin ga yanzu duk wanda ya mutu kawai za a haka masa kabarinsa ba tare da jira ba”

“Haka na ji Yaya Ebira ya ce,kuma wasu ma da suka mutu na ji ya ce wai har an kaudo su cikin mintin da bai gaza goma ba”

“Hakan zai fi.Ya ne ba ki yi kewa ta ba?”

Na turo baki na ce “kai da ka tafi ka bar ni ”

Ya ja ajiyar zuciya ya ce “tun da na tafi nake cikin damuwa ba ki ga na rame ba? Wallahi a kullum cikin tunanin ki nake.Sauƙinta ma da Ammy take kama min muna yin hirar ki,tun satin da ya wuce muka so mu zo amma Daddy ya rusa plan ɗinmu yanzu ma don yayi tafiya ne”

“Na ji daɗi sosai da Ammy ta amince da aurenmu”

“Ki na sona?” ya jefo min tambayar kamar daga sama,na yi shiru na ƙi basa amsa ya sake maimaita wa .

Na ce “ai na baka amsa ranar nan”

“Yanzu nake so ki faɗa min”

“A'a sai ranar daren farkonmu” na faɗa ina sakin murmushi,amma sai na ga shi Ameer ɗin ya game fuska kamar bai ji daɗin maganar ba.

“Ayush wai yanzu ke ma kin fi son sunan ki fiye da a canza miki wani?”

Kai na jinjina masa na ce “eh a bar min shi ina son sunana”

“To babu matsala amma ni dai ba zan kira ki da shi ba”

“Sai Ayush?”

“Eh! Je ki ɗauko littafi na koya miki karatu”

“A'a ban so” na faɗa ina game fuska,wani kallo ya min tsakiyar ido bisanin ya ce “ok!” sai shiru ta ratsa kowa da abin da yake saƙa wa a ransa.

“Ina son tafiya da ke da zarar an ɗaura mana aure fa” ya katse shirun namu .

“Yaushe za a ɗaura?”

“To ban dai sani ba ya danganta da abin da Yaya Ebira ya ce”

“Don Allah ka zauna a nan sai a naɗa ka sarki”

“Subahanallah! Ayush kin san abin da kike faɗa kuwa? Sarki fa? Allah kiyaye min ai ban fata ko a mafarki.Lamari ne mai wuyar sha'ani,mulki tashin hankali ne a nan duniya ma kawai ballantana lahira”

“To ustazu na ji .Kenan sai na hau tun da ba ka so” wani kallo ya jefe ni da shi,da sauri na sunne kai ba tare da na shirya ba na ce “ka yi haƙuri ”

Hira sosai muka yi a wannan lokacin,ba mu muka rabu ba sai da aka kira sallar asar.Ni na koma can ciki shi kuma ya je masjid,ko da na shiga ɗaki na tarar su ma su na ta yin sallah.

Alwala na yi ni ma na gabatar da tawa,bayan na gama ne kuma muka taɓa hira.

Da dare haka Ameer ya zo ya ja ni muka fita waje wani gida ya kai ni gun wata tsohuwa mai kirki ,yadda na ji su na ta ambaton sunan Kamal yasa na fahimci ita ce goggon da suke yawan faɗa.

Da za mu tafi wata casbi ta bani mai kyau,sosai na ji daɗi na yi mata godiya.

“Ta na da kirki sosai” na faɗa lokacin da muka fito ina mai tsayawa bayan weelshair ɗinsa ina tura shi .

Ya ce “sosai ma kuwa! Kakar Kamal ce”

“Wai ya na nan? Tun bayan da ka kore shi bai sake dawowa ba”

“Ki na son ganin shi ne?” yadda ya yi min maganar cike da kishi sai da na danne dariyata sannan na basa amsa da “a'a” a haka na yi ƙoƙari na canza zancen har muka isa masarauta.

Washegari

Busar sarewa ya tayar da ni daga baccin bayan asubar da na koma.Kamar a mafarki nake jin shelar ɗaurin aurena da Ameer,ƙirjina ne ya shiga buga wa da ƙarfi.

Karkarɗe kunnuwa na yi ina ƙara sauraren yadda ake faɗin an ɗaura aure tsakanin Atodele Lassey da kuma Ameer Mandari,a ƙarshe kuma ana shaida wa mutane walimar biki za ta biyo bayan naɗin sarauta da za a yi.

Ina cikin wannan hali na fara jin buɗa a can falo,muryar Anna babba ce ta karaɗe gun ta na jero baitocin yabo yayin da Anna ƙarama kuma ke yin amshi da amen.

Wasu hawaye suka sirnano min a kumatu ba tare da na shirya ba,Momah ta shigo ta na cewa “ki shiga ki yi wanka mana yanzu za ku wuce da zarar an gama komai”

“Za mu wuce ina? Ni da wa?”

“Ji wani sakalci,can Abengourou mana ke da mijin ki”

“Ke kuma fa Momah?”

“Zan zauna nan sai in kin kawo min ziyara”

Ban san lokacin da na je na yi mata wata runguma ba ina mai fashewa da kuka mai ƙarfi,rarrashi na ta fara dakyar na iya tsagaita kukan na je na yi wanka inda ruwana ke jirana kamar kullum.

Wurin shirya wa ne bayi suka taya ni na kimtsa,sai a lokacin na fita na gaishe da Ammy wacce ke yin kamar za ta lashe ni tsabar murna.

A can waje kuwa sai shirin yadda za a gudanar da naɗin sarautar ake wanda za a yi ƙarfe biyu cicif bayan sallar zuhur.

Ameer ji yake kamar ya zuba ruwa ƙasa ya sha tsabar murna,bakinsa har kunne yayin da ake ta yi masa murna cike da girmamawa.

Ba shi ya shigo cikin gida ba sai bayan an yi nadin sarauta,wanda ya zo da ban mamaki babu wanda yayi tunanin Ebira zai zama sarki sai dai yadda Allah ya hukunta kenan kuma babu wanda ya isa ya ja da ikonsa.

Hawan Ebira kan karagar mulki shi ne ya ƙara bai wa al'ummar Victoria Falls kan cewa tabbas duk canfi kan cewa sai wanda ababen bauta suka zaɓa zai yi mulki,dayawan cikinsu uwanda suka musulunta sun ƙara samun salamar zuci.

Ina zaune kan tapis na ji muryarsa ya na cewa “Momah kun shirya ne? Ku fito mu tafi,Ammy ki tashi mana”

Da sauri na juyo sai aka yi sa'a mun haɗa ido,wani kyau na ga ya yi min na musamman fiye da kullum.

Duk tashi suka yi,Anna ƙarama ta so a tafi da ita sai dai yanayin jikinta na tsufa yasa Ammy cewa ta yi zamanta tun da duk family ne da mu da su jini guda ne.

Har mota suka yi min rakiya,banda kuka babu abin da nake yi ina faman riƙe Momah wacce ke ban baki na yi haƙuri ai za ta zo.

Kawu shi ne a gaba shi da direba, Ammy na hannun hagu ɗina yayin da Ameer ke na damana sun saka ni tsakiya.

Haka aka tafi da ni bayan na sha nasiha iri-iri ,har muka iso Harare ban bar kuka ba.

A hotel muka sauka,kwanan mu ɗaya bisanin jirginmu ya cira zuwa Abengourou.

Yadda na shaƙi iskan garin sai na ji duk abubuwan da suka shuɗe a rayuwata sun dawo min a kai.

Direba ne ya zo ya ɗauke mu ,da isarmu can ɗakin Ameer Ammy ta sa aka kai min kayana.Abu na farko da na fara yi shi ne wanka sannan sallah,bayan nan na dawo falo ganin shi Ameer ɗin ya shigo.

Ammy ta zuba abinci,duk ban ji na daidai amma haka na daure na ci,ita kuma sai ƙoƙarin yi min hira take.Muna nan zaune Ameer ya fito ya na baza ƙamshi,yadda yake sheƙi sai da ya sa zuciyata buga wa yayin da kuma mugun kishinsa ya fara dabaibaye ni.

Shi ma zama yayi ya ci abinci,haka muka ta yin hira haɗi da kallo har dare ya ɗan yi sosai.

“Ki tashi ki kwanta kar ki biye wa Ameer zai iya kai wa ƙarfe biyu na dare a nan” cewar Ammy,na ɗan yi murmushi tare da yi mata sai da safe.

Wanka na sake yi da ruwan gumi na shafe jikina da mai da turare,doguwar riga na saka na haye ƙaton bed ɗin da ya sha shimfiɗa ta alfarma.Babu jima wa bacci ya sure ni saboda gajiyar da ke tattare da ni.

Numfashina ne na ji ya canza gudu,a hankali na ware idona sai na tsinci kaina a rungume cikin ƙirjin Ameer ya rufe mu da blanket har zuwa kai .Na fara ƙoƙarin yaye bargon sai ji na yi ya ƙare matse ni tare da furta min “mine ne my Ayush?”  ban ce komai ba sai motsin da nake,cikin bazata na ji bakinsa kan nawa ya na sumbatata.....

The End

Kiciniyar ƙwatar kaina na fara yi amma alamu sun nuna tamkar zuga shi nake yi yadda ya maida hankali wurin sarrafa ni.

Duk yadda na yi tunanin lamarin ya wuce haka,ina ji ina gani Ameer ya mayar da ni cikakkiyar mace a wannan daren.Sai bayan komai ya lafa ne ya soma bani haƙuri,“yi shiru mana my Ayush! Na kasa controling kaina ne.Na jima ina hasashen wannan rana da kuma tunaninta,sam ban yi zaton har ke budurwa ce ba ai da ban yi miki shigar sauri ba.Na gode sosai da wannan tsadadiyar kyauta da kika min,Allah saka miki da gidan aljanna” cewar Ameer ya na mai goge min hawayen da ke ambaliya kan fuskata.

“Yi shiru kin ji? Ki yi haƙuri bari na je na haɗa miki ruwan wanka” ya faɗi haka tare da lalubo rigarsa ya mayar sannan ya sauka daga bed ya nufi toilet.

Ina jin motsinsa daga inda nake kwance ,tunani kawai nake dama haka kowacce mace ke shan uwar azabar nan amma har wasu suke bayar da mutumcinsu waje? Ina nan cikin wannan hali na kuma jinsa bisa bed ya na yaye blanket ɗin da ya rufe ni.Da mugun sauri na riƙe bargon,cikin muryar kuka na ce “ka bari”

“To tashi ki yi wanka” 

“To” na basa amsa,ba wai don na ji zan iya tashin ba.

“Ko na ɗauko roba na yi miki a nan cikin ɗaki?” ya tambaye ni,na basa amsa da “zan yi da kaina”

Jawo ni yayi jikinsa,kaina ya ɗan bugu da ƙirjinsa “mine ne ? Da zafi ko?” wata irin kunyarsa na ji kawai sai na rumtse ido,a haka ya yi min wayo ya janye blanket ɗin tare da raɗa min a kunne “mu je mu yi wanka”

Ba ƙaramin ƙoƙari na yi ba gun sauka na je toilet,duk yadda na so Ameer yayi zamansa amma sai da ya biyo bayana.

Bayan mun tsarkake jikinmu muka ɗauro alwala,shi ya zaɓa mana kayan da za mu saka,sai a lokacin ya ja mu sallar godiya gun ubangi.Bayan ya sallamace ya yi mana dogayen addu'o'i,bisanin na je na canza zanen gado na shimfiɗa wani.

Na kwanta ina lumshe ido,bacci nake son yi amma tunani barkatai duk sun cika min kwanya.

“Ba ki yi bacci ba?”

Na rufe ido tare da jinjina masa kai,ya saki murmushi mai sauti bisanin ya ce “duk laifin ki ne,ke ce ɗin ta musamman ” ban ce komai,shi ma shirun yayi tare da kwanciya abunsa.

Washegari

Bayan na yi sallar asubah na yi zaune kan tapis ina jan casbi, Ameer da ya dawo daga masjid ya zo ya zauna kusa da ni ya fara koyar da ni karatu.

Mun ɗauki sama da awa ɗaya bisanin ya shiga  wanka ,na zaɓa masa kayan da zai saka.

Ni na taya shi ya shirya tsab,sai da ya feso min kalaman soyayya bisanin ya fice.

Ni ma wankan na yi na shirya cikin riga da zane na atamfa ,na fito falo kenan sai ga muryar Daddy.Tsabar rikicewa sai da hantar cikina ta kaɗa,wani kallo ya bi ni da shi ba.Ni kuma bakina yayi nauyin da zan gaishe shi, Allah ya yi min sa'a Ammy ta fito.

Barka da zuwa ta yi masa,ba tare da ya amsa ba ya ce “mi wannan take yi a gidana?”

“Matata ce!” muryar Ameer ta basa amsa da yake fito wa daga kitchen.

Wani kallo Daddy ya yi masa bisanin ya ce “Yaushe ta zama matarka?”

“Daddy don Allah ka mayar da wannan ƙiyayyar gefe,laifin wani ai bai shafar na wani.Kuma ma dai ba fa kai ne aka kora ba Babah ce,ka sani sarai ba mutumniyar kirki ba ce” Ameer bai rufe bakinsa ba Kinza ta bayyana cikin falon.

Ta ce “amma dai ka san da babu gami tsakanin kaska da kifi ko? Ita ɗin dole ta bar gidan nan”

Cikin hassala AMEER ya soma yin addu'o'i,da mugun sauri Kinza ta ɓace ta na soshe-soshe.Daddy ya nufi ɗakinsa da sauri,sai a lokacin na samu damar zama kan kujera ina jin idona na cika da hawaye.Ammy ta take masa baya,yayin da kuma AMEER ya zo ya tsaya a gabana.

“Kar ki ɓata min ranki mana hasken zuciyata! Hawayen nan da son samu ne ki adana min su zuwa an jima ” sai ya saki wani murmushi,na turo baki ina ɗan hararen shi.

Ya ce “au! Ba ki so?”

“Eh ɗin ban so”

“Ai kuwa ba zan yarda ba,jira na zubo miki abincin da na girka miki sai ki sha magani,ko kin bar jin zafin?”

Na rufe fuskata da tafunkan hannu,ina mai cewa “don Allah ka bari ban son irin haka”

“Mutum da matar shi” ya faɗa a shagwaɓe,ni abun dariya ma ya bani na kuwa ƙyarƙyata daga can saman bene na ji Kinza na kwaikwayo na.

“Wai sai yaushe za a ɓatar da waccar abar?” na jefo masa tambaya.

Ya ce “duk ranar da Allah ya ce,tun da dai Victoria Falls ta gyaru ai madallah”

“Amma fa Kinza sonka take yi”

“Ai mun raba kaya da ita tun ranar da ta fahimci na fi ƙarfin ta ”

Na ja ajiyar zuciya na ce “ka san da kuwa har duniyarsu André ya kai ni ?”

“Daga yau kar na sake jin kin yi zancen su,tashi mu je kitchen ki gani” ban musa ba na miƙe muka je.

Frites ne ya yi ashe da sandwich,ni na zuba a plate sannan muka dawo falo muka ci.Bayan mun gama ne ya bani magani na sha,sai na wuce can bedroom na kwanta.Babu jimawa bacci ya ɗauke ni, André ya zo min a mafarki cike da murna da alfahari yake cewa “na ji daɗi sosai Atodele da kika kawo ƙarshen zalunci,ki riƙe mijin ki sosai shi ɗin zinariya ce mai wuyar samu.Ba don ƙarfin imaninsa da kuma riƙo da addini ba da tuni mutanen Victoria Falls sun kawar da shi”

“André na yi kewarka sosai  ! Mi yasa ka bar zo min ? Ai sai ka zo ko a siffar ƙwarangwal ɗin ce”

“Wannan zuwan nawa shi ne na ƙarshe,daga yau ba za ki sake ganina ba”

Idona y ciko tab da ƙwalla na ce “don mi yasa?”

“Komai ya zo ƙarshe! Sannan tunanin ki ma ya kusa komawa na normal mutane,yanzu Kinza ce kawai ta yi miki saura ki kawar”

“Ta yaya kenan?”

“Za ta zo yanzu don cika umarnin Alhaji Mandari,zai aikota ta kashe ki amma ba za ta yi nasara ba shi ne zai mutu”

“Ya mutu kuma?”

“Eh mana! Haka ne alƙawarin da aljanai suke yi,in ba su yi nasara ba sai su kashe mutum” ko bakinsa bai rufe ba na fara jin yanayin ɗakin na canza wa.Ta ido ya yi min nuni da yadda zan yi,wato na fitar da ruhina daga gangar jikina.Haka kuwa aka yi,ko kafin Kinza ta maƙure gangar jikina tuni na fice.Da taimakon André muka nakasata ta yadda ba za ta iya yin wani kataɓus ba.

A gaban idona take nishin azaba bisanin ta koma inda ta fito,André ya dangwala min da hannu ya na mai buɗe bakina ya ciro wani abu kore haka ma a idona ya na murmushi ya tafi ya bar ni.

Kukan da Kinza ke yi ya karaɗe kaf illahirin unguwar,ni ma shi ya tayar da ni daga bacci.Na yi addu'a tare da yin miƙa na sauko,cacaniyar mutane yasa na fita zuwa babban falo.Sai na taras da Usman,da Ameera da ɗiyanta uwanda ke ta yin kuka.

Na buɗe baki da niyyar yin magana sai ganin Alhaji Mandari na yi ya na ƙoƙarin tashi sama kamar yadda tsuntsaye kan yi,yayin da kuma bakinsa ke fitar da kumfa.

Hankalina ya tashi,mafarkin da na yi kuma ya faɗo min a rai.

Dakyar aka iya ɗaukar Alhaji zuwa asibitinsa,duk ƙoƙarin ceto ransa da ake abu ya cuttura saboda yadda jinin jikinsa ke tafiya sannu-sannu ya na ragewa kamar da akwai mai zuƙe shi.

Kwanan Alhaji Mandari uku a asibiti kafin ya ce ga garin ku nan,fatar jikinsa ta yi fari fal tsabar babu ko ɗigon jini.Wanka aka yi masa aka kaisa gidansa na gaskiya,ahalin gidan sun shiga tashin hankali musamman AMEER don duk yadda na so na kwantar masa da hankali ya ƙi saurarata.

Haka aka yi zaman makoki har kwana bakwai,tuni na ɗan saba da dangin Ammy uwanda suka zo gaisuwa haka ma ƴan uwan AMEER.

Bayan wata guda da rasuwar Alhaji AMEER ya sa aka yi wa asibitin saukar Alkur'ani musamman ma MUTUWARE.Sabbin ma'aikata ya fara ɗauka a nan ne fa mu ka gamu da A'ishah cikinta ya fito sosai har an fara lissafin haihuwa.

Mun yi hirar yaushe rabo,ta bani labarin abubuwan da suka faru da ita mafarin ta dawo aka dinga yi mata roƙon Allah da rubutu ta na sha.

Sa'ilin da na sanar da ita mun yi aure ni da Ameer ba ta iya ɓoye tashin hankalin ta ba sai da ta nuna min bisanin ta wayance.

Sai bayan na zo gida ne na tambayi AMEER wayata,ashe duk tsawon lokacin nan ta na gare shi tun da duk kayana shi aka ba.Ai kuwa ya ban abata,ban yi jinkirin sayen data ba na hau WhatsApp.Caaa duk mutanen da na sani a ranar mun sha hira ciki kuwa har da Fatimah wacce ke can Zimbabwe ta shaida min nan da wata biyu za su dawo.

★

Cikin shirin tafiya aiki na shirya tsab cikin kayan atamfa.Ameer ya dube ni ya ce “wai ba za ki haƙuri ba har wani sati ba?”

Na dube shi tare da rausayar da kai na ce “don Allah ni dai a bar ni na je,tun da dai ban je mission ba ai gwara na koma bakin aiki”

Ya ɗan shagwaɓe fuska ya ce “don Allah a kula da ni to kafin a tafi”

Gabana ne ya faɗi domin tun daren farkonmu AMEER bai sake waiwayata ba,na yi rau-rau da ido na ce “ka bari har zuwa dare don Allah ”

Ya maƙe kafaɗa ya ce “na ƙi wayon,ni dai a kula ni please ” 

Duk yadda na so na yi masa wayo ya ƙi,a dole na yarda musamman yadda ya fake da wa'azi da kuma nuna min haramcin bijire wa shimfiɗar miji.

Wani wanka na sake yi,na shirya ina ƙoƙarin fita ya ce “jira na kai ki da kaina” 

Na turo baki a doli na tsaya shi ma ya shirya sannan muka fito, Ammy ta dube mu fuskarta ɗauke da murmushi ta ce “yau ko breakfast ba ku fito ba,ko aiki za ku je? Kin ga Ayush zo ki ci naki in kika biye wa Ameer sai ya mayar da ke siririya”

Na yi murmushi ina mai ƙara gaisheta bisanin na zauna na cika tumbina, AMEER kuwa cikin kula aka saka masa nasa.

Sai da Ammy ta yi mana addu'a bisanin mu tafi,direba yayi driving na mu ni aka fara saukewa sannan suka wuce .

Office ɗin Dr Haleema na fara shiga,tamkar za ta haɗiye ni haka ta rungume ni da na shaida mata na musulunta.Mun yi hira sosai kamar wasu ƙawaye bisanin na miƙe,har zan fita na ce “oh ni na manta banda ma blouse riga fara ta likitoci”

Ta yi murmushi tare da bani ɗaya cikin nata na yi godiya na fita.

Haka muka dinga gaisawa da jama'a bisanin na je gun A'ishah na kama mata aiki,sai satar kallona take musamman tafiyata.

Kasa yin shiru ta yi ta ce “duk kin yi wani iri sai kace yau ne kika yi daren farko dai ” na dube ta cike da kunyar abin da ta ce na girgiza kai kawai, duk yadda ta so mu yi hirar ƙiya wa na yi saboda sam ban so na fallasa sirrin gidan aurena.

Haka muka wuni yin aiki,da dare muna shirin yin kwanciya sai ga kiran AMEER ya shigo.Sunan da ke kan screenshots kawai nake kallo wato Hero,amma na kasa ɗaga wa saboda yadda Aishah ta ƙure ni da ido.Har sai da ta kusa tsinke wa na ɗaga tare da kai wa a kunne,“ an gama jan ajin an ɗauka? To fito gani a ƙofa”

Bakina na rawa na ce “wace ƙofar?”

“Ta asibitin ku mana ,ki yi sauri please dare na yi”

“Amma Hero nan fa zan kwana” na faɗa a shagwaɓe.

Ina jin shi kamar ya game fuska ya ce “ina wasa da ke ne? Ki fito na ce”

Jikina har rawa yake na ɗauki jakata na ce “A'ishah sai da safe Hero ya zo ɗaukata wai ba zan kwana a nan ba”

“Hum!” shi ne kawai abin da ta ce,zan yi magana kiransa ya sake shigo wa a doli na fita da sauri na.

Tun daga nesa na tsinkayo motar shi sai hasken wuta take fitar wa.Ina zuwa na ga ya buɗe min ƙofar baya,cike da jin haushi na shiga tare da rufewa.Direba kuma ya yi mata key,ya rungumo ni ya na mai cewa “so da ƙaunar ki ne suka sa haka my Ayush! ” sai sumbaci gefen fuskata ya na mai sakar min iskan bakinsa a kunne.Na lumshe ido ina jin zuciyata na samun sassauci.

“Duk wunin yau a takure na yi shi saboda idaniyata ba ta ganin ki a kusa da ni,ina MAHAUKACIN SONki don Allah kar ki gaza da ni da kuma buƙatuna gare ki” ƙasa-ƙasa ne yake raɗa min haka ,a doli yasa na ji sanyi a raina.

Har muka isa gida kalaman soyayya yake fesar min,wanka muka fara yi bisanin ya gabatar mana da dunƙulalar kaza da guminta.

Dama ban wani ci abinci ba haka na zauna na ci na ƙoshi na hauda madara,sai na je na yi brush na kwanta.

“Kar ki yi kwana fa ina zuwa” na ji muryarsa sai yanzu ne yake shan madara ,a gajiye na ce masa “a'a wallahi na gaji idona har zafi suke min”

Da sauri Ameer ya bar abin da yake ya nufi toilet,ina jin lokacin da ya hau bed da sauri na juyo muna facing juna.

Ido muka ƙura wa junanmu,a haka duk muke isar da sauƙwannin da ke shimfiɗe a zuciyoyin mu.Cike da soyayya da begen juna muka raya daren,a ƙarshe bacci ya fara fizgata amma AMEER ya ƙi bari na yi shi haka nan sai girgiza ni yake “My Ayush tashi ki yi alwala in ba za ki iya wanka ba yanzu , please ki tashi”

“Na gaji wallahi don Allah ka bar ni ”

“Manzon Allah Sallallahu alaihi Wasallama ya hane mu da bacci da janaba,in kuma a lokacin ba za ka iya yinsa ba ya umarce mu da mu yi alwala don haka tashi za ki yi Ayush domin guje wa sheɗanu”

Ina rangaji ido na lumshewa haka na miƙe don dole na ɗauro alwala sannan na zo na kwanta,shi kuwa AMEER wanka yayi ya zo yayi salloli tare da karatun Alqur'ani.

Washegari

Tun kafin a yi kiran sallah ya tada ni tare da tisa ƙeyata na je na tsabtace jikina.Nan ne ya yi min bayani kan raka'atainil fajir da falalarta,sai kuma ya min nuni da ya kamata na dinga yin su kafin sallar asubah.

A tare nan gida muka yi ta bisanin shi ya fice masjid,ni kuma na yi tawa sallar gida .

Ina nan zaune har ya dawo,karatu ya koya min bisanin na fita can na gaida Ammy.

Kitchen na shiga na haɗa abincin breakfast na jera kan table,sannan na zo na yi wanka .

Ameer na ta baccinsa,na yi zaune ina ƙare masa kallo.Ni ɗaya ke murmushi ina jin soyayyar shi na huda zuciyata,shi ɗin ya na da matuƙar muhimmanci a gare ni shi ne silar wanzuwar farincikina da na al'ummar Victoria Falls.

“Mu je a min wanka in an gama kallon nawa” na ji muryarsa kamar daga sama .Na yi murmushi haɗi da rufe fuskata alamun jin kunya bisanin na ce “sai dai na haɗa ma”

“Ba za a taya ni ba kenan?”

Na ɗaga masa kai bisanin na miƙe na shiga toilet na fara haɗa masa ruwan wanka,ina nan ciki ya shigo.Sai da na cuɗa masa baya bisanin na fito,kayan da zai saka na fitar masa sannan na yi zaune zaman jiran shi.

Ba mu fita falo ba sai da na taya shi ya kimtsa,tare da Ammy muka yi breakfast a nan ne AMEER ke shaida mana cewa ya kamata mu tashi mu bar gidan nan domin lafiyarmu saboda duk gidan da aka taɓa harakar aljanu da shi ya na da matsala.

Ammy ta ce “ai kuwa dai har ƴan unguwa sun fara cewa wai da zarar dare yayi suna jin kuka kamar na aljanar ruwa”

“Bai wuce Kinza ce! Ammy ya kamata dai mu bar gidan nan ko da haya ce mu kama”

“A'a don me? Sayar da shi za mu yi kawai sai mu sayi wani kuma ma dai a cikin gidajen Alhaji sai mu tada ɗan haya mu shiga”

AMEER ya ce “ammy ni fa ban son yin amfani da kuɗinsa ”

“Kar na sake ji ka faɗi haka,ai ba kai ka yi ba”

Tun daga wannan rana muka ta shirye-shiryen tashi duk wasu kayanmu mun kimtsa su, ɓangare guda kuma ina ta zuwa aiki wanda a yanzu kusan kullum A'isha sai ta bugi cikina ni kuma na share ta.A haka har muka tashi muka koma wani sabon gida bai da nisa da asibitinmu,kayan kece raini AMEER ya zuba a ɓangarenmu da na yi masa ƙorafin duk ni ce ya kamata na yi wannan sai cewa yayi ko a Addinin Musulunci namiji ke da alhakin kayan ɗaki.

Na gayyaci abokan aikina suka zo suka ga gida ,sai na shirya ƴar ƙaramar walima.A washegari A'ishah ta haihu duk da lokacin haihuwar bai isa ba cicif,ta haifo Baby girl mun je mun taya ta murna a nan na haɗu da ƙanwarta Balkis ita ma tuni ta warware daga tuggun Momy ta samu lafiya.

An yi sunan gidan Aishah an saka wa Baby Rahima,tun bayan arba'in na ga take-taken A'ishah da zarar AMEER ya kawo ni asibiti sai ta zo sun gaisa.Haka na dinga daure wa ina haɗe kishina,ana cikin haka har su Fatimah suka dawo daga mission da maƙuden kuɗi abu na farko da ta yi kuwa shi ne ta sayi mota amma ba ta fara hawanta ba sai bayan bikinsu da Dr Jaleel.

Abota,ƙawancenmu sai ya ƙara ƙarfi musamman yanzu da duk muka yi aure.An yi biki mun damƙa Fatimah gidanta,ba a haɗe su ba da kishiyarta kowacce gidanta daban.

Yau ne muka sauka daga aiki ,ƙarfe goma agogon wayoyinmu.Gidan Fatimah muka tsara zuwa,a motarta muka shiga ina zaune a gidan gaba A'ishah a baya ta na shayar da ƴarta har muka isa.

Abu na farko da muka yi shi ne girki kafin mu baje gaban TV ana hirar duniya,sai hira muke muna dariya bisanin A'ishah ta fashe mana da kuka.

“Haba ana zaman lafiya kukan mi kike kuma?” Fatimah ta tambaya.

Na ce “ah to ke faɗi sai kace wacce aka aiko wa mutuwar uwa ko ta uba”

“A'isha mine ne don Allah duk kin tayar mana da hankali?” Fatimah ta sake tambaya.

Cikin kuka A'ishah ta ce “ga shi dai mun zo gidan ki,yanzu da mun fita Atodele ma gidanta za ta je sai ni kawai zan je gidanmu” kawai sai ta ƙara fashewa da kuka har ta na sakin Rahima.

Da sauri na ɗauki ɗiyar ina mai cewa “subahanallah! A'ishah ya kike magana haka kamar ba musulma ba? Ina ce auren nan duk cikinmu ke ce kika fara yin shi, lokacin mun ce wani abu ne? Murna muka taya ki.Kuma ki duba fa ga ƴarki nan ko ita ba ta rage miki kewa? Da wanda bai da duka ba? Aurena yanzu cikin wata na wajen biyar amma har yanzu ko ɓatan wata ban yi ba shikenan sai na tayar da hankali na ce A'ishah na da ɗiya ni har yanzu ko ciki?”

“Ai za ki samu tun da ki na da mijin” ta sake faɗa cikin kuka.

“Ke ma in kin yi haƙuri za ki samu mijin auren”

“Wanda nake so ai bai sona ” ta faɗa ta na wani kallona tsakiyar ido,wani baƙin ciki ne na ji ya turniƙe ni har ban san lokacin da na yaɓo mata baƙar magana ba “da yake ke kuma ƴar masifa ce shi ne kika nace akan son shi”

Nan kuwa sa'insa ta shiga tsakaninmu har A'ishah ta jefo min kalmar “duk tsiyar ki duk kishin ki ba kabari guda za a saka ku ke da AMEER ba,in kin hana ya aure ni yanzu rabo zai iya kashe ki a yi aurenmu bayan ran ki”

Ɗiyarta na ajiye tare da ɗaukar jakata na fito,duk yadda Fatimah ta so tsayar da ni na ƙi doli na fito na tari taxi sai asibitin da AMEER ke aiki.

Ido rufe na je offici ɗinsa ko neman izini ban yi ba na banka ƙofa na shiga.

“Ayush?” ya faɗa tare da danna madannin kujerarsa ya nufo ni.

Cikin masifa na ce “kai ka yi wa A'ishah alƙawarin aure har da ce mata in na hana rabo zai kashe ni ka aure ta?” cikin ɗaga murya nake maganar ina yi masa tsawa,ran AMEER ya ɓace matuƙa wai shi ne mace ke yi wa ihu a kai ya ce “keee! Ki shiga hankalin ki kin san da wa kike magana? In na tashi ƙara aure ke kin isa ki hana ne? In na yi niyya da ranki za a yi...” yadda yake magana ya sa zuciyata kawowa wuya,idona tuni suka fara ganin dishi-dishi da sauri na riƙe table ina rangaji saboda shirin faɗuwa da nake.

AMEER ya jawo ni na faɗa jikinsa,tsam ya riƙe ni a ƙirjinsa ya na hura min isakan bakinsa bisanin ya danna ƙarar rawa nan wata nurse ta shigo.

“Taimaka min na shimfiɗe ta” ya faɗa ina jin yadda zuciyarsa ke bugawa,idona banda hawaye babu abin da suke.

Can kusan gadon da yake duba maras lafiya ya isa,kujerarsa ya ƙara ma tsayi,nurse ɗin ta kama ƙafafuna shi kuma wajen bayana suka ɗora ni.

Kayan aiki ta dinga kawo masa ya shiga duba ni har da yi min allura,bakinsa ya saka cikin nawa ya na hura min iska.An ɗauki lokaci bisanin na ji na dawo normal,ture shi na yi na yunƙura na tashi zaune.

Ya tsure ni da ido ya na faman kiran sunana,na yi banza da shi na sauko daga gadon.Ya riƙo tsintsiyar hannuna,“my Ayush ki yi haƙuri mana kin ga saura ƙiris ki ɓarar min da babyna ” na fizge hannuna na je na ɗauki jakata da ta faɗi na fice.

Kwanoni na dinga bi don ma kar ya biyo bayana,a nan ne na ci karo da Habsat ta leƙo daga wani gida ta na neman wani yaro.

“Ah Ayodele ce ?” na ji muryarta,na tsaya muka gaisa ta shaida min bayan rasuwar Alhaji Asheer ta yi aure har ta haihu,na ce mata “ita kuma Hajara fa? An sake ta daga gidan Yari?”

“Muguwa za ki ce,ai ta mutu ”

“Allah ya jiƙanta”

“Ba ki shigowa?”

“A'a sauri nake,sai dai ki ban lambar wayarki”

Nan ta bani bisanin na ci gaba da tafiya har na iso bakin titi,na samu taxi na wuce gida.

A can ɓangaren A'ishah kuwa haka Fatimah ta yi ta yi mata faɗa.

“Ki san ciwon kan ki mana , Ayodele ta yi miki hallaci bai kamata ki mayar mata da sharri ba.A ko da yaushe ta na sadaukar da komai nata a kanmu,mi zai hana ki nemi wani tun da mazan nan akwai su?”

“Fatimah laifi ne don na son AMEER ? Ita mi yasa ba za ta duba girman abotarmu ba ta bari ya aure ni ?”

“Ameer ɗin na sonki?”

Ta girgiza kai,Fatimah ta ci gaba da cewa “to ki cire shi a rai,in kin haka ba mutuwa za ki yi ba.Babu abin da bai yi yuwa a duniyar nan,in kika sa a kan ki za ki iya to tabbas za ki iya”

“Zan gwada yi” cewar A'ishah.

“Allah ya yarda”

AMEER

Hankalinsa sam ya ƙi kwanciya,dole ya fito harabar asibiti ya samu direba kan ya tuƙa shi .Idonsa kan kwalta amma ko mai kama da Atodele bai gani ba,haka suka isa gida nan ya tarar da ita ta na shirya kaya a trolly.

“Ina za ki je?” na ji muryar shi kamar daga sama,a yayin da nake saka kayana a trolly don na yi niyya yau Victoria Falls zan koma.

“Gidanmu ” na basa amsa,“akan wane dalili?”

“Saboda na yi niyya”

“Ya kike min magana haka? Ni fa mijin ki ne,shugaban ki”

“In kuma aka janye igiyoyin...” ban kai ƙarshe ba ya zo ya toshe min baki har ya na mai faɗo wa daga weelshair ɗinsa.

Kai ya girgiza min idonsa sun kaɗa sun yi ja ya ce “kar ki ce haka don Allah,in kika furta haka igiyar numfashina ce za ki tsinka”

Na turo baki na ce “sai ku yi auren ku tun da dama haka kuke so”

“A'a wallahi ni Ayush ce kawai cikin zuciyata,da ke kaɗai zan zauna.Kin ga don Allah zo ki shirya yadda za ki tarbi Momah duk ya fi wannan shirmen”

Na washe baki na ce “gaske za ta zo?”

“Eh mana har da Yaya Ebira ma,yanzu haka su na hanya na so yi miki surprise ne” 

Jin Momah za ta zo sai na nemi duk wani ƙunci na rasa,sosai AMEER ya ji daɗin haka ganin na bar fushin.

Cikin ikon Allah kuwa sai ga su Momah AMEER da direba sun ɗauko su.Jikinta na shige cike da murna,ita ma ta kasa ɓoye murnarta na je zan rungumi Yaya Ebira amma ya dakatar da ni “ke ba ki san kin girma ba”

Sai da suka gabatar da abin da ya kawo su wato ta'aziyya,bisanin mu hau hira.

Ammy ta ce “Sarki Ebira ka ƙi dai yin aure har ka zama tuzuru”

Ya ce “na taɓa aure fa! Mutuwa ta yi gun haihuwa raɗaɗin ne har yanzu bai bar zuciyata ba”

“Ai kuwa ya kamata ka yi”

“Ba zai koma ba sai mun yi masa mata,dama ai na faɗa masa.Yo in ba abinsa ba ina ya taɓa ganin sarki babu mata” cewar AMEER ya na dariya.

Hira muka yi sosai bisanin a ci abinci sai kuma suka je su huta.

Wuraren bayan sallar asar sai ga A'ishah ta zo ,na shareta da farko sai da na ji ta fara ban haƙuri na kulata.Abun ka da abotar gaskiya tuni muka wayence muka hau hira na ce “ki tashi ki tafi gida kar Rahima ta kai ga kuka”

Ta miƙe ta na cewa “ai kuwa dai sai da Mama ta ce na tawo da ita” 

Muna shirin fita sai ga Yaya Ebira da AMEER sun shigo,yadda ya kafe A'ishah da ido sai da ta tsargu.

Ta gaishe su,ni kuma na ce “Kin ga Yayana shi ne Sarkin Victoria Falls sun zo yi wa Ammy ta'aziyya ne”

A'ishah ta waro ido ta ce “Ayodele ai ni tsoron garinku nake tun da na ga mota ta tuƙa kanta da da kanta ta kai mu can” duk aka yi dariya,Yaya Ebira ya saki murmushi ya ce “ai kuwa gwara ki saba don ina sa ran ke ce za ki zama sarauniyar can” ya na gama faɗar haka AMEER ya ja hannuna tare da yi min alama da ido muka basu wuri.

Ya ce min “tun can dama na tsara haɗa su don har hotonta na nuna masa kuma ya ce ta yi masa”

“Ina ka samu hotonta?”

“Ke kishin ki yayi yawa wallahi” na turo baki shi kuma ya harare ni.

Cikin gida muka koma, AMEER ya bai wa su Ammy labari.

Sai bayan Yaya Ebira ya shigo ne ya shaida mana A'ishah ta basa lambar wayarta.Tun a washegari na yi masa iso gidansu,iyayenta sun yi murna sosai tuni kuma suka karɓi sadakinta duba da cewa bazawara ce ba budurwa ba.

Da muka gamu a asibiti ma kusan maganar ce muka ta yi mu uku.Sai ƙara ƙarfafa A'ishah muke,tsoron da take ji na Victoria Falls kuwa na kawar mata da shi ta hanyar ƙara bata labarin yadda Musulunci ya mamaye garin.

Cikin abin da bai wuce kwana goma ba A'isha da Ebira suka shaƙu,duk da ba sosai halshensa ya karye da Hausa ba amma ya na ji kuma ya na mayar wa bakin gwargwado.

Walima sosai aka yi a ranar da aka ɗaura aurensu,mun ci mun sha bisanin a fara tsara yadda tafiya kan amarya zai kasance.

Mutum biyu aka zaɓa daga ɓangaren A'ishah uwanda za su yi mata rakiya,yadda Fatimah ta ƙwallafa rai da zuwa Victoria Falls yasa ta sayar da motarta muka raka amarya.

A can fa aka yi babban shagali auren sarki guda,an yi wasanni sosai da al'adu bisanin a watse.

Bayan an shirya A'ishah tsaf muka yi zaune mu uku,ta ce “wai ina Rahima?”

“Ta na gun Momah! Ke da ke amarya” na bata amsa ina murmushi.

Ta ce “hankali ya kwanta na bar miki mijin ki”

Duk muka yi dariya ,Fatimah ta ce “ke ma ga shi za mu kai ki gun naki,mu kuma mun baro mazajenmu a can”

“Zan yi kewar ku sosai”

“Ai za ki zo mana hutu da zarar kin yi haihuwar farin” na faɗa .

“Ta biyu dai” ta ban amsa.

“Ki haifo Prince jarumi kamar dai ni ” na faɗa ina dariya.

Momah ta leƙo ta ce “sai ku tashi ku yi mata rakiya tun da kun rantse ku za ku kaita”

Duk muka yi murmushi,jikin A'ishah ya ɗau rawa,Fatimah ta ɗan yi mata dundun wasa ta ce “ke dalla ki nutsu kin wani ruɗe sai ka ce wata budurwa ”

“Ai dole ta ruɗe kin san sarakai na musamman ne ballantana Yayana da ya jima rabonsa da aure”

A'ishah ta bangaje ni “wallahi Atodele ke muguwa ce haba dai sai na faɗa wa mijina ya zane ki”

Ni da Fatimah muka yi dariya tare da cewa “ah masu miji” a haka muka fita zuwa can ɓangaren Sarki,kamar ba Yayana ba haka na tsokane shi bisanin mu dawo.

Muna kwance Fatimah ta ƙyalƙyace da dariya,na dube ta na ce “ke lafiyar ki kuwa?”

“A'a A'ishah nake tunawa yanzu an fara” sai kuma ta sake yin wata dariyar.

Na ce “Allah ya shirye ki wallahi,ai in dai ba ka da ƙawaye irin ku ai ba ka more ƙawance ba” sai na juya mata baya tare da gyara kwanciya.

Fatimah ta ce “don Allah tashi ki ban labarin daren farkon ki”

“Na ƙi ɗin! Wallahi ki kiyaye ni bacci ma nake ji”

“Ai kuwa ba za ki yi shi ba hira za mu yi ,da fa a asibiti muke da yanzu muna can muna fama da patients”

“Nan ma akwai asibitin ai ki na iya zuwa”

“Ke sai da safe”

A can ɓangaren amare kuwa sosai Aishah ta yi mamakin yadda Ebira ke da ilimin Addini har haka.A kunyace duk suka raya daren nasu mai cike da tarihi.

Washegari

Bayan ta kimtsa kanta ta ce masa ta na son zuwa ɓangaren da su Fatimah suke ,bai hana ta ba don shi ma hadahadar zuwa fada yake.

“Ku tashi” na ji muryar A'ishah,dama ba wani bacci nake ba na dai kwanta ne ina tunanin AMEER.Na tashi da sauri ina waro ido “wai ke ce da asubar farin? Fatimah tashi ki ga ikon Allah amarya ta gudo” na shiga tashinta,da miƙa ta tashi ita ma da mamaki take tzmbayarta abin da ta zo yi tun da safe.

Hira muka kancame da ita,Fatimah ta ce “ikon Allah ya fi gaban mamaki, A'ishah yau ke ce matar sarki”

“To dama Allah kawai ke yin yadda ya so a lokacin kuma da ya so” na faɗa .

“A'isha ta ce haka ne”

Abincin breakfast aka kawo mana,sai da muka yi wanka sannan muka ci.

Kwanan mu wajen biyar a nan,a kullum tun safe A'isha ke zuwa gun mu.Rahima kuwa tuni ta saba da Momah,madara ake bata sai jefi- jefi- ne take shan na mahaifiyarta.

A wani yammacin Laraba ne masarauta ta karɓi baƙunci makoki sakamakon mutuwar da Anna ƙarama ta yi.Duk mun ji babu daɗi,gani dai a tsaye kusan gawarta amma na kasa tantance shin mutuwar gaske ce ko ita ma Mayu ne suka kama ta? A haka aka yi mata wanka aka kaita gidanta na gaskiya.

Wannan lamari ya saka ni ziyarta MUTUWARE domin tabbatar da shin har yanzu ina da kambun maita wanda ke sa ni gane-gane .Can ma ɗin shiru ne,gawarwaki kawai na gani a kwance babu mai motsi ballantana na samu mai yi min magana.

Sai wuraren magrib na koma masarauta,da na je na bai wa su Fatimah labari.

Da dare bayan mun yi sallar isha'i na ja su izuwa benen da aka yi cikin masarauta,can hawa na ƙarshe muka hau.Na ce “duk mai son ganin yadda Victoria Falls take nan yake hawa” duk sai suka baza ido su na kallo tare da yaba kyawun garin yadda ƙwayaƙwayin fitila suka haska garin.

Na shiga tsakiyarsu tare da ɗora wa kowa hannu guda-guda,duk suka ɗago suka dube ni Fatimah ta ce “Ayodele idon ki kamar su na canza kala”

A'ishah ta ce “ƙarya take don ta tsorata ki ne” sai duk muka yi dariya tare da rungume junanmu,cike da ƙaunar juna da alfaharin kasancewar mu abokai.Na ƙara jan su zuwa ɗaya ɓangaren kusurwa don ganin abubuwan da ke ta can wurin.Idona na kafe kan allon sanarwa,wanda a inda nake tsaye zan iya ganin komai da ke can ƙasa da kuma harufan da ke a jikinsa .Allon sanarwar da ya fahimtar da ni wace ce ni,haka ya bayyana min irin baiwar da ke ɓoye a ƙarƙashin ruhina,haka zalika ta silar shi ce na zo garin Victoria Falls.Ba ko wane allo ba ne fa ce na MUTUWARE GIDAN GAWA. 

*ƘARSHE*

ALHAMDULLAH !!!! 

A nan na kawo ƙarshen wannan littafi,inda na yi kuskure ina roƙon Allah ya yafe mana.Uwanda na ɓata wa rai tsawon wannan tafiya ina mai baku haƙuri,labarin MUTUWARE akan horror ne na tsara shi,sai kuma na ɗan raɓo soyayya ciki duk da babu yawa.Allah shi ke tsara komai na duniya! Duk yadda mutum yake kar yayi tunanin wayonsa ko dubararsa ce ta sa ya samu yadda yake so ɗin,kar kuma ya manta Allah zai iya juya lamarinsa a kowanne lokaci.

Gaisuwa ta musamman ga dukan masoyana,uwanda suka karanta min book ba tare da ko sisi ba za ku iya zuwa ku sauke nauyi in kun ji ku na iyawa🥵

Chamsiya Laouali Rabo ce🌚

